
Монгол Улсын Их Хурлын 2018 оны хаврын ээлжит чуулганы

4 дүгээр сарын 20-ний өдөр /Баасан гараг/-ийн

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 08 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Ж.Бат-Эрдэнэ, Ж.Ганбаатар, Д.Гантулга, Д.Мурат, З.Нарантуяа, Г.Солтан, Д.Сумъяабазар, Ч.Улаан, Ч.Хүрэлбаатар, Д.Цогтбаатар; 


Эмнэлгийн чөлөөтэй: Б.Батзориг, Г.Мөнхцэцэг;

Тасалсан: Н.Номтойбаяр, Ж.Энхбаяр;

Хоцорсон: О.Баасанхүү-50 минут, С.Батболд-1 цаг 15 минут, Ж.Мөнхбат-1 цаг 44 минут, Б.Наранхүү-2 цаг 37 минут, Л.Оюун-Эрдэнэ-16 минут, Н.Оюундарь-44 минут, Я.Содбаатар-16 минут, О.Содбилэг-2 цаг 17 минут, А.Сүхбат-40 минут, Г.Тэмүүлэн-15 минут, Н.Цэрэнбат-1 цаг 25 минут, Н.Энхболд-20 минут. 

Хэлэлцэх асуудалтай холбогдуулан Улсын Их Хурлын гишүүн М.Билэгт, Л.Болд нар үг хэлэв. 


Нэг.Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төсөл болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл /Засгийн газар өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Барилга, хот байгуулалтын сайд Х.Баделхан, Барилга, хот байгуулалтын яамны Хот байгуулалт, газрын харилцааны бодлогын хэрэгжилтийг зохицуулах газрын дарга Б.Гүнболд, Газар зохион байгуулалт, геодези, зураг зүйн газрын дарга Ц.Ганхүү, мөн газрын орлогч дарга А.Батбаяр, Төрийн захиргаа, удирдлагын газрын дарга Р.Ганхуяг, Газар зохион байгуулалтын хэлтсийн дарга Ж.Батсайхан, Нийслэлийн Засаг даргын Дэд бүтцийн хөгжлийн асуудал хариуцсан орлогч дарга П.Баярхүү, Нийслэлийн газрын албаны Газар өмчлөлийн хэлтсийн дарга У.Сувдсүрэн, Байгаль орчин, аялал жуулчлалын яамны Тусгай хамгаалалттай нутгийн удирдлагын газрын ахлах мэргэжилтэн Г.Энхмөнх, мөн яамны Газар зохион байгуулалт, усны нэгдсэн бодлого зохицуулалтын газрын мэргэжилтэн Д.Элбэгсайхан нар оролцов. 


Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх С.Эрдэнэчимэг, референт Г.Алтанцэцэг нар байлцав. 


Хууль санаачлагчийн илтгэлийг Барилга, хот байгуулалтын сайд Х.Баделхан, хуулийн төслийн үзэл баримтлалыг хэлэлцэх эсэх талаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн С.Эрдэнэ, Л.Болд, Л.Энх-Амгалан, Х.Нямбаатар, Б.Бат-Эрдэнэ, Д.Тогтохсүрэн, Б.Энх-Амгалан, М.Билэгт, Д.Тэрбишдагва, Ё.Баатарбилэг, Ж.Батзандан, Ц.Мөнх-Оргил, С.Бямбацогт, Д.Ганболд, М.Оюунчимэг нарын тавьсан асуултад Барилга, хот байгуулалтын сайд Х.Баделхан, Байгаль орчин, аялал жуулчлалын сайд Н.Цэрэнбат, Газар зохион байгуулалт, геодези, зураг зүйн газрын дарга Ц.Ганхүү, Нийслэлийн Засаг даргын Дэд бүтцийн хөгжлийн асуудал хариуцсан орлогч дарга П.Баярхүү, Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын мэргэжилтэн Д.Элбэгсайхан нар хариулж, тайлбар хийв.


Төслийн талаар Улсын Их Хурлын гишүүн Х.Болорчулуун, Д.Тогтохсүрэн, М.Билэгт, Я.Санжмятав нар дэмжиж, Улсын Их Хурлын гишүүн О.Баасанхүү, Д.Ганболд  нар эсрэг байр суурьтай үг хэлэв.


М.Энхболд: - Байнгын хорооны саналаар Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төсөл болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн:
46


Татгалзсан:

13


Бүгд:


59


78.0 хувийн саналаар Байнгын хорооны санал дэмжигдлээ. 
Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлэв.

Уг асуудлыг 12 цаг 53 минутад хэлэлцэж дуусав.

Хоёр. Төсвийн тухай хуульд нэмэлт оруулах тухай хуулийн төсөл /Улсын Их Хурлын гишүүн Н.Учрал өргөн мэдүүлсэн, төслийн үзэл баримтлалыг хэлэлцэх эсэх/

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам, референт Г.Нарантуяа нар байлцав. 


Хууль санаачлагчийн илтгэлийг Улсын Их Хурлын гишүүн Н.Учрал, хуулийн төслийн үзэл баримтлалыг хэлэлцэх эсэх талаар Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Гарамжав, Ж.Мөнхбат, Х.Баделхан, Д.Тэрбишдагва, Л.Элдэв-Очир, Ё.Баатарбилэг, Д.Дамба-Очир нарын тавьсан асуултад хууль санаачлагч, Улсын Их Хурлын гишүүн Н.Учрал хариулж, тайлбар хийв.


Төслийн талаар Улсын Их Хурлын гишүүн Ц.Цогзолмаа, Н.Амарзаяа нар үг хэлэв.


М.Энхболд: - Байнгын хорооны саналаар Төсвийн тухай хуульд нэмэлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн:
42


Татгалзсан:

12


Бүгд:


54


77.8 хувийн саналаар Байнгын хорооны санал дэмжигдлээ. 

Төсвийн тухай хуульд нэмэлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.
Үдээс өмнөх хуралдаан 3 цаг 34 минут үргэлжилж, 76 гишүүнээс 62 гишүүн  ирж, 81.6 хувийн ирцтэйгээр 13 цаг 42 минутад завсарлав. 
Үдээс хойшхи хуралдаан 15 цаг 15 минутад эхлэв. 

Чөлөөтэй: Ж.Бат-Эрдэнэ, Ж.Ганбаатар, Д.Гантулга, Д.Мурат, З.Нарантуяа, Г.Солтан, Д.Сумъяабазар, Ч.Улаан, Ч.Хүрэлбаатар, Д.Цогтбаатар; 


Эмнэлгийн чөлөөтэй: Б.Батзориг, Г.Мөнхцэцэг;

Тасалсан: Т.Аюурсайхан, О.Баасанхүү, Б.Бат-Эрдэнэ, С.Батболд, О.Батнасан, Ц.Гарамжав, С.Жавхлан, Ц.Мөнх-Оргил, Л.Мөнхбаатар, Б.Наранхүү, Н.Номтойбаяр, Х.Нямбаатар, Л.Оюун-Эрдэнэ, Ш.Раднаасэд, Г.Тэмүүлэн, Д.Тэрбишдагва, А.Ундраа, Б.Чойжилсүрэн, Л.Энх-Амгалан, Ж.Энхбаяр, Л.Энхболд, Ж.Эрдэнэбат;

Хоцорсон: Л.Элдэв-Очир-1 цаг 40 минут. 

Гурав. Ерөнхий сайдын мэдээлэл. “Эрүүл мэндийн тусламж, үйлчилгээ-Бүх нийтийн амралтын талаар”


Ерөнхий сайдын мэдээлэлтэй холбогдуулан Ерөнхий сайд У.Хүрэлсүх, Монгол Улсын сайд, Засгийн газрын Хэрэг эрхлэх газрын дарга Г.Занданшатар, Байгаль орчин, аялал жуулчлын сайд Н.Цэрэнбат, Батлан хамгаалахын сайд Н.Энхболд, Хууль зүй, дотоод хэргийн сайд Ц.Нямдорж, Хөдөлмөр, нийгмийн хамгааллын сайд С.Чинзориг, Барилга, хот байгуулалтын сайд Х.Баделхан, Боловсрол, соёл, шинжлэх ухаан, спортын сайд Ц.Цогзолмаа, Зам, тээврийн хөгжлийн сайд Ж.Бат-Эрдэнэ, Эрчим хүчний сайд Ц.Даваасүрэн, Эрүүл мэндийн сайд Д.Сарангэрэл, Эрүүл мэндийн яамны Бодлого, төлөвлөлтийн газрын дарга Р.Оюунханд, мөн газрын ахлах мэргэжилтэн Р.Оюунцэцэг, мөн яамны Эдийн засаг, санхүүгийн хэлтсийн дарга Д.Нарантуяа, Эмнэлгийн тусламжийн чанар, аюулгүй байдлын хэлтсийн дарга Я.Амаржаргал, Эрүүл мэндийн даатгалын ерөнхий газрын дарга Ч.Алтанхуяг, Эрүүл мэндийн сайдын зөвлөх Б.Бямбадорж нар оролцов. 

Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Мэдээлэл, хяналт шинжилгээ, үнэлгээний хэлтсийн дарга Б.Эрдэнэбилэгт, мөн хэлтсийн Хяналт шинжилгээ, үнэлгээний албаны зөвлөх Ч.Онончимэг нар байлцав.

Ерөнхий сайд У.Хүрэлсүх “Эрүүл мэндийн тусламж, үйлчилгээ-Бүх нийтийн амралтын талаар” мэдээлэл хийв.
Улсын Их Хурал дахь цөөнхийн төлөөлөл Ардчилсан намын бүлгийн дарга, Улсын Их Хурлын гишүүн Д.Эрдэнэбат үг хэлэв.

Мэдээлэлтэй холбогдуулан Улсын Их Хурлын гишүүн Д.Эрдэнэбат, Б.Пүрэвдорж, Л.Болд, Ж.Батзандан, Я.Санжмятав нарын тавьсан асуултад Ерөнхий сайд У.Хүрэлсүх, Эрүүл мэндийн сайд Д.Сарангэрэл, Эрүүл мэндийн яамны Бодлого, төлөвлөлтийн газрын дарга Р.Оюунханд, Эрүүл мэндийн даатгалын ерөнхий газрын дарга Ч.Алтанхуяг нар хариулж, тайлбар хийв.

Чуулганы нэгдсэн хуралдаанд Ерөнхий сайд У.Хүрэлсүх “Эрүүл мэндийн тусламж, үйлчилгээ-Бүх нийтийн амралтын талаар” мэдээлэл хийлээ.

Уг асуудлыг 16 цаг 40 минутад хэлэлцэж дуусав. 

Улсын Их Хурлын дарга М.Энхболд Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн “Хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийг “Хууль санаачлагчид нь буцаах тухай” Улсын Их Хурлын тогтоолын төслийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа /16:42/. 


Дөрөв.Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Монгол Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл /Улсын Их Хурлын гишүүн Н.Учрал нарын 10 гишүүн өргөн мэдүүлсэн, төслийн үзэл баримтлалыг хэлэлцэх эсэх/
Хэлэлцэж буй асуудалтай холбогдуулан Оюуны өмч, улсын бүртгэлийн ерөнхий газрын Зохиогчийн эрхийн газрын дарга Э.Мягмардорж оролцов. 


Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Д.Амгалан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Э.Баярмаа нар байлцав. 


Хууль санаачлагчийн илтгэлийг Улсын Их Хурлын гишүүн Н.Учрал, хуулийн төслийн үзэл баримтлалыг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Амарзаяа нар танилцуулав. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тогтохсүрэнгийн тавьсан асуултад Төрийн байгуулалтын байнгын хорооны дарга Д.Лүндээжанцан, хууль санаачлагч, Улсын Их Хурлын гишүүн Н.Учрал нар хариулж, тайлбар хийв.


Улсын Их Хурлын гишүүн Д.Тогтохсүрэн, Ц.Нямдорж нар үг хэлэв.


М.Энхболд: - Байнгын хорооны саналаар Засгийн газрын тухай хуульд нэмэлт, өөрчлөлт оруулах тухай хуулийн төсөл болон “Монгол Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 


Зөвшөөрсөн:
33


Татгалзсан:

20


Бүгд:


53


62.3 хувийн саналаар Байнгын хорооны санал дэмжигдлээ. 
Засгийн газрын тухай хуульд нэмэлт, өөрчлөлт оруулах тухай хуулийн төсөл болон “Монгол Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Бусад: Улсын Их Хурлын дарга М.Энхболдын урилгаар Төв аймгийн Эрдэнэ сумын Ерөнхий боловсролын сургуулийн 12А ангийн багш, сурагчид, Математик, статистик загварчлалын улсын анхдугаар уралдаанд түрүүлсэн сурагчид, Үндэсний статистикийн хорооны ажилчдын төлөөлөл, Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Хэрх тосгоны Захирагчийн ажлын албаны албан хаагчид, Улсын Их Хурлын гишүүн Б.Жавхлангийн урилгаар Дархан-Уул аймаг дахь Банк, санхүүгийн байгууллагуудын удирдлага, Иргэний нисэхийн ерөнхий газрын харьяа “Чингис хаан” Олон улсын нисэх онгоцны буудлын үйлчилгээний ажилтнууд, Монголын мэргэшсэн нягтлан бодогчдын төлөөлөл, Улсын Их Хурлын гишүүн Д.Ганболд, Ө.Энхтүвшин, М.Оюунчимэг, Т.Аюурсайхан нарын урилгаар Чингэлтэй дүүргийн иргэдийн Хурлын Төлөөлөгчид, Улсын Их Хурлын гишүүн Д.Эрдэнэбатын урилгаар Сэлэнгэ аймгийн Номгон тосгоны Нийгмийн ардчилал эмэгтэйчүүдийн холбооны гишүүд, Улсын Их Хурлын дэд дарга Л.Энх-Амгалангийн урилгаар Хөвсгөл аймгийн Мөрөн сумын иргэдийн төлөөлөл, Улсын Их Хурлын гишүүн Т.Аюурсайханы урилгаар Налайх дүүргийн 2 дугаар хорооны иргэдийн төлөөлөл, Улсын Их Хурлын гишүүн Н.Оюундарийн урилгаар Сэлэнгэ аймгийн Сүхбаатар сумын Ерөнхий боловсролын 3 дугаар сургуулийн багш, ажилчид, Улсын Их Хурлын гишүүн Д.Гантулгын урилгаар Монголын оюутны холбооны гишүүд, Улсын Их Хурлын гишүүн Ө.Энхтүвшингийн урилгаар Чингэлтэй дүүргийн 72 дугаар сургуулийн багш, сурагчид, Улсын Их Хурлын гишүүн Б.Энх-Амгалангийн урилгаар Хан-Уул дүүргийн 219 дүгээр цэцэрлэгийн багш, ажилчид, Улсын Их Хурлын гишүүн О.Баасанхүүгийн урилгаар Орхон аймгийн Баян-Өндөр сумын Ерөнхий боловсролын 5 дугаар сургуулийн багш нар, Улсын Их Хурлын гишүүн З.Нарантуяагийн урилгаар Монгол Улсын Их Сургуулийн Геологи, уул уурхайн сургуулийг 1988 онд төгсөгчдийн төлөөлөл Төрийн ордон, Улсын Их Хурлын чуулганы үйл ажиллагаатай танилцав. 


Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  
Өнөөдрийн чуулганы нэгдсэн хуралдаан 5 цаг 26 минут үргэлжилж, 76 гишүүнээс 42 гишүүн ирж, 55.3 хувийн ирцтэйгээр 17 цаг 05 минутад өндөрлөв. 
Тэмдэглэлтэй танилцсан: 
ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 



       Ц.ЦОЛМОН
Тэмдэглэл хөтөлсөн: 

ПРОТОКОЛЫН АЛБАНЫ ШИНЖЭЭЧ 
            
      П.МЯДАГМАА

МОНГОЛ УЛСЫН ИХ ХУРЛЫН 2018 ОНЫ ХАВРЫН ЭЭЛЖИТ ЧУУЛГАНЫ

4 ДҮГЭЭР САРЫН 20-НЫ ӨДӨР /БААСАН ГАРАГ/-ИЙН НЭГДСЭН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ


М.Энхболд: Улсын Их Хурлын гишүүдийн өглөөний амгаланг айлтгая. Гишүүдийн ирц 52.6 хувьд хүрсэн байна. 2018 оны 4 дүгээр сарын 20-ны өдрийн чуулганы нэгдсэн хуралдаан эхэлснийг мэдэгдье. 


Өнөөдрийн хуралдаанаар:

1.Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төсөл болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл үзэл баримтлалыг хэлэлцэнэ.

2.Төсвийн тухай хуульд нэмэлт оруулах тухай хуулийн төсөл үзэл баримтлалыг хэлэлцэнэ.

3.Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Монгол Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл үзэл баримтлалыг хэлэлцэнэ. Ийм гурван асуудал байгаа. 

Үдээс хойш Ерөнхий сайд Эрүүл мэндийн тусламж, үйлчилгээ-Бүх нийтийн хамралт мэдээлэл хийнэ. Хэлэлцэх асуудал дээр санал байна уу? гишүүдэд. Билэгт гишүүн. Билэгт гишүүнээр тасаллаа. Болд гишүүнээр тасалъя. 
М.Билэгт: Өнөөдөр Ерөнхий сайд Эрүүл мэндийн тусламж үйлчилгээ-Бүх нийтийн хамралт гэсэн энэ сэдвээр мэдээлэл хийх юм байна. Энэ бол өнөөдөр иргэдийн дунд тулгамдсан маш чухал асуудал. Тэгэхээр энэ дээр горимоороо бол зөвхөн цөөнхийн бүлэг зөвхөн асууж үг хэлэх байдаг. Тэгэхээр энэ ямар боломж гарч байж бас олонхын бүлэг энд хамт ярьж энэ дээр одоо асуух лавлах юмаа, саналаа хэлэх боломж байх вэ гэдгийг лавлах гэж байна л даа. 

М.Энхболд: Болд гишүүн. 

Л.Болд: Тэгэхээр өнөөдрийн хэлэлцэх асуудлаас хүүхдийн мөнгөний асуудлыг хэлсэнгүй л дээ. Хойшлуулсан байна. Уг нь Байнгын хороогоор ярьсан. Өнөөдрийн хэлэлцэх асуудалд оруулж өгөөч ээ. Энийг өнөөдөр бол ярих нь зүйтэй. Нийт ард түмнээрээ хүлээж байгаа. Ядаж 80 хувиа энэ Засгийн газрын санаачилгыг энэ Их Хурал цааргалаад байгаа юм шиг хойшлуулаад байгаа юм шиг ийм сэтгэгдэл төрөх байх л даа. Тэгэхээр энийг бол нэгдүгээрт та бүхэнд хүсэлт тавьж байна. Өнөөдрийн хэлэлцэх асуудалд багтааж өгөөч. 

Хоёрдугаарт нь өнөөдөр 4 сарын 20-ны өдөр. Энэ бол Зоригийн төрсөн өдөр л дөө. Энэ өдөр бол хөшөөнд нь хүндэтгэл үзүүлж Монголын төр бас энэ сайхан хүнийхээ дурсгалыг хүндэтгэдэг. Тэгээд энэ уламжлал ёсоор зоригийг дандаа нэг Ардчилсан намын ардчиллын хүн гэсэн энэ талаар намчирхаж хараад байдаг юм аа. Тэрийг би үнэхээр их эмзэглэдэг. Тэгээд энэ дээр бол Улсын Их Хурлын гишүүд нам харгалзалгүй 11 цаг 30 минутын үед түр завсарлаад бололцоотой гишүүд Их Хурлаа төлөөлөөд нам харгалзахгүйгээр очиж Зоригт хүндэтгэл үзүүлэх нь зүйтэй байх гэж бодож байна. 
Яагаад ингэж хэлж байна вэ гэхээр Зориг бол 1998 оны 10 сарыг 2-ны өдөр бусдын гарт алуулсан. Энэ өөрөө бол маш их асуудал дагуулсан. Өнөөдрийг хүртэл дөнгөж өчигдөр эхнэрт нь яллагдагчаар татсан мэдээллийг хуулийн байгууллагууд хийгээд байгаа. Тэгэхээр энэ 20 жил энэ жил 20 дахь жил болж байгаа. Энэ 20 жил юу тодорхой болсон бэ гэхээр энэ бол үнэхээр зоригийг Монголын ард түмэнд байгуулсан гавьяа түүхэн үүргийг бол хүн бүр ухамсарлах болсон. 

Энэ хүн 1998 оны 10 сарын 2-нд урт удаан хугацаанд үргэлжилсэн Монголын улс төрийн хямралыг зогсоож Монгол Улсын Ерөнхий сайдаар ажиллахыг зөвшөөрсөн тэр өдрөө алуулсан юм. Өөрөөр хэлбэл Монгол Улсын дараагийн Ерөнхий сайдыг алсан юм. Энэ бол Монголын ирээдүйг алсан ийм аймшигтай аллага болсон. 

Тэр үед олон гаднын хөрөнгө оруулагчид хэлж байсан. Энэ хэргийг хэн хийснийг бид мэдэхгүй ээ. Гэхдээ энэ хэрэг бол Монголын хөгжлийг 20 жилээр ухраалаа. Бидний цаашдын үйл ажиллагаа Монгол Улстай хамтран ажиллах бололцоогүй боллоо гэж олон олон гаднын шударга, чадвартай технологитой, хөрөнгөтэй ийм хамтран ажиллаж байсан түншүүд бол нүүр буруулсан юм. 

Ингэснээр бол үнэхээр Монгол Улсын хувьд гай гамшиг авч ирснийг бол түүхчид дараа нь дүгнэх байх. Тэгэхээр өнөөдөр бид түүхийн энэ өндөрлөг дээрээс үндэсний эвлэрэл эв нэгдэл дээр улс үндэстнийхээ ирээдүйг харсан ийм шинэ ирээдүйг энэ Их Хурал бий болгоосой гэж би хүсэж байна. Чухамдаа энэ чуулган тийм бололцоотой гэж харж байгаа юм. Яагаад гэвэл өнөөдөр Монголчууд бид 90-ээд он шигээ дахин Засгийн газраа огцруулж дахиад ороо бусгаа ойлгомжгүй цаг түгшүүртэй цаг, сарууд бол өнгөрсөн хугацаанд өнгөрсөн. Энэ бүгдийг шийдэж асуудал хөгжил рүүгээ хандсан ийм шинэ цаг үе бий болж, Монголын ард түмэн төрийн дээд эрх барьж байгаа механизмыг тогтворжуулж, тэнцвэржүүлж Ардчилсан намаас Монгол Улсын Ерөнхийлөгчийг сонгож үнэхээр Монголын төрийн дээд талд бол бас эвлэрч эвсэж нэгдэж Монголоо хөгжүүлэх ийм сайхан ирээдүйг бол зөгнөж энэ сонголт шийдвэрийг бол дагасан гэж итгэж байгаа. Тэгэхээр энийг бид өнөөдөр энэ Их Хурал  батлах шаардлагатай байна. 
Үүний төлөө өнөөдөр хүүхдийн мөнгөө Зоригийн төрсөн өдөр баталъя. Дээрээс нь одоо Монголынхоо эвлэрэл их ирээдүйн төлөө хүч нэгтэй ажиллах ийм сайхан бололцоог .../минут дуусав/.

М.Энхболд: Хэлэлцэх асуудалтай холбогдуулж хоёр гишүүн үг хэллээ. Дэгийн хуулийн дагуу Ерөнхий сайд мэдээлэл хийж цөөнх тэр тухайн хөндсөн асуудлаар нь хариу байр суурь мэдээллээ хийгээд цөөнх асуугаад явдаг ийм дэгтэй. Гишүүн асуулга тавиад түүний хариултыг одоо чуулганы нэгдсэн хуралдаанд сонсоход бүх гишүүд асуудаг ийм дэгтэй. Тэгэхээр Билэгт гишүүний хувьд бол нэгэнт дэгээ бид нар барихаас өөр арга байхгүй. Асуулга тавиад тэгээд нийтээр асуух боломж бололцоо бол байгаа. 

Хоёрдугаарт Болд гишүүн үг хэллээ. Хүүхдийн мөнгийг уг нь бол Засгийн газар яаралтай горимоор шийдвэрлэж өгөөч гэсэн бичиг ирүүлээд бид нар даргын зөвлөлийн хурал дээр яриад ингээд Байнгын хороогоор бол яаралтай шийдсэн. 

Ерөнхийлөгчийн 3 сарын 12-нд ирүүлсэн бичгийн дагуу өргөн барьсан тогтоолыг бас Байнгын хороогоор шийдсэн байгаа. 

Сангийн сайд 2018 оны 4 сарын 17-ны өдрийн 3/2091 тоот бичгээр Улсын Их Хуралд бас бичиг ирүүлээд 4 дүгээр сарын 19, 20-ны өдрүүдэд Олон улсын валютын сангийн хаврын ээлжит уулзалт арга хэмжээнд оролцох болсон тул чуулган оролцох боломжгүй боллоо. Тэгээд энэ хүүхдийн мөнгийг хэлэлцэх асуудлыг хойшлуулж өгөөч гэсэн ийм албан бичиг ирүүлсэн юм. Тэгэхээр би бол хоёр асуудлаа хоёуланг нь дараа долоо хоногийн 4 дэх өдөр шийдье гээд ингээд асуудал оруулсан сайд хүсэлт ирүүлсэн учраас ингэж үзсэн байгаа. 

4 сарын 20-ны өдөр Зориг агсны төрсөн өдрийн талаар Болд гишүүн ярилаа. Зориг агсны гэгээн дурсгалыг хүндэтгэе. 11 цаг 30 минутыг цэцэг өргөн арга хэмжээнд гишүүд ажлынхаа бололцоогоор оролцоорой. Ингээд хэлэлцэх асуудалдаа оръё. Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төсөл болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудалдаа оръё. Хууль санаачлагчийн илтгэлийг Засгийн газрын гишүүн Баделхан танилцуулна. Баделхан сайдыг индэрт урьж байна. 

Х.Баделхан: Улсын Их Хурлын дарга, эрхэм гишүүд ээ, 
Монголын Улсын иргэнд газар өмчлүүлэх тухай хууль анх 2003 оны 5 дугаар сарын 1-ний өдрөөс эхлэн хүчин төгөлдөр хэрэгжиж эхэлсэн билээ. 

Хууль хэрэгжиж эхэлснээс хойших хугацаанд Монгол Улсын иргэнд газар өмчлүүлэх тухай хуульд 7 удаа нэмэлт, өөрчлөлт оруулсан байна. 

Хууль анх 2003 онд хэрэгжиж эхлэхдээ гэр бүлийн хэрэгцээний зориулалтаар газрыг өрхийн гишүүнд дундаа хамтран өмчлөх байсан бол 2008 онд газрыг иргэн бүрд өмчлүүлэхээр уг хуульд өөрчлөлт оруулсан. Газар өмчлөлийн мэдээнээс харахад 2017 оны жилийн эцсийн байдлаар улсын хэмжээнд нийт иргэдийн 18.3 хувь, нийт өрхийн 62.54 хувь нь гэр бүлийн хэрэгцээний зориулалтаар газрыг үнэгүй өмчилж авсан байна. 

Гэр бүлийн хэрэгцээний зориулалтаар нэг удаа газрыг үнэ төлбөргүйгээр өмчлөх хугацааг 5, 5 жилээр гурван удаа сунгасан бөгөөд энэ хугацаа 2018 оны 5 дугаар сарын 1-ний өдрөөр дуусгавар болохоор байна. Энд гэр бүлийн хэрэгцээний зориулалтаар газрыг үнэгүй өмчлөх хугацааг 10 жилээр сунгахаар Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслийг танилцуулж байна. 

Хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

М.Энхболд: Баделхан сайдад баярлалаа. Төслийн талаар Байгаль орчин, хүнс, хөдөө аж ахуйн байнгын хороо санал, дүгнэлт гаргасан. Санал, дүгнэлтийг Мөнхбаатар гишүүн танилцуулна. 

Л.Мөнхбаатар: Улсын Их Хурлын дарга, эрхэм гишүүд ээ,

Монгол Улсын Засгийн газраас 2018 оны 04 дүгээр сарын 18-ны өдөр Улсын Их Хуралд өргөн мэдүүлсэн Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хорооны 2018 оны 04 дүгээр сарын 19-ний өдрийн хуралдаанаар хэлэлцлээ. 

Монгол Улсын иргэнд гэр бүлийн хэрэгцээний зориулалтаар газар өмчлүүлэх хугацааг 10 жилээр буюу 2028 он хүртэл сунгаж, иргэд газрыг нэг удаа үнэгүй өмчлөх боломжийг дахин бүрдүүлэх зорилгоор хууль санаачлагч нь энэхүү хуулийн төслийг боловсруулжээ. 

Хуулийн төслийн үзэл баримтлалыг хэлэлцэх үед Улсын Их Хурлын гишүүн Д.Тэрбишдагва, А.Сүхбат нар хууль санаачлагчаас асуулт асууж, хариулт авлаа.

Улсын Их Хурлын гишүүн Д.Тэрбишдагва газрыг тэнцвэртэйгээр өмчлүүлэх, газар эзэмшүүлэх боломжийн талаар ард иргэдэд таниулан мэдүүлэх, Улсын Их Хурлын гишүүн Б.Батзориг хуулийг сурталчлах, цаашид газар өмчлүүлэх асуудлыг хугацаагүй болгох талаар судлах, Улсын Их Хурлын гишүүн А.Сүхбат улсын хэмжээнд ерөнхий төлөвлөгөөг баталж хэрэгжүүлэх талаар анхаарах, Улсын Их Хурлын гишүүн Я.Содбаатар зарим аймаг, сумын нутаг дэвсгэрийг улсын тусгай хамгаалалтаас гаргаж иргэдийг газар өмчлөх боломжоор хангах, хуулийн хэлэлцүүлэгт холбогдох  салбарын төлөөллүүдийг оролцуулах нь зүйтэй гэсэн саналыг тус тус гаргасан бөгөөд хуулийн төслийн үзэл баримтлалыг чуулганы нэгдсэн хуралдаанаар хэлэлцүүлэхийг Байнгын хорооны хуралдаанд оролцсон гишүүдийн олонх дэмжсэн болно. 

Улсын Их Хурлын эрхэм гишүүд ээ,

Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төслийн үзэл баримтлал болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай  хуулийн төслийг хэлэлцэх эсэх талаар Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал хандуулсанд баярлалаа.

М.Энхболд: Х.Баделхан гишүүнд баярлалаа. Ажлын хэсгийг танилцуулъя. Барилга хот байгуулалтын сайд Баделхан, Барилга, хот байгуулалтын яамны Хот байгуулалт газрын харилцааны бодлогын хэрэгжилтийг зохицуулах газрын дарга Гүнболд, Газар зохион байгуулалт, геодези, зураг зүйн газрын дарга Ганхүү, Газар зохион байгуулалт, геодези, зураг зүйн газрын орлогч дарга Батбаяр, мөн газрын Төрийн захиргаа удирдлагын газрын дарга Ганхуяг, мөн газрын Газар зохион байгуулалтын хэлтсийн дарга Батсайхан, Нийслэлийн Засаг даргын Дэд бүтцийн асуудал хариуцсан орлогч дарга Баярхүү, Нийслэлийн газрын албаны Газар өмчлөлийн хэлтсийн дарга Сувдсүрэн, Байгаль орчин аялал жуулчлалын яамны Тусгай хамгаалалттай нутгийн удирдлагын газрын ахлах мэргэжилтэн Энхмөнх, мөн яамны Газар зохион байгуулалт, усны нэгдсэн бодлого, зохицуулалтын газрын мэргэжилтэн Элбэгсайхан нарын ажлын хэсэг хүрэлцэж ирсэн байна. 

Хууль санаачлагчийн илтгэл болон Байнгын хорооны  дүгнэлтээс асуулт байна уу. Байвал кнопоо даръя. 

С.Бямбацогт гишүүнээр тасаллаа. Эрдэнэ гишүүн. 

С.Эрдэнэ:  Баярлалаа. Монголын Улсын иргэнд газар өмчлүүлэх тухай асуудал бол үндэсний эрх ашигт хамгийн гол нийцэж байгаа том асуудал. Иргэдийн хувьд бол газар өмчилнө гэдэг бол одоо үндсэн үл хөдлөх хөрөнгө болон бусад одоо өмч хөрөнгийн эх үүсвэрийг тавьж байгаа гол асуудал. Тэгэхээр өнөөдөр газар өмчлөлтэй холбоотой асуудал дээр хэд хэдэн асуудал байна гэж харж байгаа. Тэгээд энэ дээр манай Барилга, хот байгуулалтын яам холбогдох Байнгын хороод цаашдаа ямар ажил хийх гэж байгаа юм бэ. Өнгөрсөн хугацаанд энэ газар өмчлөлтэй холбоотой асуудлаар иргэдэд одоо таниулах, ойлгуулах сурталчлах энэ ажил бол туйлын хангалтгүй хийгдэж ирсэн гэж харж байгаа. Яагаад вэ гэхээр өнөөдөр газар өмчлөлтэй холбоотой иргэдийн өмчилсөн хувь хэмжээг харахад бол үндсэндээ арван хэдэн хувь байна. Өмчилж чадаагүй нь бараг 80 орчим хувьтай байгаа нь өөрөө энэ газар өмчлөлийн тухай хуулийн сурталчлах, таниулах ажил бол маш сул хийгдсэн ийм дүр зураг харагдаж байгаа. 

Хоёрдугаарт гэвэл газар өмчлөлтэй холбоотой маш их хүнд суртал одоо байна. Үүнтэй холбоотой авлигал хээл хахуулын ч асуудал их бага хэмжээгээр байгаа. Тэгэхээр энэ асуудал дээр төрөөс тавих хяналт шалгалтын асуудлыг нэлээд одоо чангаруулах шаардлагатай. Одоо энэ асуудал хариуцаж байгаа Барилга хот байгуулалтын яам, Байгаль орчны байнгын хороо холбогдох бусад аймаг нийслэл дүүргийн Засаг дарга, түүний Тамгын газрын холбогдох хүмүүс энд нэлээд анхаарч ажилламаар байгаа. Иргэд газраа өмчлөх гээд очихоор толгой эргэм олон зөвшөөрөл лиценз янз бүрийн нотолгоо баримт бичиг шаарддаг. Тэгээд нөгөөдхөө хөөцөлдөж явж байгаад арай гээд нэг алга дарам газар хувьчлах болдог. Янз янзын шалтгаан хэлээд болсон болоогүй цаг хугацаа заагаад ингээд урагш нь хойш нь болгодог. Сүүлдээ нөгөө иргэн маань аргаа бараад тэр одоо газар өмчлөх асуудлаа орхидог. Ийм тохиолдол бол цөөн биш удаа гарч байгаа. 

Энэ чиглэлээр бас ялангуяа иргэдээс бол миний нэр дээр нэлээд хэдэн өргөдөл гомдлууд бол ирж байсан. Тэгэхээр өнөөдөр бол  газар өмчлөлтэй холбоотой асуудал дээр төрийн байгууллагууд ялангуяа энэ газар эзэмшлийн асуудлыг хариуцаж байгаа төрийн байгууллагууд энэ хүнд суртлаа болимоор байна. Энэ иргэдэд төрийн үйлчилгээг хөнгөн шуурхай үзүүлэх энэ үүргээ биелүүлж энэ хуулийн хүрээнд энэ газар олголтын асуудал, газар өмчлөлийн асуудлыг хүнээр гуйлгах биш харин иргэдэд хүрч очиж энэ газар өмчлөх асуудлыг нь аль болох өөрчлөх тал дээр нь боломж бололцоог нь хангаж өгөх энэ тал дээр одоо анхаарч ажиллах юм бол энэ газар өмчлөлийн асуудлын хувь хэмжээ бол нэлээд өндөр гарах ийм боломжтой байгаа гэж ингэж харж байгаа. 

Тэгэхээр өнөөдөр ялангуяа аймаг, нийслэл дүүргийн дунд шатанд одоо энэ төрийн ажил хариуцаж байгаа ялангуяа энэ газрын асуудал хариуцаж байгаа албад түүний мэргэжилтнүүд хөнгөн шуурхай үйлчилгээний хэлбэрт шилжиж энэ иргэдийн хуулиар олгосон эрхийг эдлүүлэх тал дээр онцгой анхаарч ажиллах ийм зайлшгүй шаардлага байгаа гэж харж байгаа. 
Тэгээд цаашдаа ер нь энэ чиглэлээр хугацаа сунгаад орхих юм уу. Эсвэл энэ чиглэлээр яг ямар ажил зохион байгуулах гэж байгаа юм бэ. Улсын хэмжээнд энэ газар өмчлөлтэй холбоотой одоо гарч байгаа ээдрээтэй асуудлууд дээр цаашдаа яаж ажиллах юм бэ. Дунд шатанд байгаа энэ хүнд суртал гаргаад байгаа төрийн албан хаагчидтайгаа энэ асуудал хариуцсан төрийн байгууллагууд яаж хариуцлага тооцож ажиллах юм бэ гэдэг дээр нь тодорхой байр сууриа илэрхийлж энэ ирээдүйд ч гэсэн ойлгомжтой байдлаар энэ асуудлыг .../минут дуусав/.

М.Энхболд: Эрдэнэ гишүүнд нэг минут нэмж өгье. 

С.Эрдэнэ: Иргэдэд ч гэсэн ер нь одоо газар өмчлөлтэй холбоотой асуудлаар аливаа хүнд суртал гаргаж байгаа янз бүрийн болсон болоогүй бичиг баримт тэр битгий хэл авлига хээл хахуул шаардаж байгаа тэр албан тушаалтнуудтай тооцох хариуцлагыг ил тод нээлттэй болгох шаардлагатай байгаа юм. 

Энэ газрын асуудал хариуцсан аль ч аймаг дүүргийн газрын албад түүний мэргэжилтнүүд дарга нар бол маш их хүнд сурталтай байгаа шүү гэдгийг бол энд зориуд хэлмээр байна. Би Баделхан сайдад зориуд хэлмээр байна. Энэ газрын албатай холбоотой мэргэжилтнүүд тэр байгууллагын хариуцлагыг сайжруулах тал дээр онцгой анхаарч ажиллаач гэж хэлмээр байна. 

Анхаарал тавьсанд баярлалаа. 

М.Энхболд: Би зочин танилцуулъя. Улсын Их Хурлын гишүүн М.Энхболд, Н.Энхболд, А.Сүхбат нарын урилгаар Төв аймгийн Эрдэнэ сумын ерөнхий боловсролын сургуулийн 12 А ангийн багш сурагчид Улсын Их Хурал, Төрийн ордны үйл ажиллагаатай танилцаж байгаа юм байна. Төгсөх ангийн сурагчдадаа сурлагын өндөр амжилт хүсэн ерөөе. 

Баделхан сайд хариулах уу? Баделхан сайдын микрофоныг өгье. 

Х.Баделхан: Эрдэнэ гишүүний асуултад хариулъя. Ер нь энэ ажлыг шинэчлэх талаар бид нар нэлээд их ажил зохион байгуулж байгаа. Өнгөрсөн онд бол бид нар том ажил зохион байгуулсан. Энэ нь юу вэ гэвэл Улсын хэмжээний газрын кадастрын мэдээллийн нэгдсэн санг бий болгосон. Энд бол Ланд менежер гэсэн хөтөлбөр хэрэгжүүлээд улсын хэмжээнд хаана ямар газрыг хэдий хугацаанд өмчилсөн гэдгээ бүгдийг нь нэгдсэн нэг програмаар харах, гар утсаар харах ийм боломж бүрдүүлсэн. 
Энэ газрын шинэчлэлийн асуудлаар үндсэндээ гурав, дөрвөн хууль бол бид нар удахгүй өргөн барихаар ажиллаж байгаа. Газрын тухай хууль, Газрын кадастрын тухай хууль, Газар чөлөөлөх тухай хууль. Энэ багц хуулийг бид нар хэлэлцүүлэхээр өнөөдөр тандалт судалгааны ажил бол хийгдэж байгаа. Энэ суртлын асуудал яригдаж байна. Энэ асуудлыг бол бид онцгой анхаарна. Энэ хүнд суртлыг арилгана гэж үзэж байгаа. Мөн газрын үнэлгээний асуудлаар бид нар шинээр Засгийн газрын тогтоолын төсөл боловсруулаад нэг удаа хэлэлцүүлсэн. Одоо бид нар санал аваад явж байгаа. Анх 1997 онд газрын үнэлгээ тогтоосноос хойш бараг 21 жил болсон байна. Тийм учраас энэ асуудлаар бид нар шинэчлэл хийхээр ажиллаж байгаа. Энэ газрын тухай хуулийг бол гурван удаа сунгасан байна. 

Одоо дөрөв дэх удаа. Бид бол энийг анхандаа хугацаагүйгээр сунгая гэсэн саналыг бол оруулсан. Яамдуудаас санал авахдаа хуулийн яамнаас энэ заавал хугацаатай байх ёстой гэсэн шаардлага тавиад ингээд бид нар өнөөдөр 10 жилийн хугацаагаар сунгая гэсэн саналыг бид нар оруулж байгаа. 

Эрдэнэ гишүүний тэр шат шатандаа хүнд суртлыг арилгаач ээ, олон бичиг баримтаа цөөрүүлээч гэсэн саналыг хүлээж авч байгаа. Энэ талыг бол бид нар нэлээд эргэлзэл шинэчлэл гарна гэж ингэж үзэж байгаа. Баярлалаа. 

М.Энхболд: Болд гишүүн асуултаа асууя. 

Л.Болд: Баярлалаа. Тэгэхээр бол Монгол Улсын иргэн бүр өнөөдөр Улсын Их Хурлын зүг ширтэн харж энэ хуулийн шийдэл энэ хуультай холбоотой энэ харилцааг яаж шийтгэж байна гэдгийг харж байгаа. Энэ жил бид 15 дахь жилдээ Монгол Улсынхаа иргэн бүрд газар өмчлүүлэх үнэгүй төлбөргүй өмчлүүлэх энэ хуулийг хэрэгжүүлж өнөөдөр энэ ажлаа бол дүгнэх гэж байна. Дахиад 10 жилээр сунгах асуудал яригдаж байна. Тэгэхээр миний хувьд бол харамсаж байна. 15 жил Монголын төрд зүтгээд иргэдээ дахиад ялгаварлан гадуурхчихлаа. Иргэдийн нэг хэсэг нь бол газартай иргэд. Нөгөө хэсэг дийлэнх нь бол газаргүй иргэд. Нэг хэсэг азтай иргэд. Мөнхийн хамгийн чухал өмчөө олж авч чадсан иргэд. Нөгөөдөх нь чадаагүй иргэд гээд. 10 жилийн дунджаар авч үзэхэд 17,18 хувь газраа өмчилж авсан гэхээр жилд нэг хувь иргэн нэг хувь нь жилд газраа авч байна. 

Дахиад 10 жилээр сунгах гэхээр дахиад 10 хувь нэмэгдэх юм байна. Одоо байгаа энэ хууль эрх зүйн тогтолцоо бодлогын хүрээнд бол одоо 10 жилийн дараа 28 хувь нь, 27 хувь газраа өмчилж авсан байх нь ээ. Өөрөөр хэлбэл тэр үед хүн ам нь дахиад өсчихнө. Тэгээд энэ хувь буурна. Ингэхээр бол бид өнөөдөр энэ иргэдээ ялгаварлан гадуурхсан. Энэ газар өмчлөлийн маш чухал асуудлыг бодитой хэрэгжүүлэхийг цааргалсан ер нь энэ бодлогыг эсэргүүцсэн ийм төрийн зохицуулалт бол хэвээрээ үйлчлээд байна гэж хэлж болох юм. 

Улсын Их Хурал дээр 5 жилийн өмнө өргөн барьсан бидний Монгол Улсын иргэн бүрд газар өмчлөлийг хэрэгжүүлэх ийм хуулийн төсөл одоо болтол гурван ч парламент дамжаад ингээд байгаад байгаа юм. 

Тэр хуулийг зөвшөөрдөггүй эсэргүүцдэг гол зүйл гэхээр ерөөсөө тэр хууль хэрэгжих л юм бол иргэн бүр өнөөдөр газраа өмчлөөд авчих бололцоотой. Газрын өмчлөлд хамрагдах бололцоотой юм. Ийм бололцоог өнөөдөр эсэргүүцэж байгаа юм. Энэ хаанахын бодлого вэ. Яагаад иргэд өнөөдөр янз бүрийн шалтгаанаас нийгмийн гарал үүсэл, эд хөрөнгийн байдал, насны ялгаа энэ бүх юмнаасаа шалтгаалаад өнөөдөр иргэдийн 80 гаруй хувь нь эрхээ зөрчүүлээд бусдаасаа дутуу эрх эдлээд Үнсэн хуулиа зөрчих ийм нөхцөл байдал үүсээд байгаа юм бэ гэдгийг л асуугаад байгаа юм л даа. 

Өнгөрсөн энэ 4 жил гаран хугацаанд 5 жилийн хугацаанд бол цахимаар газар өмчилсөн. Энэ ажлыг одоо байгаа хуулийн хүрээнд урагшлуулах бүх арга хэмжээг авсан. 10 хүрэхгүй хувь нь газраа өмчилж авсан бол шахаад шахаад 17, 18 хувьд л хүрч байна. Тэгэхээр энэ хууль чинь ямар ч ирээдүй байхгүй. Ийм хуулийг сунгаснаараа бол юу ч шийдэхгүй. Дахиад иргэдээ нийгмээ, гадуурхсан, дотор нь ялгасан ийм л нөхцөл байдал хэвээрээ үлдээд байгаа юм. Тэгэхээр энэ хуулийн оронд бидний хуулийг хэлж өгөөч ээ. 

Одоо Их Хурал дээр өргөн барьсан хэлэлцэх асуудлын жагсаалтад орсон чуулганаас чуулган жилээс жилд дамжаад улс төржөөд намчирхаад ялгаварлан гадуурхаад гишүүдийн эрхийг доош нь хийгээд яваад байгаа юм. Гишүүдийн эрхийг доош нь хийгээд ингээд яваад байгаа юм. Одоо удахгүй би энэ асуудлаар иргэдтэй тодорхой иргэд бол мэтгэлцээн хийнэ гэсэн. Твиттер, фэйсбүүк сошилаар надад бол тэр саналуудаа тавьсан. Би ч тэр саналыг дэвшүүлж дэмжиж энэ мэтгэлцээнүүдийг хийнэ. Үнэхээр нийт иргэдээрээ өнөөдөр энэ хэлэлцүүлгийг хийж өнөөдөр Монгол Улсын иргэн бүр хуулийн өмнө тэгш эрхтэй гэсэн тэр зарчмыг нь хэрэгжүүлэх замаар бидний хуулийг энэ хуультай хамт хэлэлцэж өгөөч. Хэрвээ бидний хууль гарах юм бол энэ хууль гарах шаардлагагүй. 
Дахиж ингээд нэг юу цувуулж байгаа юм шиг дуусдаггүй .../минут дуусав/.

М.Энхболд: Би зочин танилцуулъя. Дараа нь Баделхан сайд хариулахад бэлдэж бай. Улсын Их Хурлын гишүүн Ж.Эрдэнэбатын урилгаар Сэлэнгэ аймгийн Хэрх тосгоны захирагчийн ажлын албаны албан хаагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 

Баделхан сайд хариулъя. 

Х.Баделхан: Болд гишүүний асуултад хариулъя. Гурван удаа хуулийн хугацааг бол сунгасан. Одоо дөрөв дэх удаа сонгож байгаа нь үнэн. Яг өнөөдрийн байдлаар иргэд газар өмчилж авсан хүмүүсийн тоо хэмжээ бага байгаа нь бол үнэн. Яг өнөөдрийн байдлаар иргэдийн 18.3 хувь нь өрхийн гишүүдийн 62.5 хувь нь бол газар өмчлөөд авсан байгаа. Энэ газар өмчилж авах бол сайн дурын хэрэг. Иргэд өөрөө өмчилж авахыг хүссэн иргэн хүсэлтээ гаргаад өмчилж авна. Түүнээс биш чи энийг ав гэсэн ямар нэгэн арга хэрэглэх эрх байхгүй л дээ. Тийм учраас энэ хуулийн хүрээндээ өөрийн хүсэлтээ гаргасан иргэдэд газар өмчлүүлэх асуудал бол явж байгаа. Сая таны өргөн барьсан хуулийг би сая асуултад хариуллаа. Ер нь газрын тухай хууль энэ асуудлыг бол нэлээд олон хуулийн төсөл бол өргөн барихаар бид нар тандалцаж судалгаа хийгээд хууль тогтоомжийн тухай хуулийн хүрээнд бид нар ажлаа хийгээд явж байгаа. Энэ хуулиудыг хэлэлцсэн үед бол таны өргөн барьсан хууль бол хамтдаа хэлэлцэгдэнэ гэсэн ийм бодолтой байгаа. 

Баярлалаа. 

М.Энхболд: Л.Болд гишүүнд 1 минут өгье. 

Л.Болд: Тэгэхээр яг бид нар харахад бол үнэхээр нэг тийм хууль зүйн хувьд тайлбар сонсогдож байгаа. Нөгөө талдаа яг ялгавартай иргэд чинь газраа өмчилж авахыг хүсээгүй иргэд энэ дэлхий дээр өнөөдөр Монгол Улсад нэг ч байхгүй. Тэр нөхцөлийг төр бүрдүүлэхгүй байгаа байхгүй юу. Хүн бүр чадалтай чадалгүй янз бүрийн мэдээлэлтэй мэдээлэлгүй үед янз бүрийн хүмүүс тэгш биш нөхцөлд байгаа нөхцөлд тэрийг тэнцүүлэх хуулийн төсөл өнөөдөр зайлшгүй шаардлагатай байхгүй юу. Хуулийг гаргах юм бол иргэн бүрд төр газрыг нь хүргээд өгөх ийм нөхцөл бололцоог өнөөдөр хэрэгжүүлэх ёстой шүү дээ. Түүнээс иргэн өөрөө ирвэл аз чинь, ирээгүй бол хохь чинь гэдэг нөхцөл бүрдээд байгаа байхгүй юу. Яг иргэн явъя гэхээр та нар мэднэ шүү дээ. Ямар хүнд суртал, агентлаг газруудаар явахад. Яг л хүүхдийн мөнгөтэй адилхан. Хүүхэд бүрд мөнгө өгнө гэдэг чинь бахархал байсан. Одоо ялгах гэхээр чинь гутамшиг болоод байгаа байхгүй юу. Ядуугийн тэмдэг болоод байгаа байхгүй юу. 
М.Энхболд: Л.Энх-Амгалан гишүүн асуулт тавья. 

Л.Энх-Амгалан: Энэ хуулийг бол дэмжиж байгаа юм. Тэгээд өнгөрсөн 14 жилийн хугацаанд Монгол Улсад 4 удаа ингээд газар үнэгүй өмчлүүлэх энэ хугацааг дөрвөн удаа сунгаад өнөөдөр ямар үр дүнд хүрч вэ гэхээр ингээд нийт ард иргэдийн маань 18.3 хувь нийт өрхийн 62.5 хувь гэдэг бол үнэхээр харамсалтай тоо байгаа юм л даа. Одоо Монгол Улсад чинь өнөөдөр 870 мянган өрх байна. 870 мянган өрхөөс 60 хүрэхгүй хувь нь өнөөдөр ингээд газраа хувьчилж авсан гэдэг ийм мэдээлэлтэй байна гэдэг бол үнэхээр одоо чамлалттай үзүүлэлт гэж ойлгоод байгаа юм. 
Тэгэхээр яагаад энэ 14 жилийн турш бид нар Монгол Улс төр, Монголын төр иргэддээ үнэгүй газар хувьчлах энэ боломжийг олгосон байхад иргэд нь өнөөдөр яагаад газраа хувьчилж авах ийм сонирхолгүй байна вэ гэдэг дээр бид нар улс төрийн дүгнэлт хийх ёстой гэж ойлгож байгаа. Яг юунаас болоод байна. Төрийн хүнд суртлаас болоод байна уу. Ард иргэдэд энэ газрын тухай газрын тухай хуулийн тухай мэдлэг нь дутаад байна уу. Эсвэл үнэхээр тэр хувьчилж авах газар нь байхгүй болоод байна уу, сонголт нь байхгүй болоод байна уу гэдэг энэ асуудал дээр бид нар зайлшгүй нэг Улсын Их Хурал дүгнэлт хийх ёстой гэж ойлгож байна. Өнгөрсөн дөрвөн жил хотын нийслэлийн Засаг дарга байсан Бат-Үүл хүртэл сугалаагаар хүртэл сонгуулж байсан ийм юмнууд байгаа шүү дээ. 
Өнөөдөр нийслэлийн дахин төлөвлөлт яагаад амжилттай явж чадахгүй байна вэ гэдэг бол яг л энэ газрын бүртгэл эзэмшилтэй холбоотой л гэж би ойлгоод байна. Нэг хашаанд 3-5 айл байж байгаа. Тэгээд хэн нь газар өмчлөгч юм бэ гэхийг үнэхээр тогтоох тийм аргагүй болсон. Баахан хэрүүл маргаантай болсон ийм нөхцөл байдал үүсээд байж байна шүү дээ. Тэгэхээр газрын эзэмшлийн асуудал нэг өөр. Эзэмшиж байгаа газраа улсын бүртгэлд бүртгүүлж тэр үл хөдлөх хөрөнгө болгох нэг асуудал байна. 

Хоёр тусдаа асуудал байгаа. Энийг энэ газрын эзэмшиж байгаа газрыг улсын бүтгэлд бүртгүүлж эдийн засгийн эргэлтэд оруулах үл хөдлөх хөрөнгө болгох капитал болгох энэ ажил бол үнэхээр одоо сэтгэл дундуур байна шүү дээ. Энэ ажлын үр дүн үнэхээр бодитой үр дүнд хүрэхгүй байна шүү дээ. 

Та бүхэн санаж байгаа байх. 10-аад жил, 7, 8 жил дэлхийн том эдийн засагч Ринандо Дэ Сото гэж хүн ирээд энэ Монголын нийслэлийн гэр хороололд амьдарч байгаа иргэдийн чинь гар дээр 7 тэрбум доллартай тэнцэх хэмжээний газар бүртгэлгүй байна. Хөрөнгө бүртгэлгүй байна. 7 тэрбум доллар гэдэг бол ямар хэмжээний мөнгө вэ Монголчуудаа гэвэл. 

Жилд гадаадын хөрөнгө оруулалт Монголд 1 тэрбум долларын хөрөнгө оруулалт орж байгаа юм. Тэр хөрөнгө оруулалтыг 7 дахин үржүүлэх хэмжээний ийм хэмжээний эдийн засгийн эргэлтэд энэ капитал ороогүй сууж байгаа байхгүй юу. Юунаас болоод ордоггүй юм бэ гэдгийг мэргэжлийн хүмүүстэй зөвлөсөн юм. Газраа эзэмших эрхээ авда мөртөө нөгөө нэг үл хөдлөх хөрөнгийн бүртгэлд бүртгүүлэх гэхээр бас тодорхой төрийн хүнд суртлууд байдаг юм байна. Үүнээс болоод өнөөдөр Монгол Улсын хэмжээнд 11265 хан өрхийн газрууд өнөөдөр улсын бүртгэлтэй байгаа ийм л дүн байна шүү дээ. Тэгэхээр энэ дээр бид нар тодорхой дүгнэлт хийж зөвхөн газрыг хувьчлуулах газрыг иргэдэд өмчлүүлэх биш үүнийг эдийн засгийн эргэлтэд оруулж өнөөдөр энэ Монгол Улсад үүсээд байгаа ядуурал ажилгүйдлийн асуудал чинь энүүгээр шийдэх ийм бололцоо өнөөдөр байж байна шүү дээ. 

Өнөөдөр энэ моргейжийн зээлэнд хамруулах. Тэгэхээр би юу гэж хэлэх гээд байна вэ гэхээр хугацааг сунгах нэг өөр. Одоо хамгийн гол нь бид иргэддээ энэ үнэгүй газар олгож байгаа энэ боломжийг ашиглаад яаж энэ өрхийнх нь орлогыг дээшлүүлэх вэ. Ажилтай яаж болгох вэ, яаж орон сууцтай болгох вэ гэдэг энэ төрийн бодлогыг цогцоор нь хараач ээ Баделхан сайд аа. Энэ чинь ганцхан хугацааны асуудал биш байхгүй юу. 
Хоёрдугаарт нь бол газар эзэмших энэ харьцаатай холбоотойгоор 15 жил энэ аж ахуйн нэгжид газар эзэмших ийм эрхтэй байтал гэрчилгээг нь 5 жилээр бичиж өгч байгаа. Таван жил тутамд сунгадаг. Ийм сонирхол газрын албанд байна шүү дээ. Тэнд чинь авлигал байна гэдэг чинь энийг хэлээд байгаа байхгүй юу. 

15 жилээр бичээд өгөх болох гэрчилгээг заавал ч үгүй 5 жилээр.../минут дуусав/.

М.Энхболд: Баделхан сайд хариулъя. Ажлын хэсэг нэмж хариулж болно шүү. 

Х.Баделхан: Ер нь энэ газрын харилцаатай холбоотой бол яах вэ өмчлөх эзэмших ашиглах гэсэн гурван төрлөөр ашиглаж байгаа л даа. Өнөөдөр бол газар эдийн засгийн эргэлтэд оруулах асуудлаар бид бас яриад судалгаа явуулж байгаа. Энэ үнэтэй бас холбоотой юм байна. Би түрүүн хэлсэн. 1997 онд тогтоосон үнэ бол өнөөдөр мөрдөгдөөд явж байгаа. Тийм учраас үнийн асуудлыг шийдлээ ч шинэчилье гэсэн саналыг бол Засгийн газрын хуралдаанд оруулаад эргээд одоо хэлэлцүүлэх шатандаа санал аваад явж байгаа. Энэ нь одоо үнийг нь шинэчлэх юм бол газар бас зохих хэмжээгээр эргэлтэд орно  гэсэн ийм бодолтой байгаа. Иргэд бол газар авахдаа бас яг нөгөө хугацааг нь сунгаад хугацаа дөхөөд ирэхээр ямар ч хамаагүй газар аваад  газар өмчилж авч байгаа хүмүүсийн тоо бол өсдөг юм байна. Газраа сунгасны дараа хүмүүс иргэд бол тайвшрах ийм хандлага бол байдаг юм байна. Энэ тал дээр бол цаашдаа анхаараад 10 жилийн хугацаагаар бид нар сунгаж байгаа. Бүр хугацаагүй болгоё гэсэн санал тавьсан энэ санал бол яваагүй байгаа. 
Бусад тэр хүнд суртлын асуудал дээр бол манай ажлын хэсгээс хариулах юм байвал бас хариулж болно. 

М.Энхболд: Хэн нь хариулах вэ. 81 дүгээр микрофон Ганхүү дарга. Түрүүний улсуудын асуултад орхигдсон зүйл байвал нэгтгээд Ганхүү дарга хариултаа өгчих. 

Ц.Ганхүү: Баярлалаа. Газар зохион байгуулалт, геодези, зураг зүйн газрын дарга Ганхүү. Эрхэм гишүүний асуултад хариулъя. 

Өнөөдрийн байдлаар 5770 иргэн газар өмчилсөн гэсэн бүртгэл байгаа. 2017 оны сүүлийн тооллогоор. Энэ дээр юу вэ гэхээр зэрэг газар өмчилж эдийн засгийн эргэлтэд орохгүй үл хөдлөх хөрөнгийн бүртгэл дээр бүртгэгдэж байж эдийн засгийн эргэлтэд орно гэсэн ийм хуулийн зохицуулалттай байгаа. Бид нар энэ газар өмчлөлийн хуулийг энэ хуулийг оруулахдаа давхардсан хоёр ажил хийж байна. Газрын бүртгэл гэж нэг гэрчилгээ олгоод түүнийг дахиж өмчийн бүртгэлд оруулаад ингээд хоёр ажил хийснийг энэ бүртгэлээ нэг болгоод тэгээд эцсийн эцсийн эцэст өмчийг нь бүртгэх тухай биш эхлээд газар дээр суурилсан өмчөө бүртгэх нь зөв юм. Тийм учраас бүртгэлээ нэг болгоё гэдэг агуулгын үүднээс бид нар хуулиндаа анх тийм санал оруулаад хууль зүйн яамнаас зөвшөөрөөгүй. Тийм учраас таны хэлээд байгаа санал хасагдсан. Өнөөдрийн байдлаар 570 мянган газар өмчилснөөс 170 мянга нь өмчлөлийн бүртгэл, оюуны өмчийн бүртгэл дээр бүртгэгдээгүй байгаа. Үлдсэн нь бол бүртгэгдчихээд байгаа. Ийм юм байгаа юм. 
Ер нь бол бид нар тэр газар өмчлөх чиглэлээр бол сурталчилгаа энэ юмнуудыг бол юу явуулдаг вэ гэхээр зэрэг жил бүхэн аймгуудын газрын алба, Нийслэлийн газрын алба 2-оос дээшгүй удаа газар өмчлөх эрхлэх энэ асуудлаар нээлттэй хаалганы өдөр явж бүх сумдаар энийг сурталчлах ажлыг зохион байгуулдаг. Ийм ажлуудыг бол хийдэг. 

Хоёрдугаарт нь бид нар өнгөрсөн энэ хугацаанд юу вэ гэхээр зэрэг Монгол Улсын нийт 330 сум, 21 аймгийн кадастрын мэдээллийн нэгдсэн систем гэж зүйлийг бий болгосон. Одоо Монгол Улсын иргэн хүн бол өөрийнхөө өмчилж, эзэмшиж байгаа газраа шууд цахим хэлбэрээр гар утаснаасаа шууд өөрсдийнхөө мэдээллийг авах боломжийг сая бүрдүүлсэн. Одоо энэ жил бол багтаж нийслэлийн энэ газрын маргаантай бүх асуудлыг цэгцлэх гээд энэ жил ажиллаж байгаа. 

М.Энхболд: Энх-Амгалан гишүүнд 1 минут. 

Л.Энх-Амгалан: Тэгэхээр газрын харилцааг зохицуулж байгаа Үндсэн хууль, Иргэний хууль, Газрын харилцааны тухай хууль гээд. Гурван хууль чинь өөрөө хоорондоо зөрчилдөөд байна шүү дээ. Ганхүү дарга аа. Газрыг өөрөөр эзэмших эрхийг нь өгдөг. Нөгөө газар дээр нь байж байгаа үл хөдлөх хөрөнгийг нь бас дахиад нэг өөр бүртгэлээр бүртгээд байдаг. Ийм хоёр бүртгэл яваад байгаа юм. Үүнээс чинь болоод иргэд чинь өнөөдөр иргэд аж ахуйн нэгжүүд чинь одоо яг бүртгэлээ бүртгүүлж тэгээд эдийн засгийн эргэлтэд оруулах ийм боломжгүй болоод байгаа байхгүй юу. Тэгэхээр Монголын төрийн ой санамж бол нэг л байх ёстой гэж ойлгоод байгаа юм. Давхардсан олон энэ бүртгэлүүдийг хийгээд байх шаардлага байхгүй шүү дээ. Өнөөдөр бид нар технологийн хэддүгээр зуунд амьдарч байгаа билээ. Тэгэхээр энэ асуудал дээр төр нэг бодлогоо цэгцлээч гэж би хэлээд байна шүү дээ. 

М.Энхболд: Би зочин танилцуулъя. Улсын Их Хурлын гишүүн Б.Жавхлангийн урилгаар Дархан-Уул аймгийн банк, санхүүгийн байгууллагуудын удирдлагууд Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн, сайхныг хүсэн  ерөөе. 

Нямбаатар гишүүн асуултаа асууя. 

Х.Нямбаатар: Би энэ хуулийн хугацаа сунгахыг дэмжихгүй байна. Яагаад гэвэл 15 жилийн хугацаанд энэ хуулийг сурталчилгаа муу, дутсан, хүмүүс таньж мэдээгүй, бичиг цаасны бүрдэл хүндээс 18.3 хувь нь газраа хувьчилж авсан. Үлдсэн наян хэдэн хувь нь чадаагүй гэдэг энэ дүгнэлттэй би санал нийлэхгүй байна. Яагаад гэвэл энэ хууль чинь өөрөө амьдралд хэрэгжих боломжгүй хууль байгаа учраас өнөөдөр хүмүүс газраа өмчилж авах тэр эрхээ эдлэхгүй байх, өөрөөр хэлбэл Улаанбаатар хотоос 50 км-ийн цаана уулын аман дотор ямар ч тог цахилгаангүй худаг усгүй газар тэгээд 700 м квадрат газар дээр аж ахуй ч хийж чадахгүй. Мал ч өсгөж чадахгүй. Ийм амьдралд ойр биш боломжгүй хууль гарсан гэж би бодож байгаа. Үүнтэй санал нийлж байна уу Ганхүү дарга аа. Гурван асуулт асууж байна нэгийг нь Ганхүү даргаас, нэгийг нь Батсайхан даргаас, нэгийг нь би Баярхүү даргаас асууя гэж бодож байна. 
Тийм учраас энэ хуулийг нэг хугацаа сунгасан болоод та хэд ажил хийсэн болоод нүглийн нүдийг гурилаар хуураад юу гэх вэ. Тийм учраас амьдралд хэрэгцээтэй ойр болгож энэ хуулийг шинэчлэн найруулж орж ирж болохгүй юм уу. 

Өөрөөр хэлбэл Монгол Улсын иргэд аялал жуулчлалын бүсэд газар авах эрх нь хүн бүрд нээгддэг. Эсвэл аж ахуйн зориулалт болон фермерийн зориулалтаар хүн бүр том хэмжээтэй газар авах эрх нь тодорхой бүсчлэлүүдэд нээж өгч хүн бүрд энийг одоо амьдралд өөрийнх нь аж ахуйд хэрэг болоох ийм зорилгоор л энэ хуулийг хэрэгжүүлмээр байгаа шүү дээ. Нийтийн албанд нийтийн болон хувийн ашиг сонирхлыг зохицуулах тухай хуульд нэмэлт, өөрчлөлт оруулаад төрийн албан хаагчид дараах үйл ажиллагааг аж ахуйн үйл ажиллагаа эрхэлж болно гэсэн хүртэл зохицуулалтыг оруулж өгсөн шүү дээ. 

Төмс хүнсний ногоо, жимс, жимсгэнэ тарьж болно. Аялал жуулчлал хийж болно гээд. Тэгээд одоо энэ боломж байхгүй. Би өөрөө Сонгинохайрхан дүүрэгт ажиллаад 10-аад жил болж байна. Энэ хугацаанд тэр Сонгинохайрхан дүүргийн тэр цаад талын уулын цоорхой онгорхой бүрийг өнгөрсөн дөрвөн жил дугуйгаар нүхэлж ингээд мал ч бэлчих боломжгүй. Айл амьтан тэнд үйл ажиллагаа явуулах боломжгүй болгосон шүү дээ. Энэ чинь амьдралд хэрэгжихгүй хуурай хууль байна гэдгийг бүгд мэдэж байгаа хэр нь өнөөдөр ингээд хэдэн жилээр хугацаа сунгая. Та нар ажлаа хийсэн болоод бид нар нэг сунгасан болоод энэ болохгүй ээ. Энэ дээр Ганхүү дарга өөрийнхөө байр суурийг та энэ салбарт олон жил ажилласан учраас байр сууриа хэлээч гэсэн нэгдүгээр асуулт байна. 

Хоёр дахь нь Батсайхан дарга та орон нутагт ажиллаж байсан. Энэ өнөөдрийн газрын үнэлгээ төлбөр чинь амьдралд нийцэж байгаа юм уу. 
Өнөөдөр дүүрэг, орон нутгууд чинь газар эзэмших, эрх шилжүүлэх тэр үйлдэл чинь зогсоод байна шүү дээ. Газрын төлбөр өнөөдөр амьдралд нийцэж байгаа юм уу. Сүхбаатарын талбайн ойр орчмын газрын үнэлгээтэй тэр 22-ын товчооны цаад тал бүр тэр Хүйтний хөндийн газрын үнэлгээ адилхан шахам үнэлгээтэй байгаа биз дээ. Тэгэхээр үүний ялгамж  шинж чанарыг яаж итгэлцүүр энэ тэрийг нь дахиж шинэчлэх юм бэ. 

Гуравдугаар асуудал. Баярхүү дарга аа. Сая Эрдэнэ дарга ярьж байна. Ер нь газар өмчлүүлэхдээ намын харьяаллаар ялгаж өмчлүүлээд байгаа юм уу. Та хэд тийм ажил хийгээд байгаа юм уу. Энэ Баянгол дүүрэг бусад дүүргүүдэд газар өмчлөлийн хувь нь бусад дүүргүүдтэй харьцуулахад ямар байгаа юм бэ. Тань дээр тоон статистик байна уу. Ийм гурван асуулт байна. 

М.Энхболд: 81 дүгээр микрофон Ганхүү дарга эхлээд хариулъя. 

П.Ганхүү: Эрхэм гишүүний асуултад хариулъя. Нэгдүгээрт саяын энэ замбараагүй байдлаар энэ хууль хэрэгжсэн хугацаа тавьж өгч байгаа шаардлага байна уу гэсэн асуудлыг ярьж байна л даа. Бид нар бол энэ хуулийн төслийг оруулахдаа яг таны хэлсэн энэ юуны дагуу бодож өөрөөр хэлбэл оруулсан юм л даа. Анх боловсруулсан. Тэр нь юу вэ гэхээр зэрэг хугацаандаа шахагдаад ямар ч эдийн засгийн эргэлтэд орж болохгүй, нийгмийн дэд бүтэц одоо сургууль цэцэрлэг байхгүй. 
Дээр нь нэмээд инженерийн дэд бүтэц байхгүй, зам харгуй байхгүй, цахилгаан эрчим хүч байхгүй ийм газрыг газар өмчилсөн нэрээр ингээд ямар ч үр ашиггүй зүйл болж байна. Тийм учраас үүнээс төрийн бодлого явуулаад тэнд нь тодорхой өмчилж аваад тэр нь эдийн засгийн жинхэнэ утаагаа хэрэгжиж болох газруудыг иргэн нь хүн нь өөрийнхөө хүсэлтээр тодорхой хугацаанд шахагдалгүйгээр ингээд байнгын өмчилж авах боломжийн эрхийг нь нээж өгье. Тийм учраас хугацаагүй болгоё гэсэн саналыг уг нь боловсруулаад оруулсан. Хууль зүйн яаман дээр очоод хугацаатай бай. 10 жилээр сунга гэсэн асуудлаар яасан. Тэгээд 10 жил гэдэг юмаар л орж байгаа юм л даа уг нь бол. 

М.Энхболд: Нөгөө хоёр асуултаа авахгүй юм уу. 82 дугаар микрофон. 

Ж.Батсайхан: Нямбаатар гишүүний асуултад хариулъя. Манайх газрын суурь үнийг 1997 оноос хойш өөрчлөөгүй байгаа. Тийм учраас өөрчлүүлэх бүсчлэлийг өөр нарийн болгох бүр дотор нь ямар зориулалтаар хаана ямар хэмжээтэй байдаг юм бэ, ямар үйл ажиллагаа явуулж байгаагаас хамааруулаад 31 бүсэд хувааж ингээд одоо цаашдаа үнэлгээг нь өөр болгох асуудлыг бол Засгийн газрын хуралдаанаар оруулаад түр хойшилсон байгаа. Тэгээд маш даруйхан оруулж энэ үнэлгээг оруулж хотын төв болон захуудад байгаа үнэлгээний ялгамжгүй байдлыг өөрчлөх ийм асуудал удахгүй хийгдэнэ гэж найдаж байна. 

83 дугаар микрофон Баярхүү дарга. 

П.Баярхүү: Та бүхний энэ өдрийн амгаланг айлтгая. Нямбаатар гишүүний асуултад хариулъя. Нийслэлээс бол газар өмчлөх аливаа нэгэн намын харьяалал энэ тэр харгалзан үзэж өмчлүүлж байгаа асуудал бол нэг ч байхгүй. Өнөөдрийн байдлаар нийслэл Улаанбаатар хотод бол 126502 иргэн газар өмчлөөд байгаа. Баянгол дүүрэг бол 6947 нэг талбараас өнөөдрийн байдлаар 6410 хүн газар өмчилсөн маш өндөр дүнтэй явж байгаа. 

М.Энхболд: Нямбаатар гишүүнд 1 минут тодруулга нэмж өгье. 

Х.Нямбаатар: Ганхүү дарга аа, миний гол асуугаад байгаа юм бол Монгол Улсын иргэнд газар өмчлүүлэх тухай хуулийн бодлогыг цогцоор нь өөрчлөхгүй бол яг энэ хугацаатай ч бай, хугацаагүй ч бай, яг энэ бодлогоор бол гавихгүй ээ. Цаашаа дахиад 10 жилийн дараа үзсэн ч хорин хэдэн хувиасаа хэтрэхгүй. Тэгэхээр би юу хэлэх гээд байна вэ гэвэл та түрүүн бас үгэндээ цухас дурдлаа. Энэ Монгол Улсын иргэнд газар өмчлүүлэх тухай хуулиар Монгол Улсын иргэн бүр газрыг тодорхой эдийн засгийн эргэлтэд оруулах боломжтой. Аж ахуй эрхлэх, жимс, жимсгэнэ тариалах энэ боломжийг нь нээж өгсөн. Фермерийн үйл ажиллагаа явуулах. Аялал жуулчлалын үйл ажиллагаа явуулах энэ боломж руу нь ойртуулсан ийм өмчлүүлэх энэ хэлбэр рүү бодлогоо өөрчлөөч ээ. Тэгэхгүй бол яг байгаа энэ 700 м квадрат газрыг тэр Тахилтын цаад талын уулын аманд аваачаад юу ч хийж чадахгүй. Төмс ч тарьсан олигтой аж ахуйн тийм ашиг олохооргүй. 
М.Энхболд: Дэд бүтэцжүүлэх талаар санал хэллээ гэж ойлгож байна. Б.Бат-Эрдэнэ гишүүн асуултаа асууя. 

Б.Бат-Эрдэнэ: Баярлалаа. Надад хэдэн асуулт байна. Ер нь энэ хуулийн төслийг бол дэмжиж байгаа. Энэ хуулийг хугацааг нь сунгах ёстой. Өмнө нь бол Их Хуралд байж байхад хугацааг нь сунгаж байсан. Хэрвээ хугацаа нь сунгагдахгүй бол иргэд маань 0.7 га газраа бараг 10-аад сая төгрөг төлж байж 9.2 сая төгрөг төлж байж өмчилж авахаар ийм одоо хүнд нөхцөл байдал бий болохоор байгаа юм. 
Тийм учраас бол энэ хугацааг нь сунгаад явах нь бол зөв гэсэн ийм байр суурьтай байгаа. Ерөнхийдөө иргэдэд энэ газар өмчлөхтэй холбоотой асуудал Улаанбаатар хотод бол харьцангуй нийт өмчилж болох боломжтой газрын 82 хувийг нь бол өмчлүүлж өгсөн. Улсын хэмжээнд энэ дүнг аваад үзэх юм бол 18.2 хувьтай гээд бага дүн гараад байгаа юм билээ. 
Өрхийн хувьд 62.54 хувь гээд. Зүгээр Улаанбаатар хотын хувьд бол бололцоотой байгаа юм байна. Түрүүн Нямбаатар гишүүн асууж байгаа. Энэ газар өмчлүүлэх хүсэлтийг биелүүлж байгаа ялангуяа одоо цахимаар өмчлүүлж байгаа гэдэг энэ нэрийн дор бол яг одоо хэрэгцээ шаардлага хангахаар ийм газар бол үнэндээ авч чадахгүй байна л даа. Одоо бол ингээд зүүн тийшээ бол Төв аймгийн Эрдэнэ сум цаашаа Багануур, Багануураас хойшоо Хэрлэнгээ дагаад хүмүүст газар олголт хийсэн бололтой. Тэгээд хуучин дугуй бол эгнүүлээд ингээд зайгүй одоо суулгасан ийм л юм байх юм билээ л дээ. Тэгээд энэ талаасаа ямар байгаа юм. Тэрийг нэг тодорхой хэлж өгөөч. 
Ер нь Улаанбаатар хотод бол одоо 2017 онд газар өмчлөлийн аян зохион байгуулсан энэ хугацаанд бол 5300 айлын хашаа газар дээр нь очиж үзэж үүний хүчинд бол 2371 айлд газрыг өмчилж өгсөн гэсэн ийм тоон мэдээ байгаа юм. Яг Улаанбаатар хотод бол газар өмчлөлийн ажил харьцангуй бололцоотой хийгдэж байгаа бололтой ийм дүн байна. Тэгэхээр энэ газраа хүмүүсүүд маань улсын хэмжээнд жаахан идэвхгүй газар өмчилж авах энэ ажилд идэвхгүй оролцоод байгаа учир шалтгаан нь юу байгаа юм. Ер нь бол эцсийн дүндээ одоо өмчлөх эрхийн хамгийн том суурь өмч бол газар л байж таарч байгаа юм. Тийм учраас хууль эрх зүйн талаасаа гацаа саад байна уу. Эсвэл одоо төрийн байгууллагуудын хүнд суртал талаасаа байна уу. Энэ ямар учиртай байна вэ гэдэг та бүхэн маань дүгнэлт хийж байгаа ийм зүйл байна уу. 
Улаанбаатар хотын ойролцоо газруудын хувьд бол энэ зуслангийн манай улсын нийслэл Улаанбаатар хот чинь бол ногоон байгууламжийн хувьд маш хүнд байна шүү дээ. Улаанбаатар хотын төвүүдээр бол зам цардмал талбай тэгээд байшин барилгууд одоо шигүү байгаа учраас бол ногоон байгууламж их багатай. Улаанбаатар хотоо тойрсон зуслангийн ногоон байгууламж чинь бол хориглолт хязгаарлалтын бүсэд бол маш их газар олголт хийсэн юм билээ. Тэгээд энэ юмаа одоо яаж цэгцлэх юм бэ. Тэгээд ийм байдлаараа байх юм бол цаашдаа энэ ойр хавийн чинь ногоон байгууламж ой мод булаг шанд, бут сөөг энэ бол юу ч байхгүй ийм л байдалтай болох юм билээ. Тэгээд тэр талаас нь та нар ямар байдалтай үзэж байгаа юм бэ. Ийм асуудлуудад нэг хариулт өгөөч ээ. 
М.Энхболд: Зочин танилцуулъя. Иргэний нисэхийн ерөнхий газрын харьяа Чингис хаан олон улсын нисэх буудлын ажилтнууд Улсын Их Хурал, Төрийн ордны үйл ажиллагаатай танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 
Бат-Эрдэнэ гишүүний асуултад хэн хариулах вэ. Баделхан сайд хариулъя. 

Х.Баделхан:  Бат-Эрдэнэ гишүүний асуултад хариулъя. Ер нь газар өмчлөл бол Улаанбаатар хотод өндөр, дараа нь аймагт бол тэрнээс доогуур, сумын хэмжээнд бол өөр бараг байхгүй шахам тийм байгаа. Хотод бол 0.7 га аймгуудад бол 0.35 га, сумдад бол 0.5 га газрын бол өмчлөхөөр анхны хуулиар зөвшөөрөгдсөн байдаг юм байна. Энэ бол хотод бол бас сайн явагдаж байгаа. Гэхдээ үнэнтэй холбоотой асуудал байгаа. Сая манай ажлын хэсгээс хариуллаа. Бүр 97 онд тогтоогдсон үнэ 21 дэх жилээ мөрдөгдөж байгаа гэж. Бүсчлэлийг нь бас шинэчилж байгаа гэж. 
Улаанбаатар хотыг бол хэд хэдэн бүс рүү хуваагаад бүс дээр би үнийг нь тогтоогоод Засгийн газрын хуралдаанд нэг удаа оруулж аваад та нар бас хэлэлцүүлээд явж байгаа. Энэ үнэлгээ нь шинэчлэгдээд батлагдах юм бол энэ газар бол нэлээд эдийн засгийн эргэлтэд орно гэсэн ийм бодолтой байгаа. Бусад асуудлыг манай ажлын хэсгээс нэмээд хариулах уу. 

М.Энхболд: 81 дүгээр микрофон Ганхүү дарга. 

Ц.Ганхүү: Ер нь сум суурин газар нийслэл Улаанбаатар хотод хашаанд амьдарч байгаа улсууд бол хашааныхаа доорх газрыг бол үндсэндээ өмчлөөд бол бараг дууссан. Тэгээд яагаад гэхээр зэрэг энэ тоо чинь нөгөө хөдөө орон нутагт амьдарч байгаа тэрнээс гадна орон сууцанд амьдарч байгаа хүмүүсийн тоо орохоор тэд нар нь нөгөө идэвхгүй байр суурьтай байгаа учраас энэ өмчлөлийн ажил нэгдүгээрт явагдахгүй бага дүн гараад байгаа нэг асуудал байгаа. 

Хоёр дахь асуудал нь юу вэ гэхээр зэрэг нөгөө хүмүүсийн хүсэл сонирхолд нийцсэн өөрөөр хэлбэл Нямбаатар гишүүний хэлсэн шиг тийм газрыг нь өөрөөр хэлбэл бий болгож өгөөгүй учраас хүмүүс бас энэ асуудалд жаахан хойрго хандаад байгаа тийм тал байгаа. Бид нарын бол хуулийн анхны төсөл дээр бол нэгдүгээрт хугацааны асуудал байсан. 
Хоёрдугаарт нь энэ нөгөө газрын өмчилсөн энэ нийт өмчлөлийн дотор 18 нас хүрээгүй хүүхдүүд газар өмчлөөд тэр өмчилсөн хүүхдийн эрхийг нь эх эцэг нь зарцуулаад байгаа учраас энийг бас зохицуулъя гэсэн ийм нэг асуудал байсан гэх жишээтэй. Хэд хэдэн асуудал байсан. Энийг бол дараа нь оруулъя. Ямар ч байсан эхлээд хугацаагаа сунгах асуудлыг оруулъя гээд оруулсан байгаа. 

М.Энхболд: Бат-Эрдэнэ гишүүнд 1 минут нэмж өгье. 

Б.Бат-Эрдэнэ: Баярлалаа. Тэгэхээр иргэдэд энэ газар эзэмших ашиглах өмчлөхтэй холбоотой энэ гурван хэлбэрийг бол нэлээд сайн ойлголт өгөх чиглэлээр ажил зохион байгуулмаар байгаа юм. Газар эзэмших тухай одоо хүсэлт өргөдөл хүргүүлээд ингээд энэ авч байгаа газраа бол өмчлөхтэй шууд холбож ойлгож байгаа ийм зүйлүүд байгаа юм билээ. Энийг анхаараарай гэж. 

Хоёрдугаарт бол миний асуусан асуулт дээр нэг дутуу хариулт өглөө л дөө. Тэр нь юу юм бэ гэхээр зэрэг энэ алслагдмал дүүргүүдэд би түрүүн багануур хүртэл гээд хэлчихлээ. Одоо ингээд Багахангай, Баян, зүүн талын Эрдэнэ сум гээд ингээд энэ олгогдож байгаа иргэдэд одоо цахимаар бүртгэлээр газар өмчлүүлээд олгосон энэ газраа яаж одоо үнэ хүргэх юм бэ. Тэр авсан иргэд маань энийг яаж ашиглах юм бэ. Тийм боломжийг нь нээхийн тулд бол хамгийн наад зах нь цахилгаанаас өгсүүлээд тэгээд зам харгуй бусад дэд бүтцийг нь би болгох энэ хот төлөвлөлт .../минут дуусав/.

М.Энхболд: 81 дүгээр микрофон. Бас л дэд бүтэцжүүлэх тухай л. 

Ц.Ганхүү: Өнгөрсөн дөрвөн жилд нийслэл Улаанбаатар хотод цахим газар өмчлөлийн ажил гээд нийтдээ 69 мянган нэгж талбарыг өмчлөх ажил хийгдсэн. Энэ ажил дээр бол үндсэндээ саяын өөрөөр хэлбэл нийслэлээс гарсан алслагдсан дүүргүүдэд хийгдэж байгаа ажлууд хийгдсэн. Үүнээс өнөөдрийн байдлаар Оюуны өмчийн газар бүртгүүлээд, бүртгүүлсэн нь бол 47 мянгад бүртгэгдээд байгаа. 22 мянган айл нь бол ерөөсөө бүртгүүлээгүй байгаа. Түүнээс гадна ерөөсөө иргэдээс гарч байгаа нэг айхтар санал нь юу вэ гэхээр зэрэг бид нар нэг удаа ингээд хугацаанд шахагдаж байж ингээд газар өмчлөөд авчлаа энэ дээр ингээд дэд бүтэц төрөөс татахгүй бол бид нар ямар ч ашиг алга. Тэгэхээр бидэнд ингээд дахиж энэ газрыг чинь буцаагаад төрд нь буцааж өгөөд дахиад өмчлөх эрхээ тааламжтай газраа одоо эдлэх ийм боломжийг хангаж өгөөч гэсэн ийм. 
М.Энхболд: Тогтохсүрэн гишүүн асуултаа асууя. 

Д.Тогтохсүрэн: Баярлалаа. Өнөөдөр их чухал асуудал хэлэлцэж байна. Газар өмчлөлийн хуулийн хугацаа хойшлуулах тухай, 10 жилээр хойшлуулах тухай. Тэгэхээр газар өмчлөлийн ажил бол удаан явж байгаа гэдэгтэй бол санал нэгдэж байгаа л даа. Гэхдээ энэ үндэслэлтэй байгаад байгаа юм. Нийслэлийн аймгийн төвүүдэд бол газар өмчлөл хурдтай яваад байгаа. Сумуудад бол газар өмчлөл үндсэндээ явахгүй байгаа юм. Энэ нь бол газрын үнэлгээтэй холбоотой. Үндсэндээ газартай холбоотой юм. Эдийн засгийн эргэлтэд орж байна уу, үгүй юу гэдэгтэйгээ холбоотойгоор газар бол ингээд өмчлөлийн асуудал удаан яваад байгаа юм. Цаашдаа бол суманд газар өмчлөлийг түргэвчлэх чиглэлээр эрх зүйн болон зохион байгуулалтын арга хэмжээг манай барилга хот байгуулалтын яам авч хэрэгжүүлэх шаардлагатай байгаа юм. Зохион байгуулалтын хувьд ямар арга хэмжээнүүд байна. Эрх зүйнүүдийг шийдмээр юм байвал шийдүүлээд ингээд хурдавчлах арга хэмжээг өгөх ёстой гэсэн саналтай байгаа юм. 
Би таван асуулт асууя. 

Нэгдүгээрт нь хуулинд оруулж ирж байгаа хугацаа 10 жил гэдэг хугацаа байгаа. 10 жилийнхээ хугацаанд өмчилж амжих уу, үгүй юу гэдэг асуудал байгаа юм. Тийм учраас хугацаагүй болгож болохгүй юм уу энэ өмчлөлийн асуудлыг. Заавал хугацаа тавих хэрэг байна уу, үгүй юу. Энэ нь өөрөө зах зээлийнхээ хуулиар нөгөө үнэ цэнээрээ хэмжигдэж өмчлөлийн ажил явах учраас энийг заавал хугацаагаар шахах шаардлага байна уу, үгүй юу. Нэгд ийм тодруулах зүйл байгаа юм. 

Хоёрдугаарт газрын үнэлгээний асуудал. Түрүүн бас асуултад хариулт өгөхдөө ярьж байсан. Газрын үнэлгээ шинэчлэгдээгүй. Арилжаанд бол асар өндөр үнэтэй явдаг. Яг нөгөө үнэлгээгээрээ болохоор бага үнэтэй байдаг. Тэгээд эдийн засгийн эргэлтэд бүрэн орж өгч чаддаггүй. Ийм учраас бол хоёрдугаарт нь газрын үнэлгээг шинэчлэн тухай асуудлыг ер нь Засгийн газар хэзээ хийе гэж байгаа юм бэ. Энийг жаахан хурдан хийх ийм зайлшгүй шаардлага байгаад байгаа юм. 

Гуравдугаарт нь газар тариалангийн газрын асуудал байгаа юм. Газар тариалангийн газрын асуудал байгаа юм. Газар тариалангийн газар өмчилдөггүй. Өмчлөл байхгүй учраас нөгөө барьцаалах эдийн засгийн эргэлтэд орох асуудал огт байдаггүй. Газар тариалан чинь намар хавар барьцаалах эдийн засгийн эргэлтэд орох асуудал огт байдаггүй. Газар тариаланд чинь намар хаврын тариалалтынхаа үед л жаахан зээл авч л тариалалтаа явуулдаг хүмүүс шүү дээ. Тийм учраас цаашдаа энэ эрх зүйн хүрээнд нь газар тариалангийн газрыг өмчлөхгүй байсан ч гэсэн удаан хугацааных нь эзэмшилтэй үед барьцаалах эрх зүйн орчныг би бүрдүүлж өгөх шаардлагатай юм гэж би бодоод байгаа юм. Энэ чиглэлээр ер нь Барилга, хот байгуулалтын яам ямар санал бодол төсөл боловсруулж байгаа вэ гэсэн гурав дахь асуулт байна. 
Дөрөвдүгээрт нь орон нутгийн шинж чанартай хоёр асуудал байгаа юм. Газар өмчлөлийн асуудал аймгийн төв дээр нэлээд сайн яваад байгаа. Суманд иргэн газар өмчилж авахгүй, аймгийн төв дээр л авч байгаа юм. Гэтэл манай Өвөрхангай аймгийн Арвайхээрийн төв өмчлүүлэх газаргүй болчихсон. Газрын өөрөөр хэлбэл хилийн цэс нь газар нь дууссан гэсэн үг. Гэтэл хилийн цэсийн өргөтгөх асуудлаар Засгийн газарт 15 оноос хойш санал тавьдаг. Арвайхээрийн эдийн засгийг өргөтгөе. Газар өмчлөлөө нэмэгдүүлье гээд. Одоо хүртэл Засгийн газар оруулж ирэхгүй байгаа. Энийг Занданшатар сайд нэг хариулт өгөөд. Ойрын хугацаанд Их Хурал оруулж ирүүлмээр байгаа юм. Сая би тойрогтоо ч гэсэн энийгээ л яриад байгаа юм. Газар өмчилж хугацаа дуусах гээд байна. Авах гэдэг газар байхгүй. 
Гэтэл нөгөө зэргэлдээх Тарагт суманд бол тодорхой хэмжээний газрыг өгье гээд хоёр сум хоорондоо баг, иргэдийн нийтийн хурлаараа хуулийн дагуу шийдээд материалууд нь ирчихсэн байгаа. Энийг хурдавчлах ажлыг хийж Занданшатар сайдаас энэ дээр нэг хариулт авах гээд байна. Байгаль орчин аялал жуулчлалын сайдаас мөн орон нутагтай холбоотой юм. би өмнө нь ч ярьдаг манай Бат-Өлзий сум гээд. 

Газар өмчлөх гэхээр мөн хилийн цэс нь дууссан. Юунд очсон гэхээр тусгай хамгаалалттай газрын бүсэд орсон. Тэгэхээр сумын төвд байгаа тусгай хамгаалалтын бүсийг өргөтгөх талаар мөн санал Засгийн газарт өгсөн. Үүнийг одоо.../минут дуусав/.

М.Энхболд: Тогтохсүрэн гишүүнд 1 минут нэмж өгье. 

Д.Тогтохсүрэн: Тэгэхээр энэ Бат-Өлзий сумын тусгай хамгаалалттай бүсэд орсон газар нутгийг  тусгай хамгаалалттай газар нутгаа чөлөөлөөд Засгийн газрын шийдэх асуудал юм байгаа юм. Энийг нэг Засгийн газар ойрын үед яаралтай шийдээд өгмөөр байгаа юм. Ингэхгүй бол нөгөө тусгай хамгаалалттай бүс нутаг учраас газар өмчилж болдоггүй. Бат-Өлзий сум бол нөгөө аялал жуулчлалын сум учраас хүн өм нь хүрээгээ тэлээд байдаг. Зэргэлдээх сумууд нь Бат-Өлзий суманд очиж газар өмчлөх сонирхолтой байдаг. Тийм учраас энэ эрх зүйн орчныг бүрдүүлэх чиглэлээр Засгийн газрыг шийдэж өгөөч гэсэн ийм таван тодруулга байна. Баярлалаа. 
М.Энхболд: Занданшатар сайд хариулъя. 

Г.Занданшатар: Тогтохсүрэн гишүүний асуултад хариулъя. Нэгдүгээрт энэ сумын хилийн цэс тогтоох тухай Арвайхээр сумын хилийн цэс тогтоох тухай санал Тогтохсүрэн гишүүнээс ирсэн. Гэхдээ хууль Засаг захиргаа, нутаг дэвсгэрийн нэгжийн тухай хуулийн 18 дугаар зүйлийн 1 дүгээр заалтын дагуу Үндсэн хуулийн холбогдох заалтуудын дагуу энэ цэс тогтоох асуудал бол өгч байгаа авч байгаа сумдын багийн нийтийн хурлуудаар тэгээд дээд шатных нь хурлуудаар баталгаажаад материал нь бүрэн төгс Засгийн газрын Хэрэг эрхлэх газар дээр Засгийн газар дээр ирээд Засгийн газрын хурлаар хэлэлцээд Улсын Их Хуралд өргөн баригдах ёстой. Ингээд Тогтохсүрэн гишүүний албан бичгийг аваад энэ материалуудыг нь яахаар 2014 онд энэ материал ирсэн гэдэг боловч архиваас хайгаад энэ материал олдоггүй. 
Тэгэхээр нь аймгийн Засаг даргын Тамгын газраас энэ материалаа ирүүлээч ээ, нөхөж ирүүл гэдэг хүсэлт тавиад материал нь ирээгүй юм байна. Бид нар энийг бол Тогтохсүрэн гишүүний хүсэлтийн дагуу дахиж шалгаж үзээд тэгээд аймгаас бол материал нь ирээгүй. Тэгээд аймгаас энэ холбогдох материалууд хууль, ном журмын дагуу ирсэн үед нь бол Засгийн газрын хурлаар хэлэлцүүлээд Улсын Их Хуралд өргөн барина. Ер нь бол энэ хилийн цэстэй холбоотой олон аймаг сумдын асуудал байдаг. 

Тийм учраас материалын бүрдэл хэлэлцүүлэг материалууд бол зайлшгүй шаардлага хангасан байх ёстой. Тэрийг бол аймгаас тэр бичгийг нь албан ёсоор ирүүлээд тэрийг нь бид нар ингэж орж ирээд үзээд ингээд шийдэх бололцоотой. 

Ирээгүй. Багийн нийтийн хурлын материал байх ёстой. Санал хураагдсан байх ёстой. 

М.Энхболд: Тийм материалгүйгээр шийдэх бололцоогүй. Б.Энх-Амгалан гишүүн асуулт тавья. 

Б.Энх-Амгалан: Газар өмчлүүлэх тухай хуулийн хэрэгжих хугацааг сунгах гэж байгаа хуулийн төсөл орж ирж байна. Энэ хуулийн төслийг бол дэмжиж байна. Тэгээд нэг зүйл би бас асуух хэрэгтэй байна. Тэр нь юу вэ гэхээр Монгол Улс 1 сая 566 мянган хавтгай дөрвөлжин км нутагтай. Гурван сая хүн амтай. Тэгвэл Улаанбаатар хот нийт хүн амынх нь 50 хувь буюу 1.5 сая хүн амтай. Дээр нь нийт нутгийн 0.3 хувь дээр нийт хүн амынх нь 50 хувиар суурьшсан. Тийм учраас Улаанбаатарт газар олголт, газар зохион байгуулалтын төлөвлөгөөний асуудал нэлээд хүнд байгаа. Тэгэхээр би юу асуух гээд байна вэ гэхээр зэрэг энэ Улаанбаатар хотод дахиж газар олгогдох тийм газар байгаа юм уу. 

Энэ Улаанбаатар хотод дахиад энэ иргэдэд газар олгоод тэгээд цаашаа сунгаад явах хилийн бүсийг нь тэлээд байх ийм газар байна уу гэж нэгдүгээрт асуух гээд байна. 

Хоёрдугаарт өмнө нь явуулсан газар олголт, газар зохион байгуулалтын төлөвлөгөө алдаатай байсан. Яагаад алдаатай байсан бэ гэхээр зэрэг энэ бол сугалаагаар явуулсан. 

Тэгээд энэ Туул гол, Сэлбэ голынхоо сав газарт газар олголт хийсэн. Тийм учраас энэ сав газарт чинь том том байшин барьсан энэ эргээд нөгөө экологитоо нөлөөлсөн. 
Богд уулын ам бүр одоо ингээд маш олон барилга байгууламж, аж ахуйн нэгж байгууллага ингээд орсон. Тэгээд энийгээ засах бололцоо боломж байгаа юм уу. Дэд бүтэц хийх гэхээр болдоггүй. Тэгээд өмчлөгдсөн газрыг чөлөөлөхөөр газар чөлөөлөлт хийж болдоггүй ийм асуудлууд бий. Тэгэхээр энийг засах боломж байгаа юу. 

Гурав дахь нь жилд нь 700-800 мянган тонн хог гарч байна. Энэ хогны асуудал хүндэрлээ. Улаан чулуут, Цагаан даваа, Морин даваанд ландфилын аргаар булдаг. Энийгээ яаж цэгцлэх юм бэ. Усны асуудал 2030 он гэхэд Улаанбаатар хотод хүндэрнэ. Усны эх буюу голын сав газарт газар олголт хийснээс бол цэвэр усны нөөц хомсдож байгаа. 187 мянган жорлон байна. Үүнээс болоод хөрсний бохирдол их байна. Энийгээ яаж арилгах вэ. Энэ газар зохион байгуулалтын төлөвлөгөө Улаанбаатар хотод арай өөр байх ёстой биш үү гэж би асуух гээд байгаа юм. хөдөө орон нутагт бол газар олголт 18.3 хувьтай байна гэж байна шүү дээ. Тэгэхээр энэ бол яалт ч үгүй хөдөө орон нутаг руу бүсчилсэн хөгжлийн бодлого гэдэг юмаа барих ёстой байх. Тэгэхээр энэ хуулин дээр бол тодорхой хэмжээгээр нь Улаанбаатар хоттой холбоотой газар өмчлөлийн асуудал яаж явж байна вэ гэдгийг л тодруулж өгөөч. 

М.Энхболд: Тогтохсүрэн гишүүний асуултад Занданшатар сайд маш тодорхой сайн хариулсан. Таныг утсаар ярьж байхад хариулчихсан. 

81 дүгээр микрофон Ганхүү дарга Энх-Амгалан гишүүний асуултад хариулъя. Би сонссон Занданшатар сайд сайн хариулсан. Та утсаар ярьж байсан. Ганхүү Энх-Амгалангийн асуултад хариул. 

Ц.Ганхүү: Тогтохсүрэн гишүүний асуултад хариулъя. Нэгдүгээрт нь 

М.Энхболд: Та дөрвөн минутад Энх-Амгалан гишүүний асуултад багтаж хариулах ёстой шүү. 

Ц.Ганхүү: Улаанбаатар хотод бол үндсэндээ газрын нөөцийн асуудал маш бага байгаа. Тэгээд цаашид бол ерөөсөө газар зохион байгуулалтын ерөнхий төлөвлөгөөний дагуу, ерөнхий төлөвлөгөөгөө 4 жилийн хугацаатай батлаад тэр баталсан төлөвлөгөөнийхөө дагуу өмчлөлийн газраа жил жилд нь тодотгоод тэгээд уг нь бол хуулийн зохицуулалтаар бол Засгийн газар дээр ирж өмчлөх асуудал нэгдсэн дүнгээрээ батлагдсаны дараа өмчлөлийн асуудал хийгдэхээр хуулийн зохицуулалттай юм л даа. Тэгээд энэ ажил бол өнөөдөр хийгдэхгүй байгаа юм. 
М.Энхболд: Өөр нэмж хариулах хүн байна уу ажлын хэсгээс. 84 дүгээр микрофон. Тэр индэр очоод хариулчихсан. 

Д.Элбэгсайхан: Богд хан уулын Зайсангийн аманд орон сууцны асуудлаар иргэдэд ерөнхийд нь аж ахуйн нэгж компаниудад газар олгосонтой холбоотойгоор Богд хан уулын Зайсангийн амыг Засгийн газрын 1 дүгээр сарын хуралдаанаар Байгаль орчны сайдад үүрэг өгсний дагуу манай сайдын тушаалаар ерөнхийдөө ажлын хэсэг байгуулагдсан байгаа. Ажлын хэсэгт нийслэлийн холбогдох байгууллага газар зохион байгуулалт, геодези, зураг зүйн газрын барилга хот байгуулалтын яамнаас гишүүд оролцсон бүрэлдэхүүнтэйгээр ажиллаж байна. Тэгээд хилийн цэсийг өөрчлөхтэй холбоотойгоор газар дээр нь тодорхой хэмжээний судалгаа хийж ажиллаж байгаа. 

М.Энхболд: Энх-Амгалан гишүүнд 1 минут. 

Б.Энх-Амгалан: Би та бүхнээс гурван маш тодорхой асуулт асуусан шүү дээ. Энэ Сэлбэ гол, Туул голынхоо сав газарт газар олголт хийсэн. Энэ дээр  чинь байшин бариад байна. Газар олголтоо сугалаагаар явуулж байсан. Одоо энэ газар олголт чинь хүнд болоод байна. Энийгээ засахгүй юм уу? яаж засах юм бэ гэхээр ажлын хэсэг гаргасан. Ярьж байна гээд. Хэчнээн олон ажлын хэсэг хэчнээн жил гардаг юм бэ. Яаж янзлах юм бэ? Бодлого чинь юу юм бэ гэж асуугаад байна, нэгдүгээрт. 

Хоёрдугаарт Улаанбаатартай холбоотой, хог, усны асуудал, хөрсний бохирдлын асуудал энэ асуудал дээрээ ямар бодлого гаргах юм бэ. Энэ нь газар зохион байгуулалт дээрээ энийгээ оруулах уу та нар. Бүтээн босголт хийх гэхээр чинь нэг хүн газраас чөлөөлж өгдөггүй. Тэгээд тэр замын чинь ажил барилгын чинь ажил, бүтээн босголтын чинь ажил гацдаг. 

Энийгээ яаж шийдэх гэж байгаа юм бэ гэж асуусан шүү дээ. 

М.Энхболд: Ажлын хэсэг гишүүд асуулт тавьж байхад их анхааралтай сонсмоор байна. Баярхүү дарга аа, танаас л асуугаад байна шүү дээ. Хотын төвөөр урсдаг гурван голын голдрил дотор олгогдсон газрын асуудлыг яах юм бэ гэж асуулаа. Хариулт 83 дугаар микрофон. 

П.Баярхүү: Улаанбаатар хотын дундуур урсаж байгаа Сэлбэ голын сав газруудаар үерийн далан дотор буусан айлуудыг бол газар өмчлөх эрхийн гэрчилгээ энэ тэр бол олгогдоогүй байгаа. Энэ айлуудыг бол үерийн бүсэд байгаа учраас нүүхийг бол шаарддаг боловч иргэд бол энэ үерийн ай сав, жалга, үерийн судгуудаар буусан айлууд бол нүүдэггүй. Албадан нүүлгэх ажиллагааг нэлээд хэдэн жилийн өмнө зохион байгуулсан юм билээ. Тэгээд сонгуулийн жилтэй холбоотойгоор зарим одоо намын сонгогдож байгаа улсууд нь очихоороо амладаг. Бид нар хэрвээ сонгогдвол танайд газар өмчлөлийн гэрчилгээ авч өгнө. Тийм болохоор биднийг сонгоорой гээд хэлдэг. 
М.Энхболд: Зочин танилцуулъя. Улсын Их Хурлын гишүүн Ж.Эрдэнэбатын урилгаар Монголын мэргэшсэн нягтлан бодогчдын холбооны төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 

Та бүхэнд ажлын амжилт хүсье. 

Билэгт гишүүн асуултаа асууя. 

М.Билэгт: Энэ Монгол Улсын иргэнд газар өмчлөх тухай хууль 1997-2002 онд боловсруулагдаж үнэхээр энэ бол 2002 оны 6 сард батлагдсанаараа энэ хууль маш сайн хууль болсон юм. Өнөөдрийг хүртэл бас иргэдэд өгөөжтэй байгаа. Гэхдээ энд  зүгээр ямар зөрчил гараад байгаа юм бэ гэхээр нөгөө яг төвлөрсөн орчинд байгаа газар нь л олдохгүй байгаа болохоос биш өнөөдөр манай Монгол Улс чинь 1 сая 500 мянган хавтгай метр газар нутагтай, гурван саяхан иргэнтэй. Гэтэл Япон мэтийн бид нараас 50 дахин их олон хүнтэй хэчнээн дахин бага газартай тэгсэн мөртөө зохицоод болоод байгаа байхгүй юу. Тэгэхээр энэ хууль бол маш сайн хууль байсан гэдгийг нэгдүгээрт хэлмээр байна. 
Одоо бол бид нар мэдээж засаж залруулаад явах юмнууд энд байлгүй яах вэ. Өөр арван хэдэн жилийн дараа. Тэгэхээр зэрэг сая хэлж байна л даа. Нийт өрхийн 62.5 хувь нь өрхийн газартай гэж байна. Тэгвэл нийт өрхийн 800 гаран мянган өрхийн хэдээр нь байшин орон сууцанд байдаг юм бэ. Үүнтэй нь харьцуулах юм бол байшин хороололд тэд нь гэр хороололд төчнөөн нь байдаг юм. тэгээд 62.5 байгаа юм гэж харьцуулах юм бол гайгүй тоо. Тэгэхээр одоо бол бидэнд юу дутагдаад байгаа юм бэ гэхээр зэрэг газрын тэр эдийн засгийн эргэлтэд орох үнэлгээнээс шалтгаалаад байгаа юм. 
Гэхдээ энэ нөгөө дэд бүтэц нь хөгжөөгүй газарт байгаа газар үнэхээр үнэлэмж нь бага байгаа учраас иргэд маань тэрийг өмчилж авахад эдийн засгийн эргэлтэд орох нөхцөл бүрдэхгүй байгаа учраас. Тэгэхээр бид энэ хуулиараа өөр бас хот төлөвлөлтийг цогцоор нь шийдээд энд нь иргэд өмчлөхийг нь энд нь болохоор зэрэг дэд бүтцийг нь бид хийж өгөөд нөгөө эмнэлэг сургууль, цэцэрлэг энийг нь байгуулах юм. Ингээд тэр дэд бүтцийнх нь дулаан юу гэдэг юм, цэвэр бохир усных нь шугамыг хийж өгөх ийм юмыг цогцоор нь хийх юмыг хийгээд ингэж зохицуулах юмыг нь хийж өгмөөр байна. Тэгэх юм бол иргэд очоод газраа өмчлөөд авна. Газар нь эргэлтэд орох нөхцөл нь бүрдэнэ гэдгийг нэгдүгээрт хэлмээр байна. 

Хоёрдугаарт энэ дээр Ганхүү дарга тодорхой хариулт өгөөч. Манай малчин өрхүүдийн маань хотонд нь очоод танай энэ өвөлжөөг чинь бид нар зураглал хийгээд ингээд кадастрын зураг хийгээд өгчих юм. Та тэдэн төгрөг төлчих. Тэгэх юм бол таны энэ өвөлжөө чинь таных болоод та энийгээ барьцаанд тавиад зээл авах боломжтой болох юм гээд хөдөө нөгөө иргэдийг маань малчин иргэдийг маань бүрэн мэдээлэлгүй байхад ийм юмнууд маш их гарсан тохиолдол байгаад байгаа юм.

Тэгэхээр энэ талаар тодорхой хариултыг өгөөч ээ. Малчдын маань өвөлжөөг тэгж зураглал хийгээд тэгээд дараа нь барьцаанд тавих тийм нөхцөл бүрдэх боломж байгаа юм уу гэдгийг. Ер нь бол газрын албаныхны хүнд суртал их байна л гэж ярьж байна. Энэ чинь ганцхан газрын албаныхан биш. Өнөөдөр төрийн үйлчилгээг иргэдэд хүргэх гээд тангараг өргөсөн төрийн албан хаагчид иргэдээ яг тэр үүргээ биелүүлж харьцдаг ийм харьцааг ёс зүйг бий болгох юмыг энэ төр бүр бодлогоор хийхгүй бол энэ чинь иргэдийн бухимдлыг нийт нь бий болгоод байгаа юм шүү гэдгийг бас хэлмээр байна. 

Та тэр өвөлжөөний талаар тодорхой хариултыг өгөөдхөөч. Дараа нь нэмэлт юмнуудыг асууя.

М.Энхболд: 81 дүгээр микрофоныг өгье. Ганхүү дарга. 

Ц.Ганхүү: Билэгт гишүүний асуултад хариулъя. Одоогийн байгаа хуулиар бол ерөөсөө өвөлжөө хаваржааг бол эзэмших эрхтэй байгаа. Яг өвөлжөө хаваржааны доор байгаа газрыг газрын тухай хуулиар эзэмших эрхтэй байгаа. Тэгсэн чинь геодезийн нэг эрх авсан компани Баянхонгор, Завхан аймгуудаар малчдаар орж ийм ажил ингээд хийж зохион байгуулж явсан. Одоогоор бол мөнгө олох зорилготой тийм ажил хийсэн ийм процесс гарсан. Ер нь бол бид нар өвөлжөө хаваржаагаа эзэмших эрхээ авчхаад тэрийгээ бол ямар нэгэн барьцаанд тавих юм уу, эдийн засгийн эргэлтэд оруулахын тулд нөгөө эзэмшиж авсан гэрчилгээгээ бүртгэлийн газар манайд ингэх гэж байна. Барьцаанд тавих гэж байна гэсэн мэдээллээ өгчхөөд тэгээд барьцаанд тавих эрх нь бол нээлттэй байгаа. Эзэмшихийн хувьд бол эрх нь нээлттэй байдаг. Тэр нь тэгэхдээ Засаг даргаас заавал шийдвэр санкц авч байж барьцаанд тавих эрх нь нээлттэй байдаг. 

Өнөөдрийн байдлаар бол газраа эзэмшиж байгаа иргэд бол 47 мянган иргэн барьцаанд тавьсан ийм статистик байгаа. Өнөөдөр 870 мянган өрхтэй Монгол Улс. Түүнээс өнөөдрийн энэ жаран хоёр аравны хэдэн хувь нь 400 мянган өрхийн хэрэгцээнд газраа аваад байгаа. 
Улаанбаатар хотод бол орон сууцны 147 мянган иргэн байгаа статистикаар. Энэ үлдсэн 173 мянган өрх нь бол хөдөө орон нутагт байгаа юм. 

М.Энхболд: Тодруулах уу, Билэгт гишүүн. 1 минут. 

М.Билэгт: Би яагаад энэ газар Монгол Улсын иргэнд газар өмчлүүлэх хууль сайн хууль болсон гэж хэлээд байгаа юм бэ гэхээр үнэхээрийн өнөөдөр одоо энэ зах зээлийн энэ үед иргэд маань газраа өмчлөөд эргэлтэд оруулах нөхцөл нь эхнээсээ бүрдсэн. Харин одоо уул уурхайн ашигт малтмалын лицензийг олгох тэр хуулинд 98 онд орсон өөрчлөлтөөр ингээд энэ Монгол Улсын иргэдийн газрын доорх баялаг бол иргэдийн өмч. Монгол Улсын иргэдийн өмч. Тэгэхээр энийг замбараагүй олгох, ашигт малтмалын лицензийг замбараагүй олгох нөхцөл тэр 1998 оны хуулийн өөрчлөлтөөр ороод ингээд Монгол Улсын газар нутгийн газрын дор байгаа баялаг замбараагүй лицензүүд болж нэг хэсэг нөхдүүдийн мэдээлэлд ойрхон байгаа нөхдүүдийн зөвхөн цүнхэнд лиценз болж арилжигдах ийм нөхцөл бүрдсэн юм. 

Тийм учраас харин газар өмчлүүлэх энэ .../минут дуусав/. 

М.Энхболд: Тодруулгадаа үг хэлчихлээ. Тэрбишдагва гишүүн.

Д.Тэрбишдагва: Баярлалаа. Хэд хэдэн асуулт байна. Хууль хэрэгжихэд хүндрэлтэй нөхцөлүүд бас байгаа юм. Тэгэхээр энэ хуулийг бас дахиж нэг боловсруулах шаардлага гараад байгаа юм л даа. Одоо ингээд харж байхад бол өмчилсөн хувь хэмжээ гээд бүх аймаг сумуудаар гарсан байна л даа. Дорнод аймаг гэхэд л 75.25 хувьтай. Өөрөөр хэлбэл Дорнод аймгийн 25 хувь нь бол газраа өмчилсөн байж байхад. Хөвсгөл аймгийн иргэдийн 10 хүрэхгүй хувь нь л, 9.9 хувь нь л гаар өмчилсөн байх жишээтэй. Улаанбаатар хотын хувьд бол 12.9 буюу 12 хувь гэдэг чинь 1 сая 300 мянган хүний 130 мянга нь тэгээд цаана нь сая гаруй хүн газар өмчлөөгүй байна л даа. Тэгээд энэ хуулийг 10 жил ингээд сунгаад өгөхөөр бол энэ дахиад нөгөө 90 хувь нь газар өмчилнө гэдэг бол маш хүнд шүү дээ. Хаана газар байна. Энэ чинь хууль гараад ирэхээр хуулийг хэрэгжүүлэх ёстой. Тэгээд энэ дээр цаашдаа яах вэ гэдэг нэг асуудал байгаа юм. Миний асуулт их тодорхой. 
Хоёрдугаарт нь энэ хууль бус үйлдэл хийсэн насанд хүрээгүй хүүхдэд нийтдээ насанд хүрээгүй 55613 хүүхдэд насанд хүрээгүй хүүхдэд газар өмчлүүлсэн байна. 

Энэ хууль одоо зөрчиж авсан газрыг чинь хэн ингэж хууль зөрчив. 

55613 хүнд энэ авлигал хээл хахуулиар өгөв үү. Яагаад насанд хүрээгүй хүүхдүүдэд ингэж хууль зөрчив. Энэ дээр ямар шалтгаан байна. Энийг цаашдаа яаж таслан зогсоов гэсэн хоёр дахь асуудал байгаа юм. 

Гуравдугаарт нь бол энэ газар тариалангийн бүс нутгийг бол одоо энэ чинь бид газар тариалангаа хөгжүүлье энэ тэр гээд яриад байгаа. Одоо энэ өмчлөх эзэмшүүлэх юуг яах вэ цаашдаа. Ямар бодлого явуулах вэ газар тариалан дээр. 0.1 га газрыг бол үндэсний зориулалтын хэрэгцээнд зарцуулна гэсэн юм байгаа юм. Энэ дээр яаж зохицуулалт хийх вэ гэсэн одоо асуулт байна. Өөрөөр хэлбэл газар тариалангаа энэ чинь өмчлөх ашиглах, эзэмших гээд байгаа энийгээ ямар маягаар зохицуулбал хэчнээн хэмжээний газар гэвэл яах вэ. Тэгээд өмчлөөд өвлөө гэхээр чинь нөгөө нөхдүүд чинь хамаг юмаа зараад эхэлдэг. 

Дөрөвдүгээр асуудал бол энэ газрыг өмчлүүлснээс болоод энэ нөгөө хот байгуулалт янз янзын алдаа дутагдал түүнээс болоод ёстой саяны нөгөө сонгуулиар баахан юм амладаг. Түүнээс болоод газар өгдөг. Яг одоо их бүтээн байгуулалт энэ зам, бохир цэвэр ус, янз янзын юм гэхээр одоо газраа хязгааргүй өндөр өгөөд тэгээд ерөөсөө бүтээн байгуулалт зогсоод байна шүү дээ. Одоо үүний чинь бүтээн байгуулалт нь зогсох гэхээр энэ Бат-Үүл энэ тэр гээд нөхдүүд чинь газар чинь та нар үнд орно шүү гээд ингэд ерөөсөө ажил хийлгэхээр больж эхэлж байна шүү дээ. Энийг цаашдаа яах вэ. Үнэхээр энд чинь энэ өмчлөх энэ тэр дээр чинь зохицуулаад үнэхээрийн одоо бүтээн байгуулалттай аюулгүй маш их ард түмний их хэрэгцээтэй ийм газарт бол ийм зохицуулалт хийхгүй бол Монгол улсад замд тавьж чадахаа байсан. Барилга байшин барьж чадахаа байсан. Бохир, цэвэр усаа гар дээр нь аваачиж өгөөд утаагүй болгоё гэхээр энэ чинь ажил зогсоод байгаа энэ асуудлыг яах вэ. 

Дараагийн нэг асуудал малчид тариаланчдын нэг асуудал байгаа юм. Энэ нэг хэсэг явж байгаад нөгөө атаршсан тариалангийн нутаг дээр малчид нь очоод буугаад худаг ус гаргаад хашаа бариад ингээд болдог. Гэтэл бол хотоос ямар ч тэр орон нутагт байхгүй бизнес дээр газрыг нь худалдаж авангуутаа нөгөө малчдадаа өгөөд. Малчид чинь газаргүй болоод байгаа ийм тохиолдлууд одоо ялангуяа энэ Төв аймгийн Эрдэнэ сум энэ тэрд ноднин би ажиллаж байхад хэд хэдэн газрууд ийм асуудлууд гараад байгаа юм. Энийг одоо яаж зохицуулах вэ. 

Зайсангийн ам гэдэг алдартай газар байна. Зайсангийн ам чинь бол ер нь бол аялал жуулчлалын зориулалтаар .../минут дуусав/.
М.Энхболд: Тэрбишдагва гишүүнд 1 минут нэмж өгье. 

Д.Тэрбишдагва: Улаанбаатарын утаанд байгаа ард түмэн чинь аялал жуулчлалын зориулалтаар Богд уулын ар талын газрыг өгнө гэсэн бүгдээрээ аялал жуулчлалын зориулалтаар авчхаад бүгдээрээ хаус бариад бүгдээрээ орон сууц бариад бүгдээрээ хууль зөрчсөн шүү дээ. Монголд ерөөсөө хууль гэдэг юм үйлчлэхээ больчхоод ингээд одоо зүгээр нэг Туул голын сав газартаа сүүлийн үед бол манай Цэрэнбат сайд нэлээд тэмцэж байх шиг байна. Ингэж тэр насанд хүрээгүй хүүхдэд газар өгдөг, яг зориулалтаар нь өгсөн газрыг зориулалт бусаар ашиглаад ингээд Зайсан толгойг бид нар шүтдэг толгойг бүгдийг эргэн тойронд нь ухаад юу ч биш болж байна шүү дээ. Ийм ийм зөрчилтэй юмнуудаа яах вэ. Одоо цаашдаа энэ Газрын тухай хууль 10 жилээр сунгагдаад явах юм байна. Энэ их хууль бус үйл ажиллагаанаас болоод энэ газрын ажил хийж байгаа хүмүүст өөрсдөд нь зовлон байгаа юм. Эд нар нөгөө шүүмжлээд байхаасаа илүү улс төрийн сонгууль бол худлаа амладаг. Авсан газраа авлигал хээл хахуулаар янз янзын аргаар аваад эргээд тэрийгээ ..../минут дуусав/.
М.Энхболд: Би зочин танилцуулъя. Улсын Их Хурлын гишүүн Ганболд, Энхтүвшин, Оюунчимэг, Аюурсайхан нарын урилгаар Чингэлтэй дүүргийн иргэдийн Төлөөлөгчдийн Хурлын төлөөлөгчид мөн ажлын албаны хамт олон Улсын Их Хурлын үйл ажиллагаа, Төрийн ордонтой танилцаж байгаа юм байна. Чингэлтэй дүүргийн хамт олон та бүхэнд ажлын амжилт сайн сайхныг хүсэн ерөөе. 

Хэн хариулах вэ. Ажлын хэсэг хариулах уу, сайд хариулах уу. Ажлын хэсэг хариулъя. 81 дүгээр микрофон. 

Н.Цэрэнбат: Цаашид ерөөсөө энэ газар өмчлөлийн асуудлыг яах вэ гэдэг асуудал дээр бид нар ерөөсөө хамгийн гол хийж байгаа ажил бол нэгдүгээрт газрыг төлөвлөлттэй төлөвлөлтийн дагуу л газар өмчлөлийн ажил явагдаж, болгоё гэсэн л гол зорилго тавьж байгаа. Тэгэхээр зэрэг одоо практик дээр юу яваад байгаа вэ гэхээр зэрэг сумын иргэдийн Төлөөлөгчдийн Хурлаар хэлэлцсэн болчхоод тэгээд нэг төлөвлөгөө гаргасан болчхоод тэгээд төлөвлөгөөнд батлагдсан газраасаа гадуур ингээд өмчлөх эзэмших ийм процесс явуулаад байгаа юм л даа. Тэгэхээр энийг төлөвлөлтийг ингээд нэгдсэн формат оруулаад нэг системд оруулаад төлөвлөлтийг нь бид нар цахим хэлбэрээр нэгдсэн мэдээллийн сандаа оруулаад тэр төлөвлөлтийн бүс хязгаар дотор өмчлэх өмчлөх болон эрхийн харьцаа үүснэ. Түүнээс гадна бол болохооргүйгээр ингэж үндсэндээ програмчилж байгаа. Энэ ажил бол бүх суманд аймгуудад бол үндсэндээ хийгээд дууссан. Одоо нийслэлийг хийх юм бол үндсэндээ цахим мэдээллийн системээр энэ ажлыг бол хийх боломжтой болж байгаа. 
Хоёрдугаарт нь тэр насанд хүрээгүй хүүхдийн хувьд бол Монгол улсад газар өмчлөх тухай асуудал бол Монгол Улсын иргэнд гэж байгаа учраас ерөөсөө өмчлөх асуудал нь бол нээлттэй байгаа юм. Гэтэл ерөөсөө гарч байгаа ганц зөрчил нь юу вэ гэхээр зэрэг нөгөө өмчилсөн юу нь хүүхдийнхээ эмийг эх эцэг нь арилжаалдаг. Үүнээс болоод хүүхэд нь 18 нас хүрэхдээ зэрэг дахиад газраа өмчилж авах эрхгүйгээр иргэн болоод байгаа юм л даа. Тэгэхээр энийг ямар ч байсан бид нар энэ хуулийн юун дээр бол анх оруулсан. Юу вэ гэхээр зэрэг өмчлөх асуудлыг нь нээлттэй байлгая. Иргэний бүртгэлд албан ёсоор иргэний нөгөө бүртгэл насанд хүрэнгүүт нь эрхээ захиран зарцуулах эрх нь тухайн хүүхдэд нь өөрт нь шилжихээр ийм хуулийн зохицуулалт хийж анх бол оруулсан юм. 

Хоёрдугаарт нь бол газар тариалангийн асуудал бол Газрын тухай хуулийн 29.3 дээр бол байгаа. Ерөөсөө тариалангийн тухай хуулин дээр болохоор зэрэг газар тариалан гэж юу юм бэ. Атар газар гэж юу юм бэ гэдэг хоёр ойлголт байгаа юм. Тэгэхээр газар тариалангийн газар дээр болохоор зэрэг одоогоор бол төмс, хүнсний ногоогоо тариалах, үрийн ургамал тариалах гэх жишээтэй. Энэ юм нь бол нээлттэй байгаа. Энэ зүйлээр бол жишээ нь 29.3 дээр бол 100 га хүртэл бол үр тарианы зориулалтаар бол одоо өмчлүүлж болно. Давуу эрхтэйгээр. Жимс жимсгэнэ төмс хүнсний ногооны хувьд бол таван га хүртэл газрыг бол өмчлүүлж болно гэсэн юм бол газрын хуулин дээр ерөөсөө эзэмшүүлж болно гэсэн нээлттэй байгаа. Хэрэвзээ энийг өмчлөх хүсэлтэй нь тухайн иргэн гаргах юм бол давуу эрхтэйгээр дуудлага худалдааны анхны үнээр нь ингэж өмчлөх ийм боломжтой хуулийн зохицуулалттай байгаа. 

Малчдын газрыг өөрөөр хэлбэл бид нэгдсэн бүртгэлтэй болохын төлөө л байгаа. Газар бол үндсэндээ 6 ангилалтай байдаг. Ангилал тус бүрээр нь бол энэ бүртгэлийн системийг тус тусын байгууллагууд ингээд хийгээд байгаа. Тэгэхээр энийг Монгол Улсын газар бол нэгдмэл юм. Бүртгэл нь нэг байх хэрэгтэй. Захиран зарцуулах үйл ажиллагаа нь бол өөр өөрийн хуулиар зохицуулах ёстой гэж бид үзэж байгаа. Тийм учраас жишээ нь ашигт малтмалын газрын дээр бүртгэгдсэн ашиглуулах энэ эрхийг нээх гэж байгаа бол энэ нь газрын нэгдмэл мэдээллийн сан руу орж бүртгэгдэж байж ёстой. Жишээ  нь газар тариалангийн хэлбэрээр олгогдсон газар байлаа гэхэд тэр нь нэгдмэл санд заавал бүртгэгдэж байх ёстой. Ингэж байж ангилал ангилал руугаа шилждэг энэ юмыг бол цэгцэлж бүртгэлээр нь хяналт тавьж энд бол явах л гол зорилт тавиад байгаа юм. Ер нь бол юуг бол газар тариалангийн газраар авсан газраа .../минут дуусав/.

М.Энхболд: Нэмж хариулах хүн байна уу. 83 дугаар микрофон. Баярхүү дарга. 

П.Баярхүү: Тэрбишдагва гишүүний асуултад хариулъя. Энэ Газар өмчилснөөс улбаатайгаар нийслэлийн одоо бүтээн байгуулалтын ажлууд бол гацаж байгаа нь бол үнэн. Ялангуяа одоо сургууль, цэцэрлэг, зам, нийтийн эзэмшлийн нийгмийн байгууламжуудыг барин үед иргэдтэй газрын тохиролцоо бол ихээр хийдэг. Зарим тохиолдолд тухайн байгууламжийг барихаас нэг дахин илүү үнээр чөлөөлж байгаа тохиолдлууд бол байгаа. Тэгэхээр энийг бас бид нар хуулиндаа эргэж бас харах шаардлага бол үүссэн гэж хэлж болно. 
Хоёрдугаарт энэ нөгөө юу маань Улаанбаатар хотод бол өнөөдрийн байдлаар цахимаар 69836 иргэн газар өмчилснөөс 22300 нь 1-15 насны хүүхэд цахимаар газар өмчилсөн ийм дүн мэдээ байна. 

М.Энхболд: Би зочин танилцуулъя. Улсын Их Хурлын гишүүн Д.Эрдэнэбатын урилгаар Сэлэнгэ аймгийн Номгон тосгоны Нийгмийн ардчилал эмэгтэйчүүдийн холбооны гишүүд Улсын Их Хурлын үйл ажиллагаа, Төрийн ордонтой танилцаж байгаа юм байна. Эмэгтэйчүүд та бүхэнд ажлын амжилт, сайн сайн сайхныг хүсэн ерөөе. 

Баатарбилэг гишүүн асууя. Байж байгаарай. Аялал жуулчлалын тэр асуултад нь хэн хариулах юм бэ. 84 дүгээр микрофон эсвэл Цэрэнбат сайд хариулах юм уу. Цэрэнбат сайд тэр Зайсанд газар олгосон тухай. Тэр чинь Байгаль орчны сайдын эрхийн асуудал юм. Тэр Зайсан, аялал жуулчлал гэсэн юманд хариулчих. 
Н.Цэрэнбат: Тэрбишдагва гишүүний асуултад хариулъя. Энэ асуудал угаасаа удаад энэ асуудлыг шийдэхээр Засгийн газраас тэмдэглэл гаргаад надад үүрэг өгсөн байгаа. Байгаль орчин аялал жуулчлалын дэд сайдаар ахлуулсан ажлын хэсэг ажиллаж байгаа. Цаашид Богд хан уулын тусгай хамгаалалттай газар нутгийн бүсээс тэр суурьшлын бүс болсон хэсгийг нь Улаанбаатар хот руу шилжүүлье гэдэг дээр ажиллаж байгаа. Мөн нийслэлийн эрчим хүчтэй холбоотой газар чөлөөлөх мөн нийтийн эзэмшлийн зам талбайтай холбоотойгоор манай яаман дээр ажлын хэсэг гараад олгогдсон байгаа газруудын дундуур явах нийтийн эзэмшлийн зам талбайг нь үндсэн олгосон газраас нь хасаад тушаал гаргасан байгаа. Энэ хаврын чуулганы хүрээнд бол Зайсангийн суурьшлын бүсийг одоо Улаанбаатар хот руу шилжүүлэх талаар ажил хийгдэнэ гэдгийг хэлье. 
М.Энхболд: Баатарбилэг гишүүн асуултаа асууя. 

Ё.Баатарбилэг: Газрын асуудлаар өнөөдрийн байдлаар 15 жил болж байхад 20 орчим хувь иргэн өмчилсөн өрхийн тоогоороо 60-аад хувь өмчилсөн гэдэг бол маш чамлалттай тоо л доо. Тэгэхээр хэдэн асуулт байгаа юм. Ер нь бол энэ хуулийн төсөл, тогтоолын төсөл орж ирж байгаа юу нь бол үндэслэл нь нэлээд аж ахуйн чанартай, аж ахуйн маягийн бэрхшээл тоочсон юмнууд байгаад байх юм. Яг шинжлэх ухааны үндэслэл тооцоо судалгаатай тийм л танилцуулгууд орж ирж баймаар байх юм. Ер нь яг манай Улсын хэмжээнд өмчлөх боломжтой өрхийн хэрэгцээнд гэдэг юм уу иргэний зориулалтаар өмчлөх боломжтой хэдэн га газар байгаа юм бэ. 
Өмчлөх боломжтой суурьшлын бүс болгох энэ газрууд нь яг тодорхой интернетэд байна уу. одоо жишээлэхэд Монгол Улсын иргэн хаана ч газар өмчлөх эрхтэй. Иргэн Бат байна уу, Дорж байна уу аль нэг аймгийн аль нэг суманд аж ахуйн зориулалттай хүлэмж гэдэг юм уу, ногоо тарих гэж байгаа гээд газар өмчилье. Өрхийн зориулалттай газар өмчилье гэхэд тэрийгээ яг интернетээс ороод шууд хараад өргөдлөө ингээд интернетээр бөглөөд хүсэлтээ илэрхийлэх боломжтой юу. 

Газар бол улсын үндэс гэдэг дээдсийн үг байгаа шүү дээ, хаадын үг. Тэгэхээр өнөөдөр Монголын төр бол яг газраа иргэндээ өмчлүүлэхийг дэмжих бодлого барьж байгаа юм уу. Өмчлүүлэх аль болох өмчлүүлэхгүй ингээд хав дараад байх бодлого бариад байгаа юм уу гэдэг чинь тодорхойгүй байна шүү дээ. Энэ олон жил төлөвлөлтгүй явж ирсэн гээд. Нөгөө Галданбошогт хаан хэлсэн байгаа шүү дээ. Миний Монголын газар шорооноос бурхан гуйсан ч бүү өг гэж. Одоо бол миний Монголын газар шорооноос иргэдээ гуйсан ч бүү өг гэдэг бодлого яваад байгаа юм биш үү. 
Иргэдээ газар шорооноосоо өгөхгүй гэдэг бодлого яваад байгаа юм биш үү гэсэн. Ийм асуудал байна. Тэгэхээр энэ газрыг эдийн засгийн эргэлтэд оруулах тал дээр нь ямар бодлого төрөөс явуулах ёстой юм. Энэ бодлогоо явуулахын тулд яг юу хийж байгаа гэдэг нь өнөөдрийг болтол тодорхойгүй явсаар байгаад ингээд нэг хуучирсан хоцрогдсон хэддүгээр зуунд яваад байгаагаа мэдэхгүй ийм арга барилаар явах юм бол 10 жил сунгасан ч 20 жил сунгасан ч энэ тоо ахихгүй ээ. Та бүхэн судалгаануудаа харах байх. Жилд нэг гурван орчим хувиар л нэмэгдэж байна шүү дээ. Иргэн бүр газар олголт чинь. 10 жилийн дараа гэхэд 20 орчим хувь л нэмэгдэх юм байна. 10 жилийн дараа ингээд сунгахад иргэн бүр газар өмчилсөн тооцоолол нь 40 хувьд л хүрсэн байх юм байна. Тэгэхээр арай нэг өөр маягаар энэ тооцоо судалгаа юмнуудаа гаргаад өөр маягаар энэ асуудлаа оруулж ирж болоогүй юм уу. 

Заавал 10 жил гэж хугацаа тавих шаардлага байгаа юм уу. 10 жилийн дараа дахиад л энэ сунгах асуудал орж ирэх юм биш үү. Тэгэхээр нэг ийм хэдэн асуудал байна. 

М.Энхболд: Би зочин танилцуулъя. Улсын Их Хурлын дарга М.Энхболдын урилгаар Математик статистик загварчлалын улсын анхдугаар уралдаанд тэргүүлсэн сурагчид Үндэсний статистикийн хороо болон энэ салбарын сурган хүмүүжүүлэгч багш нарын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхан бүхнийг хүсэн ерөөе. 
Хэн хариулах вэ. Ажлын хэсэг хариулах уу, сайд хариулах уу. 81 дүгээр микрофон. 

Ц.Ганхүү: Эрхэм гишүүний асуултад хариулъя. Нэгдүгээрт нь бол газрын кадастрын бүртгэл гэж энийг цахимжуулсан. Цахимжуулснаар бол өмнө нь ерөөсөө ямар ч бүртгэлгүй байсан өөрөөр хэлбэл тухайн орон нутагтаа бүртгэгдсэн цаасан хэлбэрээр бүртгэгдэж байсан бүх зүйлийг газар нь дээр нь тулгаад геодезийн хэмжилт хийгээд бүгдийг нь цахим мэдээллийн систем рүү оруулсан байгаа. Тэгээд өөрөөр хэлбэл энэ нь юу вэ гэхээр хэн бага эзэмшиж байна, хэн их эзэмшиж байна. Хэний нэр дээр байна. Хэдэн оны ямар захирамжтайгаар яаж гарсан байна вэ гэдгийг одоо нээлттэй харах боломжоор нь бол нэгдүгээрт хангаад өгсөн. 

Хоёрдугаарт нь одоо бид нар юу вэ гэхээр зэрэг дараагийн нэг хийх гэж байгаа асуудал бол төлөвлөлтийг суман дээр гарч байгаа газар зохион байгуулалтын төлөвлөгөөг цахимаар хийгээд цахимаар мэдээллийн нэгдсэн сан руугаа оруулаад оруулсан мэдээллийг зөвхөн бүртгэгдсэн газар дээр цахимаа өмчлөх процесс нь үүсэж байхаар тэгж ингэж зохицуулалт хийж байгаа юм. Тэгэхгүй бол өнөөдөр дураараа ингээд юм хийх боломжийг нь бол хязгаарлаж өгсөн. 

Дараагийн асуудал юу вэ гэхээр зэрэг одоо хүсэлт тавиад ингэх боломж байна уу гэсэн асуудал тавьсан. 

Одоо бид нар төлөвлөгөөг иргэдэд нь нээлттэй болгох гээд байгаа юм. Сумын хоёр дарга мэдээд хаана газар өмчлөхөө зөвхөн тэр сумын хоёр дарга мэддэг байсан бол тэрийг сумын нийт иргэд нь өөрсдөө мэдээд тэр төлөвлөгөөний дагуу өөрсдөө өөр сумынхыг ч гэсэн харах боломжтой. Монгол Улсын хэмжээнд л өмчлөх гэж байгаа газрыг нээлттэй болгох тийм ажил бол систем хийгдэж байгаа гэж хэлье. 

Хугацааны хувьд бол ерөөсөө хугацаагүй л болгох сонирхол байгаа юм л даа. Бид нар бол хуулийн төсөл бол тэгж л боловсрогдоод явсан. Нийтдээ бол одоогийн тооцоогоор одоогийн газар дээр бол нийтдээ 840 мянган га газар буюу нийт газар нутгийн 0.5 хувь нь байгаа юм. Өнөөдрийн байдлаар бол нийт газар нутгийн 0036 хувь нь өмчлөгдөөд байгаа. 
Газар тариалангийн газар бол улс бол атаршсан газруудыг өмчлөх боломжтой. Тэрэн дээр бол 1.2 сая га газар бол өмчлүүлэх ийм боломжтой гэсэн тооцоо байгаа. Аж ахуйн зориулалтаар дуудлага худалдаагаар олгох ийм боломжтой. Эдийн засгийн эргэлтэд оруулах чиглэлээр хамгийн гол асуудал бол ерөөсөө бүх юмны суурь нь үнэлгээ болоод байгаа юм л даа. Газрыг үнэлсэн нь хуучин 1997 оны тогтоолоор юу вэ гэхээр зэрэг Монгол Улсын хэмжээнд дөрөвхөн бүс болгочихсон. Тэр дөрвөн бүс дотроо байсныг бид нар одоо 31 бүс болгоод тэрийг нь газар тариалангаар нь8 бэлчээрээр нь хадлангаар нь, отрын бэлчээрээр нь гэж ангилаад тус тусад нь газрынх нь үндсэн шинж чанараас хамааруулаад үнэлсэн. 

Улаанбаатар хотыг бол дөрвөн бүсчлэлтэй. Ганцхан зориулалтаар өөрөөр хэлбэл хотын төвд байгаа газар 61-ын гарам дээр байгаа газар яг ижилхэн га нь 440 мянга байсан бол энийг бүгдийг нь зориулалтаас нь хамааруулж 16 ангилсан. Бүсчлэлээс нь хамааруулаад 17 бүс болгосон. Өөрөөр хэлбэл зориулалт эдийн засгийн үр ашгаас нь хамааруулж үнэлгээний ийм систем байрлалаас нь хамааруулаад ингээд хийгээд Засгийн газраар оруулсан. Одоо нийтээр ард түмний дунд хэлэлцүүлье гэсэн. Ингээд энэ хэлэлцүүлгийн ажил явагдаж байгаа. 

М.Энхболд: Баатарбилэг гишүүнд 1 минут нэмж өгье. 

Ё.Баатарбилэг: Тэгэхээр 840 мянга орчим га газар өмчлөх боломжтой гэж байна. Ер нь миний түрүүний хэлсэн энэ цахимжуулах иргэдэд мэдээллийг нээлттэй болгох тал руугаа ажиллахгүй бол энэ тооцоолол хүлээгдэж байгаа үр дүн чинь бол төдийлөн явахгүй байх гэсэн болгоомжлол байна. Яагаад өнгөрч байгаа энэ урт хугацаанд цахимжуулах нээлттэй болгох иргэдээс энэ газар өмчлөх хүсэлтийг нь цахимаар аваад нээлттэй хаана ч Монгол Улсын иргэн хаана ч өөрийнхөө хуулийн дагуу хүссэн хэмжээнийхээ газрыг өмчлөх боломжийг олгохгүй байгаа. Яагаад ийм олгох сонирхолгүй яваад ирэв Монголын төр. Тэгэхээр Монголын төр бол Монголынхоо газар шороог иргэдээ хүсэж байхад нь өгөх ёстой. Өгөхийн төлөө та бүхэн маань ажиллах ёстой шүү гэдгийг бол та бүхэнд хэлье. Энэ тал дээр жаахан дорвитойхон, шийдвэртэйхэн, төлөвлөгөөтэй, хугацаатай ажиллаарай гэж хүсэж байна. 

М.Энхболд: Үг хэлчихлээ. Батзандан гишүүн асуултаа асууя. 

Ж.Батзандан: Би газар өмчлөл, газар хувьчлалын тухай газрыг иргэдэд өмчлүүлэх энэ үзэл санаа 1990 оны ардчилсан хувьсгалтай хамт Монгол оронд ирсэн юм. 1990 онд Монгол оронд ардчилсан хувьсгал ялж иргэдийг өмч хөрөнгөтэй болгож малчдыг малчдад олгох, газрыг хувьчлах, байрыг иргэд нь олгох гээд хувийн өмчийг дэмжсэн том үзэл санаа 1990 онд, Санжаасүрэнгийн Зориг агсны санаачилгаар Ардчилсан намын алтан хараацайнуудын санаачилгаар эхэлж байсан юм. Өнөөдөр Санжаасүрэнгийн Зориг агсны төрсөн өдөр учраас би тэр хүний нэрийг хэлж хүндэтгэл үзүүлж байгаагаа илэрхийлье. 
Газрыг иргэдэд олгоно гэдэг бол Монголын эдийн засагт хийгдсэн том реформ юм. Энэ реформыг Монголын улс төрийн хүчнүүд намууд үргэлж бас дэмжиж урагш нь зүтгүүлж байдагт бас талархаж явдгаа илэрхийлье. 

Ингээд хуулийн төсөл руугаа оръё. Монгол Улсын иргэнд газар өмчлүүлэх тухай хуульд өөрчлөлт оруулж 2028 он хүртэл иргэд газар өмчлөх асуудлыг сунгаж байгааг би хувьдаа зөв гэж бодож байгаа. Гэхдээ бодит амьдрал дээр газар өмчлүүлэх асуудал хир ахицтай явж байна вэ гэдгийг гишүүд олон талаас нь ярьж байна. 

Газар өмчлүүлээд 18 бараг 20 жил болоод байхад 2003 оноос эхэлсэн гэхээр 10 гаруй жил болоод байхад нийт Монгол Улсын иргэдийн дөнгөж 20 хон хувь нь газраа өмчилж авсан байна гэдэг мэдээлэл ирж байна. Энэ бол арай гунигтай байна. Улаанбаатар хотын иргэдийн дөнгөж 10 хүрэхгүй хувь нь газраа өмчилж авсан байна гэдэг мэдээлэл ирж байна. Энэ бол дэндүү гунигтай тоо. Дэндүү гутамшигтай сонсогдож байна. Газар өмчлүүлэх ажиллагаа энэ хууль амьдрал дээр сайн хэрэгжиж чадахгүй байна. Яагаад хэрэгжихгүй байгаа юм гэдэгтэй бодитой дүгнэлтийг бид өнөөдөр өгөх цаг нь болсон. Жирийн иргэд газраа авч чадахгүй байна. Олон шалтгаан байна. Бид газар өмчлүүлэх хуулийг баталсан хирнээ газрын алба нэртэй малын тогтолцоог байгуулсан юм. Бид газар өмчлүүлэх хуулийг баталсан хирнээ газрын алба нэртэй авлигын тогтолцоог цэцэглүүлсэн юм. Газрын алба нэртэй хүнд суртлын тогтолцоог бид хийсэн юм. 

Эрх барьсан намууд энд сууж байгаа хүмүүс өөхшүүлдэг юм. Ийм учраас иргэд газраа өмчилж хувьдаа авч чадахгүй байна. Одоо бид 2028 он хүртэл газар өмчлөх хуулийг сунгаж байгаа хэдийг газрын албаны реформыг, газрын харилцааны реформыг хийхгүй бол 2028 онд бас л нэг 10, 20 хувьтай сууж байх болов уу. Сайндаа л нэг 40 хувьтай. Энэ маягаар явахгүй ээ эрхэм нөхөд өө. 
Хоёрдугаар асуудал газар өмчлөлийн асуудлыг ил тод нээлттэй болгоё гэж газрын тухай хуулинд газрын бирж байгуулна гэдэг заалтыг оруулж өгсөн. Газрын биржээр дамжуулж газрын харилцааг, газрыг эргэлтэд оруулж Монголын эдийн засгийг дэмжинэ гэдэг бодлогыг оруулж өгсөн. Өнөөдөр хаана байна вэ. 

Газраа өмчлүүлж ашиглуулж эзэмшүүлэх гэрчилгээ өгдөг хирнээ газрын биржийг яагаад өнөөдрийг хүртэл байгуулахгүй байгаа юм бэ. 8 жил боллоо. Яагаад байгуулахгүй байгаа юм бэ. 

Гуравдугаарт жирийн иргэд газар нь олдохгүй хирнээ эрх мэдэлтэй, том компанитай олигархууд том томоор нь газар авдаг нь ямар учиртай юм бэ. Авсан газраа хоёр жилийн хугацаанд ашиглахгүй бол хүчингүй болгоно гэдэг хуулийн заалт байгаа. Яагаад тэр хуулийн заалт хэрэгжихгүй өнөөдрийг хүртэл явав аа. 

М.Энхболд: Батзандан гишүүнд 1 минут нэмж өгье. 

Ж.Батзандан: Эрхэм журмын нөхөд өө, Газрын харилцаа, газар өмчлүүлэх бодлогыг хариуцаж байгаа Засгийн газрын нөхдөө бид өнөөдрийг хүртэл явсан бодлогоо өөрчлөхийг амьдрал биднээс шаардаж байна. 
Газрын биржээ байгуулаад газрын эрхээ эдийн засгийн эргэлтэд оруулдаг болгохыг улс орны амьдрал биднээс шаардаж байна. Өнгөрсөн 4 жил Ардчилсан намын бүлэг газрын эрхийг эдийн засгийн эргэлтэд оруулах тухай хуулийн төслийг санаачилж оруулж ирсэн. Тухайн үед сөрөг хүчин байсан учраас Ардын намын бүлэг дэмжээгүй. Ардчилсан намынхан зарим нь ойлгоогүй учраас тэр хууль яваагүй. Газрын эргэлтэд оруулна гэдэг бол газрын эрхийг эргэлтэд оруулах тухай асуудал юм. Орчин үеийн утгаараа. Бүх хүнд Монгол Улсын иргэн бүрд газрын эрхийг нь өг. өмчилж авдаг газрын хэмжээгээ нэмэгдүүл. Эргэлтэд ордог газрын тоогоо нэмэгдүүл. 
М.Энхболд: Батзандан гишүүн үг хэлчхэв үү. Мөнх-Оргил гишүүн асуултаа тавья. 

Ц.Мөнх-Оргил: Баярлалаа. 10 жилээр сунгахыг дэмжиж байгаа хэдий ч гэсэн ер нь энэ Засгийн газраас оруулж ирэхдээ энэ асуудлыг арай жаахан өргөн цар хүрээтэй зөвхөн 10 жилээр сунгаад зогсохгүй яагаад 10 хувьтай болов гэдэг юм над дээр хүн дүгнэлт хийгээд газрын реформыг, менежментийн реформыг цогцоор нь оруулж ирэх бололцоо байсан уу гэвэл байсан. Харамсалтай  нь тэгж оруулж ирж чадсангүй ээ. Тэгээд оруулж ирсэн хэмжээнд нь ярья. Баделхан сайдад зориулж анхааруулж хэлэхэд энэ газар Монгол Улсын иргэдэд өмчлүүлэх асуудлыг 2003 онд Монгол ардын нам өнөөгийн Монгол ардын нам тэр үеийн Монгол ардын хувьсгалт нам 2003 онд хуулийг нь баталж эхлүүлсэн юм. Энэ асар том реформын шинж чанартай зүйл. Эдийн засагтаа ч биш ер нь хүний оюун санаа сэтгэхүйд ч гэсэн том реформ болсон зүйл байгаа юм. Тэгээд энийг гүйцэд хэрэгжүүлэх энэ хүндтэй бөгөөд хариуцлагатай үүрэг та бидэнд ногдож байна Баделхан гишүүн ээ. 

Тэгэхээр энэ хууль батлагдаад гарна үүний дараа та дараа нь дахиад Засгийн газраар хэлэлцүүлсний дараа Улсын Их Хурлаар олон олон реформын том саналуудыг оруулж ирмээр байна. Жишээ нь нэгдүгээрт өнөөдөр газрын кадастр зураглалын асуудал танай яаман дээр байгаа ч гэсэн өмчлөлийн бүртгэл нь бүртгэлийн албан дээрээ 2 тусдаа салсан байна. Энэ хоёрын хооронд амьдрал дээр зөрөө гарч байна. Кадастрын зураглал дээрээ газар нь чөлөөтэй байдаг. Бүртгэл дээрээ очихоор өөр эзэнтэй байдаг. Эсвэл эсрэгээрээ. Бүртгэл дээр эзэн байдаггүй. Кадастр дээр очихоороо тэр нь өөр хүнийх болсон байж байдаг. Энэ хоёр бүртгэлийг нийлүүлэх хэрэгтэй байна. 

Хоёрдугаарт энэ их өргөн уудам нутаг дэвсгэрийг янз бүрийн байгууллага янз бүрийн зорилгоор тал тал тийш нь тарааж үрэн таран хийдэг. Эсвэл ямар нэгэн хуулийн хяналтгүйгээр нэг том байгууллагын нэг гарын удирдлага дор хуваарилдаг энэ зарчимд бас нэг өөрчлөлт оруулах хэрэгтэй байна. 

Ганцхан жишээ байна. Улаанбаатар хотын газар нутгийн томоохон хэсэг буюу одоо түрүүн Зайсанг яриад байна л даа. Аялал жуулчлал буюу тусгай хамгаалалттай газар гээд Байгаль орчны яам нь салгаад аваад явдаг. Улаанбаатар хот тэнд ямар ч эрх мэдэл байдаггүй. Ийм тохиолдолд энэ газрын нэгдсэн менежмент нэгдсэн удирдлагын тогтолцоо бүрдэхгүй ээ. 

Гуравдугаарт энэ хугацаагүй өмчлөх ёстой гэж бодож байна. Энэ бол 10 жилийн дараа дахиад л 10 жил, дахиад л 15 жилийн дараа ярина. Хүмүүс ярьдаг юм. Хугацаагүй өмчлөхөөр өмнө өмчлөөд авсан хүмүүсийн газар үнэгүй болно гэж. Үнэгүй болохгүй. Хугацаагүй байх ёстой юм. Яагаад 10 жилийн дараа төрсөн Монгол Улсын иргэн газар өмчлөх эрхгүй байх ёстой юм бэ. Яагаад энэ 10 жил дотор газар өмчлөл ямар нэгэн байдлаар авч чадаагүй вэ. Хүнд суртлаасаа болоод юм уу, эсвэл өөрөө завгүй болоод юм уу авч чадаагүй иргэн 10 жилийн дараа газраа өмчилж авч болохгүй гэж. Энэ бололцоог нь нээж өгөх хэрэгтэй байна. Түрүүн Д.Тэрбишдагва гишүүн чухал асуудал хөндлөө. 55123 насанд хүрээгүй хүүхдэд газар өмчилж өгсөн байгаа юм. Тэгсэн мөртөө өмчилж өгсөн газрыг нь эцэг эх нь үрэн таран хийх бололцоог бид нар нээж өгч байна. Тэр хүүхэд 18 нас хүрээд энэ миний өмчилж авсан газар. Би энийг өөрөө захиран зарцуулъя гэхэд эцэг эх нь нэрийнх нь өмнөөс аль түрүүн захиран зарцуулсан байна. Энэ бол зохимжгүй. Зохицуулалт ямар байх ёстой вэ гэхээр өмчилж авч болно. 
Гэхдээ 18 нас хүртэл тэр газрыг захиран зарцуулахгүй. Тэр хүүхдийнхээ нэрийн өмнөөс эцэг эх нь хадгалаад сууж байх хэрэгтэй. 18 нас хүрээд тэр хүүхэд би газраа захиран зарцуулъя. Эсвэл аав ээжтэйгээ захиран зарцуул гэх юм бол тэр хүүхдүүдэд захиран зарцуулах эрхийг нь олгож байх ёстой. Ийм зохицуулалтууд байх ёстой байна. 

Эцэст нь нэг асуулт байна. Сонгинохайрхан, Баянзүрхэд л газар байна. Гэтэл Сүхбаатар, Чингэлтэй дүүргийн оршин суугчид газар өмчлөх авах гэхээр тухайн дүүрэгт газар алга. Сонгинохайрхан, Баянзүрхээс авах бололцоогүй байна. Энэ асуудлыг яаж шийдэх юм бэ. 
М.Энхболд:  83 дугаар микрофон Баярхүү дарга. Төвийн дүүргийн иргэдийн газар өмчлөлийн асуудлаар. П.Баярхүү.
П.Баярхүү: Мөнх-Оргил гишүүний асуултад хариулъя. Өнөөдрийн байдлаар Сүхбаатар дүүрэгт бол нэмж газар эзэмшүүлэх, өмчлөх талбай бол байхгүй. Чингэлтэй дүүрэгт бас байхгүй. Монгол Улсын иргэн бол өөрөө хаа ч газар өмчлөх эрхтэй. Сонгох газраа бас сум, аймаг дүүргүүд бол газар өмчлөх эрхтэй байгаа юм. Таны бас түрүүний хэлдгээр насанд хүрээгүй хүүхдүүдийн 22 мянган хүүхэд газар өмчлөх эрх авсан байгаа Улаанбаатар хотод. Энийг худалд борлуулахгүй байх ямар эрх зүйн зохицуулалт байгааг энэ хуульд бас тусгаж өгөх хэрэгтэй гэж бодож байна. Мөн бас тэр Тусгай хамгаалалттай газар нутгийн энэ бүсчлэл бол Байгаль орчны яаман дээр байдаг. Тийм учраас нийслэлийн энэ ерөнхий төлөвлөгөөтэй бусад хуулиудтай бол уялдаа холбоо бас муу байгааг хүлээн зөвшөөрч байна. 
М.Энхболд: Бямбацогт гишүүн асуултаа асууя.

С.Бямбацогт: Тэгэхээр аливаа асуудлаа бид нар уг нь ярихдаа урагшаагаа харж яримаар байгаа юм л даа. Тэгээд хойшоогоо хараад улс төржөөд бид мал хувьчилсан, бид газар хувьчилсан, бид орон сууц хувьчилсан гээд яриад байх шаардлагагүй л юм байгаа юм. Монгол Улсын төлөө л ажиллаж байгаа юм. Бүгдээрээ л үеийн үед хийх ёстой хүмүүс нь л хийнэ. 

Тэгээд ярих юм бол Монгол ардын нам тухайн үеийн Монгол ардын хувьсгалт нам хувьчлах малыг нь бий болголоо, орон сууцыг нь бий болголоо. Газрыг нь байлгалаа. Байхгүй байсан бол юугаа хувьчлах байсан юм бэ гээд л бас яривал ярина л даа. Сая бас Мөнх-Оргил гишүүн хэлж байна. 2003 онд Монгол ардын нам 72 суудалтай байхдаа Монгол Улсын иргэнд газрыг өмчлүүлэх хуулийг анх санаачилж өнөөдрийн энэ хууль маань 20-иод жил хэрэгжээд явж байгаа. Тийм болохоор бид нар өөр энэ хуулийг яаж үр дүнтэй болгох вэ. Асуудлаа яаж бас томоор нь харах вэ. 

Урагшаагаа хараад өмнө бидний өмнө тулгамдсан ямар асуудал байна вэ. Энд ямар шийдэл хэрэгтэй байна вэ гэдгээ та яримаар байна л даа. Тэгээд Засгийн газраас оруулж ирж байгаа асуудал дээр газар өмчлөх хугацааг 10 жилээр сунгаад болчих юм шиг л ороод ирсэн байна. Бидэнд өмнө тулгамдсан олон том асуудал байна. 

Өнөөдөр Улаанбаатарын гэр хороололд 2014 мянган өрх 107 мянган га газар дээр амьдарч байна. 214 мянган яндан утаа, хөрсний бохирдол, орон сууцны хэрэгцээ байна. Энэ асуудлаа яаж шийдэх вэ. 

96 мянган иргэн газар авах хүсэлтээ гаргаад газар олдохгүй бөөн зовлон болж байна. Бөөн хүнд суртал авлигал хээл хахуул гээд төр засгийг шүүмжлээд сууж байгаа. Энэ асуудлаа яаж шийдэх вэ. Нөгөө талд нь борлохгүй байгаа 30-40 мянган орон сууц барилгын компаниуд нь барьсан, борлодоггүй. Нэг талдаа орон сууц байгаад байдаг. Нөгөө талд нь орон сууцанд орох хүсэлтэй хүмүүс байгаад байдаг. Тэгэхээр орон сууцанд орох хүсэлтэй хүмүүсийг байж байгаа тэр бэлэн орон сууцандаа оруулаад би суларсан газар дээр нь тэр газаргүй хүмүүс нь газартай болгоод гэх мэтээр асуудлыг уг нь цогцоор нь аваад явчих бололцоо байна л даа. 

Гэтэл зүгээр газар өмчлөх хугацаа сунгаад суугаад баймааргүй байна. Одоо энд Байгаль орчны яам, Барилга хот байгуулалтын яам, Улаанбаатар хотын захиргаа бүгд сууж байна. Тийм болохоор асуудлаар цогцоор нь томоор нь шийдэх шийдэл оруулж ирээч ээ. 

2014 мянган өрхийг чинь бүгдийг нь орон сууцтай болгоё гэх юм бол өнөөдрийн орон сууцны дахин төлөвлөлтөөр явж байгаа байдлаар үзэх юм бол 4 га д мянган орон сууц барьдаг юм байна. Энүүгээр тооцох юм бол 856 га газар, мянган га газар л үндсэндээ энэ 214 мянган өрх чинь багтана. Цаана нь 100 мянган га газар сулрах нь ээ. Энийг бид нар яагаад хийж болдоггүй юм. Энийг яагаад харж болдоггүй юм бэ. 

Тэр 96 мянган иргэнд чинь 0.07 гагаар бодох юм бол ерөөсөө 6700 га газар л хэрэгтэй байна. Бид нар 100 мянга гагаасаа 1000 гад нь орон сууц барихад бараг цаана нь 99 мянган га газар суларч байна шүү дээ. Түүнийхээ 6 мянгыг нь буцаагаад тэр газар өмчлөх хүсэлт гаргаж байгаа иргэддээ өгөх бололцоо байж байна. Борлохгүй байгаа 30-40 мянган айлын орон сууцаа борлуулах. Энэ нь эхний ээлжинд хуучин хувийн орон сууцтай хүмүүсээсээ шилжүүлээд тэр зөрүүг нь ипотекийн зээлээр олгох хувийн орон сууцанд нь хашаа байшинд амьдарч байгаа улсуудыг нь оруулаад хашаа байшинг нь үнэлгээнд нь тооцоод зөрүүг нь ипотекийн зээлээр шилжүүлэх тэгээд тэр суларсан газар дээрээ газар өмчлөх гээд байгаа, газар эзэмших гээд байгаа тэр 96 мянган иргэндээ газартай, хашаа байшинтай болгох гээд. Ийм байдлаар бид нар асуудлаа уялдаатай авч үзэх юм бол бас бололцоо байна шүү дээ. Ийм байдлаар асуудлаа нэг томоор нь авч үзээч ээ. Шийдэх хөрөнгийн эх үүсвэрийг бид нар шийдсэн шүү дээ бас. 

Тэр Солонгосын 500 сая доллар гээд ярьж байгаа. Хятадын 2 тэрбум юанийн зээл гээд ярьж байгаа. Улаанбаатар хотын төсвөөс Засгийн газрын тодорхой хөрөнгө шийдэх ипотекийн зээл гээд хөрөнгө гарч байгаа. Энэ бүгдийг уялдуулаад хот, Барилга, хот байгуулалтын яам асуудлаа томоор нь харах юм бол бидэнд бас хүндрэлтэй асуудал харагдахгүй л байгаад байна л даа. Тийм болохоор асуудлаа аль болох томоор нь харж асуудлуудаа оруулж ирэх тал дээр бодвол яасан юм бэ. 
Энийг та бүхэн бас нэг анхааралдаа аваач гэж хэлмээр байна. 

М.Энхболд: Баделхан сайд. 

Х.Баделхан: Бямбацогт гишүүний асуултад хариулъя. Бид нар хуулийн төслийг анх өргөн барихдаа бол санал авахдаа нэлээд өргөн хүрээтэй бид нар явуулсан юм. Нэгдүгээрт бол хугацаагүй болгоё. 10 жил биш. Хоёр дахь нь бол хүүхэд 18 нас хүртэл өмчлөх эрхийг нь бол хэн ч хөндөхгүй болгоё. 

Гуравдугаарт бол нөгөө хугацаатай холбоотой энд тэнд авсан газар байгаа хүмүүс. Нөгөө хугацаа дуусна гэхээр уулын оройд газар авсан тийм хэрэгцээгүй авсан газрууд их байгаа. Энийг нь бас нэг иргэн өгөөд дахиад одоо дэд бүтэцтэй газраас газар авах боломжийг бүрдүүлье гэсэн бас санал авсан байсан. Тэгээд нөгөө энэ иргэдийн өргөдөл гомдолтой холбоотой нэг сарын дотор өргөдлийн хариуг шилжинэ гэсэн ийм ийм өөрчлөлтүүдийг оруулаад яамдуудаас санал аваад тэгээд Засгийн газраас хэлэлцэх явцад бол өөрчлөгдөөд өнөөдөр зөвхөн 10 жил гэсэн хугацаатай л ороод ирсэн л дээ. 10 жилээ сунгая гээд ороод ирсэн байгаа. Гэхдээ саяны асуудлуудыг бол бид нар цаашдаа нөгөө газрын тухай хуулийг өргөн барих үед бол бид нар иж бүрэн ярина гэж  үзэж байгаа. Энэ газар чөлөөлөх асуудал бол одоо хийгдэж байгаа. 
Улаанбаатар хотын хэмжээнд бол нийтдээ 26 газрыг чөлөөлж орон сууц барих ажил тэр газрыг нь үнэлж авах эргээд орон сууц барих ажил бол хийгдээд явж байгаа. Сая энэ зарим гишүүд бол газрын тухай энэ асуудлыг бол улс төржүүлээд янз бүрээр ярьж байна л даа. Тухайлбал бол Болд гишүүн бол  энэ ялгаварлан гадуурхаж байна гэж түрүүн асуусан. Энэ хуулийг хэрэгжүүлэх явцад бол ямар нэгэн ялгаварлан гадуурхсан асуудал бол явагдаагүй. 

2003 онд анх Монгол ардын нам засаг барьж байх үед бол энэ газар өмчлүүлэх хууль бол батлагдсан түүнээс хойш 18 жилийн хугацаанд бол Ардын нам ч төр барьсан. Ардчилсан нам ч төр барьсан. Гэхдээ ямар нэгэн гадуурхсан ялгаварласан явдал бол гараагүй. Тухайлбал өнгөрсөн 4 жилийн хугацаанд бол Улаанбаатар хотыг бол Бат-Үүл дарга удирдаж байсан. Би бас тэр хүнийг гадуурхсан, ялгаварласан гэж үзэхгүй байгаа. Гэхдээ өнөөдөр бол өрхийн 62 хувь нь бол хувьчилж авсан. Иргэний 18 хувь гэдэг бол бас доогуур үзүүлэлт байдаг гэдгийг бид нар бас хаашдаа анхаарч ажил зохион байгуулна гэж үзэж байгаа. 
Баярлалаа. 

М.Энхболд: Зочин танилцуулъя. Улсын Их Хурлын дэд дарга Л.Энх-Амгалангийн урилгаар Хөвсгөл аймгийн Мөрөн сумын иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. 

Та бүхэнд ажлын амжилт сайн сайхныг хүсэн ерөө. 

Ганболд гишүүн асуултаа тавья. 

Д.Ганболд: Баярлалаа. Би хоёр гурван юм хэлье гэж бодож байна.  Асуулт ч байгаа. Тэгээд дээр нь саналаа ч нэг мөр хэлье гэж бодож байна. 

Манай Чингэлтэй дүүргийн иргэд бас бид нараас байнга асууж байгаа нэг юм юу вэ гэхээр зэрэг Чингэлтэй дүүрэг нийтдээ 8.9 мянган га газартай. Түүний нэг 44 орчим нь суурьшлын хот суурин газрын бүсэд хамаарагдаж хүмүүс оршин сууж байгаа. Саяын одоо мэдээллүүдийн дунд үнэхээр бас санал нийлж байгаа нэг юм юу вэ гэхээр 12 орчим мянган өрх айл л газраа хувьчилж авсан байгаа. Нийтдээ 160 орчим мянган иргэнтэй дүүрэг. Ингээд ямар нэгэн байдлаараа газар хувьчилж авах газаргүй иргэд үндсэндээ олон байна гэсэн үг. Тэгэхээр нийслэл Улаанбаатар хотын болон энэ газрын харилцааг хариуцаж байгаа яам, Тамгын газраас авхуулаад ер нь Чингэлтэй дүүргийн иргэд хаанаас газар авах вэ. Мэдээж хөдөө орон нутаг нээлттэй байгаа юм шиг боловч энийг тодорхой болгож бас нийслэлийн бүсэд одоо хаанаас авбал зохилтой вэ гэдгийг нийтэд их тодорхой болгоод байна. 
Ганц Чингэлтэй биш ер нь түрүүний ярьдаг Сүхбаатар, Чингэлтэй гээд газар байхгүй дүүргүүдийн хувьд энийг зөв уялдуулж өгөхгүй юм бол бид нар энэ хууль чинь эргээд л хэрэгжиж байгаа нэртэй боловч яг амьдрал дээр бол үнэн бодит нөхцөл байдлыг хангаж чадахгүй явж байна гэдгийн нэг илрэл тод жишээ нь энэ юм. Сая бас ярилаа. Бид нар 18 нас хүрээгүй хүүхдэд хувьчлах юмыг бас өгөөд явсан. Тэгэхээр нэг л юм хэлье. 18 нас хүрч байж эрх зүйн чадвар чадамж нь хангагдаж байгаа учраас тэр үеэс сая эцэг эх нь юм уу хэн нэгэн харгалзан дэмжигч нь тэрийг арилжаанд оруулах, эдийн засгийн эргэлтэд оруулах тогтолцоог нь уяад өгөх юм бол. Тэгэхээр зэрэг одоо насанд хүрсэн 18-аас дээш иргэн бүр газар эзэмшинэ гэдэг нь эхлээд тэр хүмүүсээ газрын харилцааг нь хөгжүүлэх механизмыг нь хууль эрх зүйн бодлогоороо зөв тогтоож өг л дөө. Тэгээгүй байж байгаад нэг нөхөр одоо хамаа алга хүүхдүүдийн нэр дээр авсан ч байсан тэрийг чөлөөтэй эргэлтэд оруулах нээлттэй тавигдсан. 
Гэтэл жинхэнээрээ одоо аваад энэ амьдрал ахуйдаа энэ эдийн засгийн эргэлтэд оруулах гэсэн иргэн нь тэрийгээ зохицуулж чадахгүй ийм нөхцөл байна гэдгийг бүр онцгой анхаараач. 
Дараагийн нэг юм юу вэ гэхээр зэрэг Туул голын ай сав газар. Бид нар өчнөөн олон жил нэг яам, Тамгын газар, хот. Хойд тал нь болохоороо хотын мэдэл юм шиг. Урд талын хэсэг нь Богд уулаа тойроод Байгаль орчны. Энийг нэг талдаа гарга л даа. Гаргаад та нар ний нуугүй хэлэхэд аялал жуулчлалын нэг бүс болгоод тодорхой тогтоод тэнд би барилга барихаас илүүтэй иргэд агаар салхинд гарах боломжийг нь бүрдүүлсэн ядахдаа машины зогсоолтой ядахдаа хүүхдээ салхилуулах орчинтой тийм юмыг л нэг мөр шударгаар нээлттэй нээгдээ өгчих л дөө. 

Тэгж чадахгүй байна шүү дээ. Нэг юм ярихаар зэрэг л одоо болж байгаа юм шиг. Эсвэл тэнд нэг барилга барилгаа тэглээ ингэлээ гээд. Энийг чинь зохицуулах эрх нь хот болон яам, Тамгын газар энэ агентлагт чинь бэлэн байгаа шүү дээ. Энийг цэгцлээч ээ л гэж хэлмээр байгаа юм. Тэгвэл одоо Улаанбаатар хотын иргэд чинь баярлана шүү. Өвөл зунгүй Туул голоо тойроод хөөрхий чадан ядан хөөгдөн туугдан зогсоол байхгүй, машины түгжрэл нь тэнд нь нэмэгдчихдэг. Энийг чинь цэгцлэх аягүй өндөр боломж байна шүү дээ. 

Хотын дарга аа, цаашлаад энэ яам Тамгын газар, Нөгөө талд нь нөхөн төлбөртэй холбоотой юм. Чингэлтэй дүүрэгт нэг ч нөхөн төлбөрөөр юм авах гээд одоо бүх ажил чинь зогсож яваа. Улаанбаатар хот маш удаан байгаа. Төлбөрийг нь өгдөг бол өгөөд тэр сургууль, цэцэрлэг барих гэж байгаа газар. Тэнд хийгдэж байгаа нийтийн эрх ашгийн төлөөх газрыг нь чөлөөлж өгч чадахгүй ингээд 2 жил дамжиж байгаа юмнууд байна шүү дээ. Тэгээд энийгээ та нар цэгцлэх юман дээр анхаарал хандуулахгүйгээр явж байгааг би бас одоо шүүмжлэлтэй хандахаас өөр арга алга байна. Энэ бол үнэхээр тэгээд одоо нөхөн төлбөрийн хувьд бол мэдээж нийтийн эрх ашгийн төлөө гээд би хатуу хуулинд төр үнэлгээг нь тогтоо гэж хэлж чадахгүй. Ерөөсөө гол юм дэд бүтэц, шугам сүлжээг нь тавьж .../минут дуусав/.

М.Энхболд: Ганболд гишүүнд нэг минут өгье. 

Д.Ганболд: Тэгэхээр би юу хэлэх гэж байна вэ гэхээр зэрэг ерөөсөө гол юм чинь л дэд бүтэц шүү дээ. Замыг нь тавиад гэрэлтүүлгийг нь тавиад, худгийг нь бий болгоод өгөх юм бол манай Чингэлтэй дүүргийн гэр хороолол замаас нь авхуулаад гэрэлтүүлгээ худгийг нь тавиад эхлэхээр тэнд байсан иргэний тэр 0.07 га газар чинь эдийн засгийн эргэлтэд ороод тодорхой хэмжээгээр нэмэгдэж байгаа. Энэ буруу биш зах зээлийн зарчим. 
Хоёрдугаарт энийгээ хэрэгжүүлэх мөнгө нь байхгүй гэдэг юм уу тэнд байх үйлчилгээний цэг салбарыг нь тавьж өгөхөөр удаан хойрго байгааг би онцгой анхаараач ээ. Энэ хуулинд орж ирж байгаа зөвхөн гол юм бол хугацааг сунгах маягийг юм ярьж байгаа юм. Дотор нь зохицуулах олон юм байна. Ялангуяа энэ яам, Тамгын газартайгаа зөрчилдсөн энэ Туул голын ай сав газрынхаа юмыг нэг мөр нэг талдаа гаргачих. Одоо энэ Байгаль орчны сайд алга л байна. Гол хэлэлцэгдэж байгаа юмыг сонсож л байх учиртай. Ямар байр сууртай байгаа юм. 

М.Энхболд:  Хариулах уу. 83 дугаар микрофон. Баярхүү дарга. 

П.Баярхүү: Ганболд гишүүний асуултад хариулъя. Ганболд гишүүнтэй бол санал нэг байна. Өнөөдөр бол Улаанбаатар хотын 2020, 2030 оны тодотгол, ерөнхий төлөвлөгөө 2013 онд Улсын Их Хурлаар батлагдсан. Энэ батлагдсан ерөнхий төлөвлөгөө бол хэрэгжилт бас нэлээд хангалт бас муу байгаа юм. Яагаад гэхээр бас энэ газар өмчилсөн эзэмшсэн олгогдсонтой холбоотойгоор. Тийм болохоор Туул гол энэ Зайсангийн энэ тусгай хэрэгцээний газрыг эсвэл нэг мөр хотод өгөх, эсвэл одоо энэ Байгаль орчны яам, ерөнхий төлөвлөгөөтэй уялддаг байх зарчмуудыг бид нар хуулиндаа бас хангаж өгөх хэрэгтэй. 
Хоёрдугаарт энэ дэд бүтэц татаад ингээд нийгмийнх  асуудлыг шийдээд ирэхээр газар бол өөрөө хамгийн багадаа дээшээ өсөөд ирдэг Улаанбаатар хотод. Тэр үед бол газрыг буцаагаад худалдаж авах, Сургууль, цэцэрлэг барихад, зам барихад худалдаж авахад суурь үнийг бид нар бас тогтоож өгмөөр байгаа юм энэ хуулиндаа. Суурь үнийг тогтоож өгөхгүйгээр газрыг бол хотын төвд нэг өөр үнэ, хотын захад өөр үнэ, хоёр буудлын цаана өөр үнэтэй газрыг худалдаж авч байгаа юм. Энэ бол тохиролцооны журмаар гээд газрын суурь үнэ нь бол их бага. Азийн хөгжлийн банк болон бусад олон улсын байгууллагуудаар явж байгаа төслүүдийг бол бид нар газар их үнэтэй авдаг мөртөө нийслэл улсын төсвөөр хийж гүйцэтгэж байгаа ажлын газрын үнийг бол бид нар хамгийн бага суурь үнээр худалдаж авах. Тэгээд энэ дээр бол асуудал нь бол гацдаг. Яагаад гацдаг вэ гэхээр үнийн зөрөөний асуудлаас. Суурь үнийг бол тогтоож өгвөл илүү чухал зүйтэй санагдаж байгаа юм гэж хариулъя. 
М.Энхболд: Оюунчимэг гишүүн асуултаа асууя. 

М.Оюунчимэг: Одоо бид нар ингээд ганцаараа яриад л байна. Үнэнийг хэлэхэд яг энэ Цэрэнбат сайдыг дуудмаар байна. Байгаль орчин аялал жуулчлалын яамнаас хүн байна уу, үгүй юу. Яг үнэнийг хэлэхэд ингээд мэргэжилтнүүд нь яах вэ нэг юм хариулаад үлддэг. Яг тэр сайд албан тушаалтан газрын дарга нарыг нь дуудмаар байна. Туул голын эргэн тойронд тусгай хамгаалалттай газар ялангуяа Баянзүрхийн товчооноос Яармагийн гүүр яг туул голын тэр бургас, эрэг дагуу барьсан хууль бус зөвшөөрөлгүй газруудыг чөлөөлөх үүрэг ажил Байгаль орчин аялал, жуулчлалын сайд өөрөө тушаалаа гаргаад би энийг хэрэгжүүлээд явж байгаа гэж хэлсэн. Би үүний явцыг мэдмээр байна. 60 хоногийн дотор асуудлыг шийдээд тэгээд тэнд яг нөгөө нэг зориулалтын аялал жуулчлалын бүс барих зориулалтаар авсан тэр ажлыг хийх тийм уриалгыг бид гаргаад байгаа юм. Тэгээд энийг би бол нээрээ түрүүн Баярхүү даргын хэлдэг бас үнэн. Хот нь юм уу, эсвэл яаманд аль нэгэнд нь хариуцуулаад явахгүй бол бидэнд ирсэн судалгаанаас харахад 1997 оноос хойш Байгаль орчин аялал, жуулчлалын яам энэ Туул голын эрэг орчмын юуг бол байгаль орчныг сүйтгэх яам шиг л болгоод хаясан. 

Өнөөдөр яг үнэн шүү дээ сая хэлж байна. Иргэдэд газар олдохгүй шүү дээ. Түрүүн Бямбацогт гишүүний ярианд ч ингэж гарч байна. Өнөөдөр иргэд газар байхгүй хоёр хүний нэг нь арай хийж нэг газар авсан үгүйтэй. Тэр нь тэгээд бүртгэлд ч ороогүй ийм л байдалтай байна л даа. Ялангуяа гэр хорооллын айл өрхийн хувьд хамгийн хэцүү байна. Уулзалт бүр дээр газартай холбоотой маргаан үүсэж байна. 
Тэгэхээр Өнөөдөр бид нар  яриад байгаа. Утаа Улаанбаатар хотын 1 номерын асуудал бол утаа байгаа, хөрсний бохирдол байгаа. Тэгэхээр утаа хөрсний бохирдол хоёрыг шийднэ гэдэг нь орон сууцжуулах, гэр хорооллын дахин төлөвлөлтийн ажил явуулъя гэхээр яг газар дээрээ очоод гацаад байна. Өчигдөрхөн л гэхэд яг тийм маргаан жишээлбэл Чингэлтэй дүүргийн 8  дугаар хороонд гарч байгаа юм. Иргэн компани хоёрын хооронд газрын асуудлаас болоод маргаан үүсээд тэгээд энэ дээр нь улс төрийн зарим нэг хүчин тоглолт хийгээд та нар газраа илүү өндөр үнэлээд бай гээд нөгөө дахин төлөвлөлтийн ажлыг зогсоох гээд. Ийм юм яваад байна л даа. Тэгэхээр одоо энэ Улсын Их Хурал дээр орж ирж байгаа юм нь газар өмчлөлийг 10 жилээр сунгаж байгаа нь сайн хэрэг. Гэхдээ цогцоор нь оруулж ирээч ээ Баделхан сайд аа, хотынхоон. Юугаар нь яаж оруулж ирэх юм бэ гэхээр нэгдүгээрт үнэлгээний асуудал чинь өөрөө нэг номерын тулгамдсан асуудал байна. 
Тэгэхээр энэ газрын үнэлгээний асуудлыг өмчлөлийнхөө асуудалтай цуг оруулж ирээд шийдвэл одоо нөгөө Засгийн газрын Их Хурлын баахан ажлын хэсэг гаргаад амлаад байгаа утаагаа бид 50, 60 хувь буулгах ажил бүрдэх юм. Газрын үнэлгээг ингээд Засгийн газраар оруулаад энийг шийдээд өгвөл бид нарын нөгөө гэр хорооллын дахин төлөвлөлтийн ажил чинь явах гээд байна. Тэгэхээр би энэ хуулийг одоо эсвэл эргүүлж татах уу, эсвэл нэмж оруулж ирээд ингээд цогцоор нь үнэлгээний асуудлыг 1 номерт шийдэхийг хүсэж байна. Тэгээд үүнтэй холбоотой бас иргэд яриад байгаа л даа. Газар өмчилье гээд авахад бид нарт өмчлөх газар олдохгүй байгаад байна гээд сая хэлж байна шүү дээ. 
Одоо жишээлбэл Чингэлтэй дүүргийн 160 мянган иргэний 12 мянга орчим нь арай хийж өмчлөгдөөд тэр нь бас бүртгэлгүй маргаантай байгаад байдаг. Цаана нь 140 мянган иргэн газар өмчлөл байхгүй 0.07 буюу хуулийн дагуу өмчлөх эрхтэй газраа ч өмчилж чадахгүй өнөөдөр сууж байгаа байхгүй юу. Тэгэхээр энэ асуудлыг яаж шийдэх юм бэ. Ганхүү дарга аа. Энэ газрын үнэлгээний асуудлыг хэзээ яаж оруулж ирэх юм бэ гэдэг асуултыг танаас асууя. Цэрэнбат сайд орж ирсэн байна танд баярлалаа бас сонсоод ороод ирж байгаад. 

Таны тушаал гарсан. Та Туул голын эргэн тойрны хуультай, хууль бус зөвшөөрөлтэй, зөвшөөрөлгүй энэ аж ахуйн нэгжүүдийн үйл ажиллагааг цуцлах, цэгцлэх тушаалыг та өөрөө бас гаргасан. Танд би бас талархаж байгаа. Энийг өөрөө санаачлаад энийг яг нөгөө Монгол Улсын Засгийн газрын мөрийн хөтөлбөр, Монгол ардын намын мөрийн хөтөлбөрт, Улаанбаатар хотын мөрийн хөтөлбөрт тусгасан аялал жуулчлалын бүс болгох энэ ажиллагаа маань хэзээ хэрэгжих вэ. Таны тушаал биеллээ хир олж байна. Явц ямар байна та бодитой мэдээлэл өгөөч гэж хэлмээр байна. 

М.Энхболд: 81 дүгээр микрофон. Ганхүү дарга газрын үнэлгээний тухай, дараа нь Цэрэнбат сайд хариулна. 

Ц.Ганхүү: Эрхэм гишүүний асуултад хариулъя. Нэгдүгээрт бол газрын үнэлгээг тогтоох эрх нь газрын тухай хуулиар бол Засгийн газарт байгаа юм. Тэгээд Засгийн газар 1997 онд 152 гэдэг тогтоол гаргасан. Тэр тогтоол өнөөдөр 21 жил өөрчлөгдөөгүй яваа. Тэгэхээр бид нар энийг өөрчлүүлэхээр үндсэндээ судалгаа хийгдээд үнийн судалгаанууд яваад газрын үндэсний шинж чанар, дэд бүтцийн хөгжил юмыг нь бүгдийг нь үнэлээд Засгийн газраар бид нар 2 сард хэлэлцээд Засгийн газраас бол дахиад иргэдэд ойлгуулах чиглэлээр нэлээд сайн ажилла. Тэгж байж энийгээ баталъя гэсэн. Энийг бол бид нар нэг 6 сарын сүүл 7 сарын эхээр юм уу эсвэл 6 сардаа багтаагаад Засгийн газраар батлуулах ийм бодлоготой байгаа. 

Хоёрдугаарт нь түрүүний тэр юу асууж байгаа юу бол нийгмийн зайлшгүй хэрэгцээнд газрыг нөхөн төлбөртэйгөөр эргүүлж авна гэсэн шинэ хууль боловсорч байгаа. Энэ хуулийн анхны драпт нь үндсэндээ гарсан байгаа. Энэ хуулийн гол агуулга хэрэгжих юм нь юу вэ гэхээр нөгөө газрын суурь үнэлгээн дээрээсээ л холбогдож өөрөөр хэлбэл таны хэлж байгаа яг тэр хэрхэн байх юм бэ. Үнэ нь хэд байх юм бэ. Иргэн бүр би ямар хэмжээний үнэ цэнтэй газар дээр байгаа юм бэ гэдгээ мэдрэх. Айл бүхэн тэдэн төгрөгөөр үнэлэгдсэн ийм үнэ цэнтэй газар дээр байгаагаа мэдэрч бүгдэд нь үнэлгээ тогтоох ажил зохион байгуулна, үнэлгээ гарсны дараа. 
М.Энхболд: Цэрэнбат сайдын микрофоныг өгье. 

Н.Цэрэнбат: Оюунчимэг гишүүний асуултад хариулъя. 3 сарын 29-нд нийт 28 аж ахуйн нэгж, иргэн аж ахуйн нэгжийн газар ашиглах эрхийг дуусгавар болгох, чөлөөлөх тухай сайдын тушаал гарсан. Энэ тушаал гаргахад зөвхөн одоо нэг богино хугацаанд хийсэн юм биш, 2 сар гаруй ажлын хэсэг ажиллаж байж ямар аж ахуйн нэгж нь ямар хуулиа зөрчсөн байна гэдгийг нэгтгэж байж энэ тушаал гарсан юм. Цаашдаа ч дараа дараагийн бүс нутаг дээр өргөтгөсөн ажлын хэсэг гараад ажиллаж явж байгаа. Энэ дээр бол Монгол Улсын тусгай хамгаалалттай газар нутгийн тухай хууль болон усан сан бүхий газар усны эх үүсвэрийн онцгой болон энгийн хамгаалалтын эрүүл ахуйн дэглэмийг мөрдөх журам гэсэн бусад хууль бүх журмынх нь дагуу хууль зөрчсөн үйл ажиллагаа явуулж байгаа хуулиар хүлээсэн үүргээ биелүүлэхгүй байгаа аж ахуйн нэгжтэй хариуцлага тооцоод явж байгаа. Энэ нь цаашид үргэлжилнэ гэдгийг дахин хэлье. 

Мөн сүүлийн үед энэ Туул голтой холбоотой юман дээр ундны усны эх үүсвэр болон энэ ашиглалтын суурьшлын бүс дээр маргаантай асуудлууд байгааг цэгцэлье гэж байгаа. Богд уул талдаа болохоор Байгаль, орчин аялал жуулчлалын яам руу ордог. Наад талдаа болохоор хот руу ордог ийм асуудлууд байгаа. Гэхдээ энийг цэгцэлнэ. Энэ дээр бол ард иргэд маань хоцроод байгаа мэдээлэлтэй байгаад байна. Гэтэл үгүй ээ, Байгаль орчин, аялал жуулчлалын яам хуулийг хэрэгжүүлэх дүрэм, журмыг мөрдөх талаар нь бид ажиллаж байгаа. Ирээдүйд ч цаашдаа ажиллана гэдгийг дахиж хэлье. Байгаль орчин, хүнс, хөдөө аж ахуйн байнгын хороо болон Их Хурлын дэргэдэх бусад Байнгын хороотой энэ талаар хамтарч ажиллана гэдгийг. 

Туул голын дагуу түгээмэл ашигт малтмалыг ашиглахыг хориглосон. Энэ дээр үйл явж байгаа. Нэг ойлголтыг ард иргэд болон бусад хууль хэрэгжүүлэх бүх хүмүүс аж ахуйн нэгжүүд мэдэхгүй бол чөлөөлөөд хориглоод үйл ажиллагааг нь зогсоох сайдын тушаал гараад байхад хэрэгжүүлэх нь иргэн аж ахуйн нэгжийн үүрэг юм. Энийг хэрэгжүүлэх нь хууль хүчний байгууллагуудын үүрэг юм. Тухайн аж ахуйн нэгж үүргээ биелүүлэхгүй байна. Барилга нь явагдаад байна. Байгаль орчны яамныхан бүгдээрээ очиж ажиллаач бараг зогсоогоод өгөөч гэдэг ийм хүсэлт яваад байна. Гэтэл хуулийн хэм хэмжээ зохицуулалтаараа өөр өөр чиг үүрэгтэй өөр өөр албатууд өөр өөр албан тушаалтнууд байгаа тул тэд үүргээ гүйцэтгэх ёстой. Сүүлийн үед маргаад байгаа тэр Богд хан ууланд байгаа барилга нураахтай холбоотой асуудал байна. 
Гурав дөрвөн баримт бичгийн бүрдэл дутуу мөртөө  нэг газар ашиглалтын гэрчилгээ гарсныгаа үндэслээд энэ минийх гээд ингээд яваад байдаг. Хууль бусаар барилга барьдаг. Энийг нь нураана, энийг нь шахаж шаардана гэж байгаа. Давхцуулаад газар олголтын асуудлыг цэгцэлж байгаа. Нийслэлтэйгээ үл ойлголцоод цаашид энийг нь түрүүн би хэлсэн. Суурьшлын бүсийг нийслэл рүү өгөх дээр энэ ажлын хэсэг гараад удахгүй Их Хуралд орж ирээд энэ тусгай хамгаалалтын газраа шилжүүлэхгүй бол Байгаль орчин, аялал жуулчлалын яамны сайдын хувьд бид олон долоо хоног бүр 2-3 шүүх хуралд энэ газрын маргаантай асуудлаар хуулийг нь түүнгүүт хуульд итгэмжлэгдсэн төлөөлөгч томилдог, шүүх хуралд. Энийгээ одоо больё. Би үндсэн ажлаа хийе гэсэн байр суурьтай байгаа гэдгийг хэлье. 

Нэмэлт мэдээллийг ажлын хэсэг. 

М.Энхболд: Оюунчимэг гишүүнд 1 минут нэмж өгье.

М.Оюунчимэг: Би бас Цэрэнбат сайдын багт нь баярлаж байгаа. Яагаад гэвэл энд бас шуурхай хандаад Өргөдлийн байнгын хороотой хамтарч ажиллаж байгаа. Тэгэхээр ганц Байгаль орчны яамны сайдын энэ тушаалаар асуудал шийдэгдэхгүй байгаа учраас Өргөдлийн байнгын хороо Хууль зүй, дотоод хэргийн яам, цагдаагийн байгууллага мэргэжлийн хяналтад чиг үүргийн дагуу үүргээ биелүүлэх дээрээс нь хамтран ажиллах албан бичиг бол хүргүүлсэн байгаа. Тэгээд энэ дагуу хамтран ажиллах байх гэж бас найдаж байгаа. Тэгээд энэ дээр асууя. 
Хоёрдугаарт нь сая Ганхүү даргаас асуух гээд байна. 6 сараас үнэлгээний асуудал гарах байх гэнэ. Тэгвэл 18 оны энэ ажилд гэр хорооллын дахин төлөвлөлт чинь одоо 18 онд дахиад саатах уу, саатахаар л болоод байна шүү дээ. 

6 сард биш одоо ингээд гаргаад ирж яагаад болохгүй байгаа юм бэ. Энэ дөнгөж өнөөдөр энэ асуудал гараагүй. Энэ асуудал үнэлгээний асуудал яг энэ үнэлгээн дээр ороод гацаад байгаа асуудал олон жил ингэж явж байна шүү дээ. Тэгэхээр яагаад гацаад байгаа юм бол. Засгийн газар дээр ороод л гацаад байх юм. Гацаж байгаа шалтгааныг Баделхан сайд аа  та хэлээд өгөхгүй юу. Цааш нь энийг одоо дөрвөн сардаа байг гэхэд таван сардаа багтаагаад үүнтэйгээ хамтраад явуулчих бололцоо байна уу. 

М.Энхболд: Зочин танилцуулъя. Улсын Их Хурлын гишүүн Аюурсайханы урилгаар Налайх дүүргийн 2 дугаар хорооны иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 

Баделхан сайд. 

Х.Баделхан: Оюунчимэг гишүүний асуултад хариулъя. Газрын үнэлгээний асуудал бол 97 оны тогтоолоор 21 дэх жилдээ явж байгаа. Энийг одоо шинэчлэх зайлшгүй шаардлага гарсан. Тэгээд манай яамнаас бүх аймгуудаас хэлэлцүүлэг явуулаад, санал явуулаад судалгаа явуулаад одоо газрын шинэчилсэн тогтоолыг бэлэн болгосон. 2 сард бол бид нар Засгийн газрын хуралдаанд оруулаад хэлэлцүүлсэн. Газар нь өөрөө их эмзэг асуудал учраас их олон асуудал нөлөөлөх учраас энийг бас хэлэлцүүлье. Бас дахиад санал авъя гэж Засгийн газрын хуралдаанаар хэлэлцүүлсний, үүрэг өгсний дагуу бид нар хэд хэдэн удаа хэлэлцүүлэг зохион байгуулсан. Орон нутгаас дахиад санал авч байгаа. Энэ их эмзэг асуудал, үнэ тогтоож байгаа асуудал. Тийм учраас ойрын хугацаанд бид нар батална. 

М.Энхболд: 84 дүгээр микрофон уу. 

Д.Элбэгсайхан: Энэ Туул голыг хамгаалахтай холбоотойгоор өнгөрсөн жилээс бид нар Өргөдлийн байнгын хорооны тогтоол, Усны тухай хууль тогтоомжийг хэрэгжүүлэхтэй холбоотойгоор сайдын тушаалаар ажлын хэсэг байгуулан ажиллаж Туул гол түүний цутгал голуудын дагуу олгосон газар олголтыг цэгцлэх, түгээмэл тархацтай ашигт малтмал олборлох үйл ажиллагааг зогсоох зорилгоор ажилласан байгаа. Тэгээд энэ холбогдох хяналт, шалгалтын ажлыг хийсний дагуу бид нар нийт түгээмэл тархацтай ашигт малтмалаар олоод, зориулалтаар олгосон 96 лицензийг цуцлах арга хэмжээг хийсэн. Үүнийхээ хүрээнд энэ жил нөхөн сэргээлт хийх ажлыг үргэлжлүүлэн хийж байгаа. Түүнчлэн энэ хамгаалалтын бүсэд одоо газар олголт хийсэн байсан 12 мянга гаруй аж ахуйн нэгж иргэдэд нийслэл Засаг даргын зүгээс газар олголт хийсэн энэ газар олголтыг цэгцлээч гэдэг ийм хяналт шалгалтын ажлыг явуулаад холбогдох дүүрэг, Нийслэлийн Засаг даргад албан тоотыг хүргүүлсэн байгаа. 
Энэ 12 мянган газар олголтыг 12 гаруй .../минут дуусав/.

М.Энхболд: Гишүүд асуулт асууж хариулт авч дууслаа. Үг хэлэх гишүүн байна уу. 6 хүн л үг хэлэх бололцоо байгаа. Амарзаяа гишүүнээр тасаллаа. 

Дэмжсэн дэмжээгүйгээ хэлээд гишүүд үгээ хэлнэ шүү. Болорчулуун гишүүн. 

Х.Болорчулуун: Баярлалаа. Ер нь энэ Улсын Их Хурлаас гарч байгаа хууль, тогтоомж амьдралд хир хэрэгжиж байгаа, хэрэгжихгүй байгаагийн тод үлгэр жишээ энэ газар өмчлөлийн хууль л даа. Үнэхээр энэ бол газар өмчлөлийн хууль бол амьдралд хэрэгжихгүй байгаа. 2003 оноос 15, 16 жил болж байна. Жилдээ ганцхан нэг хувь нь нийт өмчилбөл зохих хүмүүсийн 1 хувь нь л газраа өмчилж байна. 1.2 хувь нь. 16 жилд нийт хүн амын 20 хувь нь газраа өмчилж чадаагүй байна шүү дээ. Дөнгөж арван хэдэн хувьтай. Энэ бол энэ хууль их хуурай хууль гарсан юм гэдгийг харуулж байгаа юм. 

Ер нь газрын хуулийг өмчлөлийн хуулийг гаргаж хэрэггүй ээ. Монголчууд бол эзэмшлээрээ байхад болно шүү дээ. Газар өмчлөлөөр далимдуулж янз бүрийн юм явах гээд байна гэдгийг 10 гаран жилийн өмнө Дашбалбар агсан хэлж байсан. Харин тэр үед бас газар тариалангийн газрыг өмчлөлөөр олгох мөн байгууллагуудын газруудыг өмчлөлөөр олгох энэ тэр асуудлыг бол зогсоож чадсан юм.Тэгээд иргэдийн 0.07 га-г өмчлөлөөр олгохоор болсон. Гэхдээ энэ дээр бол үнэхээр учир дутагдалтай. Дэд бүтэцгүй газрыг бол өмчилж өгөөд яах юм бэ. Цаашдаа бид нар энэ хуулийг ингээд явуулъя гэвэл эдийн засгийн эргэлтэд оруулах, дэд бүтэцтэй газрыг иргэддээ өмчлүүлэх энэ санаа санал зорилгоо агуулах хэрэгтэй. 
Түүнээс биш уулын орой дээр газар аваад өмчилсөн нэртэй аваад яах вэ. 

Хоёрдугаарт энэ газар өмчилснөөрөө бас хот төлөвлөлт, хотын хөгжилд сөрөг нөлөө үзүүлж байгаа л даа. Хугацаа алдах, зам харуй барихаас авхуулаад улсын чанартай бодлого хэрэгжиж чадахгүй. Тэгэхээр цаашдаа бол газар өмчлөл явах нь ээ. Шатны Засаг дарга нийслэл аймгийнхан бол газрын чөлөөлөхтэй холбоотой зардлыг бол сайн тавьж өгөх хэрэгтэй. Тэгж байж ажил явна. Ялангуяа хот төлөвлөлтийн ажил. Улсын чанартай ажлууд. Түүнээс гадна ер нь 10 жил гэдгийг бол би хэрэггүй гэж бодож байна. Зүгээр хугацаагүй орхиё. Хүсвэл хүмүүс эзэмшлээрээ ашиглаж байя. 15 жилээр, 30 жилээр, хүсвэл өмчлөлөөрөө авъя. 16 нас хүрээгүй хүүхдэд иргэний паспорт аваагүй дөнгөж төрсөн хүүхдэд газар олгох асуудал байгаа  нь бол өөрөө учир дутагдалтай. 
Эцэг эхчүүд нь өмнөөс нь газрыг нь аваад зарчхаж байна. Дөнгөж төрсөн хүүхэд 16 хүрэх 100 хувь боломж байхгүй шүү дээ иргэний паспорт авах. Гэх мэтчилэн одоо насанд хүрээгүй хүүхдүүдэд газар өмчлөх асуудал өөрөө учир дутагдалтай юм. Тэгэхээр 15 нас хүрээд иргэний паспорт авсан хойноо газар өмчлөх эрхийг нээж өгмөөр ингэж тусгамаар байна. Би 10 жилийн хугацаатай газар өмчлөлийг бол дэмий. Түүний оронд нээлттэй орхичих гэсэн ийм саналтай байна. 

Түүнээс гадна дэд бүтэц бүхий газрыг л олгох дээр төрийн бодлогоор газар өмчлөлийн хуулиндаа тусгая. Ийм ийм саналууд байна даа, баярлалаа. 

М.Энхболд: Болорчулуун гишүүн үндсэндээ дэмжиж байна. Хугацаан дээр бол арай өөр байр суурьтай байгаа юм байна. 

О.Баасанхүү гишүүн. 

О.Баасанхүү: Би одоо дэмжихгүй л байгаа юм. Үнэгүй авахыг нь дэмжихгүй байгаа юм биш. Үнэгүй авах тэр хугацааг тав байна уу, арав байна уу гэдгийг нь дэмжихгүй байгаа юм биш. Зүгээр л жирийн ардууд өнөөдөр юу гэдэг юм бэ 22-ын товчооноос цаашаагаа гэрэл цахилгаангүй. Жирийн биш ардууд нь бол онцгой байдлын газарт ч хамаагүй газар авдаг. Энэ Ерөнхийлөгчийнхөө өвлийн ордны хашаанд ч гэсэн газар авдаг. Тэгээд ард түмэн ийм ялгавартай байгаа учраас ийм нэг ард түмэндээ тусалж байгаа ч юм шиг туслаагүй ч юм шиг ийм нэг сонин төсөл 10 жилээр сунгая гэдэг зөвхөн нэг үг орж ирж байгаад би дэмжихгүй байгаа юм. 
Та бүгдийн ярьж байгаад насанд хүрээгүй хүүхдийн газрыг заруулахгүй байя ч гэх шиг. Насанд хүрээгүй хүүхэд газар авахгүй ч гэх шиг ийм юм ярьж болохгүй. 0.7 метр газар буюу хашаанд ч хүрэхгүй газар шүү дээ. Аргаа бараад л хамтраад үр хүүхэд энээ тэрээ олдсон дээр нь хугацаа нь дуусах гэж байна гээд л сандраад авч байгаа юм. Зарсан ч гэсэн үр хүүхдийнхээ төлөө л явж байгаа болохоос биш тэрийг зараад ашигтай болоод үр хүүхдээ гудамжинд хаях гэж байгаа ямар ч эцэг эх байхгүй. Эцэг эхдээ гомддог үр хүүхэд ч гэж байхгүй. Та миний газрыг аваад зарсан байна гэж ярьдаг. Жаахан тийм амьдралаас тасархай юм ярих хэрэггүй. Үр хүүхдэдээ өгч байгаа юм аа мөнгө болгоод одоо зарагдаж байгаа дээр нь өгье эсвэл одоо юу гэдэг юм явчихъя гээд. Үхэхдээ хүн өв хөрөнгөө аваад үлддэггүй шүү дээ. 
Тийм учраас нэг их тийм популизмаа одоо больцгоо. Би та нарыг ийм популизм хийгээд ингээд сууж байгаа хайран цагийг чинь хараад гайхаж байна. Одоо тэр газар өмчлөлийн хуулиа оруулж ир. Газар өмчлөлийн хууль ороод ирэх гэсэн чинь Хятадуудад газар өгөх гэж байна гээд л шуугиан болсон. Өгөхөө л больчихъё л доо. Хятадуудад өгөхгүй. Өмчлүүлэхгүй, эзэмшүүлэхгүй. Зөвхөн Хятад ч биш гадаадын иргэд яах ёстой юм бэ. Энэ нарийн юмнуудаа тойроод ярихгүй. Ингээд нэг 10 жил болгоё. 10-ыг нь 15 жил болгоё гээд. Эсвэл тав болгоё гэдэг ч юм уу. Ямар ч судалгаагүй ямар ч мэдээлэлгүй. Манай Эрдэнэтэд жишээлбэл хүнээ оршуулах газар байхгүй шүү дээ. Хүнээ оршуулах газаргүй гэдэг чинь ямар аймшигтай вэ. Та нар боддоо. Тэгсэн хирнээ Булган, Хялганат, Бугат гээд сумынхан бол Эрдэнэтэд ирж амьдраад газар нь нөгөө газраа байгаад байдаг. Тэгээд иймэрхүү зүйлүүдийг ядаж улсын юу гэдэг юм тусгай хэрэгцээ гэдэг юм уу, хотын тусгай хэрэгцээ гэдэг юм уу хэлээд Эрдэнэтийн хилийг жаахан тэлэх энэ бодлогоо явуулмаар байна л даа. 

Хот тосгоны эрх зүйн байдлын тухай хууль гээд одоо Хотын тухай хуулийн ажлын хэсэг өнөөдөр хүртэл хуралдахгүй ерөөсөө ингээд 7 хоногоор хойшиллоо, 7 хоногоор хойшиллоо гээд яваад байдаг. Хот чинь өөрөө одоо хотын хууль гэдэг юм миний ойлгож байгаагаар бол Нийслэлийн эрх зүйн байдлын тухай хуулийг би энэ хотын чинь үндсэн хууль гэж ойлгоод байгаа шүү дээ. 

Тэгэхээр Нийслэлийн эрх зүйн байдлын тухай хуулиа явуулмаар байна. Газар өмчилмөөр байгаа хүмүүстээ одоо юу гэдэг юм бэ. Улсын Их Хурлын тогтоолоор түр хугацааг нь сунгаад 5 жилээр ч гэдэг юм уу сунгаад тэгээд одоо энэ хууль эрх зүйн талаар явмаар байна. Тэр Үндсэн хуулийн өөрчлөлт рүүгээ ормоор байна. Үндсэн хуулин дээр би хэлээд байгаа юм. 99.99 хувийн дэмжлэгтэй, 0.01 хувийн маргаантай байвал битгий батал. 100 хувь дэмжиж байгаа гуравхан заалт байгаа юм. Тэрийгээ оруулаад ир. 

Нэгдүгээрт нь хотын статус. Бид өнөөдөр хоттой мөртөө аймагтай юм шиг. Тэгээд бодлого нь өөрөө ингээд ойлгомжгүй яваад байгаа шүү дээ. Эрдэнэт, Дархан гээд энийгээ хот болгохын төлөө ганцхан үг оруулчих л гээд байгаа. Тэгээд оруулчих л даа. Энэ дээр маргахгүй ингээд заавал тэр Засгийн газар нөгөө эрх мэдэл Улсын Их Хурал, Ерөнхийлөгч гээд ингээд нарийн юмнууд ярихаа больё. Тийм учраас би бол Их Хурлын тогтоолоор хугацааг нь сунгая. Тэгээд иргэд маань авах юм аа авчихъя. Тэгээд харин авахдаа өнөөдөр юу гэдэг юм бэ замыг нь тавиад өгөөч. Гэрлийг нь тавиад өгөөч, халуун хүйтэн усыг нь тавиад өгөөч. Тэгээд амьдрах орчин нь өөрөө бэлэн болгоод өгвөл нөгөө хот чинь тэлнэ. 
М.Энхболд: О.Баасанхүү гишүүнд нэг минут нэмж өгье. 

О.Баасанхүү: Хүн амьдрах орчноо өөрсдөө дуртай газраа амьдар гэж байгаа шүү дээ. Харин төрийн бодлого бол тэр амьдрах таатай орчныг нь бүрдүүлж өгөх ёстой юм. Гэрэл, цахилгаан, зам гурвыг нь тавиад өгчих. Дээрээс нь халуун хүйтэн усыг нь холбоод өгчих. Тэгээд тэр хүмүүс чинь Энэ Улаанбаатар хотод байх шаардлагагүй шүү дээ. Тэгэхгүй бол одоо энэ хотын захиргааны яг буланд цонхгүй зургаан давхар байшин байдаг юм билээ. Хотын захиргаа тэр юун байшин бэ. Би бүр гайхаад байгаа юм. яаж тэр байшин баригдсан юм бол. Тэр хашаан дотор хэн ч та нар хараагүй байх. Цонх байхгүй хотын захиргаатайгаа нийлүүлээд тавьчихсан. Банк санхүүгийн байгууллага орчихсон. Ийм сонин сонин юмнууд энэ чинь бол өнөөдөр төвд л байвал юунд ч хамаагүй амьдаръя гэдэг нөгөө нэг бодол шүү дээ. 

Тэгэхээр одоо энийг жаахан хотоо тэл. Бодлогоо тодорхойл. Тэгээд энэ иргэдийн газар өмчлөлийг нь өөрөө ойлгомжтой газар өмчлөлтэй болгомоор байна. Хэрэгцээтэй түүнээс биш би нэг .../минут дуусав/.

М.Энхболд: Би зочин танилцуулъя. Улсын Их Хурлын гишүүн Гантулгын урилгаар нийгмийн ардчилал Монголын оюутны холбооны гишүүд Улсын Их Хурлын үйл ажиллагаа, Төрийн ордонтой танилцаж байна. Оюутан залуучуудад, сурлага, спортын өндөр амжилт хүсэн ерөөе. Д.Тогтохсүрэн гишүүн үг хэлнэ. 

Д.Тогтохсүрэн: Баярлалаа. Газар өмчлөлийг үргэлжлүүлэх тухай хуулийн төслийг дэмжиж байгаа юм. 10 жил. Зүгээр би хэдэн санал хэлье гэж бодоод байгаа юм. Хуулийн төсөлтэй холбогдуулаад. 

Газар эдийн засгийн эргэлтэд орж өгөхгүй байгаа учраас л өмчлөл удаан яваад байгаа юм л даа гол шалтгаан нь. Үнэ цэнтэй газар байхгүй болоод байгаа юм.Түрүүн Баделхан сайдын үгэн их тодорхой дурдана лээ. Улаанбаатар, нийслэлд өмчлөл арай өндөр. Дараа нь аймгийн төвүүдэд, дараа нь сумын төвүүдэд. Сумын төвүүдэд үндсэндээ өмчлөл маш бага байгаа юм. Тэгэхээр цаашид бол сумын төвийг хөгжүүлэх дэд бүтцийг нь бий болгох. Ингэж байж өөрөө сумын газар үнэ цэнтэй болох байхгүй юу. Тэгж байж өмчлөл бий болно. Одоо үндсэндээ сумын иргэд чинь аймгийн төв дээр л очиж газар өмчлөх гээд байгаа байхгүй юу сонирхол нь. Гэтэл аймгийн төв нь газар байхгүй, газрууд дууссан. Ийм л байдалтай байгаа юм. Тийм учраас цаашдаа бол энэ нэгдүгээрт энэ газрын эдийн засгийн эргэлтэд оруулахын тулд сум хөгжүүлэх, сумын дэд бүтцийг бий болгох тэгж байж газар өөрөө үнэ цэнтэй болно. 

Тийм учраас зохион байгуулалтын хөрөнгө санхүүгийн эрх зүйн хүрээний энэ газрыг өмчлүүлэх чиглэлээр тодорхой арга хэмжээнүүдийг авч хэрэгжүүлэх шаардлагатай байгаа юм гэдгийг би нэгдүгээрт нь хэлье гэж бодож байгаа юм. 

Хоёрдугаарт нь заавал 10 жил гэж хугацаа тавих шаардлага байна уу, үгүй юу. Нөхцөлийг нь бүрдүүлэхгүйгээр хугацаа заагаад байдаг, заагаад байдаг. Дахиад сунгаад байдаг, сунгаад байдаг. Тийм учраас заавал хугацаа заах шаардлага байна уу, үгүй юу гэж би бодож байгаа юм. Тийм учраас хугацаагүй байвал яасан юм бэ гэж хуулийн төсөл дээр. 
Үүнийг анхны хэлэлцүүлгийн явцад бас ярих шаардлагатай болов уу гэж бодож байна. 

Гурав дахь нь газрын үнэлгээг шинэчлэх тухай асуудал. Олон гишүүн ярьсан. Газрын үнэлгээг хурдан шинэчилчихмээр байгаа юм. Аймаг, сум, нийслэл, дүүрэг гээд газрынх нь байршлаас хамааруулаад судалгаа хийж байгаа. Маш хурдан шинэчлэх хэрэгтэй. Энэ нь шинэчлэгдэхгүй байгаа учраас эдийн засгийн эргэлтэд орох нь муу байгаад байгаа юм. Ийм гурван саналыг хэлье гэж бодож байна. 

Дөрөвдүгээрт нь би таван асуудлыг асуусан юм. Нэгэнд нь нэг худлаа хариулт өгөөд бусдыг нь хариулт өгсөнгүй. 

Би хоёр зүйл хэлэх гээд байгаа юм. Нэгдүгээрт Засгийн газар холбогдох хүмүүс ажилдаа жаахан хариуцлагатай хандах хэрэгтэй байгаа юм. Занданшатар сайд болохоор Өвөрхангайгаас бараг бичиг ирээгүй юм ярьж байгаа юм. Би ирсэн бичгийг нь хэзээ авсан хэн рүү дамжуулсан бүгдийг нь олоод ирлээ л дээ. Засгийн газрын Хэрэг эрхлэх газар, Барилга, хот байгуулалтын яам руу өгсөн. Барилга хот байгуулалтын яам нь Газар зохион байгуулалт, геодези, зураг зүйн газар руу өгсөн, Геодези зураг зүйн газар нь буцаагаад аймгийн газрын алба руу өгсөн нэг ийм л юм байгаад байгаа юм. 

Гэтэл энэ чинь Засгийн газар өөрөө өргөн барьчих л асуудал шүү дээ. Нөгөө хоёр сумын хилийн цэсийн л асуудал байгаа байхгүй юу. Нэг нь газаргүй болсон газраа өмчлүүлж чадахаа больчихсон. Өнөөдөр манайхан газар өмчлөлийг хурдасгая гээд байна. Гэтэл өмчлөх газаргүй байгаа газар зөндөө байгаа байхгүй юу. Аймгийн төвүүд маань. Сая тэр Эрдэнэтийн тухай асуудлаа Баасанхүү яриад л байна. Өмчлөх байтугай эзэмшлийн газраа олж чадахаа больсон байхгүй юу. Гэтэл зэргэлдээх сумтайгаа яриад 2015 онд шийдсэн асуудал л даа. Хоёр аймаг, хоёр сум аймгууд тэгээд 15 онд Засгийн газарт өгөөд 2017 онд дахиж өгөөд одоо гурван жил болж байгаа байхгүй юу. Иргэд хүлээгээд л байдаг. Энийг хурдан шийдэх чиглэлээр цаашдаа Засгийн газар онцгой анхаарах шаардлагатай байгаа юм. Нөгөө талаар хариулт өгч байгаа манай Засгийн газрынхан төрийн албан хаагчид нэг хариуцлагатай хандах хэрэгтэй байгаа юм. Гишүүн бидэнд хариулт өгч байгаа гэхээсээ илүү энэ телевиз үзэж байгаа Монголын ард түмэнд хариулт өгч байгаа гэж ойлгох ёстой байхгүй юу. 

Тэгээд ажил хариуцаж байгаа юм бол хариуцаж байгаа ажилдаа хариуцлагатай хандах хэрэгтэй байгаад байгаа юм. Ажлаа мэдэхгүй байвал өгөөд явах хэрэгтэй байгаа юм. Тэр мэддэг хүнд нь. Тийм учраас ажил дээр жаахан хариуцлагатай хандах шаардлагатай байна гэдгийг би төгсгөлд нь хэлье гэж бодож байна. Баярлалаа. 

М.Энхболд: Тогтохсүрэн гишүүн дэмжиж үг хэллээ. Билэгт гишүүн. 
М.Билэгт: Монгол Улсын иргэнд газар өмчлүүлэх тухай хуульд өөрчлөлт оруулахыг дэмжиж байна. Тэгэхээр үүнтэй холбогдуулаад бас хоёр гурван санал хэлье. 

Нэгдүгээрт 10 жилээр гэдгийг хугацаагүй болгох юмыг энэ хэлэлцүүлгийн явцад зарчмын зөрүүтэй саналаар оруулъя. Мөн иргэд маань газар өмчлөх эрхээ өнөөдөр Чингэлтэй дүүрэг байна уу, Сонгинохайрхан дүүрэг байна уу хамаагүй. Чингэлтэй дүүргийн иргэн Сонгинохайрхан дүүрэгт авч болох. Одоо жишээ нь Баацагааны иргэн, Бууцагаанд очоод газар авч болох энэ нөхцөлийг энэ хуулин дээр оруулж өгье. 

Тэгэхгүй бол энэ манай сумын иргэн биш учраас эндээс авч болохгүй нь гэдэг юм байгаад байгаа байхгүй юу. Тэгэхээр хилийн цэсээсээ наана ерөөсөө газар өмчлөх эрхийг энэ иргэн хаана ч болсон Монгол Улсын л иргэн юм бол хаана ч авч болох нөхцөлийг энэ хуулиар оруулж өгье гэдгийг хэлэх гээд байна. Нөгөөтэйгүүр энэ хуулинд юу оруулж өгмөөр байна вэ гэхээр хот төлөвлөлт тэр сумын төлөвлөлт энэ аймгийн төлөвлөлтийг нь хийгээд тэрэн дээр энэ цэцэрлэг барих байгууллагад өгөх юм. Энд сургууль барих газарт өгөх юм. энд эмнэлэг барих газарт өгөх юм. Энийг иргэдэд өмчлүүлж болох юм гэдгийг нь тэгээд дээр нь дэд бүтцийг нь улсаас хийж өгөхөөр ийм төлөвлөлтийг нь ойрын хугацаанд хийж иргэдэд олгох нөхцөлийг нь ингэж байж газар иргэд авах боломж нь бүрдэж авахаасаа гадна авсан газар нь эргэлтэд орох боломж нь бүрдэх гээд байна. 

Иргэдэд нэг юм одоо жишээ нь тэр тусмаа малчид маань ойлгох юм нь юу байна вэ гэхээр зэрэг ерөөсөө газрын тухай хуулиар эзэмших, өмчлөх, ашиглах гэсэн ийм гурван чиглэл байдаг юм. 

Өмчлөх эрх бол малчдын хотонд бол өвөлжөөнд бол байхгүй юм байна гэдгийг иргэд маань ойлгож аваг гэж бодож байна. 

Нөгөөтэйгүүр энэ 18 нас хүртлээ өмчлөх эрх нь хадгалагдаж байх энэ нөхцөлийг бүрдүүлэх шаардлагатай бол бас энэ хуулиндаа оруулж өгье гэдгийг бас энэ хуулинд ер нь цогцоор нь юмнуудаа оруулж өгөөд тэгээд бид нар хурдан хэлэлцэх боломж нь байгаа шүү дээ гэдгийг хэлье. Хамгийн гол нь 5 сарын 1-ний наана энэ хууль гарах ёстой гэдгээрээ яваад байна л даа. Тэгээд 5 сарын 1-ний наана гарахдаа үүнийг хурдан хурдан хэлэлцчих боломж нь бий шүү гэдгийг хэлье. 

Нөгөөтэйгүүр энэ байшин орон сууцанд амьдарч байгаа иргэд газар өмчлөх боломжтой юм байна. Гэхдээ газар өмчлөхдөө хаана ч очоод өөрийнхөө тэр ногдох 0.07 га газраа эзэмшиж болох нь ээ гэдгийг иргэдэд энэ мэдээллийг тодорхой хүргэх шаардлагатай ю байна. Мөн энэ хуультай холбогдуулаад энэ Туул голын сав газар дагуу мөн одоо энэ аялал жуулчлалын зориулалтаар авсан газар гээд үүнтэй холбогдолтой заалтуудыг энэ ашигт малтмалын хуулиар олгогдож байгаа тээр уул уурхайн газрын доорх баялгийг бас хэн дуртай нь аваад ингээд энэ замбараагүй олгогдсон байгаа байдлыг энийг хооронд нь холбож зохицуулах ёстой юм биш үү гэдгийг хэлмээр байна. Газрын тухай хуулиар бол олгогдсон газар бол газрын доорх баялаг нь хэвээрээ байж байгаа. Тэгэхээр энэ нь бол цааш цаашдаа энийг иргэд маань бүрэн ойлголттой байх ёстой. 

Харин Ашигт малтмалын хууль бол замбараагүй болсноос болоод энэ уул уурхайн лиценз замбараагүй олгогдсон шүү гэдгийг энийг бас зохицуулах нь яаралтай хэрэгтэй байгаа юм байна гэдгийг бас тодруулж хэлье. Тэгээд бас энэ хуулинд зарим энэ шаардлагатай заалтуудаа нэмж оруулаад тэгээд хурдан хэлэлцэх боломж нь тэртээ тэргүй байгаа шүү гэдгийг сануулж хэлье. 
М.Энхболд: Билэгт гишүүн дэмжиж үг хэллээ. Зочин танилцуулъя. Улсын Их Хурлын гишүүн Оюундарийн урилгаар Сэлэнгэ аймгийн Сүхбаатар сумын ерөнхий боловсролын 3 дугаар сургуулийн багш ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхан бүхнийг хүсэн ерөөе. 

Санжмятав гишүүн. Санжмятав гишүүн дэмжээгүй байр сууринаас үг хэлнэ. 

Я.Санжмятав: Энэ хууль бас гарцаагүй гарах ёстой л доо. Энэ 5 дугаар сарын 1-нээс хойш өмнөх хууль нь хүчингүй болно. Тав таван жилээр 2 удаа сунгасан. Тэгээд 5 сарын 1-нээс хойш чинь нийгэмд бас бухимдлууд бий болоод явчихна. Тийм учраас энэ хуулийг яаралтай Их Хурал баталж Засгийн газрыг энэ төрийг ажлаар хангах ажил хийлгэх бололцоог л хангах ёстой гэж ингэж ойлгож байгаа юм. Би түрүүчийн гишүүдтэй санал нэг байна. Хугацаагүй байвал гэдгийг бол хоёр талаас нь бодох л ёстой. Одоогийн энэ хугацаа бол бас их боломжийн хугацаа. 10 жилээр оруулж ирж байгаа нь бол хүмүүсийг шахдаг, очерлодог, авлига авч байна. Аваагүй гэж харддаг. Бид нэг юм ярихаараа л төрийн ажиллаж байгаа хүмүүсээ дээр дооргүй л хулгайч луйварчид очоод суусан юм шиг ярьдаг нь бол эргээд энэ ард түмнээ тийм л байдлаар бид нар одоо сэтгэлзүйг нь бэлдээд байгаа юм шүү дээ. 

Бид жаахан аливаа зүйлийг бас нэг тийм гэгээлэг талаас нь юм  хийж бүтээх талаас нь харж хандаж байвал цаашдаа зүгээр байх гэж бодож байна. 
Монгол Улс бол сайхан дөрвөн улиралтай. Сайхан байгаль дэлхийтэй, нүүдэлчдийн их сайхан омогшмоор нутаг учраас гадаад оронд явахаараа Чингис манай өвөө гээд хүн бүр ярьдаг шүү дээ. Тэрүүгээрээ Монголчуудын бас нэг бахархал байдаг шиг  Монгол хүн бүрдээ юу байна түүгээрээ гэдэг шиг Монголын төрсөн хүн бүр газрыг үнэгүй хүртмой гэдэг энэ том үнэлэмжийг бид сайн дэлхий дахинд сурталчлах ёстой. 
Бид бас давуу талтай юм шүү гэдгээ ойлгуулах ёстой. 0.07 га газрыг бол гадаад орнуудад худалдаж авахын тулд бол насаараа үеэрээ хэдэн үеэрээ хуримтлуулсан мөнгөө өгөөд ч бардаггүй л юм байна лээ шүү дээ. Энэ бол манай Монголын давуу тал гэдгийг бол манай энэ Монголын төрд ажиллаж байгаа тэгээд нийт иргэд маань гадаад, дотоодгүй бас бахархалтай ингэж ярьж хөөрч байх ёстой шүү гэдгийг би энэ дашрамд хэлье. 

Яагаад авахгүй байгаа юм бэ. Төвдөө байж байгаа газрууд нь бол түрүүчийн улсууд нь авсан ийм талууд бий. Би бол аваагүй. Надад тийм газар Улаанбаатарын төвд олдоогүй. Тэрэндээ би бас баярлаж байгаа юм. Олонх болсон манай Монголын ардын нам хөгжүүлээд өгнө гэсэн. Шинэ суурьшлын бүс шинэ хотуудаа бий болгох энэ үед нь тэр газар дээр нь очоод газраа авъя гэсэн олон иргэд байгаа учраас хүлээж байгаа байх. Бид энэ төлөвлөлтөө тодорхой хийгээд баталж чадаагүй учраас шинээр гарсан хүүхэд байдаг юм уу, 10 настай, 5 настай хүүхдийнхээ газрыг нь Улаанбаатарын түгжрэл, бөглөрөл тэгээд агаарын бохирдол хөрсний бохирдолтой газар авъя гэж хэн бодох вэ дээ. Энэ чинь та биднийг л хүлээж байгаа. Бид нөгөө Майдар хотоо шинэ суурьшлын бүсээ байгуулаад ирэх юм бол иргэд тийшээ шилжинэ. Тэр шинэ газар дээрээ газар авах ийм л зүйл байгаа юм. 

Тийм учраас би энэ харьцангуй их тохиромжтой хугацааг оруулж ирж ээ гэж ингэж ойлгож байна. Яагаад би тохиромжтой гэж байна вэ гэхээр энэ төлөвлөлтийн асуудлуудаа би гаргаж чадаагүй учраас иргэд 10 жилийн дотор газраа авчих юм бол дахиад өмчлүүлэхгүй. Монгол орныхоо хаана ч амьдрах эрхээ бол хүн сонгох эрхтэй. Энэ эрхийнхээ дагуу шинэ суурьшлын бүсээ хүлээгээд байж байгаа болов уу гэж бодож байна. Тийм учраас 10 жилийн дотор 18 хүрсэн хөрөнгийн бололцоотой болсон амьдрах орчноо тогтоосон энэ улсууд бол газраа хувьчилж авах байх. 

Тэгж чадаагүй хүүхдийнхээ төлөө хотын энэ газар дээр газрыг нь авъя гэсэн тийм эцэг эхчүүд ховор болов уу гэсэн ийм л бодолтой байгаа юм. 

Гуравдугаарт нэгэнт бас Монголын давуу тал учраас газраа өмчилж өгч байгаа энэ орон руу иргэншлээ шилжүүлэх юмсан очих юмсан гэсэн улсууд цаана чинь гарна шүү. Тийм учраас бас энэ хугацаагүй тавьчих нь хир болдоо гэсэн ийм бодлууд байгаа юм. Тийм учраас өнөөдрийн энэ орж ирсэн төслөөр нь энийг батлаад цаашдаа манай Байгаль орчны яам, Барилга, хот байгуулалт, хот төлөвлөлт, нийслэлийнхэн Засгийн газартайгаа ярьж .../минут дуусав/.

М.Энхболд: Санжмятав гишүүнд нэг минут нэмж өгье. 

Я.Санжмятав: Шуурхайхан ажиллаж байгаад харин 20 жилийн дотор, 30 жилийн дараа бол энд шинэ суурьшлын бүс бий болно гэсэн ирээдүйн төлөвлөлт юмнуудыг нь гаргаж ирээд жаахан гэрэл гэгээтэй зүйлүүд рүү харахгүй бол Улаанбаатарын төв гэдэг юм уу, эсвэл хажуу талд нь байж байгаа руу цахилгаан татахаар очно гэдэг ийм зүйлүүд байхгүй. Бид жаахан алсхан хараад шинэ суурьшлын бүс шинэ хотыг бий болгох чиглэлийн асуудлуудаа харах юм бол энэ хувь чинь 16 биш магадгүй тавин хэдэн хувиар нэмэгдээд явчих л байх. 
Энэ түгжрэл бөглөрөл чинь буурах байх. Тийм учраас энэ иргэддээ итгэл үнэмшил өгөх юман дээр ажиллаж чадахгүй байгаа энэ бол бидний буруу. Иргэдийн буруу биш гэж хэлэх байна. Тийм учраас би энэ хуулийг 10 жилээр нь батлаад шийдвэрлээд нэг ажил ч гараас гаргах нь зүйтэй болов уу гэсэн саналтай байгаа юм. 

М.Энхболд: Ганболд гишүүн эсрэг байр сууринаас үг хэлнэ. 

Д.Ганболд: Тэгэхээр эсрэг ч юм байна, нийлэх ч юм байна. Тийм учраас би эсрэгээс нь ярья л даа. Чингэлтэй дүүргийн иргэдэд олгох газартай холбоотой юм нэг ч ярьсангүй. Ялангуяа нийслэлийн суурьшлын бүсэд газар байхгүй байгаа  иргэдэд олгох. Тэгэхээр сая гишүүд ярьж байна. Үнэхээр одоо зөв суурьшлын бүсийг одоогоос нь үнэхээр шинээр зөв төлөвлөөд дэд бүтэцтэй нь зөв зохион байгуулаад ирэх юм бол иргэн 0.07 га газраа маш эрчимтэй аваад энэ эдийн засгийн эргэлтэд орох нөхцөл чинь өөрөө хурдсах юм. Тийм учраас энэ талаасаа та бүхэн хууль болон дараагийн өмч хувьчлалын хууль холбогдох бусад юмыг тодорхой оруулж ирээч ээ. 

Дараагийн нэг юм суурь үнэ яриад байна. 1997 он гээд нэг их сайхан тогтвортой байгаа юм шиг. Эсвэл энийгээ нэг мөр цэгцлээч ээ. Ялангуяа Засгийн газар гээд хэлчихлээ. Засгийн газрын агентлаг Засгийн газрын өмнө ажил хариуцаж байгаа юм бол тэр Засгийн газрынхаа хуралдаа оруулаад Их Хурал руу оруулж ирээд маш хурдан оруулах шаардлагатай бол. Үгүй бол Засгийн газрын эрхтэй байгаа бол тэр эрхээ эдэлцгээ л дээ. Яагаад би энийг яриад байна вэ гэхээр зэрэг Улаанбаатар хот битгий хэл бүх сум суурин газарт хийж байгаа барилга байшин байгууламжууд чинь газрын нөхөн төлбөрийг олгож чадахгүйгээс хоорондын харилцааны зөрчлөөс болоод бүх ажил чинь гацаад байна. 

Энийгээ цэгцлэхэд ялангуяа анхаараач ээ. Энэ нь өнөөдөр маш чухал байна. Хуулийн тэр 10 жил гээд байгаа. Ер нь бид нар тодорхой юмны эхлэл төгсгөлтэй байгаад хариуцлага ярьж байгаад үр дүнгээ тооцдог механизм өөрөө тодорхой хугацаа юм шүү дээ. Хугацаагүй гэж хэлчхээд тэгж байгаад болно доо гээд нөгөө өмч хувьчлал чинь магадгүй өнөөдрийн 10 хувь гэж яриад байгаа хэмжээгээрээ үргэлжилсээр байх уу, үгүй юу. 
Би бол мэргэжлийн байгууллага нь өөрөө 10 жил гэж оруулж ирж байгаагийн цаана тодорхой хэмжээнд энэ хуулийн үйлчлэх хүрээг бас тодорхой үр дүнг тооцож ажиллахаар тодорхой хэмжээнд иргэн ч бай бас хариуцлагатай цаашлаад энэ өмч  хувьчлалын хүрээнд оролцсоны цаана эдийн засгийн хөшүүргээр энэ өмч маань одоо бас тодорхой үнэлэмжтэй болж байгаа юм гэдэг л энэ зах зээлийн нийгмийнхээ эрэлт хэрэгцээ нийлүүлэлтийг зөв уяхад энэ хугацаа өөрөө бас чухал юм гэдгийг би бас дахин онцлон хэлье гэж бодож байна. 

Тэгээд ялангуяа тэр үнэлгээг маш хурдан хугацаанд цэгцэлмээр. Миний бодоход хоёр янзын үнэлгээний юм яригдах болов уу гэж харагдаад байна. Яагаад гэхээр иргэн нэг хувьчлаад авах үнийн тодорхой илтгэлцүүр харагдах байх. Эргээд төр нийтийн эрх ашгийн төлөө нийтлэг хэм хэмжээ тогтсон зам гүүр барихаас авхуулаад чөлөөлөх хүрээн дотор зайлшгүй зах зээлийн үнийн зөв уялдуулсан тогтолцоог нь уяж өгөхгүй юм бол төр ингэж байна гэж хэлээд шууд үнийн хязгаар тавьчихвал нөгөө иргэний өмчилсөн газрын харилцаа яах вэ гэдэг юмыг давхар бас харилцан уялдуулж өгөхгүй юм бол болохгүй юм билээ гэдгийг бол сайн анхаарах ёстой гэж би хэлэхийг хүсэж байна. 

Тэгээд 10 жил чинь зөв шүү. Энэ тодорхой үр дүнг тооцож явах зарчим юм. Түүнээс хязгааргүй хугацаа тавьчхаад үүний ард эргээд иргэний 0.07 га газрын ард хувьчлаад авсан бүрийг дахиад нэг хүн төвлөрүүлээд, нэгэнт хувьчилсан газрыг дахиад би өөр дээрээ 10, 20 газраа өөр дээрээ төвлөрүүлээд авах юм нээгдэж байгаа байхгүй юу. 


Үүний ард бас газар доорх баялаг, ашигт малтмалын тухай хуультай энийг цаашид нь бас яаж уялдуулах ёстой вэ гэдэг юм хүртэл энд анхаарал татаж байгааг бас онцлох ёстой гэж бодож байна. Баярлалаа. 

М.Энхболд: Гишүүд үг хэлж дууслаа. 6 хүн үг хэлчихлээ. Сүүлийн хоёрыг би дэмжээгүй байр сууринаас гэж би анхааруулж хэлсэн шүү дээ. Дэмжээгүй зүйлээ бас дурдаад явсан. Одоо нэмж хэлүүлэх юм бол дэг дээр 6 гэдгээсээ илүү 7, 8 болоод явчих гээд байна. Дэг зөрчигдөнө. Би дэмжээгүй байр сууринаас хэлнэ шүү гэж анхааруулж хэлэх ёстой. Гурав гурав байх ёстой учраас. Үг хэлж дууслаа. Одоо санал хураана. 


Байнгын хорооны саналаар Монгол Улсын иргэнд газар өмчлүүлэх тухай хуульд өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. 59 гишүүн оролцож, 78 хувийн саналаар санал дэмжигдлээ. 
Гишүүдийн олонх нь үзэл баримтлалыг хэлэлцэх нь зүйтэй гэж үзсэн тул Монгол Улсын иргэнд газар өмчлүүлэх тухай хуульд өөрчлөлт оруулах тухай болон хамт өргөн мэдүүлсэн Газар өмчлөлийн тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийг анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүллээ. 

Дараагийн асуудал. Төсвийн тухай хуульд нэмэлт, өөрчлөлт оруулах тухай хуулийн үзэл баримтлалыг хэлэлцэх эсэх тухай асуудлыг ярья. 


Хууль санаачлагчийн илтгэлийг Учрал гишүүн танилцуулна. Учрал гишүүнийг индэрт урьж байна. 

Н.Учрал: Улсын Их Хурлын дарга, эрхэм гишүүд ээ, 
Миний бие Улсын Их Хурлын тухай хуулийн 7 дугаар зүйлийн 7.1.3-т заасан бүрэн эрхийнхээ хүрээнд төсвийн тухай хуульд нэмэлт  оруулах хуулийн төсөл санаачлан Монгол Улсын Их Хуралд өргөн мэдүүлсэн билээ. Шинжлэх ухаан технологи хөгжиж дэлхий нийтээрээ даяарчлагдаж байгаа өнөө үед төсвийнхөө төлөвлөлтийг оновчтой болгох, төсвийн үр ашиггүй зардлыг бууруулах, төсвийн эрх захирагчдын хариуцлагыг нэмэгдүүлэх, төсвийн зарцуулалтад хяналт тавих, дотоод хяналтыг сайжруулах шаардлага зүй ёсоор тавигдаж байгаа юм. 
Иймд улсын нэгдсэн төсвийн урсгал болон хөрөнгийн зардлын төлөвлөлт, зураг төслийг илүү бодитой болгохын тулд төсвийн зарлагын орцын норм, норматив, Батлагдсан стандарт зураг төсөл, хүрэх үр дүн шалгуур үзүүлэлтүүдийг нарийвчлан тооцож төсвөө төлөвлөдөг. Зарцуулдаг. Хяналт тавьдаг болгох шаардлагатай байна. Одоо мөрдөгдөж байгаа Төсвийн тухай хуулийн 24 дүгээр зүйлд 24.1 төсвийн зарлага нь урсгал зардал, хөрөнгийн зардлаас бүрдэнэ. 24.2 төрийн болон орон нутгийн өмч бий болгох худалдан авах хуулийн этгээд үүсгэн байгуулах зардал бүх төрлийн санхүүгийн хэрэгсэл нь тухайн шатны төсвийн зарлага байна. 24.3 татварын зарлагыг нэр төрөл салбар бүрээр нь төлөвлөж төсвийн гүйцэтгэлд тусган дэлгэрэнгүй тайлагнана гэсэн эрх зүйн зохицуулалттай байна. 
Төсвийн зарлагын норм, норматив, стандарт зураг төслийг баримтлан төсвийн урсгал болон хөрөнгийн зардлыг төлөвлөх заалт байхгүйгээс ялангуяа хөрөнгийн зардлын төлөвлөлтөд олон зөрчил алдаа гарч байгааг бид мэдэж байгаа. Мөн төсвийн зарцуулалтад ч гэсэн зөрчил их гарч байгааг аудитын шалгалтын дүн харуулж байна. 

2016 оны байдлаар гэхэд төсвийн ерөнхийлөн захирагчдын санхүүгийн тайлангийн аудитаар дөрвөн тэрбум төгрөгийн зөрчилд 154 акт тогтоож 258 албан шаардлага хүргүүлж, 6.3 тэрбум төгрөгийн алдаа зөрчил гаргасан албан тушаалтанд хариуцлага тооцуулах 17 санал хүргэгдсэн байна. Харин орон нутгийн төсвийн ерөнхийлөн захирагчдын санхүүгийн тайлангийн аудитаар 3.7 тэрбум төгрөгийн алдаа зөрчилд 675 акт тогтоож 29 тэрбум төгрөгийн алдаа зөрчилд 774 албан шаардлага хүргүүлж 3.2 тэрбум төгрөгийн алдаа зөрчил гаргасан албан тушаалтанд хариуцлага тооцуулах 210 санал хүргэгджээ. Төрийн өмчийн хуулийн этгээдийн санхүүгийн тайланд хийсэн аудитаар 2.3 тэрбум төгрөгийн 9 төлбөрийн акт тогтоож 56.6 тэрбум төгрөгийн 23 албан шаардлага өгч 7 тэрбум төгрөгийн алдаа гаргасан гурван албан тушаалтанд хариуцлага тооцуулах саналыг хүргүүлж 596 тэрбум төгрөгийн алдаа зөрчлийг арилгах давтан гаргахгүй байх талаар 455 зөвлөмж хүргүүлсэн байна. Аудитын шалгалтаар одоо мөрдөгдөж байгаа хууль эрх зүйн хүрээнд зарцуулагдаж буй үр ашиггүй мөнгөн хөрөнгө илрүүлэх хяналт тавих, хариуцлага тооцох боломж бололцоо муу байна. 
Төсвийн байгууллагуудын төрөл бүрийн зардлуудад жишиг тогтоон мөрдүүлсэн тохиолдолд багагүй хэмжээний төсвийн зардлыг хэмнэх, үр ашгийг нэмэгдүүлэх, сахилга батыг сайжруулах бололцоо бүрдэх юм. Ийм төрийн эдийн засгийн чадавхыг сайжруулах татвар төлөгчдөөс улсын төсөвт төвлөрүүлсэн хөрөнгийн зарцуулалт үр ашгийг дээшлүүлэх, төсвийн эрх захирагчдын төсөв төлөвлөх зарцуулах дотоод хяналтаа сайжруулах нөхцөлийг бүрдүүлэх үүднээс Төсвийн тухай хуулийн 24 дүгээр зүйлд нэмэлт оруулах хуулийн төслийг санаачилсан болно. 

 Улсын Их Хурлын эрхэм гишүүд ээ, Төсвийн тухай хуульд нэмэлт, өөрчлөлт оруулах хуулийн төслийн үзэл баримтлалыг хэлэлцэн дэмжиж өгөхийг та бүхнээс хүсье. 

Анхаарал тавьсанд баярлалаа. 

М.Энхболд: Учрал гишүүнд баярлалаа. Амарзаяа гишүүн Төсвийн байнгын хорооны санал, дүгнэлтийг танилцуулна. 

Н.Амарзаяа: Улсын Их Хурлын дарга эрхэм гишүүд ээ, 

Монгол Улсын Их Хурлын гишүүн Учралаас 2018 оны 1 дүгээр сарын 26-ны өдөр Улсын Их Хуралд өргөн мэдүүлсэн Төсвийн тухай хуульд нэмэлт оруулах тухай хуулийн үзэл баримтлалыг хэлэлцэх эсэх асуудлыг Төсвийн байнгын хороо 2018 оны 4 дүгээр сарын 17-ны өдрийн хуралдаанаараа хэлэлцлээ. Төсөл санаачлагч төсвийн сахилга батыг сайжруулах татвар төлөгчдөөс улсын төсөвт төвлөрүүлсэн хөрөнгийн зарцуулалт үр ашгийг дээшлүүлэх төсвийн эрх захирагчдын төсвийн хөрөнгийн зарцуулалтын хяналтыг сайжруулах татвар төлөгчдөөс төвлөрүүлсэн хөрөнгийг хууль, эрхийн актгүй батлагдсан норм, нормативгүй дураараа зарцуулж байгааг таслан зогсоож төсвийн эрх захирагчдын хариуцлагыг дээшлүүлэх нь зүйтэй гэж хуулийн төслийг боловсруулсан байна. 

Хуулийн төслийг Байнгын хорооны хуралдаанаар хэлэлцэх үед Улсын Их Хурлын гишүүн Даваасүрэн хуулийн төслийг дэмжиж байна. Барилгын норм, нормативыг оновчтой төлөвлөж батлагдсан стандартын дагуу зураг төсвөө боловсруулдаг болох нь зүйтэй. Улсын Их Хурлын гишүүн Оюунхорол, Улсын төсвийн хөрөнгөөр санхүүжүүлэх зарим хөрөнгө оруулалтын төсөл арга хэмжээнүүдийн стандартын шаардлага хангасан нэг маягийн ижил зураг төсөвтэй болгох шаардлагатай байгаа хэдий ч стандарт норм, нормативыг шинэчлэн тогтоох сайжруулахын тулд Байнгын хорооноос ажлын хэсэг байгуулах. Улсын Их Хурлын гишүүн Батзандан хуулийн төслийг илүү тодорхой болгох шаардлагатай байна. 
Мөн өмнөх онуудад Төсвийн тухай хуульд тусгагдаагүй орхигдсон дутуу баригдсан сургууль цэцэрлэгийн барилгын санхүүжилтийг бүрэн олгож дуусгахад онцгой анхаарах. Улсын Их Хурлын гишүүн Улаан төлөвлөлтийн норм, нормативыг судалгаа тооцоон дээр үндэслэн шат шатандаа боловсруулж батлах шаардлагатай тул хэлэлцүүлгийн шатанд анхаарах. Цаашид эдийн засаг төлөвлөлтийнхөө үйл ажиллагааг эрүүлжүүлье. Хяналттай болгоё гэвэл норм нормативуудыг шинээр тогтоож мөрдөх нь зүйтэй. Улсын Их Хурлын гишүүн Нарантуяа Төсвийн тухай хуульд төсөл арга хэмжээг төлөвлөх санхүүжүүлэх зарцуулах, гүйцэтгэлийн хяналт хийхдээ тодорхой заалт тусгаснаар хэрэгжихэд хүндрэлтэй тул норм нормативыг шинэчлэн тогтоож мөрдүүлэх талаар төсвийн захирагч нарт чиглэл өгсөн Улсын Их Хурлын тогтоолыг боловсруулж хэлэлцүүлэх нь зүйтэй гэсэн саналуудыг хэлсэн болно. 

Төсвийн тухай хуульд нэмэлт оруулах тухай хуулийн төслийг Байнгын хорооны хуралдаанд оролцсон гишүүдийн олонх нь чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 

Улсын Их Хурлын эрхэм гишүүд ээ, 

Төсвийн тухай хуульд нэмэлт оруулах тухай хуулийн төслийн үзэл баримтлалыг хэлэлцэх эсэх талаар Төсвийн байнгын хорооны санал, дүгнэлтийг хэлэлцэн шийдвэрлэж өгнө үү. 

Анхаарал тавьсанд баярлалаа. 

М.Энхболд: Амарзаяа гишүүнд баярлалаа. Асуулттай гишүүд байна уу. Дамба-Очир гишүүнээр тасаллаа. Гарамжав гишүүн асуултаа асууя.
Ц.Гарамжав: Төсвийн тухай хуульд нэмэлт оруулах зайлшгүй шаардлагатай юм билээ. Сая ингээд улсын төсвийн хуулийг бид баталж байхад энэ дээр олон зөрүүтэй зөрчилтэй зүйлүүд харагдаж байсан. Тэгээд хэрэгжих явцад ч гэсэн гарч ирээд байна л даа. Жишээлбэл одоо адилхан эмнэлэг байгаа юм. Нэг нь 100 ортой, 200 ортой эмнэлгүүд. Хөдөөгийн нөхцөлд бага хүчин чадалтай, хотын нөхцөлд одоо 200 ортой. Тэгэхэд зуухан ортой эмнэлэг бол 200 ортой эмнэлгээс хоёр дахин өндөр зардалтай ийм байна. 

Мөн одоо сургууль цэцэрлэг дээр энэ тендерийн үед асар ихээр зөрчигдөж гарч ирж байна л даа. Тэгэхээр энэ тендер зарлагдсан хамгийн их эрэлт хүсэлттэй байгаа цэцэрлэгүүдийн өргөтгөл байна. Сургуулиудын өргөтгөл байна. Тэгээд нэг маягийн зургаар энийгээ хийнэ гээд Төсвийн хуулинд орсон батлагдсан аваад үзэхээр зэрэг тэр зургийн хариуцлага ерөөсөө шаардлага хангахгүй. Өнгөрсөн үед нь хийж байсан зураг шинэчлэгдсэн мөртөө шинээр зураг хийсэн мөртөө зураг ямар ч аудит хяналт үнэхээр шаардлага хангахгүй байна. Карказны барилга байгууламжаа инженерчлэлийг нь шинэчилсэн байгаа юм л даа одоо жишээлбэл төмрөн арматуртай сургууль барина гэсэн мөртөө асар их буруу тооцоололтой инженерийн байгууламжийг нь буруу тооцсон ийм зураг төсөв явж байх юм. Тэгэхээр тэртээ тэрэнгүй одоо тэрийг дахин хийх шаардлага гараад нөгөө барилга байгууламж бүтээн байгуулалтын асуудлууд энэ төсөв нь буруу төлөвлөгдсөн зураг төсөл нь хяналт шалгалтгүй хийгдсэн явдлаас болоод хойшлогдоод байгаа юм. 
Тэгэхээр энэ төсвийн норм, норматив гэдэг юм үнэхээр чухал шаардлагатай болсон юм байна гэж бид нар хаа сайгүй энэ бодит амьдрал дээр хэрэгжээд байх үед нь одоо энийг ойлгож байгаа. Яагаад одоо энэ ижилхэн 280 хүүхдийн цэцэрлэг, ижилхэн 600 хүүхдийн цэцэрлэгүүдийг чанартайхан зураг төслийн экспертизээр нь оруулаад тэгээд өнөөдрийн нөхцөлд одоо дөрвөн жилийн өмнөх нөхцөлтэй өөр болоо байгаа юм. Барилгын норм, норматив нь ч тэр. Барилгын материалын үнэ нь ч тэр. Зах зээлийн эдийн засгийн одоо өнөөдрийн бодит байдал нь ч тэр. Төгрөг долларын ханшаас авхуулаад ингээд үнэ үнэлгээнээсээ авхуулаад материалын чанараас авхуулаад ондоо болсон байхад энэ төсвийн норм, норматив шинэчлэгдэхгүй яваад байна л даа. Тэгээд үүнээс болоод зөрчил гараад нөгөө цэцэрлэгүүдийн өргөтгөл хийдэггүй ээ. 

Нөгөө сургуулиуд баригдаж чаддаггүй ээ. Зураг төсөл нь зөрчилтэй. Дахиад зураг төсөл хийх гэсээр байтал нэг бүтээн байгуулалтын жилийг бид нар алдах нь ээ. Ингэхээр энэ төсвийн норм нормативыг одоо шинэчлэх нь энийгээ ямар одоо үндсэн стандарт баримталж шинэчлэх гэж байгаа юм бэ. 

Мөн одоо ямар ямар салбар дээр энийг одоо голчлон хэрэгжүүлэх гэж байгаа талаар асуумаар байна. 

М.Энхболд: Учрал гишүүн Гарамжав гишүүний асуултад хариулъя. 

Ц.Гарамжав: Норм, норматив, стандарт гээд гурван ойлголт байгаа юм. Хөрөнгө оруулалттай холбоотой бол яг стандартыг дагаж мөрдөх бол шаардлагатай. Нэг ёсондоо төсвийн тухай хуулинд норм, норматив, стандартыг баримтална гэдэг энэ зохицуулалт өөрөө байхгүйгээсээ болоод стандартыг барихгүй маш олон хөрөнгө оруулалтууд төсөв дээр тавигддаг. Тэгээд сая одоо Гарамжав гишүүний хэлдгээр 640 хүүхдийн суудалтай сургууль гэхэд жишээ нь манай тойрог дээр гэхэд 5.5 тэрбум төгрөгөөр нэг байдаг. Дахиад яг ижилхэн сургууль гурван тэрбум төгрөг. Ингээд яг нөгөө нэг хөрөнгө оруулалтын ажил хийгдэх гэхээр гацаанд хүрээд байдаг. Нэг ёсондоо Сангийн яам, Боловсролын яам хоёр бол ингээд ажлаа хийх гэхээр төсөвт өртөг нь хоорондоо ялгаатай. Тэгэхээр яг хөрөнгө оруулалтын ажил дээр бол стандартыг барих юм. 
Манай улсад бол маш олон стандарт байгаа. Бид стандартаа бол жил бүр сайжруулж шинэчилж ирсэн. Гэхдээ төсөв төлөвлөхдөө энэ стандартыг барьж байгаа зүйл бол байхгүй. Нэг ёсондоо төсвийн шууд болон ерөнхийлөн захирагч нар энэ стандартаа дагаж мөрдүүлэхдээ баримтлах ёстой. Жишээ нь одоо бага дунд суурь боловсрол, сургуулийн өмнөх боловсролын стандарт гэж ямар стандарт байх юм бэ. Эрүүл мэндийн төвийн стандарт гэж ямар байх юм. Эмнэлгийн бүтэц үйл ажиллагаа нь ямар стандарттай байх юм гээд ингээд бүх зүйл чинь стандарттай шүү дээ. Бүр одоо цэцэрлэгийн хүүхдийн хөнжил цагаан хэрэглэлийн хүртэл стандарт байгаа шүү дээ. Энэ стандартыг барьдаггүй. Тэгээд бас нөгөө нэг Эрээнээс авч ирээд ингээд нэг цагаан хэрэглэл тараадаг. Тэнд нь стандартаа мөрдөж байгаа юм байхгүй бүгд өөр өөр. Тэгээд тэгээд ийм байдалтай байгаа учраас хөрөнгө оруулалтын ажлууд гацчихлаа. 
Хөрөнгө оруулалтын ажил яг хөрсөн дээр бууж ирэхгүй байна. Тэгэхээр үүн дээр бол бид нар стандартыг тавьж өгснөөр энэ норм, нормативын ойлголтыг бий болгож өгснөөрөө дараа жилийн төсөв бол одоо илүү их чанартай тэгээд дээрээс нь амьдрал дээр хэрэгжих бололцоотой болж ирнэ. 

Хоёр ойлголт байгаа. Нэгжийн норм, томсгосон норм гээд хоёр ойлголт байгаа. Нэгжийн нормыг бол төсвийн шууд захирагч нар буюу дүүрэг орон нутгийн төсвийг шууд захирч байгаа хүмүүс бол нэгжийн нормоо баримтална. Томсгосон нормыг бол илүү макро түвшний төлөвлөлтдөө баримтлах буюу одоо жишээ нь бүр нарийн байгаа шүү дээ. Нэг сурагчид ногдох зардлын норм ямар байх юм. Дотуур байр хүүхдийн цэцэрлэгт ногдох зардлын норм ямар байх юм. Эмнэлгийн өвчтөнд ногдох зардал нь ямар байх юм гээд энийг чинь бүр ингээд төсвийн ерөнхийлөн захирагч нар бол яг энэ томсгосон нормыг гаргаад өгөхөөр нэгж дээрээ гараад ирэхээр бүр томилолтоор явахдаа хүртэл нэг 100 км хөдөө орон нутагт томилолтоор явах гэж байгаа бол ямар машин унаад хэдэн төгрөгийн бензин хийх юм. Хэд иддэг байх юм. тэгээд энэ бүр чинь хүртэл нэгжийн нормтой байж эхэлнэ. Ингээд эхлэхээрээ эндээс зөв зохион байгуулалт бол бий болж эхэлнэ гэж ойлгох ёстой. 

Нормативын асуудлыг бол зүгээр нөгөө орон нутгийнхаа орон нутаг биш одоо татварын одоо жишээ нэг байцаагч жишээ нь хэдэн байгууллагатай харьцах юм ч гэдэг юм энэ бүр чинь бүгдийг нь нормативаар зохицуулж өгч байгаа юм. Хүний ажилтай холбоотой ажлуудыг. Тэгэхээр Төсвийн хуулин дээр норм, норматив, стандарт зураг төсөв орж чадсанаараа дараа жилийн төсөв бол сайн төсөв гарна. Хяналтаа сайжруулна. Тэгээд ингээд өнөөдрийн хөрөнгө оруулалтын ажлууд 4 сарын сүүл болсон. Эхлэхгүй байгаа нь энэ бол үнэхээр одоо бид нарын энэ төсвийн хуваарилалттай холбоотой байгаа юм. Энэ Төсвийн хуулиа шинэчлээд өгчих юм бол ажил эхэлмээр байна шүү дээ. Ялангуяа нөгөө хөрөнгө оруулалтын ажлууд. Тэгээд ингээд өөр өөр төсөв дээр тавигдсан. Мөнгө төгрөг нь хүрдэггүй. Тэгээд ийм байдалтай байгаад байгаа. Үүнийг даруй баталж өгч дараа жилийн төсвөө илүү үндэслэлтэй төсөв батлуулмаар байна. 
М.Энхболд: Мөнхбат гишүүн асуултаа асууя. 

Ж.Мөнхбат: Хуулийн төслийг зарчмын хувьд дэмжиж байгаа. Зүгээр ерөнхийдөө асуулт гэх юм уу, санал гэх юм уу нэг ийм зүйл байгаа юм. Орон нутагт хийгдэж байгаа төсвийн хөрөнгөөр хэрэгжиж байгаа энэ хөрөнгө оруулалтуудын асуудлыг жигдлэх цэгцлэх норм, норматив стандартыг нь нэг жишиг рүү аваачих цаг нь болсон гэдэгтэй бол санал нийлж байгаа юм. Жишээлбэл би одоо энэ жил миний тойрог дээр хэдэн соёлын төв баригдах ийм асуудал яригдаад ер нь соёлын төвийн зураг хийлгэнэ гэхээр баахан мөнгө төгрөг төсвөөс бас гаргаж хийдэг юм байна. Бэлэн зураг байна уу гээд ингэхээр тэр аймгийн тэр сумынх, энэ аймгийн энэ сумынх гээд ингээд янз бүрийн хийц хэлбэр загвартай баахан зураг байдаг юм байна. 

Тэгэхээр зүгээр цаашдаа бол энэ дээр бол 3-аас юм уу суман дээрх соёлын төв, хүүхдийн цэцэрлэг спорт зал ч байдаг юм уу ийм зүйлийг таван янзын загвартай тэр дундаасаа ингээд сонгоод өөрсдөө хийдэг. Хэмжээ нь ижилхэн гаргах хөрөнгө оруулалт нь ижилхэн. Хэлбэр дүрс нь ижилхэн. Хуучин бид нарын 10 жилийн сургууль аймгийн төвд төгсөхөд ийм л байсан шүү дээ. Нэг стандарттай л. Нэг норм нормативтай л байсан. Тэглээ гээд мууддаггүй. Зүгээр хангай, говь, тал хээрийн бүс гээд газар нутгаасаа тэгээд нөгөө дэд бүтцийнхээ холболттой холбоотой асуудлаасаа болоод өөр өөр байх байх. Ингэх юм бол энэ төсвийн мөнгийг үрэлгэн байдлаар зардаг ядаж л нэг байшин барих гэж энэ Монгол Улс чинь төсвийн мөнгөнөөс баахан одоо зураг төслийн мөнгө гэж ийм юм ингээд жил бүр үрэлгэн байдлаар л ингээд гарч байгаа юм. Бэлэн ийм таван стандартын хүүхдийн цэцэрлэг баривал ийм таваас нь соёлын төв баривал ийм таван зургаас нэгийг нь сонго. Сургууль баривал ийм тав байна ч гэдэг юм уу. 

Ингээд явах юм бол энэ бол арай бас цэгцрээд явах бүрэн боломж байгаа байх гэсэн ийм бодол бол бас төрсөн. Тийм учраас бол зарчмын хувьд бол энэ оруулж ирж байгаа хуулийн төслийг бол дэмжиж байгаа юм. 

Нэг зүйл байгаа нь юу вэ гэхээр энэ төсвөөр бүтээн байгуулалт хийхтэй холбоотой асуудлыг бол цаг алддаг хүндрэл үүсдэг нэг зовлон нь бүх зүйлийг энэ салбарын яамдууд өөр өөрсдөө төв дээрээ авах гээд байдаг нэг ийм зовлон байгаа. Би өмнөх бүлгийн хурал дээр бас ярьж байсан. Тэр жижиг дунд үйлдвэрлэлийн одоо асуудлыг шалгаруулах гээд хөдөө сумын нэг хүнсний дэлгүүрийн эзэн дэлгүүртэй нөхөр жижиг дунд үйлдвэрийн зээлд хамрагдах гээд ингэхээр Улаанбаатар хотод ирээд яамны тэр харуул хамгаалалтыг нэвтрээд ингэж тэр яам руу орж байж хүсэлтээ гаргаж тавьж ингэж явдаг ийм том зовлон байгаа. Тэгэхээр энийг тэр орон нутагт нь шилжүүлж өгдөг аймаг руу шилжүүлж өгдөг. Аймгийнх нь тэр газрууд шуурхай түргэн ажилладаг. Хариуцлага алдсан байх юм бол тэр хүмүүс нь бас хариуцлагаа хүлээдэг байх ийм жишиг рүү цаашдаа орж ингэж явах нь бас зөв байх гэж ингэж бодож байгаа гэдгийг хэлье. 
Ялангуяа Занданшатар сайд байж байна. Засгийн газрын сайд нар байж байна. Энэ төвлөрлийг сааруулъя гэж бид нар их ярьж байгаа шүү дээ хөгжил дээр. Тийм учраас бол энэ бүтээн байгуулалттай холбоотой зүйлийг орон нутагтай холбоотой зүйлийг бол орон нутгийнх нь байгууллагууд руу шилжүүлдэг энэ асуудлыг цааш цаашдаа ер нь их анхаарах хэрэгтэй юм билээ шүү гэдэг ийм  зүйлийг хэлье. 

М.Энхболд: Мөнхбат гишүүн бараг санал хэлчихлээ. Баделхан гишүүн асуулт тавья. 

Х.Баделхан: Баярлалаа. Энэ Учрал гишүүн их чухал хуулийн төсөл өргөн барьж байгаа юм. Өнөөдөр бол амьдрал дээр бол шаардагдаж байгаа. Энд энэ санаа нь бол төсвийн төлөвлөлтийн норм, норматив гэж ярьж байгаа шүү дээ. Хамгийн гол нь төсөв төлөвлөхдөө норм нормативаар төлөвлөе гэж. Уг нь бол норм норматив бол бидэнд байгаа л даа. Мөрдөхгүй байгаа болохоос биш. Тухайлбал боловсролын хувьсах зардал гэж зардал байгаа. Хаана хүүхэд сурна тэнд бол хувьсах зардалтай. Тэгээд хүүхдээ дагаад хувьсан зардал явж байгаа. Энэ тал дээр бол ямар нэгэн хэл ам байхгүй. Хүүхдийн тоогоор бол хувьсах зардал аваад төлөвлөлт бол оновчтой явж байгаа. Зарим нэг салбар дээр бол тийм юм байхгүй байгаа. 

Гишүүд голдуу нөгөө үндсэн хөрөнгийн асуудлаар ярьж байна л даа. Үндсэн хөрөнгийн төрөл дээр бол нэг загварын зураг яг зургийн дагуу номын дагуу хийнэ гэвэл өгөх юм бол байгаа. Тэгэхээр энэ төлөвлөлт бол урсгал зардлын төлөвлөлт, хөрөнгө оруулалтын төлөвлөлт гэж бас хоёр өөр байгаа юм байна л даа. Би асуух гэж байгаа асуулт бол гишүүд сая хөрөнгө оруулалтын чиглэлээр бол ярьчихлаа. Урсгал зардал, тухайлбал аймгуудын хүн амын тоо бол өөр өөр байгаа. Тэгэхээр урсгал зардлын норм нормативыг хэн яаж тогтоож яаж мөрдөх юм бол доо гэсэн ийм бодол байгаа. Төлөвлөлтийн норм норматив. 
М.Энхболд: Учрал гишүүн хариулах уу. Учрал гишүүн. 

Н.Учрал: Энэ Засгийн газраас санал авах гээд хуулийн төслийн саналыг авсан. Тэгээд би Засгийн газраас өгсөн саналыг бол хүлээж аваад ингээд нэмэлт, өөрчлөлт оруулаад хуулийн төслийн үзэл баримтлалыг өргөн барьсан байгаа. Тэгэхээр үүн дээр болохоор яг одоо сая Баделхан сайдын ярьж байгаагаар бол энэ урсгал зардлын асуудал буюу одоо жишээ нь энэ төсвийн тухай хуулийн нэмэлт дээр 24.6.1 дээр орцын норм, норматив батлагдсан стандарт зураг төсөл гарцыг хүрэх үр дүн түүний шалгуур гээд гурвын аль тохирохыг үндэслэнэ гэж байгаа юм. Үүн дээр бол Байнгын хороон дээр гишүүд олон саналуудыг хэлсэн. 

Тэгэхээр энэ дээр юу хэлэх гэж байна вэ гэхээр нэгжийн норм бол өөрөө төсвийн шууд захирагч нарын урсгал зардалтай бол шууд холбоотой. Макро түвшиндээ бол сангийн яам холбогдох яамтайгаа хамтраад энэ нормыг бол дагаж мөрдүүлж байгаа. Ингээд үүнийгээ яг нэгж дээр авч ирэхээр урсгал зардлын нормыг бол төсвийн шууд захирагч нар өөрсдөө баримтлах ёстой юм. Үүнийг ч гэсэн бараг жил бүр норм норматив, стандартуудыг чинь бид шинэчлэн мөрдөөд явдаг. Үүнийхээ дагуу макро түвшний энэ төлөвлөлтөд хэрэглэж байгаа томсгосон норм гараад ирсний дараа бол яг урсгал зардлын нормыг ч гэсэн төсвийн шууд захирагч нар шууд баримтлах болж эхэлнэ. 

Жишээ нь одоо хөдөө орон нутагт бол нөгөө галлагааных нь хугацаа нь ямар байх юм бэ ч гэдгээс шалтгаалаад ч гэсэн түлшнийх нь норм гэж нэг байна. 

Одоо нөгөө нэг ор хоногт ногдох хоолны зардал ч гэдэг ч юм уу тэгээд энэ бүр бол шууд урсгал  зардлын буюу яг нөгөө нэгжийн нормтойгоо шууд холбогдоод явах учраас төсвийн шууд захирагч нар батлагдсан энэ урсгал зардалтай холбоотой нэгжийн нормыг бол баримтлах шаардлагатай. Ингэж байж макро түвшний төлөвлөлтийг хийхдээ одоо баримталсан тэр томсгосон норм чинь амьдрал дээр хэрэгжинэ. Тэгэхгүй бол томсгосон норм тавиад өгдөг. Тэгээд нөгөө яг урсгал зардлаа гаргаад явахаараа энэ нэгжийн нормоо баримтлахгүй бол дахиад энд асуудал үүсэж байгаа байхгүй юу. Яг тогтоогоод өгсөн зүйлээ яг хөрсөн дээр бол нэгжийн нормоо дахиад баримтлах ийм бол шаардлагагүй болж байна. Эхэлж байгаа учраас энд шууд холбогдож эхэлнэ. 

Төлөвлөхдөө бол томсгосноороо бариад яг хөрсөн дээрээ бол яг нөгөө дүүрэг орон нутгийн төсвийн захирагч нар бол нэгжийнхээ нормыг бариад орон тоотой холбоотой асуудлыг бол нормативаа бариад ингээд хөрөнгө оруулалттай холбоотой асуудлаа стандартаа бариад стандартаа гарахаар нөгөө түрүүний гишүүдийн хэлээд байгаагаар зураг төсвүүд нь ч гэсэн яг нэг зураг төсөвтөө ийм байдалд шилжиж эхэлнэ. Тэгэхээр энэ зөв голдрилдоо орж байгаа юм. Бид нарт байгаа юу гэвэл байгаа. Шинэ жил бүр энийгээ батлуулж байгаа. Гэхдээ төсвийг төлөвлөхөд энэ 24.6 дээр энэ норм, нормативыг баримтална гэдэг үг үсэг байхгүйгээсээ болоод ийм зах замбараагүй болсон байхгүй юу. Өнгөрсөн хугацааны төсөв бол. 
М.Энхболд: Гишүүдээ дөрвөн хүний асуулт байна. Дараа нь бас үг хэлнэ. 15 цагаас Ерөнхий сайдын цаг учраас тэрний наана энэ асуудлаа амжуулаад цагаа жаахан сунгаад яах уу. Тэгээд дараа нь бас нэг асуудал байгаа шүү дээ. Засгийн газрын тухай хуульд өөрчлөлт оруулах. Тэрийг бол Ерөнхий сайдын цагийн дараа болох уу. Эсвэл үүний дараа шууд явуулчих юм уу. 

Тэрбишдагва гишүүн асуултаа тавья. 

Д.Тэрбишдагва:  Энэ маш чухал асуудал оруулж ирж байна гэж бодож байна л даа. Тэгэхдээ түрүүнээс хойш гишүүдийн дотор нэг загварын зураг гэж юм яриад байгаа юм. Тэгэхээр тал нутаг дээр байгаа барилгын дизайн хэлбэр цэвдэгтэй уултай байгаа барилгын дизайн хэлбэр норм норматив чинь их өөр шүү дээ. 

Тэгэхээр энэ бол Төсвийн тухай хуульд нэмэлт, өөрчлөлт оруулж байгаа учраас Учрал гишүүн ээ. Занданшатар гишүүн битгий үймүүлээд бай л даа. Хүн юм ярьж байхад. Тантай холбоотой асуудал ярьж байна шүү дээ. 

М.Энхболд: Занданшатар сайд байрандаа сууя. 

Д.Тэрбишдагва: Тэгээд энэ асуулт нь бол чухал асуудал л даа. Төсвийн тухай хуулин дээр төсөв дээр хөрөнгө оруулж байгаа бүхий л асуудал норм нормативтай байгаа. Энд хэчнээн норм, норматив өөрчлөлт оруулах бол. Одоо энэ чинь сая бол цэцэрлэг сургууль л гэж яриад байна. Энэ чинь одоо нэг сум тухайлах юм бол маш их ой модтой сум бол тэрийг чинь бид бас бусад зүйлтэй холбож өгмөөр байгаа юм. Аялал жуулчлал энэ тэртэй холбож өгөх хэрэгтэй шүү дээ. 

Тэгтэл бол нэг их сайхан модоор янз янзын сайхан барилга байшинтай байж байхад нэг дизайн гэж хэлэнгүүтээ шал хүнд ямар ч ойлгомжгүй тийм сургууль ч юм уу цэцэрлэг барьчихдаг юмыг нэг загвар гэж яриад байна л даа. Тэгэхээр бид чинь бол энэ улсын төсвөөр хэрэгжүүлж байгаа энэ хөрөнгө оруулалтаа яаж ингэж норм, нормативыг сум орон нутаг бүрд нь зохицуулах вэ. Тийм учраас миний бодлоор бол энэ сум орон нутгийн өөрийнх нь хөгжлийн төлөвлөгөөтэй уялдаж өгсөн тэгээд яах вэ нийт норм норматив юу гэдэг юм бэ сургуулийн цэцэрлэгийн хүүхдүүдийн ор өрөөний хэмжээ ийм байна гэж байхад бол дизайн хэлбэр, галбирын хувьд бол өөрчлөх. Нөгөө талаас нь сум орон нутаг дээр байж байгаа гарч байгаа бүтээгдэхүүний хэмжээ хэрэгцээ бол янз янз. Зарим газар цемент байж байхад зарим газар мод байж байна. 
Зарим нь их гол байж байхад Улаанбаатараас гарцаа байхгүй одоо материал авч байгаа тэр газруудыг чинь зардал нь бас өндөр болно шүү дээ. Тэгэхээр энэ нэг загварын норм зураг гэдгийг одоо ер нь яг нэг загварын зураг гээд одоо 120 хүүхдийн цэцэрлэг бол төчнөөн төгрөгөөр баригдана гэчих юм бол тэр өөрөө бүтэхгүй шүү дээ. Улаанбаатар хотын төвд байгаа цэцэрлэг Сонгинохайрхан дүүргийн уулын аманд байж байгаа цэцэрлэг хоёрын хооронд бол тэрэнд чинь зам тавина. Цахилгаан татна. Усны асуудлыг шийднэ. Ингээд бодохоор норм, нормативын асуудал дээр ингэж нэг үр ашигтай гаргачих юмсан гэсэн санаачилгыг бол дэмжээд байгаа юм. 

Тэгэхдээ энийг одоо яаж цэгцлэх вэ. Хууль дүрэм гардаг. Хууль нь бол хэрэгжихгүй явдаг гэж байнга яриад байгаа юм л даа. Хэрэгжүүлэхийн тулд энийг сайжруулах гэж оруулж ирж байгаа. Тэгэхээр сайжруулахын тулд яг одоо яаж хийх вэ. Зарим газар бол уул даваатай газар бол зам ямар үнэтэй болдог вэ. Талын зам ямар үнэтэй болох вэ гээд. Ингээд гэх мэтчилэнгээр ингээд норм нормативыг нь бол нэг загвараас гадна энэ орон нутгийн өөрсдийнх нь санал энэ эрх дархыг нь орон нутагт өгчихгүй. Дан дээрээс төвлөрөөд байгаа юм. 

Уг нь орон нутгийн эрх дарх байх юм бол манай дүүрэг гэдэг юм уу, манай аймаг, манай сум яг ийм болж байж ингэж аялал жуулчлалыг татах юм. Цагаан идээгээрээ үйлдвэрлэлтэй байх юм уу, аялал жуулчлалаар уу. Юугаар татах юм гэхээр чинь өөр өөрийн хэлбэр галбиртай болно л доо. Тэр бас нэг нормтой стандарттай тэр сум орон нутгийн зураг хөрөг гарах уу. Тэгэхээр үүнтэй холбогдуулаад яаж энэ норм, нормативаа зохицуулах вэ гэсэн асуулт байх юм. 

М.Энхболд: Учрал гишүүн хариулах уу. 

Н.Учрал: Үндэсний стандартын байгууллага бол стандартуудыг гаргаж батлуулж бусад төсөвт байгууллагуудад мөрдүүлж байгаа. Манайд одоо бол хүчин төгөлдөр мөрдөгдөж байгаа бол олон стандартууд байгаа. Яг энэ сургууль, цэцэрлэгтэй холбоотой стандартууд бол байгаа. Жишээ нь одоо ингээд барилгын зургийн стандарт хүртэл одоо УСТ 2011, 25, 60 гээд ингээд хөдөлмөрийн аюулгүй ажиллагаа, зам байгууламжийн стандарт тэгээд хүүхдийн асрамжийн газрын стандарт, эрүүл мэндийн лабораторийн стандарт бага дунд суурь боловсрол, сургуулийн өмнөх боловсролын байгууллагын сургалтын орчны стандарт гээд энэ стандартууд байгаад байгаа юм. Энэ Төсвийн хуулин дээр энэ стандарт энэ норм, нормативыг баримтлах эрх зүйн зохицуулалтыг бий болгосноороо төсвөөс санхүүжиж байгаа бүх барилга байгууламжийг барихад л стандартуудыг мөрдүүлнэ. 
Тэгэхээр сая Тэрбишдагва гишүүний хэлж байгаа дээр бол яг энэ хууль батлагдсаны дараа бид нар стандартыг шинэчилж батлах шаардлага үүсэж байгаа. Тэгэхээр Сангийн яам одоо Барилгын яамтай ч юм уу хамтраад эсвэл боловсролын яамтай хамтраад бүх салбар төсвөөс санхүүжиж байгууллага бүр дээр стандарт гаргана. Ингэхдээ одоо жишээ нь хөдөө орон нутагт одоо тэр бүсчилсэн хэлбэрээр нь ч юм уу эсвэл алслагдсан аймгуудад ямар байх юм. Өнөөдөр Улаанбаатар хотын захын дүүргүүдэд бас ямар байх юм бэ гээд энэ стандартуудыг бас ялгамжтай бий болгохыг бол би бас дэмжиж байна. Тэгэхээр энэ стандартуудыг батлахдаа энэ хууль гарсны дараа энийг гаргаад стандартаа мөрдөөд явна. 
Яагаад вэ гэхээр энэ хууль гарсны дараа бол энэ стандарт норм, норматив зураг төсөв байхгүй бол төсвийг төлөвлөж чадахгүй байдал орж байгаа юм. Өнгөрсөн хугацаанд бол санал аваад тэгээд ингээд өмнөх жишиг нь ийм байсан уу гээд ингээд дураараа тоо тавиад тэгээд нөгөө балансаа барихын тулд хүчээр нийлүүлдэг. Тэгээд одоо ингээд хөрөнгө оруулалт хийгдэх гээд гацаж байгаа байхгүй юу. Тэгэхээр стандартуудыгаа дараа нь үүний дараа хууль гарсны дараа шинэчлэн батлахдаа салбарын яамдуудтайгаа Сангийн яам бол нэлээд сайтар ажиллаж яг бас Тэрбишдагва гишүүний хэлдгээр нөхцөл байдал нь өөр байгаа учраас зураг төсвүүдийг яг баримтлах стандартуудыг нь өөр өөрөөр хийж өгөх ёстой байх. Манай Улсын хүрээнд бол яг одоо боловсролын хууль ч гэсэн өөрөө Улаанбаатар хотод нэг үйлчлэх, хөдөө орон нутагт нэг үйлчлэх хэлбэрээр энэ хуулийг гаргахгүй бол болохгүй байгаа юм. Яг үүнтэй адилхан хөдөө  орон нутагт баригдах цэцэрлэг, Улаанбаатар хотод баригдах цэцэрлэгийн стандарт бол өөр. 
Тэгэхээр энэ стандартуудыг бол ингээд бүсчилсэн хэлбэрээр гаргаад явах нь бол цаашид хөрөнгө оруулалт дээр хөрсөн дээр хурдан хугацаанд хэрэгжээд хяналттай байх бололцоо бүрдэх учраас энийг бас салбарын яамдууд бас цаашдаа анхаарч ажиллана биз гэж бодож байна. Хуулийг ямар ч байсан гаргаад үүний дараа Засгийн газар ажлаа хийх ёстой байх. 

М.Энхболд: Тэрбишдагва гишүүнд нэг минут нэмж өгье. 

Д.Тэрбишдагва: Сая баталсан стандартаар бол стандартыг өөрөө сонгодог болсон л доо. Тийм учраас орон нутаг өөрсдөдөө зориулсан орон нутгийн онцлогт тохируулсан стандартуудын дагуу барилга норм нормативт зориулсан стандарт хийж болно л доо. Ганцхан тэр орон нутгийн тэр хөгжлийн бодлоготой тэр зураг төсөлд нь  зохицсон тэрийг нь яам, Тамгын газар хүлээн зөвшөөрч байхгүй бол ерөөсөө нэг зураг төсөлтэй гэж хэлээд л би хэлж байна шүү дээ. Говийн аймаг тал нутаг дээр байгаа аймаг, Хөвсгөл аймаг хоёр эсвэл Баян-Өлгийд барьж байгаа маш өндөр уул хадтай газар байгаа сумын барилгын хэлбэр энэ тэр чинь бол. Яагаад гэвэл энэ чинь өөрөө улс орны өвөрмөц байдлыг харуулж зүгээр нэг норм, норматив юунд биш энэ нь өөрөө хөрөнгө оруулалт нь өөрөө эргээд энэ аялал жуулчлалдаа хүртэл нөлөөлдөг учраас энэ бүрийг бол.
М.Энхболд: Учрал гишүүн ерөнхийдөө хариулчихсан л даа. Ер нь зүгээр хуучин социализмын үед ч бас байсан шүү дээ. 0-оос дээш түвшинд нь бол дипой зураг төсөв гээд тэрүүгээр явж байсан. Нолиос доошход нь бол газрын геологи хийгээд тэр цэвдэгтэй нь тааруулаад төсвийг нь жаахан өөрчлөөд явж байсан тийм ээ. 

Элдэв-Очир гишүүн асуултаа асууя.

Л.Элдэв-Очир: Их тийм чухал хуулийн төсөл оруулж ирж байгаа юм. Тэгэхээр Төсвийн тухай хуулийн 24.6 дээр норм нормативыг баримтална гэсэн одоо өөрчлөлтийг оруулж ирж байгаа л ийм хууль л даа. Би бодохдоо урд нь бол одоо хуулийн цоорхой байж ээ гэж ойлгож байна. Бид нар яах вэ гэхээр төсвийн сахилга хариуцлагын тухай асуудлаар өөрсдөө ийм боломжтой зүйлээ хуулийн цоорхойгоор гаргаж ирчхээд тэгээд одоо гэдэг юм бэ? Олон улсын валютын сан, гаднын хөрөнгө оруулалтын банк санхүүгийн байгууллагуудаас үүрэг даалгавар аваад сууж байдаг. Юу гэсэн үүрэг даалгавар вэ гэхээр төсвийн сахилга бат, хариуцлагыг сайжруул нэгдүгээрт гэдэг. 

Тэгэхээр энэ дээр бол зайлшгүй шаардлагатай ийм заалтууд орж ирж байгаад бол сайшааж байна. Тэгэхээр хөрөнгө оруулалтын стандартын асуудлыг бас хөндөж яримаар байгаа юм. Энэ хөрөнгө оруулалтын стандартыг одоо байгаа боловч мөрдөхгүйгээс болоод одоо нөгөө бид нарын хэл ам дагуулаад байдаг олон жил дамнасан концессын гэрээнүүд чинь бас яг энэ дээр хамрагдаад ороод ирнэ. 

Концессын гэрээ гэхээрээ урьдчилж мөнгийг нь гаргаж байгаа хөнгөн нөхцөл авна гэдэг байдлаар л баахан том төсөвт өртгөөс нь давсан мөнгө оруулаад ирдэг. Тэр батлагдаад явдаг. Тэгээд тэр нь хэрэгжээд явдаг. Энэ дээр бас норм, норматив хязгаарыг нь тогтоож өгмөөр байгаа юм. Стандартыг нь. 

Дараагийн нэг асуудал юу вэ гэхээр өнгөрсөн 7 хоногт Төсвийн байнгын хороогоор статистикийн төв газрын мэдээллийг сонссон. Энэ мэдээлэл дээр Эдийн засгийн байнгын хороонд энэ нэг төрийн албаны данхайсан бүтэц буюу 190 мянган хүн гэдэг энэ тоог хөндөж гаргаж ирсэн. 1990 оноос хойш аль аль жилүүдэд нь хэд хэдэн хүнээр нэмэгдсэн юм бэ. Ямар үндэслэл шалтгаанаар нэмэгдсэн юм бэ. Зөвхөн тоон үзүүлэлт биш анализ хийж өгөөч гэсэн. Ийм ийм учир шалтгаанаар тэд тэдэн онуудад тэд тэдээр нэмэгдсээр байгаад өнөөдөр ийм төрийн данхайсан бүтэц бий болж гэсэн ийм дүгнэлтийг гаргаж өгөөч гэж хүссэн байгаа. Эдийн засгийн байнгын хороонд ирүүлэх байгаа. Үүнтэй холбогдуулж юу асуух гэж байна гэхээр төрийн албаны энэ данхар том бүтцийг яах ёстой юм бэ. Үүнд норм, норматив гэж байна уу, үгүй юу. Энийг бас зайлшгүй хуульчлах шаардлага байна уу, үгүй юу гэдгийг хууль санаачлагчаас асуух гэсэн юм. Баярлалаа. 

М.Энхболд: Учрал гишүүн хариулъя. 

Н.Учрал: Стандартыг бол сая одоо хөрөнгө оруулалт дээр эхлээд төсвийг төлөвлөхдөө болоод хэрэгжилтийг хангахдаа бол норм, нормативаа баримтална гэж сайн тусгасан учраас энэ нь хэрэгжээд явна. Зүгээр саяын тэр төрийн албаны данхар бүтэц бол юунаас болсон бэ гэвэл Монгол Улсын Их Хурлаар 2002 онд батлагдсан. Төсвийн байгууллагын удирдлага санхүүжилтийн тухай хууль, Ерөнхий менежерийн эрхийн 17.1.5 дээр ийм заалт оруулсан. Байгууллагын орон тоо цалингийн сангаа тогтооно гэдгийг ерөнхий менежерт эрхийг нь олгосон. Тэгэхээр ерөөсөө төсвийг захирч байгаа нөхдүүд чинь яаж байна вэ гэхээр төсөв ороод ирнэ тэгээд цалингийн сангаа нэгэнт ороод ирж байгаа учраас орон тоогоо түүндээ тохируулаад одоо юу гэдэг юм бэ 100 сая төгрөгийн цалингийн сантай байлаа гэхэд үүндээ тохируулсан 100 хүн, 200, 300 хүн ч гэдэг юм уу тохируулаад авчихна. 
Бага цалинтай төрийн маш олон данхар бүтцийг бий болгосон. Уг нь үүн дээр нормативыг нь тогтоохдоо жишээ нь манайд ийм стандарт байгаа шүү дээ. Одоо цэвэрлэгээ хийж байгаа үйлчилгээний ажилтан байлаа гэхэд цэвэрлэх талбайн хэмжээг нь энэ байгууллага тийм талбайн хэмжээг цэвэрлэнэ гэж. Тэгвэл хэдэн үйлчлэгч манайд хэрэгтэй юм гэдэг чинь тодорхой болно. Ингээд түрүүн хэлсэн татварын нэг байцаагч хэдэн байгууллагатай харилцах юм бэ. Тэгвэл тэдэн байгууллагатай харилцана гэвэл норматив гарчих юм бол үүнд хэдэн хүн хэрэгтэй болно. Ингээд ерөнхий боловсролын сургуулийн одоо нэг түвшний ажил хийж байгаа хүмүүс ч гэсэн адилхан шүү дээ. 

Өнөөдөр хүний нөөц дээр бол авч байгаа цалин оруулж  байгаа хувь нэмэр хоёр тэнцэх, шударга байдал явна л гэж байгаа. Гэтэл бол манайд бол шударга байдал байхгүй. Яг ижил түвшний хоёр ажил хийдэг нэг нь оруулж байгаа хувь нэмэр өндөр. Нөгөөх нь бага тэгсэн мөртөө ижил цалинтай. Ийм байдалд хүрсэн учраас гадаадаас одоо сургууль соёл төгсөөд ирж байгаа залуучууд энэ тэр бол Монголын төрийн байгууллагад орж ажиллах бол хэцүү л дээ. Яаж ийм цалингаар ажиллах юм бэ. Яаж ийм цалингаар ажиллах юм бэ. Ийм л байгаа байхгүй юу. Тэгэхээр үүн дээр бол бид нар ерөөсөө нормативаа барина гэх юм бол энэ үзүүлэлтийгээ орон нутгийн төсвийн бүх шууд захирагчид нь төсвөө төлөвлөж зарцуулахдаа ерөөсөө л энэ нормативаа баримтлаад явчих юм бол өндөр боломжийн цалинтай тэгээд хийх ажил нь тодорхой гарч ирнэ. Ингээд хийх ажил стандарт норм нь гараад ирсэн учраас түүнд нь тохирсон орон тооны бүтэц орж ирнэ шүү дээ. 
Түүнээс биш зүгээр цалингийн сан надад байна гээд дураараа бүтцээ өөрчилж оруулж ирээд хэрэггүй олон зөвлөх, туслах, элдэв шалдав хүмүүс оруулаад ирдэг. Тэгээд эдгээр нь ажлаа хийдэггүй. Тэгээд тэр дунд нь ажил хийдэг цөөхөн хүн нь  дандаа хохирч байдаг. Илүү ажил хийдэг. Тэгээд ажил хийдэг нэртэй нэг нөхөр ижилхэн цалин аваад сууж байдаг. Энэ чинь норматив байхгүй болсонтой холбоотой шүү дээ. Яг энэ байдлаар явах юм бол төрийн алба бол 2024 он гэхэд бол тоогоо алдана. Энэ бол утгаа алдаж байгаа байхгүй юу. 
Тэгэхээр бид бол энэ тоог барихын тулд одоо та нар төрийн албаны данхар бүтцийг багасга. Сахилга батаа сайжруул хариуцлагаа нэмэгдүүл гэж 1000 хэлээд нэмэр байхгүй. Зүгээр төсвийн хуулиндаа энийг хуульчилж оруулж өгөөд үүнийгээ Их Хурлын гишүүд бид хянах ёстой. Үүнийхээ араас. Яагаад норматив баримталдаггүй юм. Яагаад танай энэ байгууллага чинь ийм хэмжээний ажил хийдэг байж өнөөдөр яагаад ийм бүтцийг бий болгож байгаа вэ гэж араас нь бид нарыг шахаж шаардах боломжтой байхгүй юу. 
Тэгэхээр сая Элдэв-Очир гишүүний хэлдгээр бол Төсвийн тухай хуулинд энэ норм, нормативыг оруулж ирье гэдэг зүйлийг бол өнгөрсөн энэ 27 жилийн хугацаанд хүн бүр үе үеийн Их Хурлын гишүүд ярьсан юм билээ. Тэгээд ерөөсөө оруулж ирж чаддаггүй. Тэгээд дандаа ийм нэг ард нь эрх ашиг л байгаад байсан. Тэгээд энийг энэ парламент батлаад гаргаад үүнийхээ араас норм, нормативаа яриад явчих юм бол бас их дэвшил гарна. Тэгээд Засгийн газрыг дэмжиж байгаад би их баяртай байгаа юм. 

М.Энхболд: Тэгэхээр Эдийн засгийн байнгын хороо 183 мянган төрийн албан хаагчийг судалгааг гаргахдаа тухайн жилд шинээр ашиглалтад орсон сургууль, цэцэрлэг, эмнэлэг, соёлын байгууллагууд хэд байсан бэ хэдэн ажилтан нэмэгдсэн би гэдэгтэй нь хамт гаргаж өгөх хэрэгтэй шүү. Тэгэхгүй бол зүгээр нэг төрийн албан хаагч нэмэгдээд байсан юм шигээр жил жилийн юуг нь яаж бол болохгүй байх. 

Баатарбилэг гишүүн асуултаа тавья. 

Ё.Баатарбилэг: Энэ Засгийн газрын хуралдааны тэмдэглэлээс хоёр гурван зүйл асуух гээд байгаа юм. Тэгээд Байнгын хорооны дарга байхгүй байна. Сүүлд нь бичгээр хариулт өгөх юм уу. Энэ төсвийн захирагчийн үйл ажиллагааг яах вэ тэр урсгал зардал төлөвлөлт энэ тэрийг бол одоо урьдчилж тооцох бол боломжгүй юм. тэгсэн мөртөө бас гүйцэтгэлийн хяналтыг бас хийх боломжгүй юм гэсэн тийм тайлбар бичсэн байна. Тэгэхээр энэ төсвийн захирагчийн үйл ажиллагаа хэрэгжүүлэх хөтөлбөр төсөл арга хэмжээг урьдчилж төлөвлөхөд бол боломжгүй байж болох юм. Төлөвлөсөн ажлуудын гүйцэтгэл дээр яагаад хяналт тавьж болохгүй байгаа юм бэ гэдэг тийм тодорхойлолт оруулж ирж байгаа би бол ойлгохгүй байна л даа. Тэгэхээр энэ дээр Хэрэг эрхлэхээс би сүүлд бас тодруулга авъя. Яагаад гүйцэтгэл дээр нь хяналт тавьж болохгүй гэж ийм юм оруулж ирж байгаа юм бэ гэж. Энэ чинь төсвийн нийт тэнцлийг тодорхойлохдоо эргэн төлөгдөх цэвэр зээл гэснийг төсвийн нийт тэнцлийг тооцоолоод нийт зарлага болон эргэн төлөгдөх төлбөрийг хассан цэвэр зээлийн нийлбэрийг хэрэглэнэ гэдэг агуулгаар өөрчилсөн юм байна Учрал гишүүн ээ. 
Энийг тайлбарлаж өгөөч. Яг ямар агуулгатай юм бэ. Эргэн төлөгдөх цэвэр зээл чинь өөрөө төсвийн бүрэлдэхүүн хэсэг болоод ингээд явж байх ёстой шүү дээ. Бид нар бол өнгөрсөн хоёр жилийн хугацаанд хоёр, гурван томоохон зээлийн гэрээ соёрхон баталсан. Энэтхэгийн нэг тэрбум долларын зээлийн гэрээг ноднин жилийн 5 сарын 31-нд. Энэ хавар Солонгосын 500 сая долларын гээд. 

Тэгэхээр энэ эргэн төлөгдөх цэвэр зээлийг одоо нийт төсвийн тэнцлийг тодорхойлохдоо эргэн төлөгдөх төлбөрийг хассан цэвэр зээлийн нийлбэрийг хэрэглэнэ гэж өөрчилж байгаа нь яг ямар учиртай юм бэ. Энийг нэг маш тодорхой тайлбарлаж өгөөч. 

Тэгээд түрүүн Элдэв-Очир гишүүний хэлж байгаа гаднын тэр хөрөнгө оруулалтаар хийгдэж байгаа буюу эргэн төлөгдөх энэ чинь бол үндсэндээ бас дотоодын концессоор хийдэг ажилтай л адилхан шүү дээ зарчим нь. Тэгэхээр энэ дээр наад норм норматив гэдэг юм чинь яаж мөрдөгдөх боломжтой юм бэ. 

Гаднын хөрөнгө оруулалттай юм уу, Хятадын, Энэтхэгийн Солонгосын гээд хөрөнгө оруулалттай гээд тэндээсээ техник, технологио тодорхой хэмжээнд нь ингээд өөрсдөө нийлүүлээд ингээд явдаг. Тэгээд энэ дээр нь норм, норматив гэдэг юмыг яаж мөрдүүлэх яаж Монголчууд Монголын Засгийн газар өөрсдөө хяналт тавих ийм боломж байгаа юм. Олон улсын жишиг стандартад нь нийцүүлж хяналт тавих тэр боловсон хүчин манайханд тийм туршлага юм байгаа юм уу, үгүй юу. Түрүүчээсээ одоо ингээд Оюутолгойтой холбоотой маш том юм босоод явчихлаа шүү дээ. Тэгэхээр энэ дараа дараагийн том том зээлүүд дээр ийм юм явахгүй гэсэн баталгаа юм хаана байгаа юм бэ. Тэгэхээр энэ нэг өгүүлбэрээ та бол яг энүүгээр нь Засгийн газрын саналаар өөрчилж оруулж ирсэн юм байна. 

Та бол анх цэвэр зээл гэдгээр нь оруулсан юм байна шүү дээ эргэн төлөгдөх цэвэр зээл. Тэгэнгүүт нь тэрнээс нь одоо ингээд нэг тийм би бол ойлгохгүй юм байна. Эдийн засгийн хүн биш болохоор. Энийг нэг тайлбарлаж өгөөч. 

М.Энхболд: Учрал гишүүн. 
Н.Учрал: Би бол анх энэ хуулийн төслийг өргөн барихдаа бол яг одоо энэ төсвийн тухай хуулийнхаа 22.2-т төсвийг төсвийн шатлал эдийн засгийн ангид санхүүжүүлэх эх үүсвэрийг нь ангиллыг нь авч үзээд цэвэр зээл гээд явж байсан. Тэгээд энэ хуулийн төслийн нэгдүгээр зүйлийнхээ эргэж төлөгдөх цэвэр зээл гэснийгээ ийм агуулгаар нь өөрчлөөч гэдэг Засгийн санал бол надад өгсөн. Тэгээд 24.2 дээр бол би бол шууд одоо шалгуур үзүүлэлтэд ногдох норм норматив батлагдсан стандарт зураг төсвийг үндэслэнэ гэсэн ийм заалтыг л нэмүүлж оруулах хуулийн төслийг бол мэдүүлсэн. Тэгээд Засгийн газар бол бас өөрсдөө хэрэгжүүлж гүйцэд хяналт тавих байгууллага учраас бол ийм санал өгснийг нь бол хоёуланг нь ингээд тусгаад явсан. Ер нь сая Төсвийн байнгын хороон дээр бас энэ асуудал яригдаж байгаа. Тэгээд Төсвийн байнгын хороон дээр ажлын хэсэг гаргаад Улаан гишүүнээр ахлуулаад ажиллая гэдэг ийм шийдэлд хүрч байгаа. Тэгээд ажлын хэсэг дээр бол нэмэлт хэд хэдэн саналыг бол тусгаад явахад боломжтой гэж үзэж байгаа юм. 

М.Энхболд: Тайлбар нэмж өгөх юм уу. Болсон юм уу. Баатарбилэг гишүүн 1 минут авах уу. Баатарбилэг гишүүнд 1 минут. 

Ё.Баатарбилэг: Тэгэхээр би бол маш тодорхой л юм асууж байгаа юм л даа. Хууль санаачлагч өөрөө бол ингэж эргэн төлөгдөх цэвэр зээлийг нийт тэнцлийг тодорхойлохдоо ингэж тооцож оруулж ирсэн юм байна. Эргэн төлөгдөх цэвэр зээл гэдэг томьёоллоор нь тэгэхээр Засгийн газар болохоор төсвийн нийт тэнцлийг тооцоолохдоо нийт зарлага болон эргэн төлөгдөх төлбөрийг хассан цэвэр зээлийн нийлбэрийг хэрэглэнэ гээд оруулаад ирж байгаа байхгүй юу. Энэ нь бол би ерөнхий цаад агуулгаар нь ойлгож байна. Энийг яг одоо ингээд энийг чинь хуулийг ард иргэд хэрэглэх учраас энийг иргэдэд ойлгомжтой болгох талаас нь тайлбар өгөөч гэсэн юм. Тэгээд яах вэ Засгийн газрын зүгээс бас Байнгын хорооны зүгээс хариулт өгөх хүмүүс нь байхгүй байх шиг байна. Энийг маш тодорхой дараагийн удаа энэ асуудал явах юм бол маш тодорхой хариултыг би бас дахиж шардах болно шүү л гэж хэлье дээ. 

М.Энхболд: Дамба-Очир гишүүн гишүүн асуултаа асууя. 

Д.Дамба-Очир: Энийг бид нар бас нэлээд сүүлийн үед яриад байгаа юм. Энэ бол учрал гишүүн санаачлаад оруулж ирж байгаа. Түүнээс биш уг нь бол маш хэрэгтэй зүйл цагаа олж орж ирж байна гэж би бодож байгаа юм. Энэ бол энэ стандарт тогтоох норм норматив тогтоох асуудал бол боловсролын яам Эрүүл мэндийн яам хоёрт л их хэрэгтэй хууль байгаа юм. Яг нарийн яривал. Одоо тэгээд орон нутаг нь болсон болоогүй зураг хийх гээд ухантаад байдаг. Боловсролын яам бидэнд бэлэн зураг байна энийг авад хэрэглээч гэхээр үгүй гээд гүйгээд байдаг. Энэ бүгдээс нэг салах хэрэгтэй байх шиг байгаа юм. 

Хоёрдугаарт бол Боловсролын яам, Эрүүл мэндийн яам өнөөдөр нэг юм хийх хэрэгтэй. Юу вэ гэхээр аль суманд аль аймагт аль дүүрэгт аль баг дээр ямар хэрэгцээнүүд юу байна вэ гэдгийг гаргаж ирэхгүй бол гишүүд нь ч тэр яамдууд нь ч тэр дур дураараа юм тавьдгийг нь болиулах хэрэгтэй. Энэ хэрэгцээнүүдийг сайн хариуцсан яамдууд нь аягүй сайн бодлогоороо гаргаж ирэх хэрэгтэй. Тендер нь хаана зарлагдах нь одоо дууссан хэрэг. Мэргэжлийн яамдууд нь энийгээ хариуцаад аягүй сайн гаргаж ирэхгүй бол зарим сумдууд дээр жигтэйхэн олон хүүхдийн сургууль барьдаг. Тал нь бол сургуулиа хэрэглэхгүй, ашиглахгүй зардал нь аягүй өндөр дулаан цахилгаан юу байдаг юм тэр бүх юмнууд нь ийм одоо их замбараагүй хариуцлагагүй юмнууд их гарч байна. 
Хоёрдугаарт нь нэг юм хэлмээр байгаа юм. дөнгөж саяхан сургууль баригдсан сургууль. Ирэх жил нь дахиад засварын зардал нэхээд сууж байгаа юм. Үнэхээр чанаргүй хариуцлагагүй барьсан байдаг. Энэ хяналтын асуудлуудыг энэ хуулин дээр нь суулгаж өгч байгаад орон нутагт нь шилжүүл. Яамдууд нь эндээс Улаанбаатараас сургуулиудыг, цэцэрлэгүүдийг юу гэдэг юм эмнэлгүүдийг хянана гэсэн ойлголт байхгүй гэж би хэлэх гээд байгаа юм. Тийм учраас энийг бол цэвэр орон нутагт нь хариуцуулж өгөөд, орон нутаг нь энийгээ бол чанартай гүйцэтгэж авахгүй бол болохгүй гэдгийг би бас энэ дээр хууль дүрмэнд нь оруулаад явах ёстой юм болов уу гэж бодож байгаа юм. Мэдээж хүүхдүүдийн тооноос шалтгаалаад 250 хүүхэд байна уу, 120 хүүхэд байна уу, цэцэрлэг өөр өөр стандарттай байх нь ойлгомжтой. Сургуулиуд нь өөр өөр стандарттай байх нь ойлгомжтой. 

Байгаа хүн амынх нь нягтралаас шалтгаалаад өөр өөр эмнэлгүүдийн байх нь ойлгомжтой том жижиг. Гэхдээ тэр бүр дээр стандарт тогтоож өгөх нь зүйтэй. Зургуудыг нь гаргаад өгөх хэрэгтэй. Бэлдээд өгөх хэрэгтэй. Тэгэхгүй болохоор Увс аймагт ч байдаг юм уу, Дундговь аймаг, Эрдэнэт ч байдаг юм уу өөр өөр үнэтэй. Адилхан 250 хүүхдийн сургуулиуд. 250 хүүхдийн цэцэрлэгүүд өөр өөр үнэтэй байдгаа болиулах нь зүйтэй байх. Гэхдээ бүсчлээд одоо тэр нэг тээврийн зардал байдаг юм бол тэр юмнуудыг нь нэг зөрүүг нь коэфицент тогтоож байгаад батлаад өгөх хэрэгтэй. 

Ингээд нэг журманд ороод явахгүй бол энэ бол цаашдаа бол энэ төсвийн хөрөнгө оруулалтаар асар их хэмжээний сүүлийн үед юм хийдэг болсон байна.  Гэхдээ төсвийн ажлууд нь бол хөрөнгө оруулалтын ажлууд явахгүй. Яамны сайд нарын толгойны өвчин тамтай асуудал л болж хувираад байх шиг байгаа юм. 

Дээрээс нь бас нэг бодож оруулж ирэх асуудлуудаа ярихгүй бол би авахгүй бол бусад нь авахгүй гэдэг зарчмаар бие биетэй шүүхдэж унагаадаг. Тухайн жилдээ бол тэр төсвийн хөрөнгө оруулалт нь хэрэгжиж өгдөггүй. 

М.Энхболд: Дамба-Очир гишүүн үг хэлчихлээ шүү дээ. Гишүүд асуулт асууж дууслаа. Үг хэлэх гишүүн байна уу. Цогзолмаа  гишүүн үг хэлнэ. Амарзаяа гишүүнээр тасаллаа. 

Ц.Цогзолмаа: Юуны өмнө Учрал гишүүнд өнөөдөр яг 2019 оны төсвийн хүрээний мэдэгдлийг хэлэлцэх гэж байгаа цаг үеийн өмнө чухал асуудлыг одоо хэлэлцүүлэхээр оруулж ирж байгаад бол үнэхээрийн талархалтай байна. Тэгээд өнөөдөр салбарууд дээр үнэхээр энэ норм, нормативын тухай асуудал бол ялангуяа хөрөнгө оруулалттай холбож анхаарах зайлшгүй шаардлагатай байгаа юм. 
Нэгдүгээрт нь бид нар тоног төхөөрөмж, барилга байшингийн тухай асуудал дээр норм нормативт суурилсан хөрөнгө оруулалтын шийдэл хэрэгтэй байгаа. 

Хоёрдугаарт нь хамгийн чухал нь эдгээр баригдаж байгаа, шинээр баригдаж байгаа барилга байшингуудад ажиллах ёстой хүний нөөцийн асуудал, ажиллах хүмүүсийн орон тооны асуудлыг бас яг өнөөдөр орчин цагийн шаардлагад нийцүүлээд норм, нормативыг шинэчлэн тогтоох зайлшгүй шаардлагатай байгаа юм. Жишээ татаад ярих юм бол өнөөдөр ялангуяа одоо манай салбарт хүүхдүүдийн нягтаршил их байгаа тохиолдолд нэг ангид одоо 30 хүүхэд суралцах ёстой байтал 60 хүүхэд сууж байгаа анги байгаа. Тэрэн дээр бид нар нормыг нэг багш гэдгээр нь явах юм уу, эсвэл одоо үнэхээр ангийнх нь тоог нэмж өгөөд норм нормативаа одоо мөрдөх юм уу гэдэг ийм шийдлээ хүлээсэн асуудал байгаа. 

Тийм учраас бид нар энэ норм, нормативын асуудлыг нэг талаасаа хөрөнгө оруулалтын барилга байшингийн асуудалтай нь холбож явах. Нөгөө талаас нь тэр барилга байшинд ажиллах хүний нөөц ямар байх юм бэ гэдэг дээр нь анхаарч өгөх зайлшгүй шаардлагатай байгаа юм. 

Ер нь зүгээр нийгэмд явж байгаа олон өөрчлөлтүүдтэй холбоотой өнөөдөр зайлшгүй нийгэмд гарч байгаа олон өөрчлөлтүүдийг харгалзаж үзэж жишээлэхэд сургууль бүр дээр эмч ажиллах шаардлагатай байна. Хүүхдийн эрүүл мэндийн асуудлыг анхаарах зайлшгүй шаардлагатай байгаа. 

Хэрвээ эмч сургууль бүр дээр ажиллана гэх юм бол магадгүй энэ оны төсвийн хүрээний мэдэгдлээс эхлүүлээд сургууль бүрийг эмчтэй байх тэр орон тоог нь шийдэж өгөх шаардлагатай. Хөгжлийн бэрхшээлтэй хүүхдүүдийн сургууль дээр өнөөдөр сэтгэл зүйчийг зайлшгүй ажиллуулах шаардлагатай байна. Тэгвэл бид нар энэ орон тоог бас одоо ямар байдлаар үе шаттайгаар шийдэх вэ гэсэн зүйлүүд байна. 

Тийм учраас энэ норм нормативын асуудал дээр бид нар хэлэлцэх явцад маш сайн төлөвлөлт, маш сайн одоо ирээдүйг харсан норм, норматив бол төдийлөн юу гэдэг юм, гурван жилийн дотор юм уу, хоёр жилийн дотор өөрчлөгдөөд байхгүй. Тийм учраас урт хугацаанд хамгийн багаар бодоход 10-20 жилийн хугацаанд харж ийм зөв төлөвлөлтийг хийхэд энэ хуулийн ач холбогдол оршиж байгаа учраас хуулийн төслийг дэмжиж саналаа өгөхөд бэлэн байна. 

М.Энхболд: Амарзаяа гишүүн. 

Н.Амарзаяа: Төсвийн тухай хууль 2011 онд шинэчлэн батлагдсан юм. Яг ингэж батлагдахад энэ орцын норм, норматив батлагдсан стандарт зураг төсөл гарцын хүрэх үр дүн түүний шалгуур үзүүлэлт гэсэн яг төсвийн эрх захирагчийн үйл ажиллагаатай холбоотой яг ийм төсвийн норм нормативтай холбоотой энэ хуулийн заалт нь орхигдсон байгаа юм. 

2011 оноос өмнөх удирдлага санхүүжилтийн хууль ч гэсэн төсвийн хэмжээнд мөрдөгдөж байсан норм, нормативыг бодвол түүнээс өмнө бол бүрэн дүүрэн хэрэгжиж байсан гэсэн үг. Тэгэхээр энэ хуулийн энэ цоорхой, орхигдсон асуудлыг хөндөж манай Учрал гишүүн маань бас энэ хуулийг санаачлан орж ирж байгаад талархаж байна. Төсвийн норм, норматив байхгүйгээс шалтгаалаад төсвийн сахилга бат алдах, нэг ижил барилга, зураг төсөв нь хоёр өөр үнэтэй болох. Эндээс болоод татвар төлөгчдийн мөнгө үр ашиггүй зарцуулах гээд олон асуудлууд үүн дээр бас тулгуурлан нийгмийн дунд бухимдаад байгаа зүйл энэ байгаа гэдгийг онцолж хэлье. 

Ер нь аливаа төсвийг төлөвлөх батлах, хэрэгжүүлэх, тайлагнах энэ бүгд бол тогтвортой байдлыг хангах иж бүрэн үнэн зөв байдлыг хангах, санхүү төсвийн зохистой удирдлагыг хэрэгжүүлэх эдгээрийг ил тод байлгах хариуцлагатай байх гэсэн олон зарчмууд бол Төсвийн хуулиараа зохицуулагдаж баримтлагдаж байдгийг бас онцлон хэлье. Тийм болохоор аливаа төсвийг төлөвлөхдөө орцыг нь үйл ажиллагааг нь үр дүнгий нь гарцыг нь тооцож байж үнэхээр бодитой зайлшгүй шаардлагатай гэж байвал тэнд төсвөөс тухайн хөрөнгийг төлөвлөдөг баталдаг хуваарилдаг. Ингээд гүйцэтгэлд нь хяналт тавьдаг ийм төсвийн орчил үе шатууд маань алдагдаад байгаа ийм зүйлүүд бол бий гэдгийг бас онцлон хэлье гэж бодож байна. Тэгээд зайлшгүй энэ хууль маань гараад төсвөөс санхүүжигдэж байгаа бүх түвшинд нөгөө талаараа Монгол Улсын хэмжээнд дагаж мөрдөж байгаа бүх стандарт норм, нормативт бас тодорхой хэмжээний өөрчлөлтүүд орох байх гэдэгтэй санал нэг байгааг онцолъё. Тэгээд энэ хуулийг бүрэн дүүрэн дэмжиж байна. 
М.Энхболд: Амарзаяа гишүүнд баярлалаа. Гишүүд үг хэлж дууслаа. Ингээд завсарлая. Санал хураалтыг гурван цагийн Ерөнхий сайдын дараа болъё. Ирц арай хүрэхээргүй байна. 

Гурван цагаас Ерөнхий сайд мэдээлэл хийнэ. Дараа нь энэ саналаа хураана. Тэгээд Засгийн газрын тухай хуульд өөрчлөлт оруулах Учрал гишүүний санаачилсан бас нэг бүтэн асуудал байгаа. Тэрийгээ ярьж байж өнөөдрийн чуулган өндөрлөнө шүү. 

14 цаг 40 минутад даргын зөвлөл хуралдана. 
М.Энхболд: Үдээс хойших чуулганы нэгдсэн хуралдааныг нээе.

Өнөөдөр Эрүүл мэндийн тусламж үйлчилгээ бүх нийтийн хамралт сэдвээр Монгол Улсын Ерөнхий сайд Улсын Их Хуралд мэдээлэл хийх байгаа. 


Эхлээд мэдээллийг сонсоно. Дараа нь цөөнхийн төлөөлөл үг хэлнэ. Цөөнхөөс асуулт асуух, хариулт өгөх ийм дэгээр явна. Тэгээд Ерөнхий сайд таныг мэдээллээ хийхийг урьж байна. 

У.Хүрэлсүх: Эрхэм Улсын Их Хурлын дарга аа,

Эрхэм Улсын Их Хурлын эрхэм гишүүд ээ,

Улсын Их Хурлын хаврын чуулганы хуралдаанд Монгол Улсын Засгийн газраас хийх эхний мэдээллийг улс орны хөгжлийн нэг чухал тулгуур болох хүн ам ардынхаа эрүүл мэндийг хамгаалах, бүх нийтийн эрүүл мэндийн тусламж, үйлчилгээний хамралтын асуудлаар хийхээр бэлтгэлээ.

Нэгдсэн үндэсний байгууллагаас 2015 онд Мянганы хөгжлийн зорилтын хэрэгжилтийг дүгнэж, дэлхий нийтийн тогтвортой хөгжлийн 2030 он хүртэлх зорилтуудыг тодорхойлсон билээ. 
Энэхүү баримт бичигт эрүүл мэндийн чиглэлээр: 
Монгол хүний эрүүл, урт удаан амьдрах нөхцөлийг хангаж, урьдчилан сэргийлэх үндэсний тогтолцоог бүрдүүлж дундаж наслалтыг 78-д хүргэх

Эх, нялхсын эндэгдэл, хоол тэжээлийн дутагдлыг бууруулах

Халдварт болон халдварт бус өвчний тархалтыг бууруулах

Халдварт өвчний тандалт, сэргийлэлт, бэлэн байдлыг хангах, тархалтыг бууруулах гэсэн үндсэн зорилтыг дэвшүүлсэн.

Монгол Улсын Засгийн газрын үйл ажиллагааны хөтөлбөрт эрүүл мэндийн салбарын үндсэн зорилтыг:

“Хүн амыг аливаа өвчлөлөөс урьдчилан сэргийлэх, оношлох, эмчилгээ үйлчилгээний чанар, хүртээмжийг дээшлүүлэх эдийн засгийн тооцооллыг бий болгож, хүний нөөцийн чадавхыг бэхжүүлнэ”,

“Хүн амын урьдчилан сэргийлэх мэдлэг, боловсрол олгох, дадал, хандлагыг төлөвшүүлэх, нийгмийн эрүүл мэндийн тусламж, үйлчилгээг сайжруулах, халдварт бус өвчнөөс урьдчилан сэргийлэх үндэсний хөтөлбөр хэрэгжүүлнэ” гэж тодорхойлсон.

Дээрх зорилтыг хэрэгжүүлэхээр 2017 онд Засгийн газар “Төрөөс эрүүл мэндийн талаар баримтлах бодлого”-ыг батлан хэрэгжүүлж байна.

2017 онд Монгол эх оронд маань 74 мянга 328 нялх үрс шинээр мэндэлж, Монгол Улсын хүн ам гурван сая хоёр зуун мянгад хүрлээ. Их зохиолч Д.Нацагдоржийн“ Монголын үрс маш олон болтугай” хэмээсэн билэгтэй сайхан ерөөл  биеллээ олсоор байна. Шинээр төрсөн нялх үрсээ өлгийдөн авч, ам бүл нэмсэн айл өрх бүрд эрүүл энх, аз жаргал хүсье.

Эх, хүүхдийн эрүүл мэндийн үзүүлэлт нь тухайн улс орны хөгжлийн түвшинг илтгэх үзүүлэлт болдог.

Тав хүртэлх насны хүүхдийн эндэгдлийн түвшин 2016 онд 1000 амьд төрөлтөд 20,8 байсан бол 2017 онд 16,7 болж буурсан. 2030 онд энэ үзүүлэлтийг 9–д хүрэх зорилтыг дэвшүүлсэн.

Нялхсын эндэгдлийн тухайд 2016 онд 1000 амьд төрөлтөд 16.8 промиль байсныг 2017 онд 13.6 болгож буурууллаа.
 Манай улс 2015 онд эхийн эндэгдлийн үзүүлэлтээр Мянганы хөгжлийн зорилтод хүрсэн есөн орны нэг болж 100 мянган амьд төрөлтөд 199 байсныг 26 болгож бууруулж байсан хэдий ч 2016 онд энэ үзүүлэлт 48-д хүрсэн. 2017 онд 26,9 болсон амжилттай ч бид Тогтвортой байдлын зорилтод хүрэхэд хичээн хүчээ дайчлан ажиллах зайлшгүй шаардлагатай байна. Тогтвортой хөгжлийн 2030 оны зорилтод эхийн эндэгдлийн түвшинг 100 мянган амьд төрөлтөд 15 болгохоор заасан. “Эх, хүүхэд, нөхөн үржихүйн эрүүл мэнд” үндэсний хөтөлбөрийг хэрэгжүүлж энэ зорилтод бид хүрнэ.

10 мянган хүн амд ногдох зүрх, судасны өвчнөөс шалтгаалсан нас баралт 2017 оны байдлаар 17,4 байгааг 2030 онд 14, хорт хавдраас шалтгаалсан нас баралт 13 байгааг 2030 онд наймд хүргэхийг зорьж байна. Товлолт дархлаажуулалтын хамралтын хувийг 2030 онд 99.8 хувьд хүргэх зорилттой байгаа бол 10 мянган хүн амд ногдох вируст гепатитийн өвчлөлийн тохиолдлыг хоёрт хүргэхээр ажиллаж байна.

Өнөөгийн байдлаар сүрьеэ өвчний тохиолдол тууштай буурахгүй байна.  2017 онд сүрьеэгийн 4300 орчим шинэ тохиолдол бүртгэгдэж, үүнээс 5.6 хувийг нь эмэнд дасалтай сүрьеэгийн тохиолдол эзэлж байна.

Тогтвортой хөгжлийн зорилтод 2030 онд 10 мянган хүн амд сүрьеэгийн тохиолдлыг 13 хүртэл бууруулахаар тусгаж, Монгол Улсын Засгийн газрын 2017 оны 11 дүгээр тогтоолоор “Халдварт өвчнөөс сэргийлэх хянах” үндэсний хөтөлбөр батлан хэрэгжүүлж байна.

Манай улсад нийт 3500 эрүүл мэндийн байгууллага үйл ажиллагаа явуулж байгаагийн 549 өрх, сум, тосгоны эрүүл мэндийн төв хүн амд үйлчилж байна. Бүх нийтийг эрүүл мэндийн тусламж, үйлчилгээнд хамруулахад анхан шатны тусламж, үйлчилгээг тэгш, хүртээмжтэй, чанартай үзүүлэх, тусламж, үйлчилгээний багц болон санхүүжилтийг нэмэгдүүлэх шаардлагатай. 2018 онд өрх, сум, тосгодын эрүүл мэндийн төвийн санхүүжилтийг өмнөх оноос 9.6 тэрбум төгрөгөөр нэмэгдүүлсэн.

Дэлхийн эрүүл мэндийн байгууллагын тайлан илтгэлд жил бүр 150 сая хүн эрүүл мэндийн үйлчилгээний төлбөрийн улмаас  санхүүгийн дарамтад орж,  улмаар 100 сая хүн ядууралд өртөж байгааг анхааруулжээ.

Бүх нийтийн эрүүл мэндийн хамралтад хүрэх тулгуур баганын нэг нь санхүүгийн хамгаалалт буюу иргэн санхүүгийн дарамтгүйгээр эрүүл мэндийн тусламж, үйлчилгээ авах нөхцөлийг бүрдүүлэх явдал гэж үздэг.

Монгол Улсын иргэд эрүүл мэндийн тусламж, үйлчилгээнд хувиасаа шууд төлөх төлбөрийн хэмжээ 2014 онд 42 хувь байсан. Энэ нь иргэдийн амьжиргааны түвшинд сөргөөр нөлөөлж, ядууралд өртөх шалтгаан болж байна.

Түүнчлэн эмчийн үзлэг, эм болон оношилгоо, шинжилгээний төлбөр зэрэг шууд зардлын улмаас иргэд эрүүл мэндийн тусламж, үйлчилгээ жигд авч чадахгүй байна.

Монгол Улсын Засгийн газар эрүүл мэндийн даатгалаас хөнгөлөлт үзүүлдэг тусламж, үйлчилгээний нэр төрлийг нэмэгдүүлж Эрүүл мэндийн даатгалын сангаас санхүүжүүлэх асуудлыг шийдвэрлэн ажиллаж байна.

Тухайлбал өрх, сум, тосгоны эрүүл мэндийн төв сэргээн засах, гэрээр үзүүлэх тусламж үйлчилгээ, өдрийн эмчилгээ, оношилгоо, шинжилгээний зардлыг Эрүүл мэндийн даатгалын сангаас санхүүжүүлэхээр 5.2 тэрбум төгрөг төсөвт тусган хэрэгжүүлж байна.

Эрүүл мэндийн даатгалд хамралтыг нэмэгдүүлэх зорилгоор шимтгэлээ өөрсдөө төлдөг малчид, хувиараа хөдөлмөр эрхлэгчид, ажилгүй иргэдийн даатгалын шимтгэл хөдөлмөрийн хөлсний доод хэмжээний хоёр хувьтай тэнцүү байсныг 2018 оноос нэг хувь болгон бууруулсан. Энэ нь эрүүл мэндийн тусламж, үйлчилгээнд бүх нийтийг хамруулахад ихээхэн чухал алхам болно гэж үзэж байна. 

Мөн ирээдүйд иргэдийн эрүүл мэнд, түүнчлэн Эрүүл мэндийн даатгалын санд эрсдэл үүсгэж болзошгүй хүчин зүйлсийг одоогоос тодорхойлж, түүнд чиглэсэн хариу арга хэмжээг төлөвлөн хэрэгжүүлнэ.

Эрүүл мэндийн даатгалын тухай хуулийн дагуу өндөр өртөгтэй тусламж, үйлчилгээнд шаардлагатай эмнэлгийн хэрэгсэл, протез, ортопедийн зардал, хорт хавдрын хими, туяаны өдрийн эмчилгээ, хөнгөвчлөх тусламж, үйлчилгээг Эрүүл мэндийн даатгалын сангаас хариуцахаар төсөвт өмнөх оныхоос дөрвөн тэрбумаар нэмэгдүүлж нийт 34.5 тэрбум төгрөг суулгалаа.

Бүх нийтийн эрүүл мэндийн хамралтад хүрэх удаах тулгуур багана нь эрүүл мэндийн тусламж, үйлчилгээг чанартай үзүүлэх нөхцөлийг бүрдүүлэх юм. Өнөөгийн байдлаар нийт 3500 эрүүл мэндийн байгууллагад 50 гаруй мянган эмч, мэргэжилтэн ажиллаж байна.

Эрүүл мэндийн салбарт инновацийг нэвтрүүлэх, орчин үеийн дэвшилтэт технологийг нутагшуулах, хүний нөөцийн чадавхыг бэхжүүлж байгаагийн үр дүнд эх орондоо эмчилдэггүй байсан өвчний тоо 39 байсныг бууруулж 32 болголоо.

Мэдрэлийн мэс заслын хоёр, хавдрын хоёр, гэмтлийн нэг, үргүйдлийн хоёр өвчнийг шинээр эх орондоо эмчилж байна. Тухайлбал, зүрхний хэм алдагдлын эмчилгээ, тархины судсан дотуурх мэс заслын эмчилгээг дурдаж болно. 

Энэ оны нэгдүгээр сард Донорын тухай хууль батлан хэрэгжүүлж эхэлснээр эрхтэн шилжүүлэн суулгах шаардлагатай иргэддээ эх орондоо тусламж, үйлчилгээ авах хууль эрх зүйн орчныг бүрдүүллээ.

Өнөөдрийн байдлаар элэгний 48, бөөрний 153, ясны чөмөг шилжүүлэн суулгах 10 удаагийн мэс заслыг амжилттай хийгээд байна. Зүрх, нойр булчирхай шилжүүлэн суулгах баг ажиллаж анхны туршилтаа амжилттай хийсэн.

Эрүүл мэндийн даатгалын сангаас хөнгөлөлттэй олгох эмийн хүртээмжийг нэмэгдүүлэх чиглэлд анхаарч байна. 2017 онд давхардсан тоогоор 1.5 сая даатгуулагч 26,8 тэрбум төгрөгийн үнийн хөнгөлөлт эдэлсэн. 2018 онд ерөнхий нэршлийн 184, худалдааны нэршлийн 817 эмэнд 40-80 хүртэл хувийн хөнгөлөлт үзүүлжээ.

Эрүүл мэндийн даатгалын санг 04 дүгээр сарын 01-нээс цахим системд шилжүүлж, мэдээллийн технологийг сайжруулан өрхийн эмнэлэг, эмийн сангийн түвшинд нэвтрүүлж эхлээд байна. Цахим програм хангамжийг бүрэн нэвтрүүлснээр даатгуулагч бүрд тусламж, үйлчилгээний талаарх мэдээлэл цахимаар очиж, тусламж үйлчилгээний чанар болон зардалд тавих хяналт сайжирна. Даатгалын сангаас үзүүлж буй тусламж, үйлчилгээний нэр төрөл ил тод болж, иргэдэд учрах тусламж үйлчилгээний чирэгдэл багасна.

Бүх нийтийн эрүүл мэндийн хамралтыг бий болгох гурав дахь тулгуур нь эрүүл мэндийн чанартай тусламж, үйлчилгээнд хүн амыг бүрэн хамруулах явдал юм.

Монгол Улсад иргэн бүр эрүүл мэндийн тусламж, үйлчилгээ авах эрхийг хуульчилж, эрүүл мэндийн даатгалын хамралт 95.4 хувь байгаа хэдий ч, бага орлоготой иргэд, албан бус салбарт ажиллагсад, хөдөлгөөнт хүн ам, даатгалгүй иргэд, алслагдсан бүс нутагт амьдарч буй иргэд тусламж, үйлчилгээнд хамрагдалгүй орхигдох, эрүүл мэндийн тэгш бус байдалд орох магадлалтай байдаг.

Алслагдсан орон нутгийн хүн амд эрүүл мэндийн тусламж, үйлчилгээний хүртээмжийг нэмэгдүүлэх зорилгоор дэлхийн эрүүл мэндийн байгууллагатай хамтран мобайл технологи нэвтрүүлж, зайн оношилгоонд 54 мянга гаруй малчин, иргэнийг хамруулсан нь ихээхэн үр дүнтэй болж байна.

Монгол Улсын Засгийн газар хөдөө орон нутагт эмнэлгийн тусламж үйлчилгээг ойртуулах, урьдчилсан үзлэг хамруулах зорилгоор явуулын амбулаторийн үйлчилгээ бий болгоно. Дэлхийн эрүүл мэндийн байгууллагаас гаргасан “Хэнийг ч орхигдуулахгүй байх” зарчмыг хэрэгжүүлэхэд энэ үйлчилгээ ихээхэн үр дүнтэй гэж үзэж байна.

Хүн амын дунд зонхилж улмаар нас баралтын гол шалтгаан болсон элэгний хорт хавдар, элэгний хатуурлыг бууруулах зорилгоор баталсан “Элэг бүтэн Монгол” хөтөлбөрийн хүрээнд гепатит В, С вирусийн халдварын илрүүлэг шинжилгээний эхний шатны үйл ажиллагааг 2017 онд зохион байгуулсан. Үзлэгт 40-65 насны хүн амын 57 хувь буюу нийт 535 мянга гаруй иргэнийг хамруулжээ.

Шинжилгээнд хамрагдсан иргэдээс 31,1 мянган хүн гепатитийн В вирүс эерэг гарсан бол 58,5 мянган иргэнд С вирүс эерэг гарсан байна. С вирусийн идэвхжил тодорхойлох шинжилгээнд 58,5 мянган хүн хамрагдлаа. Эрүүл мэндийн даатгалын сангаас энэ үйл ажиллагааг 6,6 тэрбум төгрөгөөр санхүүжүүллээ. 

С вирүс устгах эмчилгээнд нийт 20,3 мянган даатгуулагч хамрагдаад байгаа бөгөөд даатгалын сангаас эмчилгээний зардалд 9,6 тэрбум төгрөгийн хөнгөлөлт олгоод байна. Мөн гепатитийн В вирүс илрээгүй 93 мянга гаруй иргэнийг сайн дурын дархлаажуулалтад хамрууллаа.

“Элэг бүтэн Монгол” хөтөлбөрийн 2-р шатанд 15-39 насны, 65-аас дээш насны 1 сая 200 гаруй мянган хүн хамрагдана.  2018 онд даатгалын сангаас эрт илрүүлэг, урьдчилан сэргийлэх үзлэгт 10,2 тэрбум, элэгний С вирусийн идэвхжил тодорхойлох шинжилгээнд 4,9 тэрбум, С вирусийн эмчилгээний эмийн хөнгөлөлтөд 18,4 тэрбум төгрөгийг Эрүүл мэндийн даатгалаас санхүүжүүлэхээр тооцож, шаардагдах төсвийг баталсан.

“Элэг бүтэн Монгол” үндэсний хөтөлбөрийн хоёрдугаар энэ сарын дөрөвний өдрөөс улс орон даяар эхлүүллээ.

Энэ хөтөлбөр амжилттай хэрэгжсэнээр хүн амын дунд шепатитын вирусийн халдварын тархалтыг хязгаарлан, С вирусийн шинэ тохиолдлыг 2020 он гэхэд таслан зогсоож, вирусийн халдвараас үүдэлтэй элэгний архаг үрэвсэл, хатуурал, хорт хавдрын шалтгаант нас баралтыг бууруулж чадна.

Мөн манай улсын хүн амын дунд сүүлийн 20 гаруй жилийн хугацаанд урьдчилан сэргийлж, харьцангуй эрт үед нь илрүүлж, эмчлэх боломжтой халдварт бус өвчин зонхилж, хүн амын нас баралтын шалтгааны 77 хувийг эзэлж, эрүүл мэндийн салбарын нийт төсвийн 70 гаруй хувийг зарцуулж байна.

Судалгаагаар манай улс тамхины хэрэглээний түвшингээр дэлхийд эхний 10-т орж, тамхины хэрэглээ 27.1 хувь, архины хэрэглээ 36.3 хувь, архи хэтрүүлэн хэрэглэгчид 10.3 хувьтай байна.

Монгол хүний хоногийн давсны хэрэглээ Дэлхийн эрүүл мэндийн байгууллагаас зөвлөмж болгож буй хэмжээнээс 2,2 дахин их байна. Хоёр хүн тутмын нэг нь илүүдэл жинтэй, сүүлийн үед хүүхдүүдийн дунд таргалалт нэмэгдэх болсон судалгааны дүн гарчээ.

Хүн амын дунд архи, тамхины зохисгүй хэрэглээг бууруулах, хөдөлгөөний хомсдолоос сэргийлэх, эрүүл зохистой хооллолтыг дэмжихийг хүн бүрийн идэвхтэй оролцоонд тулгуурлан  хэрэгжүүлж чадвал зүрх судасны өвчлөлийг 80 хувь, чихрийн шижинг 90 хувь, хорт хавдрын өвчлөлийг 30 хувиар бууруулах бүрэн боломжтой.

Ерөнхий боловсролын сургуулиудад албан ёсны сургалтын хөтөлбөрт эрүүл мэндийн хичээлийг ирэх хичээлийн жилээс эхлэн оруулахаар шийдвэрлэсэн нь ирээдүй хойч үеэ эрүүл саруул амьдралын дадал хэвшилтэй болгоход чухал ач холбогдолтой болно.

Улсын Их Хурлын гишүүд ээ,

Дэлхийн эрүүл мэндийн байгууллагаас гаргасан “Тогтвортой хөгжлийн үзэл баримтлал”-ын шалгуур үзүүлэлт болох “Бүх нийтийн эрүүл мэндийн хамралт”-ын үзүүлэлт манай улсын хувьд 63.1 хувь байгаа нь бүсийн бусад улс оронтой харьцуулахад дундаж түвшинд байна.

Бүх нийтийн эрүүл мэндийн хамралтыг хангахад төр, хувийн хэвшлийн түншлэлийг хөгжүүлэх нь тусламж, үйлчилгээний ачааллыг хуваалцах ач холбогдолтой.

Иргэдийнхээ эрүүл мэндийг хамгаалах, Монгол хүнийхээ насыг уртасгах үйлс зөвхөн эрүүл мэндийн салбарын бус хувь хүн, айл гэр, хамт олон, бусад бүх байгууллагын хамтын хүчин чармайлтын үр дүнд хүрэх үйл ажиллагаа юм.

Эмч, эмнэлгийн ажилтнуудын нөр их хөдөлмөр, эрүүл мэндийн салбарт зориулж буй төсөв хөрөнгийн зэрэгцээ иргэн таны эрүүл саруул амьдрах эрмэлзэл, хүсэл зориг, хичээл зүтгэл нэмэгдвэл бид бүгдээрээ өвчин эмгэгээс ангид эрүүл саруул байж, урт наслах бүрэн боломжтой гэдгийг эрдэмтэн, судлаачид зөвлөдгийг эцэст нь тэмдэглэж хэлэхийг хүсэж байна.

Монголын нийт ард иргэддээ эрүүл энхийг хүсэн ерөөе.

Баярлалаа. 

М.Энхболд: Ерөнхий сайд Хүрэлсүх танд баярлалаа. 

Одоо Ерөнхий сайдын мэдээлэлтэй холбогдуулж цөөнхийг төлөөлж Ардчилсан намын бүлгийн дарга Д.Эрдэнэбат үг хэлнэ. 

Эрдэнэбат дарга таныг индэрт урьж байна. 

Д.Эрдэнэбат: Улсын Их Хурлын дарга, Ерөнхий сайд, Улсын Их Хурлын эрхэм гишүүдээ,
Монгол Улсын Ерөнхий сайд У.Хүрэлсүхийн “Эрүүл мэндийн тусламж үйлчилгээ-бүх нийтийн хамралт” сэдвээр Улсын Их Хурлын чуулганы нэгдсэн хуралдаанд хийсэн мэдээлэлтэй холбогдуулан Улсын Их Хурал дахь Ардчилсан намын бүлгээс дараах дүгнэлтийг хийж байна.
2015 онд Нэгдсэн үндэсний байгууллагын дэлхийн улс орнуудын Мянганы хөгжлийн зорилтын хэрэгжилтийг дүгнэж, Монгол Улс эх нялхсын болон 5 хүртэлх насны хүүхдийн эндэгдлийг бууруулж чадсан дэлхийн есөн орны нэгд багтаж чадсан билээ. Мянганы хөгжлийн зорилтын үргэлжлэл болгон Нэгдсэн үндэсний байгууллагын Ерөнхий ассамблей 2030 он хүртэлх дэлхий нийтийн тогтвортой хөгжлийн зорилтыг тодорхойлж манай улс энэхүү тунхаглалд нэгдэж, өмнөх парламентаар “Монгол Улсын Тогтвортой хөгжлийн үзэл баримтлал-2030”-ыг баталж, энэ парламентаар “Эрүүл мэндийн талаар төрөөс баримтлах бодлого”-ыг тус тус баталсан.

Бүх нийтийн эрүүл мэндийн хамралт гэдэг нь эмнэлэгт хийж байгаа төлбөрийн улмаас монгол хүн ядууралд өртөх эрсдэлгүйгээр чанартай, үр дүнтэй эрүүл мэндийн тусламж үйлчилгээнд хамрагдах тухай ойлголт юм. Энэ ойлголт шинэ бодлого, шинэ зорилт биш бөгөөд энэхүү бодлого үе үеийн Засгийн газрын мөрийн хөтөлбөрт тусгагдаж ирсэн. Эрүүл мэндийн салбарт ямар ч улс төрийн явцуу эрх ашиг байж болохгүй гэдэг утгаар Ерөнхий сайдын энэхүү мэдээлэл Эрүүл мэндийн салбарын цаашдын зорилтыг тодорхойлоход чухал ач холбогдолтой юм.

Гэхдээ Ерөнхий сайдын мэдээлэлд өнгөрсөн хоёр жилийн хугацаанд Эрүүл мэндийн талаар Монгол ардын намын мөрийн хөтөлбөрт дэвшүүлсэн зорилт хэрхэн биелэгдэж байгаа талаар үнэлэлт, дүгнэлт дурдагдсангүй. Монголын ард түмэн таны мэдээллээс үүнийг хүлээж байсан гэдэгт эргэлзэхгүй байна.

Томоохон эмнэлгүүдэд нэг цэгийн үйлчилгээ бий болгох, хүнд суртал, чирэгдлийг арилгах, яаралтай түргэн тусламжийн үйлчилгээг төгөлдөржүүлж, хот, хөдөө, орон сууц, гэр хороололд ялгалгүй тусламж үйлчилгээг хүртээмжтэй хүргэх, эмнэлгүүдийн эдийн засаг санхүүгийн бие даасан байдлыг хангаж удирдлага зохион байгуулалтын тогтолцоог боловсронгуй болгох, өрх, сумын эрүүл мэндийн төвийн эмч сувилагчдын чадавхыг сайжруулж, санхүүжилтийг нэмэгдүүлэх, эрүүл мэндийн даатгалын тухай хуулийн хэрэгжилтийг хангаж, төр, хувийн хэвшлийн түншлэлийг  хангаснаар төвлөрөл буурч, хүртээмж нэмэгдэн шударга өрсөлдөөн бий болж, эрүүл мэндийн  тусламж үйлчилгээний чанар бүх нийтийн хамралт сайжирна гэж бид үздэг.

Бүх нийтийн эрүүл мэндийн асуудалд ямар нэг намын талцал байхгүйгээр нийтийн эрх ашгийг хохироохгүйгээр та бид ажиллах учиртай. Тийм учраас бид бодлогын чанартай ач холбогдол бүхий дараах 9 асуудалд анхаарлаа хандуулж ажиллахыг та бүхнээс хүсэж байна.

1. Бид өмнөх парламентаар Эрүүл мэндийн даатгалын тухай хуулийг шинэчлэн баталж, Эрүүл мэндийн даатгалын сангаас зардлын төлбөрийг хариуцах тусламж, үйлчилгээний нэр төрөл, багцыг өргөтгөж, өндөр өртөгтэй тусламж, үйлчилгээнд шаардлагатай эмнэлгийн хэрэгсэл, протез, ортопедийн зардал, хорт хавдрын химийн болон туяаны өдрийн эмчилгээ, хорт хавдрын хөнгөвчлөх тусламж, үйлчилгээ, өрх, сум, тосгоны эрүүл мэндийн төвөөс үзүүлэх 4 төрлийн тусламж, үйлчилгээг нэмж, үндсэн 12 төрлийн тусламж, үйлчилгээг санхүүжүүлэх боломжийг бүрдүүлсэн. Энэ зорилтыг бүрэн дүүрэн хангахад эрүүл мэндийн даатгалын санг өргөтгөх асуудал онцгой ач холбогдолтой байсан. Тийм учраас бид эрүүл мэндийн даатгалын шимтгэлийн хувь хэмжээг хөдөлмөрийн хөлсний доод хэмжээний 2 хувьтай тэнцүү болгож, төр хариуцдаг эрүүл мэндийн даатгалын хүрээг цөөлж нэг хүнд сард олгож байсан 670 төгрөгийг 3400 орчим төгрөг болгож өсгөсөн. Энэ заалтыг 2016, 2017 онд амжилттай хэрэгжүүлснээр даатгалын сан мэдэгдэхүйц нэмэгдэж, эрүүл мэндийн тусламж үйлчилгээний хамралт сайжирч эхэлсэн.

Харамсалтай нь та бүхэн энэ заалтыг өөрчилж нэг хувь болгосноор том ухралт хийсэн. Даатгалынхаа санг бууруулчхаад эмнэлгийн тусламж үйлчилгээний хамралтыг сайжруулах тухай яриад ч хэрэггүй болж байгаа юм. Иймд хүчингүй болгосон заалтаа эргэж сэргээх хэрэгтэй гэж Ардчилсан намын бүлэг үзэж байна.

2.Монгол ардын намын мөрийн хөтөлбөрийн “Эрүүл мэндийн даатгалын бие даасан тогтолцоог бүрдүүлнэ” гэсэн зорилтоо хэрэгжүүлэх үүднээс та бүхэн ямар ч тооцоо судалгаагүйгээр Эрүүл мэндийн даатгалыг Эрүүл мэндийн яамны харьяанд шилжүүлж хяналтын тогтолцоогүй болгосон нь даатгалын тогтолцоог гажуудуулсан явдал болсон. Эрүүл мэндийн яам төрийн нэрийн өмнөөс даатгуулагч нарын мөнгийг хяналт тавих боломжгүйгээр захиран зарцуулах нөхцөл үүссэн.
 Ер нь эрүүл мэндийн стратегийн худалдан авалт нь эрүүл мэндийн тусламж үйлчилгээний бүх нийтийн хамралтын төлөөх санхүүжилтийг үр дүнтэй хэрэгжүүлэх хэрэгсэл.

Тийм учраас эрүүл мэндийн байгууллагын байгууллага нь эмнэлгийн тусламж үйлчилгээнд зориулж юу худалдан авах, хэнээс худалдан авах, үйлчилгээ ямар өртөгтэй байх, үйлчлүүлэгчдийн төлбөрийн хувь хэмжээ ямар байх вэ гэдгийг шинжлэх ухааны үндэстэй тогтоож, тусламж үйлчилгээ үзүүлж байгаа байгууллагуудын оношилгоо эмчилгээний үр дүнг цахим хэлбэрээр хянаж түүний дагуу сангийн хөрөнгийг зарцуулдаг хараат бус цогц байгууллага байлгадаг нь дэлхийн жишгээс гажуудсан.

Хэрэв Монгол ардын намын гаргасан шийдвэрийнхээ дагуу энэ тогтолцоогоор явна гэж үзэж байгаа бол юуны өмнө эмч сувилагч эрүүл мэндийн салбарын ажилтнуудын цалин хөлсийг төрийн албан хаагчдын нэгдсэн сүлжээнээс гаргаж, эхний ээлжинд удирдах зөвлөлтэй болгож, тэдний санхүүгийн бие даасан байдлыг хангах хэрэгтэй. Үүний тулд өмнөх парламентаас баталсан “Эмнэлгийн тусламж үйлчилгээний тухай” хуулийн амин сүнс болсон зарим заалтуудын хэрэгжих хугацааг хойшлуулсан алдаагаа энэ хаврын чуулганаар засах ёстой.

3.Эрүүл мэндийн даатгалын тухай хуулийн хэрэгжилтийг хангах хүрээнд 2016 оны хавар Эрүүл мэнд спортын яам Эрүүл мэндийн даатгалын сангаас санхүүжих өндөр өртөгтэй тусламж, үйлчилгээнд шаардлагатай эмнэлгийн хэрэгсэл, сэргээн засах зориулалтаар хийгдэх протезийн жагсаалт, түүний жишиг үнэ, даатгалын сангаас олгох төлбөрийн хэмжээг боловсруулж Нийгмийн даатгалын үндэсний зөвлөлөөр батлуулсан. Ингэснээр иргэдийн хувьд оношилгоо эмчилгээнд хамрагдахдаа тодорхой хэмжээний зардлыг даатгалаас авах нөхцөл бүрдэж өнөөдөр амжилттай хэрэгжиж байна. Энэ бол анхны том бидний алхам. 
Гэхдээ үйлчилгээ үзүүлсэн эмч сувилагч нар мэргэжлийн тусламж үйлчилгээ үзүүлснийхээ төлөө эрүүл мэндийн даатгалаас ямар ч хувь хүртэхгүй байгаа нь тэдний оюуны хөдөлмөрийн үнэлэмжийг бууруулж байгаа гэдгийг анхаарч дээрх даатгалын сангаас олгох төлбөрийн хэмжээнд энэ урамшууллыг хэрхэн тусгах талаар Эрүүл мэндийн яам судалж үзэх нь зүйтэй гэж үзэж байна.

4.Ерөнхий сайдын мэдээлэлд нийт 3500 эрүүл мэндийн байгууллагад 50 гаруй мянган эрүүл мэндийн ажилтнууд хүн амд эрүүл мэндийн тусламж, үйлчилгээг хүргэж байгаа талаар дурдсан ч тэдний нийгмийн хамгааллын байдал цалин хөлс ямар байгаа, цаашид хэрхэх талаар тоо баримт хэлсэнгүй. Үнэндээ тоо баримт хэлэхэд ч “санаа зовмоор” тооцоо гарч байгаа.

Иймд Улсын Их Хурлын эрхэм гишүүд Та бид эмнэлгийн тусламж үйлчилгээний чанар хүртээмж, хамралтыг нэмэгдүүлэхийн тулд эмч эмнэлгийн ажилтнуудын цалинг 2019 оны төсөвт 50-иас доошгүй хувиар нэмэгдүүлэх зоримог алхам хийж, эмч эмнэлгийн ажилтнуудын орон тоо, норматив, эмч сувилагчдын харьцааг эргэн харж сувилагчдын тоог нэмэгдүүлэх арга хэмжээ авах хэрэгтэй гэж Ардчилсан намын бүлэг санал болгож байна. Нөхцөл байдлыг бодитой авч үзэж үр ашиггүй зардлыг бууруулж зардлын хуваарилалтыг зөв зохистой болгож чадвал энэ алхмыг хийх боломж байгаа гэж бид үзэж байна.

5.Бөөр орлуулах гемодиализын тусламж, үйлчилгээний хүрээ өргөжиж улсын төсвөөс ихээхэн хөрөнгө зарцуулж байгаа талаар мэдээлэлд дурдлаа. Үнэхээр тийм байгаа. Гэхдээ Засгийн газар бөөр шилжүүлэн суулгах мэс ажилбарыг өргөтгөхийн тулд боловсон хүчний хангалт, санхүүгийн эх үүсвэрийг нэмэгдүүлэх, донорын асуудлыг оновчтой шийдвэрлэхэд онцгой анхаарч ажиллах хэрэгтэй байна. Ингэвэл төсөв хөрөнгийн үр ашиг дээшлэх төдийгүй үйлчлүүлэгчдийн хувьд эрүүл саруул хөдөлмөрлөх нөхцөл бүрдэнэ гэж үзэж байна.

6. Ерөнхий сайдын мэдээлэлд Эрүүл мэндийн анхан шатны тусламж, үйлчилгээнд мобайл технологийг нэвтрүүлснийг хөдөөгийн алслагдсан сумдад амьдарч байгаа малчид иргэдийг үзлэг шинжилгээнд тогтмол хамруулах явуулын эрүүл мэндийн үйлчилгээг хөгжүүлж байгаа мэтээр дурдлаа.

2016 оны 6 дугаар сард Эрүүл мэнд, спортын яам анхан шатны тусламж үйлчилгээний чанар хүртээмжийг дээшлүүлэх зорилгоор Дэлхийн эрүүл мэндийн байгууллагын санхүүжилтээр Эрүүл мэндийн анхан шатны тусламж, үйлчилгээнд мобайл технологийг нэвтрүүлэх ажлыг эхлүүлсэн. Энэ бол явуулын эрүүл мэндийн тусламж, үйлчилгээ биш, чагнуур, даралтын аппаратаас өөр гартаа барих багажгүй сум, өрх, багийн эмч нарын эрүүл мэндийн үйлчилгээний чанарыг дээшлүүлэх талаар авсан арга хэмжээ байсан. Дэлхийн эрүүл мэндийн байгууллагын зорилго ч ийм байсан.

Манайд зарим төв эмнэлэгт тоноглогдсон авто машин авч ийм үйлчилгээг хүргэж эхэлсэн бөгөөд үүнийг өргөтгөж хөгжүүлж чадвал явуулын тусламж үйлчилгээ жинхэнэ утгаараа ард түмэндээ очно. Үүнийг хийхэд зөвхөн санхүүгийн эх үүсвэр томоохон хөрөнгө оруулалт хэрэгтэй гэж харж байна.

7.Ерөнхий сайдын эмчлэх гэхээсээ илүү Нийгмийн эрүүл мэндийн бодлогод анхаарах хэрэгтэй гэдэгтэй санал нэг байна. 2011 онд батлагдсан Эрүүл мэндийн тухай хуульд нийгмийн эрүүл мэндийн тусламж үйлчилгээг анх удаа тэргүүн зэрэгт тавьж сум, өрхийн эмнэлгийг эрүүл мэндийн төв болгон өөрчилж Өрхийн Эрүүл Мэндийн Төвийн үлгэрчилсэн дүрэм, стандарт, гүйцэтгэлийн гэрээ, сонгон шалгаруулах журам гээд шаардлагатай эрх зүйн баримт бичгүүдийг баталж мөрдүүлсэн. 
Өнөөдөр 21 аймаг, нийслэлийн 8 дүүрэгт 218 Өрхийн Эрүүл Мэндийн Төв, 7 салбар нийт 225 нэгжид 3000 гаруй эмч, сувилагч, нийгмийн эрүүл мэндийн мэргэжилтнүүд ажиллаж, давхардсан тоогоор 2.2 сая хүнд эрүүл мэндийн анхан шатны тусламж үзүүлж байна.     

Гэвч Өрхийн Эрүүл Мэндийн Төвийн төсөв хүрэлцээгүй, бас 2016 онд батлагдсан “Эрүүл мэндийн даатгалын тухай” хуульд сум, Өрхийн Эрүүл Мэндийн Төвийн өдрийн эмчилгээ, зарим оношилгоо шинжилгээ, нөхөн сэргээх эмчилгээ, гэрээр үйлчлэх үйлчилгээг эрүүл мэндийн даатгалаас санхүүжүүлэхээр тусгасан ч дөнгөж 2018 оноос дутуу хагас тооцож, хасаж танаж байж хэдэн төгрөг олгосон нь хаанаа ч хүрэхгүй байна.

Түүнчлэн сумын өрхийн эрүүл мэндийн төвийн эмч, сувилагчдын мэргэжлийг 5 жил тутамд улсын төсвийн хөрөнгөөр дээшлүүлэх Эрүүл мэндийн тухай хуулийн заалтыг хэрэгжүүлж, бакалаврын боловсролтой сум өрхийн эрүүл мэндийн төвийн эмч нарыг Ерөнхий эмчийн резидентурт сургах тогтолцоог бүрдүүлж тэднийг сум өрхийн эрүүл мэндийн төвд тогтвор суурьшилтай ажиллах нөхцөлийг бүрдүүлэх шаардлагатай байна.

 8.Ерөнхий сайдын дэргэд эм, хүнсний бүтээгдэхүүний бодлого, зохицуулалт, хяналтын бие даасан хараат бус байгууллага болох Эм хүнсний агентлагийг яаралтай байгуулах хэрэгтэй гэж үзэж байна. 2016 оны хавар Эм, эмнэлгийн хэрэгслийн тухай хуулийн шинэчилсэн найруулгад энэ асуудлыг тусгаж Улсын Их Хурлаар хэлэлцүүлсэн хэдий ч батлагдаж чадалгүй буцсан.

Үнэндээ дэлхийн улс орнууд эм хүнсний асуудалд онцгой анхаарч бие даасан байгууллагатай болж олон улсын байгууллагад нэгдэж амжилттай ажиллаж байхад бид энэ тогтолцооноос салангид байх боломжгүй юм. Эмийн, хүнсний аюулгүй байдал алдагдсанаас иргэд эрүүл мэндээрээ ихээхэн хохирч байна. 
Тийм учраас Эм, эмнэлгийн хэрэгслийн тухай хуулиа яаралтай баталж, энэ асуудлыг шийдэх хэрэгтэй.

Судалгаанаас үзэхэд Эрүүл мэндийн яам, Эрүүл мэндийн хөгжлийн төв, Мэргэжлийн хяналтын ерөнхий газар, хил, гааль дээр ямар ч бодлого зохицуулалтгүй энэ чиглэлийн ажил үүрэг гүйцэтгэж байгаа 50 шахам мэргэжилтэн байгаа нь Эм, хүнсний агентлагийг төсөвт хүндрэлгүйгээр байгуулах боломж байгаа гэдгийг харуулж байгаа төдийгүй үйл ажиллагааныхаа зардлыг одоо мөрдөгдөж байгаа холбогдох хуулийн дагуу өөрсдөө бүрдүүлэх боломжтой гэдгийг онцлон тэмдэглэж байна.

9.Эмнэлгийн тусламж үйлчилгээний чанарыг дээшлүүлэхийн тулд эмч, сувилагч, эрүүл мэндийн ажилтныг мэргэжлийн өндөр түвшинд бэлтгэх шаардлага зүй ёсоор тавигдаж байна. Өнөөдөр Анагаахын Шинжлэх Ухааны Үндэсний Их Сургуульд 650-иас дээш оноотой хүүхдүүд элсэж байхад хувийн анагаахын 20 шахам сургуульд онооны босгыг 400 болгож бууруулсан нь чанаргүй мэргэжилтний тоог нэмэгдүүлж байна. Иймд анагаах ухааны сургуульд элсэгчдийн босго оноог Анагаахын Шинжлэх Ухааны Үндэсний Их Сургуульд элсэгчдийн онооны түвшинг үндэслэн 550-иас доошгүй байхаар тогтоох хэрэгтэй.

Эмч хүн бол хүний эрүүл мэнд амь насыг хариуцдаг онцгой мэргэжил. Харин төрийн зүгээс багш мэргэжлээр элсэгчдэд давуу эрх олгосны адил эрүүл мэндийн салбарт сувилагчийн орон тоо дутагдалтай, элсэгчдийн тоо буурч байгааг харгалзан Анагаахын Шинжлэх Ухааны Үндэсний Их Сургуулийн сувилахуйн сургуульд суралцагчдын төлбөрийн тодорхой хэсгийг төрөөс хариуцаж бодлогоор дэмжих хэрэгтэй. Нөгөө талаар анагаахын боловсон хүчнийг ямар ч төлөвлөлтгүй эмх замбараагүй бэлтгэж байгааг зогсоож анагаахын сургуулиудад тавих стандарт шаардлагыг өндөржүүлэх нь зөв.

Олон жил ярьж байгаа ч эрүүл мэндийн яам салбарынхаа мэргэжилтнийг бэлтгэх ажлаас хэт хөндийрч эрүүл мэндийн боловсон хүчин бэлтгэх хэтийн болон ойрын төлөвлөлт, мэргэжлийн арга зүйн удирдлага эзэнгүй, хариуцлага хүлээх хүнгүй болоод удаж байгааг та бид мэдэж байгаа. Тиймээс мэргэжилтэн бэлтгэх ойрын болон хэтийн төлөвлөгөөг боловсруулах, анагаахын мэргэжилтэн бэлтгэх ажлыг удирдлага арга зүйгээр хангах, сургууль байгуулах эрх олгох, магадлан итгэмжлэл явуулах зэрэг эрх үүргийг Боловсрол соёл шинжлэх ухааны яамнаас гаргаж, Эрүүл мэндийн яаманд шилжүүлбэл зөв гэж дүгнэж байна. Дашрамд тэмдэглэхэд Хууль зүйн яамны харьяа Төрийн албан хаагчдын нэгдсэн эмнэлгийг ч Эрүүл мэндийн яамны харьяанд шилжүүлэх нь ч буруу юм байхгүй юм. 

Улсын Их Хурлын дарга, Ерөнхий сайд, эрхэм гишүүдээ,
Бид эрүүл мэндийн асуудалд сөрөг хүчний хувьд Монгол хүний эрүүл мэндийн эрх ашгийн төлөө та бүхэнд бодлогын шинж чанартай зарим асуудлыг сонордууллаа. Авах гээхийн ухаанаар тунгаан бодлого, үйл ажиллагаандаа хэрэгжүүлэн ажиллана гэж найдаж байна. Бид үүнийгээ харин та бүхнээс дахин дахин давтан асуух болно.
Анхаарал тавьсанд баярлалаа.

М.Энхболд:  Эрдэнэбат даргад баярлалаа. Зочин танилцуулъя. Улсын Их Хурлын гишүүн Энхтүвшингийн урилгаар Чингэлтэй дүүргийн 72 дугаар сургуулийн багш сурагчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд сурлага хөдөлмөрийн өндөр амжилт хүсэн ерөөе. 

Би ажлын хэсэг танилцуулъя. Монгол Улсын Шадар сайд Энхтүвшин, Засгийн газрын Хэрэг эрхлэх газрын дарга Занданшатар, Байгаль орчин, аялал жуулчлалын сайд Цэрэнбат, Батлан хамгаалахын сайд Энхболд, Хууль зүй, дотоод хэргийн сайд Нямдорж, Хөдөлмөр, нийгмийн хамгааллын сайд Чинзориг, Барилга, хот байгуулалтын сайд Баделхан, Боловсрол, соёл, шинжлэх ухаан, спортын сайд Цогзолмаа, Эрчим хүчний сайд Даваасүрэн, Эрүүл мэндийн сайд Сарангэрэл, Эрүүл мэндийн яамны Бодлого, төлөвлөлтийн газрын дарга Оюунханд, Эрүүл мэндийн яамны Эдийн засаг, Санхүүгийн хэлтсийн дарга Нарантуяа, мөн яамны Эмнэлгийн тусламж, чанар, аюулгүй байдлын хэлтсийн дарга Амаржаргал, Эрүүл мэндийн яамны Бодлого, төлөвлөлтийн газрын ахлах мэргэжилтэн Оюунцэцэг, Эрүүл мэндийн даатгалын ерөнхий газрын дарга Алтанхуяг, Эрүүл мэндийн сайдын зөвлөх Бямбадорж нарын ажлын хэсэг чуулганы нэгдсэн хуралдааны танхимд хүрэлцэн ирсэн байна. 

Ерөнхий сайдын мэдээллээс асуулт асууж үг хэлэх гишүүд нэрсээ өгье. Цөөнхийн төлөөлөл асуулт асууж үг хэлнэ. Асуулт асууж үг хэлэх нь хамт. 

Санжмятав гишүүнээр тасаллаа. Батзандан гишүүн асуултаа тавья. 
Ж.Батзандан: Сөрөг хүчний цаг дээр Монгол Улсын Ерөнхий сайд Эрүүл мэндийн салбарын өнөөгийн нөхцөл байдал, Бодлогын хэрэгжилтийн асуудлыг бидэнд тайлангаа тавьж байна. 

Тэгэхээр эрүүл мэндийн салбартай холбоотой хэд хэдэн чухал хуулиуд өнгөрсөн дөрвөн жилийн хугацаанд батлагдан гарсан. Мэдээж тэрнээс өмнө ч гэсэн гарсан. Одоо ч гэсэн сайжраад явж байгаа гэж бид харж байгаа. 

Иргэд олон түмнээс эрүүл мэндийн даатгалын тухай хуультай холбоотой чухал хэд хэдэн зүйл заалт хэрэгжихгүй байна гэдэг гомдлууд ирж байна. 

Нэгдүгээрт Эрүүл мэндийн даатгалын тухай хуульд заасан гэр бүлийн гишүүд даатгалаа өөр хоорондоо жилд нэг удаа шилжүүлэн тооцуулах иргэн хүн эрүүл мэндийн тусламж үйлчилгээний мэдээлэлд цахим байдлаар хяналт тавих гэдэг энэ заалт хэрэгжихгүй байна гэдэг гомдол ирж байгаа. Энд би хариулт авахыг хүсэж байна. Эрүүл мэндийн даатгалын тухай хууль иргэн бүр эрүүл мэндийн цахим карттай болно. Цахим картаараа дамжуулж эмнэлэг болон эмчээ чөлөөтэй сонгодог тогтолцоо руу шилжинэ гэж Эрүүл мэндийн даатгалын гол концепц сайн хэрэгжиж өгөхгүй байна гэдэг гомдол ирж байна. Энэ дээр надад тайлбар өгөөч. 

Хуулийн хэрэгжилт явахгүй байгаа тухай гомдлууд байна. 

Хоёр дахь асуулт. Монгол ардын намын мөрийн хөтөлбөртэй холбоотой эрүүл мэндийн салбарын хөрөнгө оруулалтыг, төсвийг хоёр дахин нэмэгдүүлнэ гэдэг Монгол ардын намын мөрийн хөтөлбөр байгаа. Одоо яг хэд дахин нэмэгдсэн бэ? Энэ дээр тодорхой хариулт авъя. 

Гуравдугаарт Монгол ардын намын мөрийн хөтөлбөрт хөдөөгийн алслагдсан сумдад явуулын эрүүл мэндийн үйлчилгээ үзүүлэх тогтолцоог бүрдүүлнэ гэсэн. Одоо яг малчид дээр очоод эрүүл мэндийн үйлчилгээ үзүүлж байна уу? Явуулын мобайлын эрүүл мэндийн үйлчилгээ рүүгээ шилжсэн үү гэдэг асуулт байна. 

Дөрөвдүгээрт Монгол ардын намын мөрийн хөтөлбөрт Эмч хүн жаргалын ээж гэдэг хөтөлбөр хэрэгжүүлнэ гэж эмч болон эмнэлгийн ажилчдын цалин хөлсийг нэмэгдүүлнэ гэж заасан. Одоо энэ эмч, эмнэлгийн ажилчид ажил хаялт зарлах тухай яриад байгаа. Энэ ямар учиртай юм бэ. Эмч хүн жаргалын ээж хөтөлбөр хэзээ хэрэгжих вэ гэдгийг надад нэг хэлж өгөөч. 

Эцэст нь нэг зүйлийг асууя. Баянзүрх дүүрэгтэй холбоотой. Баянзүрх дүүргээс сонгогдсон гишүүний хувьд Монголын хамгийн том засаг захиргааны нэгж 330 гаруй мянган хүн амтай дүүрэг бол Баянзүрх дүүрэг байгаа. Баянзүрх дүүргийн улсын ганц эмнэлгийг 10-аад жилийн өмнө менежментийн хувьчлалаар өгсөн. Төр менежментийн хувьчлалаар өгсөн хэдий ч тухайн дүүрэг аймгийн эмнэлгийн үйлчилгээг сайжруулах чиглэлд онцгой анхаарал хандуулж байх ёстой. 

Энэ Баянзүрх дүүргийн эмнэлэгт хөрөнгө оруулалт хийж орных нь тоог нэмэгдүүлэх менежментийн хувьчлалаар авсан эмч удирдлагуудад төрийн зүгээс дэмжлэг үзүүлэх хамтарч ажиллах ийм бололцоо боломж байна уу гэдгийг надад нэг хэлж өгөөч. 

Гуравдугаарт Баянзүрх дүүрэгт ахмадын болон хүүхдийн эмнэлэг барих зайлшгүй шаардлагатай байна гэж би харж байгаа. Энэ саналаа Эрүүл мэндийн сайдад хүргүүлсэн байгаа. 

Баянгол дүүрэг, Чингэлтэй бол Баянзүрх, Сонгинохайрхан дүүргээс бараг 2 дахин цөөн хүн амтай байгаа. Тэнд баригдсан ахмадын болон хүүхдийн эмнэлгүүдийг яг тэр загвараар нь Баянзүрх дүүрэгт барихаар миний бие санаачилга гаргаж байгаа. Энийг дэмжиж өгөөрэй гэж танаас хүсэх байна. Мөн одоо Хан-Уул дүүрэгт дутуу баригдаад орхигдсон байгаа хүүхдийн эмнэлгийн ашиглалтын хугацааг сонирхож байна иргэд олон түмэн. 
Түлэнхийн төвийн барилгын ажил хэзээ дуусах вэ. Энийг асууж өгөөч гэж иргэд олон түмэн бас надаар дамжуулсан. Тодорхой хариулт авахыг хүсэж байна. 

М.Энхболд: Сарангэрэл сайд хариулах уу? 

Та бүхэнд энэ өдрийн мэнд хүргэе. Эрүүл мэндийн даатгалын тухай хуульд заасан гэр бүлийн гишүүд нэгнийхээ эрүүл мэндийн даатгалын төлсөн шимтгэлийг нэг удаа шилжүүлэн хэрэглэж болох тухай заалт хэрэгжиж эхэлсэн байгаа Батзандан гишүүн ээ. Журам нь батлагдсан. 

Одоогийн байдлаар шилжүүлэн хэрэглэсэн нэг тохиолдол бүртгэгдсэн байгаа. Цахим байдлаар эрүүл мэндийн даатгалын сангийн үйл ажиллагаанд хяналт тавих ард иргэд өөрсдийнхөө үйлчилгээний талаар мэдээлэл авах тухай асуудлыг бол олон удаа ярьсан. Энэ ажлыг бол бид хийж чадсан. 4 дүгээр сарын 1-нээс эрүүл мэндийн даатгалын сан цахимд шилжсэн. Үүний үр дүнд хөнгөлөлттэй эмийн үйлчилгээнд чирэгдэл учирдаг байсан асуудал ард хоцорч байна. Зарим нэг асуудал байгаа байх. Энэ бол цаг хугацааны асуудал. 

Одоо бол иргэд маань хүссэн үедээ хүссэн өдрөө өрхийн болон сумын эмчээр бичүүлсэн жороороо хөнгөлөлттэй эмээ авах бүрэн бололцоотой. Давхардуулж авах нөхцөл байхгүй. Яагаад гэвэл энийг цахимаар бүрэн хянаж байгаа. Тийм учраас бол энэ эрүүл мэндийн даатгалын сангийн үйл ажиллагаа болон иргэд үйлчилж байгаа байдалд цахимаар хяналт тавих үйл ажиллагаа бол үндсэндээ улсын хэмжээнд эхэлсэн. Удахгүй жигдэрнэ гэсэн ийм итгэлтэйгээр ажиллаж байгаа. Төсвийг хоёр дахин нэмэгдүүлэх тухай асуудал бол Монгол ардын намын сонгуулийн мөрийн хөтөлбөрт орсон. Энэ нь бол Засгийн газрын үйл ажиллагааны мөрийн хөтөлбөр болсныг мэдэж байгаа. Одоо бол эрүүл мэндийн салбартаа дотоодын нийт бүтээгдэхүүнийхээ 2.6 хувьтай тэнцэх ийм санхүүжилтийг хийж байгаа. 

2019 оны төсөвт энэ санхүүжилтийг үе шаттай нэмэгдүүлэхээр бид тооцоо судалгаа хийсэн. Ямар ч байсан эхний ээлжинд 988 тэрбум төгрөг 2019 оны төсөвт суулгах ингээд үе шаттай явж 2020 онд бол 5 хувьд хүргэх ийм зорилттой ажиллаж байгаа. Явуулын эрүүл мэндийн үйлчилгээний асуудал Засгийн газар анхааран ажиллаж байгаа. Мобайл технологийг одоогоор бол 10 гаран аймагт хэрэгжиж байгаа бүх аймагт хэрэгжүүлэх энэ чиглэлд бол бид нар ажиллаж байна. Энэ дундаа бол ялангуяа багт амьдарч байгаа малчид иргэддээ эмнэлгийн тусламж үйлчилгээг үзүүлэх чиглэлд бид нар 2018 онд багтааж урьдчилан сэргийлэх үзлэгт ард иргэдээ хамруулах ийм зорилттой ажиллаж байгаа. Энэ хүрээнд Сангийн яам, Эрүүл мэндийн яамны түвшинд ярилцаад Засгийн газарт санал оруулснаар хуучин Засгийн газрын хөнгөлөлттэй зээлийн хүрээнд 3.8 сая еврогийн өртөгтэйгөөр явуулын амбулатори хөдөө орон нутагт ажиллуулах ийм төсөл дээр бид нар ажиллаж байгаа. Энэ үйл ажиллагаа бол шийдлээ олно. Ер нь ямар ч тохиолдолд бол алслагдсан болон эрүүл мэндийн үйлчилгээнээс хол байгаа иргэддээ эмнэлгийн тусламж үйлчилгээг ойртуулах чиглэлд бид нар хамгийн түрүүнд голлон анхаарч байгаа. Ялангуяа эрүүл мэндийн бүх нийтийн хамралт дэлхийн эрүүл мэндийн байгууллагаас тавьсан энэ зорилтыг хэрэгжүүлэхийн төлөө ажиллаж байгаа. 

Дэлхийн эрүүл мэндийн байгууллагаас манайд хийсэн судалгаагаар бол эрүүл мэндийн бүх нийтийн хамралтыг 63 хувьтай байна гэж үзэж байгаа. Бид нар 2020 он гэхэд бол ер нь 90 гаруй хувьд хүргэх ийм зорилт тавьж ажиллаж байгаа. 

Цалин хөлс нэмэгдүүлэх асуудал бол бидний анхаарлын төвд байгаа. Ер нь бол энэ цалин хөлсний асуудлыг он удаан жил ярьж байгаа. Эрүүл мэндийн салбарын санхүүжилтийн асуудлыг олон жил ярьсан боловчиг бодит судалгаанд үндэслэсэн эрэлт хэрэгцээнд нийцсэн тийм санхүүжилтийг өнөөдрийг хүртэл хийж ирээгүй. Энэ нь бол хийх хүсэл эрмэлзэл байхгүй байсан гэж огт хэлж болохгүй. Хамгийн гол нь улс орны эдийн засгийн нөхцөл байдалтайгаар холбоотойгоор бид нар эмнэлгийн тусламж үйлчилгээг ард иргэдэд ойртуулах ард иргэдийн хүсэмжид нийцсэн ийм үйлчилгээ явуулах тэр хэмжээний санхүүжилт бол эдийн засгийн нөхцөл байдалтай уялдаж өнөөг хүртэл хийж чадаагүй байгаа гэдэгтэй та бид бол санал нэгдэх ёстой. 

Цаашид бол энэ санхүүжилтийг нэмэгдүүлж байж хүсэн хүлээгээд байгаа эмнэлгийн тусламж үйлчилгээг үзүүлэх өөрөөр хэлэх юм бол ард иргэд маань өөрсөндөө ойрхон чанартай аюулгүй хурдан шуурхай эмнэлгийн тусламж авах энэ эмнэлгийн тусламж үйлчилгээг үзүүлж байгаа эмч эмнэлгийн мэргэжилтнүүд маань ажил хөдөлмөрөө бодитоор үнэлүүлдэг. Аль аль нь сэтгэл ханамжтай байх энэ нөхцөлийг бүрдүүлэхийн тулд бид ямар ч тохиолдолд эрүүл мэндийн салбарын санхүүжилтийг нэмэгдүүлэхээс өөр арга зам байхгүй. Тийм учраас бол цаашид 2019 оны төсвийн асуудлыг хэлэлцэхэд би Улсын Их Хурлын гишүүдийн эрүүл мэндийн салбарын болон боловсролын салбарын төсвийг нэмэгдүүлэх чиглэлд хамтран ажиллаж дэмжээсэй гэдэг ийм хүсэлтийг бас та бүхэндээ хэлэхийг хүсэж байна. 

Энэ асуудлыг шийдэхэд бас эрүүл мэндийн салбар зүгээр суугаагүй ээ. 

Сангийн сайд 47 дугаар тушаал гаргасан. Энэ тушаалаар төсвөө бүлгээр нь гүйлгэж ашиглах ийм боломжийг эрүүл мэндийн байгууллагадаа өгч байгаа. Өөрөөр хэлэх юм бол менежменттэй зохион байгуулалттай хэмнэлттэй ажиллаж чадвал энийг бол буцааж хураадаг байсан асуудлыг орхиж эрүүл мэндийн байгуул…/минут дуусав/.
М.Энхболд: Зочин танилцуулъя. Улсын Их Хурлын гишүүн Б.Энх-Амгалангийн урилгаар Хан-Уул дүүргийн 219 дүгээр цэцэрлэгийн багш, ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсье. 
Болд гишүүн асуулт тавьж, үг хэлнэ. 

Л.Болд: Хан-Уул дүүргийн боловсролын салбарын төлөөлд баяр хүргэе. Өнөөдөр чуулганы үйл ажиллагаатай танилцаж байгаа та бүхэнтэй хамт байгаадаа сайхан байна. Яг энэ манай Хан-Уул дүүргийнхэн байж байгаа дээр асуумаар байна. Манай дүүргээс бас Эрүүл мэндийн сайд төрсөн байгаа. Энэ бол дүүрэгт хөгжил ав ирэх байх гэж найдаж байна. Миний эхний асуулт бол яг үүнтэй холбоотой байгаа юм. Ялангуяа энэ алслагдсан дүүрэг гэр хорооллын өрхийн эмнэлгүүдийг дэмжих бодлого манай Сарангэрэл сайдын зүгээс бол ямар онцлог шинэлэг зүйлүүд байна вэ. Энэ талаар бас өөрийнхөө үзэл бодол, санаа бодол төлөвлөж байгаа ажлаа бас танилцуулбал сайн байна. 
Ялангуяа манай энэ Хан-Уул дүүрэг дээр түрүүн Батзандан гишүүн ч дурдсан тэр хүүхдийн эмнэлгийн асуудал гээд та хариулж амжсангүй. Тэрийг нь хамт хариулчих. Ер нь дөнгөж сая нийслэлийн Засаг даргатай хамт Яармагийн иргэдтэй уулзаад ирлээ. Хан-Уул дүүрэгт нийслэл нүүж очсоноор хотын төв бол тэнд шилжих гэж байна л даа. Тэгээд тэнд бол нийгмийн асуудлууд бас хуримтлагдсан юм их бий. Ялангуяа хүүхдийн эмнэлгийн хүртээмж энэ бол манай нийслэлийн бас нэлээд томоохон асуудал болоод байгаа юм. Тэгэхээр энэ бүгдийг шийдэх тал дээр Засгийн газар ямар алхмууд хийх гэж байгаа вэ энийг бас тодорхой танилцуулбал сайн байна. Төсвийн бодлогын хувьд бол тодорхой зүйлүүд ярилаа. Төсөв нэмэх гэдэг бол нэг тал. Энэ бол механикийн асуудал. 1990 оноос өмнө ерөнхийдөө бол эрүүл мэндийн бодлого бол тодорхой цэгцтэй ер нь бол дэлхийн түвшинд ойртсон ер нь та бидний хувьд бол үнэхээр тэр эрүүл мэндийн тогтолцоогоор л ороод та бидний ээж аав ойрын хүмүүс бол бүгд мэдэж байгаа л даа. 

Дараа нь шилжилтийн энэ цаг үед бол үнэхээр хуучин нь байхгүй шинэ нь би болоогүй хүн амын төвлөрөл гэнэт бий болсон. Олон нийгмийн асуудал дагаж бий болсон. Одоо ингээд үүнээс шалтгаалаад өнөөдөр Монголын ард түмэн чинь дотроо хоёр гурван хэсэн хуваагдаж байна. Одоо ахмадууд байна. Социализмын үед төлөвшсөн. Өнөөдөр бол тэдний эрүүл мэндийн асуудал гэж нэг онцлог байна. Одоо хохирох гэж байгаа дунд насны шилжилтийн үед энэ ороо бусгаа цаг үед үнэхээр эрүүл мэндээрээ урт удаан хугацаанд хохирсон маш том хэсэг бүлэг гарч ирж байна. Одоо ингээд 2000 оноос хойш цоо шин тогтолцоо, цоо шинэ мэдээллийн орчин олон зүйл өөрчлөгдсөн энэ цаг үеийнх нь бас байж байгаа байхгүй юу. Тэгэхээр энэ гурван нийгмийнхээ хэсэгт зориулсан төсвийн бодлого өнөөдөр та бүхэн боловсруулж байгаа юу. Зөвхөн эмчилгээг хямдруулах эмчилгээнд анхаарах гэдэг тал чинь бол нэг. Өвчнийг анагаах. 
Өнөөдөр энэ 2000 оноос хойш одоо шинэ цаг үеийн төлөөлж байгаа энэ залуу үеүд бол үнэхээр тэр урьдчилан сэргийлэх өвдөхөөсөө өмнө эрүүл байх энэ бодлого энд одоо эрүүл мэндийн салбарын санхүүжилт төсөв бол төсвийн бодлогод чиглэмээр байгаа байхгүй юу. 

Харин тэдний хувьд бол өвдөх юм бол үнэтэй байх. Би өвдөх эрх надад байхгүй. Өвдөх мөнгө надад байхгүй гэж өндөр хөгжилтэй орнуудад бол залуучууд ч бай, хэн ч бай байнга л санаа зовж байдаг шүү дээ. Би өвдөх юм бол баларна шүү гэж. Тэгэхээр энэ бодлого энэ болоод нас насанд нь таарсан төсвийн бодлогоо бол зохицуулах бололцоо байна уу, үгүй юу гэж. Боловсон хүчний асуудал дээр түрүүн цалин хөлс нийгмийн хамгаалал энийг бол ярьсан. Энэ дээр би нэг зүйл гэхээр одоо бид зөвхөн боловсон хүчнийхээ хязгаараар хүрээлсэн маш олон дэлхийн шилдэг их дээд сургууль анагаахын сургууль төгссөн. 

Өнөөдөр Германд гэхэд бүр клиникийг ахалж байгаа том том салбарыг ахалж байгаа том мэс засал хийж байгаа Монгол залуучууд байна шүү дээ. Тэгээд би тэд нарыг хэлдэг байхгүй юу. Бид Монголд очих юм бол дээд боловсролгүй хүмүүс. Бидэнд эмнэлгээс гараад ажиллах зөвшөөрөл байхгүй. Монгол Улс ганцхан ямар эмч нь ажиллах вэ гэхээр Оростой холбоотой эсвэл Өвөр Монгол эмч нар. Ийм л нөхцөл дэлхийн шилдэг нобелийн шагналтай эмч өнөөдөр Монголд ажил хийх бололцоо байхгүй.

Тэгэхээр энэ болж бүтэхгүй энэ тогтолцоог нэг засаж янзлах арга байна уу. Энэ чинь одоо үнэхээр дэлхиийд байгаа боловсрол эзэмшсэн олон сайхан эмч мэргэжилтнүүдээ бол Монгол Улсад ажиллуулах тэр бололцоогоо алдаад байна шүү гэдгийг та бүхэнд бас хэлье. Энэ бол олон хүний гомдол шүү. Ялангуяа Германд анагаахын чиглэлээр төгссөн хүмүүс байж байдаг. Монголдоо ажиллаж чадахгүй Германы эмнэлгүүдээр одоо бүр хөдөөгийн эмнэлэг дээр, өрхийн эмнэлгүүд дээр ажиллаж байна шүү дээ. 

Монголд бол цалин орлогоосоо байдаг байх. Ер нь бол бидэнд ээж аав, хөгшчүүд бий. Очиж ажилламаар байна. Даанч тийм бололцоо бол маш хязгаарлагдмал гэж их гомдоллодог юм. Энийг нэг анхаарч өгөөч. 


Тэгээд хамгийн сүүлд нь энэ зөвшөөрлийн хүнд суртал. Энэ дээр бол ямар өөрчлөлт гаргах вэ гэдгийг. Маш их хүнд суртал байдаг гэсэн. 


М.Энхболд: Тавиар ярьчихсан. Сарангэрэл сайдын микрофоныг өгье. 

Д.Сарангэрэл: Эмч ажилтнуудын цалин хөлсний талаар Батзандан гишүүн маань ч асуулаа. Сая бас Л.Болд гишүүн маань асууж байна. Би гүйцээгээд хариулчихъя. 

2018 оны 10 дугаар сард бол цалин нэмэгдүүлэх 2019 онд инфляцын түвшинтэй уялдуулан цалин нэмэх талаар бол Монгол Улсын Ерөнхий сайд Хүрэлсүх Засгийн газрын түвшинд бол энэ мэдээллийг бол олон нийтэд хандаж хийсэн байгаа. Энэ хүртэл бол эрүүл мэндийн салбар эмч мэргэжилтнүүдийнхээ цалин урамшууллыг нэмэгдүүлэх чиглэлд бол хэрхэн яаж ажиллаж байгааг манай салбарынхан бол бас хүсэн хүлээж биднээс асуулт шаарддаг. Би сая эхний ээлжинд бол Сангийн сайдын гаргасан 47 дугаар тушаалаар эрүүл мэндийн байгууллагууд маань төсвөө дотооддоо холхиотой гүйлгээтэй зарцуулах энэ боломжийг нь нээгээд өгсөн байгаа. Мөн амралтын өдрүүдээр аж ахуйн нэгжүүдтэй бас гэрээ хийж урьдчилан сэргийлэх үзлэгийг төлбөртэй явуулж улмаар улсын орлогоо дотооддоо бас ашиглах ийм бололцоог нь нээж өгсөн байгаа. Түүнээс гадна бидний нэг хийсэн томоохон ажил гэж ингэж үзэж байгаа. 

Хөдөлмөр, нийгмийн хамгааллын яам, Сангийн яам, Эрүүл мэндийн яам хамтран эмч мэргэжилтнүүд сувилагч ер нь эрүүл мэндийн ажилтнуудын ажлын ачаалал ур чадвар энэ бүхнийг тооцсон тарифын журам боловсруулж үндсэндээ дууслаа. Өөрөөр хэлэх юм бол сувилагч бол ТҮ-2-оор маш бага хэмжээний цалин авч байгаа бол саяны ажлын ачаалал ур чадвар энэ бүх үзүүлэлтүүдийг тооцохоор ТҮ-8 буюу өөрөөр хэлбэл хийснээрээ цалинжих энэ боломжийг бүрдүүлж байгаа юм. Энэ нь бол олон улсын стандартад нийцсэн ийм журам. 
Хэрвээ энэ журмыг бид нар 2019 оны 1 сарын 1-нээс хэрэгжүүлэх ийм төлөвлөгөөтэй ажиллаж байгаа. 

Хэрвээ энэ тарифт тооцсон төсвийг бид нар хийж чадах юм бол таны саяны хэлээд байгаа Герман улсад болон олон улсад ажиллаж байгаа манай чадалтай эмч, эмнэлгийн мэргэжилтнүүд маань Монголдоо ирж ажиллах ийм сонирхол бий болгох ийм механизмыг бүрдүүлж байгаа гэдгийг та бүхэндээ хэлэхийг хүсэж байна. 

Баянзүрх дүүргийн менежментийн хувьчлалын талаар товчхон Батзандан гишүүнийхээ асуултыг хариулъя. Дүүргийн эмнэлгүүд бол үндсэндээ харьяаллын дагуу нийслэлийн эрүүл мэндийн газар харьяалагдаж байгаа. 

Нийслэлийн эрүүл мэндийн газар шаардлагатай төсвөө эрүүл мэндийн яаманд өгдөг. Хэрвээ Баянзүрх дүүрэгтэй холбоотой энэ менежментийн болон хөрөнгө оруулалтын асуудлаар санал байх юм бол нийслэлийн эрүүл мэндийн газраар дамжуулан Эрүүл мэндийн яаманд өгөх боломжтой. Энэ асуудлаар ч гэсэн манай Оюунхорол гишүүн бас бидэнд асуудал тавьдаг. Хан-Уул дүүргийн төрөх эмнэлэг түлэнхийн төвийн талаар 2 гишүүн маань хоёулаа асуулаа. Хан-Уул дүүргийн төрөх эмнэлэг бол 300 ортой эмнэлэг. 2010 оноос авхуулаад энэ асуудал явж байгаа. Өмнөх компани нь бол 17 тэрбум төгрөгийн асуудлаар 2010-2012 онд нэг мөр авсан байдаг. Харамсалтай нь үйл ажиллагаагаа бүрэн гүйцээгүй. Хууль хяналтын байгууллагатай холбогдсон байдаг. 

2017 оны тухайд энэ төрх эмнэлгийн үйл ажиллагаа явж байгаа. Гүйцэтгэл 60 хувьтай байгаа. 2019 онд ашиглалтад орно гэж тооцож байгаа. 

Түлэнхийн төвийн хувьд бол мөн үйл ажиллагаа амжилттай явж байгаа. Бид нар 2018 оны 3 дугаар улиралд түлэнхийн төвийг бол ашиглалтад оруулна гэсэн ийм хүлээлттэй ажиллаж байна. 

Урьдчилан сэргийлэх үзлэгийн талаар бол би Болд гишүүнтэй санал нэг байна. Нийгмийн эрүүл мэндийн боловсролын чиглэлд бол Эрүүл мэндийн яам тэргүүлэх чиглэлээ тодорхойлохын дотор нийгмийн эрүүл мэндийн боловсролын чиглэлд онцгойлон анхаарч байгаа. 

Өөрөөр хэлэх юм бол өвдөхөөс нь өмнө бид нар арга хэмжээ авах. Өвдөхөөс урьдчилан сэргийлэх ийм мэдлэг боловсролыг олон нийтдээ өгөх чиглэлд бол онцгойлон анхаарч байгаа гэдгийг хэлье. 

Түрүүн хариулж амжсангүй. 2018 онд бол иргэдээ урьдчилан сэргийлэх үзлэгт хамруулна. Ингэхдээ уламжлалт байдлаар бус хамгийн гол нь хүн амын дунд зонхилон тохиолдож байгаа өвчнүүдээр бид нар урьдчилан сэргийлэх үзлэг явуулахаар урьдчилсан байдлаар мэргэжлийн зөвлөл, сайдын зөвлөл дээрээ урьдчилсан байдлаар ярьж шийдлээ гаргасан байгаа. Энэ нь өөрөөр хэлэх юм бол хүн амын дунд зонхилж байгаа түрүүний ерөнхий сайдын мэдээллийн дунд гарсан зүрх судасны өвчний болон эмэгтэйчүүдийн дунд зонхилон тохиолдож байгаа умайн хүзүүний хорт хавдрыг эрт илрүүлэх, хэвлийн эхоны энэ чиглэлүүдийг 2018 оныхоо урьдчилан сэргийлэх үзлэгт хамруулъя гэж байгаа. Бусад ерөнхий шинжилгээнүүдийг бол сар бүр өгөх бололцоотой. 
Энийг бол эрүүл мэндийн даатгалын шимтгэлээ төлсөн иргэн бүр сард 55 мянган төгрөг, улиралд 165 мянган төгрөгийн шинжилгээ өгөх бүрэн эрхтэй байгаа учраас энэ уламжлалт шинжилгээнүүдийг урьдчилан сэргийлэх үзлэгээс орхиж өөрөөр хэлэх юм бол шинэ хандлагыг урьдчилан сэргийлэх үзлэгт хамруулж байгаа нь олон түмний дунд зонхилон тохиолдож байгаа өвчнүүдийг урьдчилан сэргийлэх чиглэлд ийм шинжилгээний оношилгооны ажлыг хийхээр төлөвлөж байна. 

Зөвшөөрлийн хүнд суртлын асуудлыг бол ганц Болд гишүүн маань биш олон хүн ярьдаг. Үүн дээр бол бид нар бас өөрчлөлт хийхээр ажиллаж байгаа. Эрүүл мэндийн яам бол бүтцийн өөрчлөлт нь бол мэдээж хэрэг хүн халах солихтой холбоотойгоор биш хамгийн гол нь …/минут дуусав/.

М.Энхболд: Пүрэвдорж гишүүн. 
Б.Пүрэвдорж: Тэгэхээр эрүүл мэндийн асуудлаар улс төржихгүй ээ. Тэгэхээр цөмөөрөө хамтдаа яавал энэ асуудлыг шийдэх вэ гэдгээ бас ярьсан нь зүгээр байх. Тэгэхээр одоо хүн амын эрүүл мэндийн хувьд бол хамгийн анхан шатны үйлчилгээ үзүүлдэг өрхийн эмнэлгийн асуудал бол нэлээд асуудалтай байгаад байгаа. Тэгэхээр өнөөдрийн байдлаар бол хуулиар бол хувийн байгууллага хийж болно. Нөхөрлөл хийж болно гэсэн хуультай. Тэрүүгээрээ өгч байгаа. 

Өнөөдрийн байдлаар бол хувийн хэвшил шиг ажиллаж чадахгүй байна. Яг тэр эрүүл мэндийн газраасаа юм уу бүсийн оношилгооны төвөөсөө хараат байдалтай санхүүжилт нь хангалттай биш ийм байдлаар тэнд ажиллаж байгаа учраас тэр өрхийн эмнэлгийн нэр хүнд бас жаахан сайн биш байгаад байна. 

Дээрээс нь эрүүл мэндийн даатгалын тогтолцоо нь одоо зөв биш учраас тэнд очдог санхүүжилт нь бүрэн дүүрэн очдоггүй. Үүнээс болоод одоо тэнд тодорхой хэмжээний орлого олоод амин зуулгаа аваад явах тийм боломж байхгүй учраас тэнд сайн эмч нар ерөөсөө очиж чадахгүй байгаа юм. Иргэд өнөөдрийн байдлаар яаж байна вэ гэхээр зөвхөн эмчийн бичиг авах юм уу, одоо нэг тийм зорилгоор голдуу өрхийн эмнэлэг дээр очиж үйлчлүүлж байна. Тэгэхээр энэ асуудлаа бас тодорхой хэмжээгээр шийдэх зайлшгүй шаардлага өнөөдөр гарч байгаа юм. 

Өнөөдөр жижиглээд нэг хувийн хэвшилд нэг өрхийн эмнэлэг өгч байгаа нь бол үнэхээр одоо тэр өрхийн эмнэлэг томроход үйл ажиллагааг өргөтгөхөд бол үнэхээр сайн болж чадахгүй байна. Тийм учраас өрхийн эмнэлгийг 5, 5-аар нь багцлаад хувийн байгууллагад шилжүүлээд тэр үйлчилгээг нь томруулаад явах юм бол илүү амжилтад хүрэх тийм нөхцөл байдал харагдаад байгаа юм. 
Дээрээс нь санхүүжилтийн хувьд бол жишээ нь тухайн өрхийн одоо жишээ нь таваар нь багцлаад өглөө гэхэд таван өрхийн эмнэлгийн харьяанд байгаа нутаг дэвсгэрт байгаа тэр иргэдийн эрүүл байсных нь төлөө тодорхой эрүүл мэндийн даатгалд өгч байгаа шимтгэлээс нь тэр эмнэлэгт бас хуваарилах ёстой. Тэгж байж илүү сайжирна. Дээрээс нь хувь хүн жишээ нь одоо гурван жил, таван жил аливаа нэгэн эмнэлэгт очихгүйгээр эрүүл мэндийн даатгалаа төлөөд явсан бол тэр хүний эрүүл мэндийн даатгал нь буцаад тодорхой хэмжээний урамшуулал өгдөг. Тэр урамшууллыг нь яг тэр нутаг дэвсгэрийнх нь өрхийн эмнэлгээр дамжуулаад өгдөг бол энэ өрхийн эмнэлэг илүү сайн ажиллах тэр боломж нь бүрдээд байгаа юм. 
Өнөөдөр өрхийн эмнэлэг дээр очихгүй бүгдээрээ хоёрдогч, гуравдагч шатлалыг эмнэлэг рүү очдог. Үүнээс болоод энэ өрхийн эмнэлгийн үйл ажиллагаа бас доголдоод байгаа. Тэгэхээр нэлээд томруулж өгөөд дээрээс нь саяын хэлсэнчлэн одоо эрүүл байсных нь төлөө тэр нутаг дэвсгэрээс нь төлж байгаа эрүүл мэндийн даатгалын шимтгэлийн тодорхой хувийг нь эрүүл байсан тэр хүмүүс нь өгдөг. 
Дээрээс нь өрхийн эмнэлэгт нь өгдөг болчих юм бол илүү одоо сайжрах тийм боломж байна. Тодорхой орлого олдог болчих юм бол тэр бас тэр орлогоороо тэр эмч нар амьжиргаагаа аваад явах чадвартай болчих юм бол тэр өрхийн эмнэлэг дээр сайн эмч нар очно. Бусдаар өнөөдрийн байдлаар бол төгсөж байгаа хүүхдүүд очоод энэ өрхийн эмнэлгийн нэр хүндийг унагаах тийм хандлага харагдаж байгаа юм. 

Дэлхийд бол яадаг вэ гэхээр өрхийн эмнэлэг дээр нийт эмчлүүлэгчийн 70, 80 хувь нь очдог. Хоёрдогч шатны, гуравдагч шатны эмнэлэг рүү бол цөөхөн хувь нь очдог ийм л тогтолцоотой байгаа. 

Гэтэл манай дээр бол яг эсрэгээрээ байж байгаа. Аль болох л тэр гурав дахь шатны эмнэлэг рүү явах тэнд сайн эмчилгээ авах тэнд сайн эмч байгаа учраас тийшээ явах тийм л хүсэл эрмэлзэл байгаад байна. Тийм учраас энэ дээр бол тэр эрүүл мэндийн даатгалын тогтолцоо, Санхүүжилтийн тогтолцоо маань илүү сайн гэж өгөх юм бол боломж байгаа шүү. Энэ бол миний санал. Тэгэхээр хамгийн сүүлд нь нэг асуулт байна. 

Ховд аймгийн бүсийн оношилгоо, эмчилгээний төвийн барилгын ажлыг Азийн хөгжлийн банкны зээлээр олгож байгаа санхүүжилтийн оруулж барих асуудлыг би танд албан бичгээр тавьсан. Үүний хариу ирээгүй ээ. Өнөөдрийг хүртэл. 

Ер нь энэ ажил ямар шатанд явж байгаа вэ. Ер нь бол яах вэ О.Батнасан гишүүн, Бямбацогт бид гурав гурвуулаа энэ эрүүл мэндийн төлөө бас санаа зовоод явдаг. Батнасан гишүүн бол өнгөрсөн жилийн төсвийн тодотголоор 5.7 тэрбум төгрөгийн бүсийн оношилгоо эмчилгээний тоног төхөөрөмжид мөнгийг нь суулгаж өгсөн байгаа. 

Бямбацогт гишүүн 50 ортой хүүхдийн эмнэлэг энэ тэр гээд нэлээд асуудлыг шийдсэн. Тэр бүсийн оношилгоо, эмчилгээний төвийн барилгын асуудлыг Азийн хөгжлийн банкны зээлд хамруулах ажил хир зэрэг …/минут дуусав/.

М.Энхболд: Зочин танилцуулъя. Улсын Их Хурлын гишүүн О.Баасанхүүгийн урилгаар Орхон аймгийн Баян-Өндөр сумын ерөнхий боловсролын 5 дугаар сургуулийн багш нар Улсын Их Хурлын үйл ажиллагаа, Төрийн ордонтой танилцаж байгаа юм байна. Багш сурган хүмүүжүүлэгч та бүхэнд ажлын амжилт хүсэн ерөөе. 

Сарангэрэл сайд хариулъя. 
Д.Сарангэрэл: Пүрэвдорж гишүүн эрүүл мэндийн салбарын онцгойлон анхаарч байгаа гол гол асуудалд давхар анхаарлаа хандуулж бас дэмжиж ажиллаж байгаад баярлаж байна. Үнэхээр бид нар өрхийн эмнэлгүүдээ дэмжиж байж хоёр дахь, гурав дахь шатны эмнэлгүүдийн ачааллыг бол тэнцвэржүүлэх ийм л нөхцөл үүсэх юм билээ. Бид нар эрүүл мэндийн даатгалын сангаа 2018 оны 1 дүгээр сарын 1-нээс бие даан үйл ажиллагаа явуулахад олон улсын жишигт ойртуулах ийм зорилго өвөрлөж дэлхийн эрүүл мэндийн байгууллагад хүсэлт тавьж 4 экспертийг урьж ажиллуулсан юм. Бидэнд өгсөн зөвлөгөө бол ер нь бол анхан шатны тусламж үйлчилгээг л бид нар бэхжүүлж байж үүнийгээ ард иргэддээ ойртуулж байж энэ эрүүл мэндийн салбар маань өөрөө зөв голдрил руу явах юм гэдэг ийм зөвлөмжийг өгсөн. Энэ үйл ажиллагаануудаас эхэлсэн. Түрүүн Ерөнхий сайдын мэдэлд дурсан. 
Өрхийн эрүүл мэндийн төвүүдийн үйл ажиллагаа үйлчилгээний багцыг өргөтгөх чиглэлд бид нар анхаарч байгаа. Түрүүн манай Эрдэнэбат гишүүний мэдээлэл ч гэсэн орсон. 4 чиглэлийн үйл ажиллагааг бол нэмэгдүүлж байгаа. Энэ нь бол гэрээр үйлчлэх, нөхөн сэргээх өдрийн эмчилгээ зэрэг бид нар дөрвөн эмчилгээг бол өрхийн эрүүл мэндийн төвүүд эм эмнэлгийн тусламж үйлчилгээ үзүүлэх ийм багцыг нэмэгдүүлж байгаа. Энэ үйлчилгээнд зориулж 5.2 тэрбум төгрөг эрүүл мэндийн даатгалын санд суулгаж төсөв баталсан гэдгийг танд хэлэхийг хүсэж байна. Сумын эрүүл мэндийн төвүүдийн хувьд нэг хүнд оногдох зардлыг нэмэгдүүлсэн. Үүний үр дүнд бол 2018 онд сумын эрүүл мэндийн төвүүд маань 1.9 тэрбум төгрөгийн санхүүжилт авах ийм боломж нээгдэж байгаа. 

Ер нь цаашид нэг хүнд ногдох зардлыг 20 мянгад хүргэж байж үйлчилгээ бас арай ард иргэдэд ойртоно гэдгийг өрхийн эрүүл мэндийн төвийн тэргүүн сонин бидэнд тавьж байгаа. Бид бас энэ чиглэлд ажиллана гэсэн ийм бодлого зорилттой байгаа. Би таны хэлж байгаатай санал нэг байна. Өрхийн эрүүл мэндийн төвүүдийг багцлах томсгох ийм шаардлага бий. Энэ нь өөрөө хүний нөөц болон тоног төхөөрөмжийн хэмнэлтэд ч гэсэн нөлөөтэй. Тийм учраас бол энэ Азийн хөгжлийн банкны эрүүл мэндийн салбар хөгжил 6 төсөл хэрэгжинэ. Үүнд бол танд яагаад хариу очоогүйг ойлгосонгүй. Хариу явуулъя Пүрэвдорж гишүүн ээ. 
Яагаад гэвэл энэ Эрүүл мэндийн салбарын хөгжил Азийн хөгжлийн банкны шугамаар хэрэгжих энэ эрүүл мэндийн салбарын энэ төсөлд Ховд аймгийн оношилгоо, эмчилгээний төвийн өргөтгөлийн ажил бол багтсан байгаа. Энэ ажил бол явна. 

Дээр нь саяны өрхийн эрүүл мэндийн төвүүдийг өргөтгөх энэ асуудал тухайлбал Улаанбаатар хотод 10 өрхийн загвар эмнэлэг байгуулагдах юм. Энэ нь бол таны хэлээд байгаа томсгосон ийм багцалсан томоохон загвар одоо өрхийн эрүүл мэндийн төвүүд байгуулагдана. Сумын түвшинд бол 6 суманд мөн загвар сумын эрүүл мэндийн төв бий болно гэдгийг бас танд хэлэхийг хүсэж байна. 

Эрүүл мэндийн даатгалын шимтгэлийг тогтвортой төлсөн иргэд үүнийг ашиглаагүй. Ийм хүмүүсийг хэрхэн урамшуулах юм бэ. Дээр нь өрхийн эрүүл мэндийн төв маань үйлчлүүлэгчдийнхээ хувьд эрүүл мэндийн асуудал нь дэвшил гаргасан ийм өрхийн эрүүл мэндийн төвүүдийг эрүүл мэндийн даатгалын сангаас урамшуулах нь зүйтэй гэж таны хэлж байгаатай бүрэн дүүрэн санал нэг байна. 

Ялангуяа эрүүл мэндийн даатгалын шимтгэлээ төлөөд эргэж нэг ч хэрэглээгүй бас хүмүүс байдаг. Эдгээр хүмүүст бид нар бас тодорхой үйлчилгээ үзүүлж байгаа. Энэ талаар миний мэдээллийн дараа Алтанхуяг даргыг нэмэлтээр өгөөрэй гэж хэлэхийг хүсэж байна. 

Хоёр зүйлийг л нэмж хэлье. Үнэхээр энэ урьдчилан сэргийлэх үзлэг оношилгоо хамгийн чухал. Бид нар 2018 оны 10 дугаар сард Монгол Улс түүхэндээ анх удаа хамгийн том үндэсний оношилгоо эмчилгээний төвийг нээх гэж байна. Энэ бол ашиглалтад орно. Энэ чиглэлд бол бид нар нэлээд тууштай дорвитой шахаж ажиллаж байгаа. Өнөөдөр бид машинаа жилдээ албан ёсоор оношилж байна. Тэгсэн хэрнээ хүнээ бол оношилдоггүй. Энэ оношилгооны төв бий болсноор дэлхийн түвшинд нийцсэн дэлхийн түвшинд ойртсон ийм оношилгоог ард иргэддээ үзүүлдэг ийм боломжийг эрүүл мэндийн салбар 2018 оны 10 дугаар сард гэхэд ард түмэндээ үзүүлэх ийм боломж бүрдэнэ гэж үзэж байгаа юм. Солонгосын талтай энэ асуудлаа ярилцаж байгаа. 
Цахим асуудлыг нь бид нар Монголын тал өөрсдөө сорс кодоо авах тухай чиглэлээр бид нар хэлэлцэж үр дүнд хүрсэн. Энэ бол маш чухал. Яагаад гэвэл бид нар гаднын тусламжаар байгуулж байгаа энэ эрүүл мэндийн байгууллагууд маань цахим асуудлыг нь тухайн төслийг хэрэгжүүлж байгаа гадаадын улс орнууд сорс кодыг нь өөртөө авдаг. 2-3 жилийн дараа энэ цахим системээ хөгжүүлэх боловсронгуй болгох гэх үед сорс кодыг нь гуйх хэрэгтэй болдог. Үүнд сорс кодыг нь гуйх хэрэгтэй болдог. Үүнд их хэмжээний мөнгө төлөх хэрэгтэй болдог. Энийг бид нар Солонгосын талд Монгол улс сорс кодоо авна гэдэгтэй тохиролцсон байгаа. Нөгөө талаас ашиглалтад орох үед тэнд тавих …/минут дуусав/.
М.Энхболд: Д.Эрдэнэбат гишүүн асуултаа асууя. 
Д.Эрдэнэбат:  Бид нар та бүхэнд дүгнэлтээ танилцуулсан. Ерөнхий сайд анхааралдаа авах байх гэж найдъя. Тэгэхдээ энэ 9 асуудал бол үнэхээр Монголын өнөөдрийн эрүүл мэндийн үйлчилгээнд тулгамдаад байгаа асуудал байгаа юм. Тэгээд би хоёр гуравхан зүйлийг асуугаад хэлье гэж бодож байна. Манайд бүх юм хөл, толгой хоёр нь солигдсон л доо. Ер нь эхэндээ л олон юм тэгж явж байгаа. 

Миний харж байгаагаар бол эрүүл мэндийн тусламж үйлчилгээ нь нэгдүгээрт явах юмыг аваачаад эрүүл мэндийн хагалгааг нэгд тавиад явдаг улсууд л даа. Өвсөн хойно нь өндөр хөрөнгө зардаг улс орон манайхаас өөр байгаа ч юм уу, үгүй ч юм уу мэдэхгүй байна. Улсын төсвөөс гаргаж байгаа хөрөнгө нь ч гэсэн яг тийм хэмжээтэй явдаг. Тэгэхээр өрхийн эрүүл мэндийн төв гэдэг бол үнэндээ үйлчилгээний цэг. Энэ анхан шатны цэг дээр оруулж байгаа хөрөнгө оруулалт ч байхгүй. Ажиллаж байгаа чадалтай боловсон хүчин ч байхгүй. Зүгээр нэг дүр эсгэсэн байдалтай өнөөдрийг хүрч ирсэн байхгүй юу. Тэгэхээр яаж Монголчууд маань эрүүл байх вэ дээ. Хамгийн анхан шатны урьдчилан сэргийлэх үзлэгт зохион байгуулалттайгаар хамрагддаг уу. Тусламж үйлчилгээний хамгийн анхан шатны үзлэг үйлчилгээг нь төр хийж чаддаг уу. Ийм байдалтай л өнөөдөр байгаа. Хөл толгой хоёроо солих хэрэгтэй. Би бол энийг Ерөнхий сайдад хэлмээр байгаа юм. 
Ирэх жилийн төсөвт орж ирэх юм бол ерөөсөө өрхийн энэ эрүүл мэндийн төвийн үйлчилгээний төвийг сайжруулах чиглэл рүү орох хөрөнгө оруулалтыг бол 100 хувь хийх ёстой. Энийг манай Их Хурлын гишүүд дэмжих байх гэж бодож байна. Энэ бол хамгийн чухал асуудал. Сумын баг дээр Багийн Засаг даргын контор байхын оронд тэнд эрүүл мэндийн үйлчилгээний цэг байх ёстой байхгүй юу даа зүй нь бол. Ухаантай ард түмэн байсан бол. Бид дарга болж суучхаад дарга л байвал контор байх хэрэгтэй гэхээс биш яг эрүүл мэндийг хамгаалах юм уу, эрүүл мэндийн үзлэг үйлчилгээний юман дээр хэн ч анхаарахгүй байгаа нь үнэн шүү дээ. Бид энийгээ өөрчлөх хэрэгтэй гэж харж байгаа юм. 


Дараагийн асуудал. Ер нь хоёр тулгамдсан асуудлыг нэгийг нь би сая хэллээ. 


Хоёр дахь асуудал бол 2019 онд үнэхээр энэ эмнэлгийн ажилтнуудын энэ цалин хөлсийг нэмбэл нэмсэн шиг нэмье. Хамгийн бага цалинтай ажил бол яг эмнэлгийнхэн шүү. Хамгийн хүнд хүчир ажил хийж байгаа улс бол эмнэлгийнхэн шүү. Хамгийн их нулимс үзэж байгаа хүмүүс бол эмнэлгийнхэн шүү. Тийм учраас адаглаад хүнд хүчир ажлыг нь хүндэлж бид нар мэргэжлийг нь ойлгодоггүй юм аа гэхэд эд нарын цалинг 2019 онд бол 50 хүртэл хувиар нэмэх хэрэгтэй. Би энийг Ерөнхий сайдыг бүр анхааралдаа аваасай гэж бодож байна. Манай 76 гишүүнээс энийг эсэргүүцэх хүн байхгүй. Тэр хөрөнгө оруулалт руу тэр үнэтэй үнэгүй тэр баахан царцаасан хөрөнгө оруулалт руу мөнгө шидэж байхын оронд энэ рүү нэг удаа шидээд бүгдээрээ нэг үзье л дээ. Ямар үр дүн гарах нь вэ гэдгийг нь ядахдаа бид нар нэг ийм ярианаас нэг үр дүнд шилжмээр байна шүү дээ энэ дөрвөн жилд. Хоёр жил юу ч хийгээгүй гэдэг хоч зүүсэн дор бол ядахдаа нэг хэдэн эмч нарынхаа цалинг нэмсэн шүү гэдэг үгтэй нэг очъё л доо бүгдээрээ. Ийм юман дээр анхаараач. 


Би сүүлд нь нэг юм хэлье. Одоо сая яригдсан бидний асуудал дээр нэг ийм юм байгаа юм Ерөнхий сайд аа. Эм, хүнсний бүтээгдэхүүний бодлого зохицуулалт, хяналтыг бол өөрчилье. Энэ байгууллагыг хяналтын байгууллагыг та өөр дээрээ байгуул. Энэ үнэхээр замбараагаа алдсан. Одоо ямар тариа, ямар вакцин хийлгэж байгаагаа мэдэж байгаа хүн байхгүй. 


Дуртай нь эмнэлэг нээдэг, дуртай аптек нээдэг. Дуртай нь эм оруулж ирдэг. энэ замбараагүй явдлыг маргаашаас эхлээд зогсоогооч ээ та. Энэ дээр Их Хуралд оруулж ирэх тэр хуулийн төслийг хурдан оруулж ирээч ээ. Бид бол энийг дэмжихэд бэлэн байна гэж би хэлмээр байна. Би тэгээд өнөөдөр саналаа хэллээ. Эрүүл мэндийн сайд Сарангэрэл сайд хэлж байн. Энийг мэдэж байгаа юм байгаа биз. Эмнэлгийн ажилтнууд нь ч гэсэн яамныхан ч гэсэн байж байна. Мэдэж байгаа юм байгаа биз. 


Тэгэхээр хэдүүлээ нэг хоосон ярианаас нэг удаа үр дүнтэй ажилд хүрэхэд энэ эрүүл мэндийн байгууллагынхан энэ саяны юман дээр анхааръя гэж би та бүхэнд хэлмээр байна. Баярлалаа. 


М.Энхболд: Эрдэнэбат гишүүн үг хэлчихлээ. Би зочин танилцуулъя. Улсын Их Хурлын гишүүн Нарантуяагийн урилгаар Монгол Улсын Их Сургуулийн Геологи, уул уурхайн сургуулийн 1988 оны төгсөгчид Улсын Их Хурлын үйл ажиллагаа, Төрийн ордонтой танилцаж байгаа юм байна. 


Та бүхэнд ажлын амжилт сайн сайхныг хүсэн ерөөе. 


Ерөнхий сайдын микрофоныг өгье. 

У.Хүрэлсүх: Тэгээд өнөөдөр бол эрүүл мэндийн асуудлаар чухал асуудлаар бид нар бас мэдээлэл хийлээ. Эрдэнэбат сайдын мэдээлэлтэй холбогдуулаад хэлсэн үгийг би бас анхааралтай сонслоо. Ерөнхий сайд болохдоо бас нэг зүйлийг хэлж байснаа огт мартдаггүй. Энэ бол сөрөг хүчний зүгээс гаргаж байгаа шүүмжлэл саналыг бас хүндэтгэлтэй хүлээж авч ажил төрөлдөө тусгаж хамтарч ажиллана гэж. Таны бас хэлж байгаа саналуудыг бид нар ажил хэрэг болгохын төлөө хамтарч ажиллана. Үнэхээр засаж залруулах хэрэгтэй ажил хэрэг болгох саналуудыг бас та сая хэллээ. 10 гаруй санал хэллээ. Бичиж тэмдэглэж авсан, протоколд байгаа. 
Таны тавьсан мэдээллийг бас хүлээн авна. Эрүүл мэндийн сайд бас мэдээлэл дээр өөрөө байж байна. Холбогдох албаны нөхдүүд байна. Саяын хэлсэн мэдээлэлтэй холбогдуулаад засаж залруулах хийх ёстой ажлуудыг анхааралтай авч шуурхай шуурхай хийж хэрэгжүүлэх хэрэгтэй. Энэ их чухал. 

Одоо бол бид нар тэр улс төрждөг үе бол биш. Одоо улс орныхоо төлөө хүний өөрийнгүй нийлж улс төрийн бүх намууд хамтарч энэ улс орныхоо сайн сайхан амьдралын төлөө хамтарч тэмцэж зүтгэх ийм л цаг үе. Хангалттай цаг хугацаа өнгөрсөн, хангалттай улс төр хийсэн. Бие биеэ ч хангалттай муулсан. Одоо бол нэгдэж нийлж улс орон, үндэсний аюулгүй байдал, ард иргэдийн амар амгалан, аз жаргалтай сайн сайхан амьдралын төлөө, унаж байгаа эдийн засгаа сэргээхийн төлөө бүгд гар санаа нийлж ажиллах ёстой. Эх орноо гэсэн зүрх сэтгэлтэй хүн бүр энийг хүлээн зөвшөөрнө гэдэгтэй огт эргэлзэхгүй байдаг юм. 

Тийм ч учраас энийг ууган намын даргын хувьд ч, Ерөнхий сайдын хувьд ч бусад улс төрийн хүчнүүдээ уриалж байгаа юм. 

Одоо хамтарч ажиллах цаг болсон. Хий хоосон улс төржилтийг хойш нь тавих цаг болсон. Одоо ард түмнийхээ амьдралын төлөө эдийн засгаа хөл дээр нь босгохын төлөө л бид нар ажиллах ёстой. Монголд өнөөдөр хангалттай аргачлал байгаа. Энэ бол манай ард түмний зүрх сэтгэл, цусанд суусан зүйл. Одоо юу хийх ёстой вэ гэвэл эдийн засгаа өөд нь татах хэрэгтэй. Амьдралаа өөд нь татах хэрэгтэй. Ард иргэдийнхээ ахуй амьдралыг дээш нь татах ёстой. Тэрний нэг чухал зүйл бол энэ эрүүл мэндийн асуудал. Тийм учраас Эрдэнэбат сайдын, бүлгийн даргын хэлж байгаатай бол санал нэг байна. Энийг анхааралдаа авна. 
Цалин мөнгө тэтгэвэр, тэтгэмжийн тухай асуудлыг бол бид нар анхааралдаа авсан. Энэ 2018 оны төгсгөлөөр бол цалин мөнгө, тэтгэвэр, тэтгэмжийг бол тодорхой хэмжээнд нэмнэ гэж бодож байгаа. Тэгэхдээ инфляцын түвшинтэй уялдуулахгүйгээр бас хий хоосон нэмэхээр дагаад юмны үнэ өсдөг нэг аюулыг бид бүгдээрээ мэднэ. 

30 хувь ч юм уу, 40 хувь ч юм уу 50 дээр аваачаад шийдэхээр тэрийг дагаад маргааш нь зах дээр юмны үнэ өсөөд явдаг. Тэр нь эргээд ард иргэддээ ашиг шим болдоггүй. Цалин мөнгө нэмсэн болдоггүй. Ийм зүйл байдгийг бол бид нар олон жил хамтдаа явсан хүмүүс учраас олон жил цалин мөнгөний асуудлыг хийж хэлэлцэж явсан хүмүүс учраас сайн мэдэж байгаа. Тийм учраас инфляцын түвшинтэй уялдуулаад эдийн засгийн жаахан боломж бас бидэнд гарч байна. 

Энэ боломжтойгоо уялдуулаад ямар ч байсан цалин мөнгө тэтгэвэр, тэтгэмжийг тодорхой үе шаттайгаар одоо нэмье гэсэн энэ байр суурин дээр Засгийн газар байгаа. Энийг харин манай Их Хурлын гишүүд маань сайн дэмжиж өгөөрэй гэдгийг одоо бас та бүхэндээ хэлье. 


Баярлалаа. Үнэтэй санал өгсөнд. 


М.Энхболд: Ерөнхий сайд хариулт өглөө. Санжмятав гишүүн асуултаа асууж үг хэлнэ. 

Я.Санжмятав: Баярлалаа. Надад бас хэд хэдэн асуултууд байгаа. Сая бид нар тойргоороо явцгаасан гишүүд. Монгол ардын намын бүлэг дээр ч яригдах байх. Манай дээр ч яригдсан. Олон олон асуудлаас нэг бүр шийдчихмээр нэг асуудал нь бол хөнгөлөлттэй үнээр олгогдох эмийн хүрэлцээ муу байна гэдэг асуудлыг бол сум бүрд ярьж байгаа. Энд суугаа бүх гишүүд санал нэгтэй байгаа байх. Мөнгөн дүн нь бага учраас үндсэндээ төрийн өмнөөс тэнд ажиллаж байгаа эмч нүүр нь улайгаад л чи арын хаалгаар өглөө, таньдаг хүндээ өглөө гээд загнуулсан байдалтай байж байдаг. Тэгээд байдал нөхцөлийг нь газар дээр нь үзэхээр бол нийт сумын хүсэж байгаа иргэдийн сарын биш үндсэндээ 5, 7 хоногийн дотор дуусаад байгаа юм гэсэн зовлон ярьж байгаа юм. 

Тийм учраас би энэ Сарангэрэл сайд гуравдугаар сард энэ хөнгөлөлтэй эмийн асуудлыг шийдвэрлэнэ гэж бас ярьж байсан хурал дээ. Энэ чиглэлээр журам заавар юм гарав уу. Эрүүл мэндийн даатгалын сан хэлтэй амтай очсон. Эрүүл мэндийн яаман дээр очсон нь иймэрхүү асуудлуудыг шийдэхэд их дөхөмтэй болов уу гэсэн бодолтой байгаа. Яаралтай энэ асуудлаа шийдэж өгөхгүй бол олон эмийн нэр төрүүд байдаг. Хэрэгцээ нь бас хүрэлцдэггүй. Зарим нэг шаардлагатай Байнгын хэрэглэж байдаг эм бас энэ дээр оруулах шаардлагатай гэсэн ийм зүйл байгаа. Энэ дээр та бүхэн маань ажиллаад шийдвэр гаргасан уу? Тодорхой зүйлүүдийг хэлж ярихгүй бол сум бүр дээр өдөр бүр загнуулдаг. 300 гаруй суман дээр байж байгаа одоо нэг 4, 5 эмч нийтдээ нэг 1500 хүн өглөө бүр загнуулдаг энэ асуудлыг нэг анхаараач ээ гэж. 
Хоёрдугаарт нь бас Ерөнхий сайд байж байгаа учраас хэлье. Төсөвт тусгагдсан эмнэлгийн асуудлууд. Эмнэлэг бас сургуулиуд байж байгаа. Жаал жаал юмнууд ярьж байгаад туссан энэ зүйлүүдийг нь тендер зарлагдаагүй байгаа. Их Хурлын дарга чуулганы нээлт дээр энийг шүүмжилж хэлсэн. 

Өнөөдрийг болтол зарлагдаагүй дөрвөн сарын 20-д хүрлээ. Даахгүй нохой булуу хураана гэж дороо дарж сууж хэрүүлд орж тэгээд нөгөөдөх нь хойшлогдож байснаас орон нутаг руу нь шилжүүлээд өгөөч ээ. Эрх захирагч нь тухайн яамны салбарын сайд нар байдаг. Тэд нарт нь эрх байхгүй. Өөр байгууллага мэддэг гэсэн ийм чиглэлтэй зүйл өгөөд байх юм. Би гурав дахь удаагаа бичиг явуулж байгаа энийг ганцхан энэ салбар биш бүх салбарууд дээр онцгой анхаараад нэг энэ чиглэлээр одоо нэгдэхээс нэг улсуудыг нь цуглуулаад хэндээ юундаа байна вэ гэдгийг үзэхгүй бол энэ ажил нь зун болдог. Тэгээд намартай уулзана шүү. Энэ онцгой анхаарах ажил шүү гэдгийг энэ чиглэлээр тодорхой шийдвэр гарсан бол би сонсмоор байгаа юм. 

Залуучуудын тухай хууль батлагдан гарсан. Тэгээд энэ дээр бол оюутан сурагчдыг сургуулийн болон оршин суугаа газрын харьяалал харгалзахгүйгээр эмнэлгүүдэд үзнэ гэсэн ийм хууль гарсан. Энэ чиглэлийн шийдвэрүүдээ эмнэлгүүд нь газрууд нь хүлээгээд байна лээ. Гарсан хуулийг сурталчилж явж байхад бол ашгүйдээ хүү маань Баянхошуунд байдаг тэр эмнэлэг нь үзэхгүй. Сургууль дээрээ очихоор эмч нь үзэж болохгүй юм. Эмнэлэг хэсээд тэгээд шүд нь хавдаад сургуулиасаа хоцрох юм боллоо гэсэн ийм ярианууд байдаг юм. Хууль хэрэгжүүлэх чиглэлээрээ та бүхэн тодорхой бас алхам хийх ёстой шүү дээ. 
Энэ дээр анхаараач ээ. Эдийн засаг муу учраас энэ эмнэлгүүдийн засварын асуудлууд хийгдээгүй. Төсөвт байхгүй. Тэгэхдээ Ерөнхий сайд оролцож байгаа учраас би хэлэх байна. Энэ Эрүүл мэндийн яаман дээр энэ дусаал гоожсон, мөөгөнцөр туссан энэ сумдын эмнэлгүүдийг 100-300-гаад сая ордог. Энэ чиглэлээр дорвитойхон шиг алхам хийхгүй бол дараа жилийг хараад суугаад байх ийм бололцоо байхгүй. Дараа жилээ харсаар байтал бол дахиад шинэ эмнэлэг барих зүйл рүүгээ орно шүү. Дусаал гоожиж байгаа газар чанар нь улам л муудна шүү. 

Энэ чиглэлээрээ бас та нар анхаараач гэсэн нэг зөвлөмжийг өгсөн юм. Би тойрогтоо сайн багш, сайн эмч гээд хөтөлбөрүүд хэрэгжүүлж байгаа юм. Тэгээд тэр дотроо энэ нэг жаргалтай гэр бүл гэж хөтөлбөр хэрэгжүүлж байгаа нэг ийм ном гаргасан. Сургалтууд хийж байна. Эмч нараа нэг чадваржуулах чиглэлээр Улаанбаатарын эмч нарыг аваачаад сургалтууд хийдэг. Техникүүд болон бусад гадаад дотоод явуулах чиглэлийн асуудал дээр нь дутмаг байгаа юм. Багш нар дээр ч адилхан эмч нар дээр ч адилхан. Тэгэхээр энэ хөтөлбөр дээр та бүхэн бас надтай хамтарч ажиллаач гэсэн нэг ийм зүйлийг хэлэх гэсэн юм. Энэ номын дөрөв дүгээр бүлэг дээр нь бол гэр бүлийн эрүүл мэндийн чиглэлийн асуудлаар нэлээд тодорхой зүйлүүд туссан байж байгаа. 
Тэгээд би Ерөнхий сайдад улсууд дан шахаж шаардсан бичиг өгдөг. Би энэ номыг танд бас бэлэглэе. Та сайдуудаа холбогдох улсууддаа яриад энэ хөтөлбөрийг ганцхан Завхан аймагт хэрэгжээд дуусах бусад газруудаар хэрэгжүүлэх чиглэлээр анхаараарай. 

Сарангэрэл сайдаас хүсэх юм холбогдох улсуудаа надтай уулзуулаад энэ мөрийн хөтөлбөрийг энэ миний мөрийн хөтөлбөр биш энэ Завхан аймагт хэрэгжиж байгаа Жаргалтай гэр бүл хөтөлбөрийн эрүүл мэндийн чиглэлээр…/минут дуусав/.

М.Энхболд: Сарангэрэл сайд хариулна. Тэрний дараа үдээс өмнө хэлэлцэж байсан асуудлаа үргэлжлүүлж хэлэлцэнэ. Шууд санал хураалт байгаа. Гишүүд танхимдаа орж ирье. Санжмятав даргын асуултад хариулъя. 

Д.Сарангэрэл: Ер нь анхан шатны тусламж үйлчилгээнд онцгойлон анхаарах ёстой гэж хэлж байгаа гишүүдийн үгтэй санал нэг байна. 2018 онд би түрүүн хэлсэн. Өрхийн эрүүл мэндийн төвүүд дээр бид нар 5.2 тэрбум төгрөгийн санхүүжилт сумын эмнэлгүүд дээр 1.9 тэрбум төгрөгийн санхүүжилтийг бол нэмж олгож, мөн үйлчилгээнийх нь багцыг бол өргөжүүлж байгаа. Цаашид бол өрхийн эмнэлгүүдийн энэ хүчин чадлыг бэхжүүлэх, Санхүүжилтийн хувьд бол нэмэгдүүлэхэд онцгой анхаарч ажиллана гэдгийг та бүхэндээ хэлэх гэсэн юм. 

Ер нь бол эрүүл мэндийн салбарт бид нар онцгойлон анхаарах ёстой. Ялангуяа аймаг, орон нутгийн түвшинд бол 70-аад оноос өмнө баригдсан барилгуудтай эмнэлгийн тухайд бол үнэхээр энэ засвар үйлчилгээ хийх шаардлагатай ийм асуудлууд байгаа. Тийм учраас 2019. Оны төсөвт энэ эмнэлгийн салбарын барилга тоног төхөөрөмж засварын асуудлуудыг бид бас анхаарч хөрөнгө мөнгө суулгах ёстой. 

Дээр нь энэ эрүүл мэндийн салбарын ажилтнуудын нийгмийн асуудлын чиглэлийг бол бид нар ярьж байгаа. Цалин мөнгөний тухайд бол би Засгийн газар Эрүүл мэндийн яам цалин мөнгө урамшууллыг нэмэгдүүлэх чиглэлд бол бид бүх хүч чадлаа дайчлан ажиллаж байгаа. Энэ бол улс орны эдийн засагтай холбоотой. Гэхдээ цаашид бол нэмэгдүүлээд явах багц хугацааны талаар Ерөнхий сайд маань хэллээ. Үүнтэй хамт бас нийгмийн асуудлын хүрээнд бид нар эрүүл мэндийн салбарын эмч ажилтнууддаа орон сууцжуулах, ипотекийн зээлд хамруулах ийм шаардлага бий. Ер нь олон орон сууц бас эзэнгүй байж байгаа гэдэг ийм мэдээлэл байдаг. Эхний ээлжинд 5000 эрүүл мэндийн ажилтныг ипотекийн зээлд хамруулж хөнгөлөлттэй журмаар энэ орон сууцанд хамруулах ажлыг бас Засгийн газартаа санал тавьж хэрэгжүүлэх энэ чиглэлээр Эрүүл мэндийн яам ажиллаж байгаа. Үүнийг бол та бүхнийг дэмжиж байгаарай гэж хүсэлт тавьж байна. 
Дээр нь сая гишүүд маань олонх нь хэллээ. Эмийн хяналтын бие даасан агентлаг байгуулах шаардлагатай гэж. 

Өнгөрсөн парламентад энэ хуулийн төсөл явсан. Харамсалтай нь нэг хуулийг дагаад нэг байгууллага байгуулах ийм асуудал тавьдаг гэдэг шалтгаанаар бол хойшлуулсан байгаа. Бид хаврын чуулганаар хэлэлцэх асуудалд эм эмнэлгийн хэрэгслийн тухай хуулиа хэлэлцүүлэхээр жагсаалтад оруулсан байгаа. Энэ үед бол бид нар бие даасан эмийн агентлаг байгуулах улмаар эмийн чанар аюулгүй байдалд бол анхаарал хандуулах ийм боломжтой болно гэж бодож байна. Би хөнгөлөлттэй эмийн асуудлаар манай даатгалын ерөнхий газар бол нэлээд дорвитой ажил хийж байгаа. Энд бол жигдрэхэд цаг хугацааны асуудал байгаа гэж бодож байгаа Санжмятав гишүүн ээ. 

Алтанхуяг дарга энэ тал дээр нэг дэлгэрэнгүй мэдээлэл өгөөч. 

Хоёрдугаарт зайлшгүй шаардлагатай эмийн асуудлаар би Оюунханд даргыг нэмэлт мэдээлэл өгнө үү гэж хүсэж байна. Мөн сая оюутнууд харьяалалгүй иргэд үзүүлэх боломж бол хязгаарлагдмал байна гэсэн асуудлыг Санжмятав гишүүн тавьж байна. Хариуцсан газрын мэргэжилтэн, дарга нар үүнд хариулт өгөх шаардлагатай гэж бодож байна. Эрүүл мэндийн салбар анхан шатны эмнэлгийн тусламж үйлчилгээ, ард иргэдийн урьдчилан сэргийлэх үзлэг, оношилгооны асуудалд онцгойлон анхаарч ажиллана. 
Дээр нь эрүүл мэндийн салбарын ажилтнуудын нийгмийн асуудал болон цалин урамшууллыг нэмэгдүүлэх чиглэлд бол хамтарч санаачилгатай ажиллаж байгаа гэдгийг та бүхэндээ хэлэхийг хүсэж байна. 

Анхаарал тавьсанд баярлалаа. 

М.Энхболд: 83 дугаар микрофон. Алтанхуяг дарга хариулъя. 

Ч.Алтанхуяг: Санжмятав гишүүний асуултад хариулъя. Эрүүл мэндийн даатгалын сангаас энэ хөнгөлөлттэй үнээр олгох эмийн төсөв бол 2016, 2017 онуудад бол нэмэгдсээр ирсэн. 2016 онд 22 тэрбум байсан бол 2017 онд 28 болсон, 2018 онд 29 тэрбум төгрөг болсон байгаа. Тэгээд энэхүү төсвийг Эрүүл мэндийн даатгалын үндэсний зөвлөлөөр бол орон нутаг, нийслэлд хуваарилдаг байгаа. Тэгээд 2018 оны хөнгөлөлтэй эмийн хуваариар ингээд дунджаар аваад үзэх юм бол хөдөө орон нутагт нэг иргэнд ногдох нь бол 7500, Улаанбаатар хотод бол 12 мянган төгрөгөөр ингэж хуваарилагдаж байгаа. 

Эрүүл мэндийн даатгалын байгууллагаас энэ эмийн үнийн хөнгөлөлт дээр тавих цахим хяналт болон цахим олголт дээр нэвтрүүлж явж байгаа. Тэгээд үүнийг нэвтрүүлсний үр дүнд бид нар цаашдаа төсвийнх нь хувьд аль нэг аймагт төсөвлөгдсөн мөнгө нь нөгөө аймаг руугаа хэрэгцээ шаардлагатай байгаа хэсэг рүүгээ уян хатан шилжиж байх. Тухайлсан нэг аймагт нь тодорхой хэмжээний төсөв хуваарилаад нөгөө аймагт нь дутсан байхад тэр нь шилжүүлж болдоггүй ийм байдаг. Энэ асуудлыг бол шийдэх бололцоо юмнууд нь олдож байгаа. 

М.Энхболд: 82 дугаар микрофон.

Р.Оюунханд: Зайлшгүй шаардлагатай эмийн жагсаалт батлагдаж явдаг. Бид 7 дугаар жагсаалтаар хэрэгжиж эмийн хөнгөлөлтийг эрүүл мэндийн даатгалын сангаас олгож байсан бол 2017 онд 8 дугаар жагсаалтыг шинэчилсэн. Сая бас энийг эмийн зөвлөлөөр хэлэлцүүлэн нийтдээ ерөнхий нэршлийн 186, нийт бол 870 орчим эмийг зайлшгүй шаардлагатай эмийн жагсаалтад оруулсан байгаа. 
Үүнээс гадна зайлшгүй шаардлагатай эмийн жагсаалтад ороогүй мөртөө эрүүл мэндийн даатгалын сангаас хөнгөлөгдөж байсан зарим эмийн асуудал дээр хяналт үнэлгээ хийгээд энэ чиглэлээр өөрчлөлт шинэчлэлтийг хийж одоо эрүүл мэндийн даатгалын үндэсний зөвлөл маань энэ асуудал дээр хөнгөлөлттэй үнээр олгох асуудал маань хийгдээд явж байна. 

Хөнгөлөлттэй эмийг цахим сүлжээгээр олгож байгаа. Жор бичиж олгож байгаа асуудал дээр зөвхөн нэг жишээ хэлье. 2018 оны 4 сарын 1-нээс бид цахимаар олгож эхэлсэн Ази фарм эмийн сангийн сүлжээгээр нийтдээ олгож эхэлсэн эмийн байдлыг аваад үзэхэд өмнө нь 2 дугаар сард нийтдээ 3800 орчим хүн хамрагдаж байсан бол зөвхөн 16-ны байдлаар гэхэд 4200 шахам хүн хамрагдаж нийт эмийнх нь зардал дуусдаг байсан бол одоогийн байдлаар 66 хувьтайгаар эмийн зардал нь зарцуулагдаад цаашаа өөр холбох боломжтой явж байгаа. Энэ маань юу хэлж байгаа вэ гэхээр нэг иргэн 25 мянга орчим төгрөгт эм аваад байдаг байсан бол 15 мянга орчим болж байгаа нь зохистой хэрэглээг дэмжиж шаардлагагүй буюу хэрэгцээгүй эмийг олгох асуудал жор бичилт ч гэсэн үүгээр зохицуулагдаж байгаа нь энэ жишээгээр харагдаж байгаа юм. Энэ маань бол цахим бүртгэл маань ингэж өргөжиж жор бичигдэж эхэлснээрээ үйл ажиллагаа маань жигдэрч хяналт маань сайжирч байгаа гэдгийг харуулж байгаа. 

М.Энхболд: Гишүүд асуулт асууж үг хэлж дууслаа. Ингээд Монгол Улсын Ерөнхий сайд эрүүл мэндийн салбарын асуудлын талаар чуулганы нэгдсэн хуралдаанд мэдээлэл хийж дууслаа. 

Ерөнхий сайд танд баярлалаа. 
Үдээс өмнө хэлэлцэж байсан асуудлаа үргэлжлүүлж хэлэлцэнэ. Гишүүд танхимд ирье. Би эцсийн найруулга сонсгоё. 


Тогтоолын төсөл буцаах тухай. Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас тогтоох нь.


1.Монгол Улсын Засгийн газраас 2018 оны 1 дүгээр сарын 31-ний өдөр Монгол Улсын Их Хуралд өргөн мэдүүлсэн Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн, Хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийг нэгдсэн хуралдаанд оролцсон гишүүдийн олонх хэлэлцэх боломжгүй гэж үзсэн тул хууль санаачлагчид нь буцаасугай. Эцсийн найруулга дээр саналтай гишүүн байна уу? Эцсийн найруулга сонссонд тооцлоо. Санал хураана одоо. 

Байнгын хорооны саналаар Төсвийн тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явж байна. Санал хураалт. Гишүүд суудалдаа сууна шүү. 54 гишүүн оролцож, 77.8 хувийн саналаар санал дэмжигдлээ. 

Төслийн үзэл баримтлалыг гишүүдийн олонх нь хэлэлцэх нь зүйтэй гэж үзсэн тул Төсвийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүллээ. 

Дараагийн асуудал. Засгийн газрын тухай хуульд нэмэлт, өөрчлөлт оруулах тухай хуулийн төсөл болон Монгол Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг хэлэлцье. 
Хууль санаачлагчийн илтгэлийг Улсын Их Хурлын гишүүн Учрал танилцуулна. Индэрт урьж байна. 
Н.Учрал: Улсын Их Хурлын дарга эрхэм гишүүдээ, 
Улсын Их Хурлын гишүүн миний бие бусад 9 гишүүний хамт Монгол Улсын Үндсэн хуулийн 26 дугаар зүйлийн 1 дэх хэсэг Монгол Улсын Их Хурлын тухай хуулийн 7 дугаар зүйлийн 7.1.3-т заасан бүрэн эрхийнхээ дагуу Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл, түүнийг дагалдан гарах Монгол Улсын Их Хурлын тогтоолд нэмэлт, өөрчлөлт оруулах тухай хуулийн төслийг Улсын Их Хуралд 2018 оны 1 дүгээр сарын 25-ны өдөр өргөн мэдүүлсэн билээ. Тус хуулийн төслийг санаачлах болсон үндэслэл нь. 

Нэгдүгээрт Монгол Улс 1985 онд нэгдэн орсон аж үйлдвэрийн өмчийг хамгаалах тухай Парисын конвенцийн аж үйлдвэрийн өмчийн асуудал эрхлэх үндэсний тусгай алба гэсэн 12 дугаар зүйлд холбооны гишүүн орон бүр аж үйлдвэрийн өмчийн хэрэг эрхлэх тусгай алба болон олон нийтийг патент ашигтай загвар, бүтээгдэхүүний загвар болон барааны тэмдгийн патенттай танилцуулах төвлөрсөн байгууллага байгуулах үүрэг хүлээнэ гэж зааснаас үзэхэд гишүүн орон бүр оюуны өмчийн асуудал эрхэлсэн төвлөрсөн тусгай байгууллагыг байгуулан ажиллахыг үүрэг болгосон юм. 

2016 онд Улсын бүртгэлийн ерөнхий газар, Оюуны өмчийн байгууллагын нэгтгэснээр энэхүү олон улсын гэрээгээр хүлээсэн үүрэг зөрчигдөж байна. 

Хоёрдугаарт нь иргэний улсын бүртгэл, эд хөрөнгийн эрхийн бүртгэл, хуулийн этгээдийн бүртгэлийн асуудал нь захиргааны шинжтэй бүртгэлийн үйл ажиллагаа юм. Өөрөөр хэлбэл шаардлагатай материал хавсаргасан хүсэлт ирсэн тохиолдолд бүртгэл шууд хийгддэг үйл ажиллагаа. Тэгвэл оюуны өмчийн асуудал нь бүртгэлийн биш хамгаалалтын асуудал. Эрхийн хамгаалалт хийлгэхгүйгээр мэдүүлэг гаргасан тохиолдолд олон улсын гэрээ хууль тогтоомжид нийцэж буй эсэх хуулиар тогтоосон шалгуур хангаж буй эсэхэд 9-36 сарын турш хайлт шүүлт хийснээр шийдвэрлэгддэг асуудал юм.

Хоёр өөр чиг үүргийн байгууллага нэгтгэснээр сөрөг үр дагавар их гарч байна. Монгол Улсыг оюуны өмчийг хамгаалах бус бүртгэлийн байгууллага гэсэн ойлголт гадаад орнуудын түвшинд бий болсноор гадаад орнуудаас Монгол Улсад гаргаж байсан барааны тэмдгийн мэдүүлэг өнгөрсөн хугацаанд эрс буурлаа. Барааны тэмдгийн олон улсын бүртгэлийн тухай Мадридын хэлэлцээрээр 2015 онд 1217 барааны тэмдгийн мэдүүлэг гаргаж байсан бол 2016 онд нийт 1582-оос бүртгэлийн байгууллагатай нэгдсэнээс хойш буюу 8 дугаар сараас хойш 709 мэдүүлэг. 2017 оны эхний улирлын байдлаар дөнгөж 239 болтлоо буурсан байна. Энэ хэмжээгээр Монгол Улсад оюуны өмчийн үйлчилгээнээс орж ирэх орлого буурч байна. 

Гуравдугаарт оюуны өмчийг хамгаалахгүй гэсэн ойлголтоор Оюуны өмчийн эрхийн зөрчлийн байдалд АНУ-ын спешил 301 болон дэлхийн худалдааны байгууллагаас гаргадаг улс орнуудын оюуны өмчийн эрхийн зөрчлийн байдалд хийдэг мониторингоор Монгол Улс хар жагсаалтад орох эрсдэлтэй болсон байна. Хэрвээ энэ хар жагсаалтад орвол Монгол Улс гадаад худалдааны хоригт орох магадлалтай юм. 
Дөрөвдүгээрт патентын эрхийн хамгаалалтын хувьд, Патентын хуульд хайлт, шүүлт хийдэггүй. Бүртгэлийн байгууллагатай нэгтгэсэн гурван орон байдаг бөгөөд эдгээр Афганистан, Ирак, Солманы арлын орнууд юм. Бүртгэлийн байгууллага болсноор эдгээр орнуудын түвшинд хүртэл буурч хайлт, шүүлт хийх үүрэг бүхий патентын хамтын ажиллагааны гэрээ зөрчигдөхөд хүрч байна. 
Тавдугаарт Монгол Улс 1998 онд нэгдэн орсон утга зохион урлагийн бүтээлийг хамгаалах тухай венийн конвенцид зааснаар утга зохиол урлагийн бүтээлийг ямар нэгэн баталгаажуулалт бүртгэл шаардахгүйгээр хамгаалах үүрэгтэй тул зохиогчийн эрхийн бүтээлийн бүртгэл зайлшгүй шинжтэй биш утгаараа бүртгэлийн нэгдсэн тогтолцоонд хамаарах асуудал биш болно. 
Зургаадугаарт Монгол Улс хөдөө аж ахуйн орны хувьд Мал аж ахуй газар тариалангийн бүтээгдэхүүний цаг уур, хүний нөөцийн онцлогт тулгуурлан оюуны өмчийн нэг объект болох газар зүйн хамгаалалтыг улам бүр хөгжүүлж экспортыг дэмжих Европын холбоо болон бусад олон улсын байгууллагын хөнгөлөлтийг эдлэх боломжийг бүртгэлийн байгууллагын тогтолцоонд алдагдуулж байна. 
Долоод оюуны өмчийн байгууллагыг бүртгэлийн байгууллагад нэгтгэснийг дэлхийн оюуны өмчийн байгууллага эрс буруушааж байгаа бөгөөд сүүлийн хоёр жил дэлхийн оюуны өмчийн байгууллагаас гишүүн орнуудыг хамруулсан хурал зөвлөгөөн сургалтад Монгол Улсыг хамруулах тоог эрс бууруулсан. Дэлхийн оюуны өмчийн байгууллага нь гишүүн улс орнуудад оюуны өмчийн бие даасан байгууллага байгуулахад дэмжиж тусалж ажилладаг тул зорилго зорилтын эсрэг үйл ажиллагааг Монгол Улс хэрэгжүүлж байна гэсэн дүгнэлт гаргасан байна. Оюуны өмчийн байгууллага бие даан эргэн байгуулагдсанаар төсөвт ямар ч ачаалал өгөхгүй өмнө нь төсөвт ачаалал өгч байгаагүй. Харин ч гадаад орнуудаас ирэх патент, барааны тэмдгийн эрхийн хамгаалалтын үйлчилгээний орлогод жил бүр тэрбум гаран төгрөг оруулж ирдэг. Манай улс шиг оюуны өмчийн байгууллагыг улсын бүртгэлийн байгууллагатай нэгтгэсэн улс орон манайхаас өөр хаана ч байхгүй байна. 

Оюуны өмчийн үйлчилгээний хөлс нь байгууллага хүний нөөцөө чадавхжуулахад зарцуулагддаг. Патентын хууль зохиогчийн эрх болон түүнд хамаарах эрхийн тухай хууль, Барааны тэмдэг, газарзүйн заалтын тухай хуулиар оюуны өмчийн байгууллага нь өөрөө өөрийгөө санхүүжүүлж ажиллахаар заасан боловч хуулийг сүүлийн жилүүдэд мөрдөөгүй байна. 

Дэлхийн хөгжлийн чиг хандлагын дагуу Монгол Улсын хөгжлийн загварыг тодорхойлно гэвэл оюуны өмчийн байгууллагаа бие даалгаад инновацийн бодлогыг давхар хариуцуулах нэн шаардлагатай байна. Өнөөг хүртэл 25 жил шинжлэх ухаантай инновацийн бодлогыг хольж оюуны өмчөөс салангид явсны хор уршгаар жил бүр улсын төсвөөс дор хаяж 10-20 тэрбум төгрөгийг салхинд хийсгэж ирж ээ. Үүнийг үр ашигтай эргэж төлөгддөг, үндэсний үйлдвэрлэл хөгжихөд нөлөөлөхүйц болгоход оюуны өмчийнхөө бодлогыг инновацийн бодлоготой уялдуулах нь нэн чухал юм. 

Иймд Монгол Улс оюуны өмчийн байгууллагыг бие даан байгуулж инновацийн үйл ажиллагааг салбарт бүрд нэвтрүүлж, зохион бүтээгчид инженер технологийн салбарынхан эрдэмтэн судлаачид контент үйлдвэрлэгчид соёлын үйлдвэрлэл эрхлэгчид буюу уран бүтээлчдийг дэмжин оюуны өмчөө эдийн засгийн эргэлтэд оруулах нь эдийн засгийг төрөлжүүлэхийн үндсэн зорилго юм. 

Улсын Их Хурлын дарга, эрхэм гишүүд ээ, 
Хуулийн төслийн үзэл баримтлалыг дэмжиж өгөхийг та бүхнээс хүсье. 

Анхаарал тавьсанд баярлалаа. 

М.Энхболд: Учрал гишүүнд баярлалаа. 
Төрийн байгуулалтын байнгын хороо уг асуудлаар дүгнэлт гаргасан. Дүгнэлтийг Улсын Их Хурлын гишүүн Амарзаяа танилцуулна. 

Амарзаяа гишүүнийг индэрт урьж байна. 

Н.Амарзаяа: Улсын Их Хурлын дарга, эрхэм гишүүд ээ, 
Монгол Улсын Их Хурлын гишүүн Учрал нарын 10 гишүүнээс 2018  оны 1 дүгээр сарын 25-ны өдөр Улсын Их Хуралд өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн үзэл баримтлал болон хамт өргөн мэдүүлсэн Монгол Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн хэлэлцэх эсэх асуудлыг Төрийн байгуулалтын Байнгын хороо 2018 оны 4 дүгээр сарын 18-ны өдрийн хуралдаанаар хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна. Оюуны өмч, зохиогчийн эрхийн асуудал өндөр технологи, үндэсний инновацийн тогтолцоог бүрдүүлэх хөгжүүлэх асуудлыг Засгийн газрын Хэрэг эрхлэх газрын даргын эрхлэх асуудлын харьяанд шилжүүлж оюуны өмч, инновацийн газрыг өөрчлөн байгуулснаар оюуны өмчийн үнэлэмжийг нэмэгдүүлэх Монгол хүний эзэмшиж байгаа зохиогчийн эрх, оюуны өмчийг хамгаалах асуудлыг олон улсын түвшинд хүргэх, үндэсний инновацийн тогтолцоог хөгжүүлэх боломжтой болно гэж хууль санаачлагчид үзжээ. 
Байнгын хороогоор уг төслийг хэлэлцүүлэх үед Улсын Их Хурлын гишүүдээс санал гараагүй бөгөөд Байнгын хорооны хуралдаанд оролцсон гишүүдийн олонх хууль, тогтоолын төслийг хэлэлцэх нь зүйтэй гэж үзсэн болно. 

Улсын Их Хурлын эрхэм гишүүд ээ, 

Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэх эсэх талаар Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

М.Энхболд: Амарзаяа гишүүнд баярлалаа. 

Ажлын хэсгийг танилцуулъя. Оюуны өмч улсын бүртгэлийн ерөнхий газрын Зохиогчийн эрхийн газрын дарга Мягмардорж хүрэлцэн ирсэн байна. 

Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу? Засгийн газраас бас нэг тогтоолын төсөл өргөн барьсан байгаа. Тэрийг дараагийн 7 хоногт хэлэлцье. Тэгээд Лүндээжанцан дарга аа, хоёулангийн хэлэлцэх эсэхийг шийдээд хамтруулж цаашаа явна. 

Асуулттай гишүүн байна уу. Тогтохсүрэн гишүүнээр тасаллаа. Тогтохсүрэн гишүүн асуултаа асууя. 

Д.Тогтохсүрэн: Баярлалаа. Засгийн газрын бүтцийн асуудал бол Ерөнхий сайдын эрх мэдлийн асуудал л даа. Би бол ийм асуудал орж ирж байгаад гайхаад байгаа юм. Ерөнхий сайдын эрх мэдлийн асуудлыг Их Хурлын гишүүд ингэж оруулж ирэх эрх зүйн үндэс, эрх зүйн үндэс байгаа ч гэсэн ер нь зүгээр одоо ёс зүйн хувьд ч юм уу, бодлогын хувьд ч юм уу хир тохиромжтой зүйл байдаг юм бол. Засгийн газраас авсан саналаар бол Засгийн газар боломжгүй гэсэн байгаа юм. тэгээд ингээд 2016 оны сонгуульд Монгол Ардын нам ялаад Засгийн газрынхаа бүтцийг байгуулаад үүнийхээ дагуу Засгийн газрын бүтэц явж байгаа. 
Тэгээд нэг Их Хурлын гишүүд бүр ингээд одоо Байнгын хорооны даргаас асуух юм болов уу, хэнээс асуух юм бол. Ингээд Их Хурлын гишүүн ингээд дураараа хууль санаачлаад Засгийн газрын бүтцийг хөндөөд байх нь хир оновчтой юм бэ. Цаашдаа ингээд нэг хүн оюуны өмч, инновацийн газар байгуулъя гээд маргааш нэг хүн өөр юм бариад орж ирээд байна. Энэ бол Ерөнхий сайдын бүрэн эрхийн асуудал байгаа байхгүй юу. Сонгуулийн дараа орж ирдэг нэг л том асуудал. Бусад үед бол нэг их тийм хэлэлцээд бужигнуулаад байгаад байдаг зүйл би бол биш гэж бодож байгаа байхгүй юу. Бид бол хууль санаачлах бүрэн эрх бидэнд бүгдээрэнд нь байгаа. Тэгэхдээ ингэж ямар асуудлаар оролдох вэ гэдгээ бол гишүүд бол би сайн бодож байж асуудалд хандах ёстой гэсэн байр суурьтай байдаг юм. 

Тийм учраас бол би Байнгын хорооны даргаас бол ер нь гишүүд ингэж Засгийн газрын бүтэцтэй холбоотой асуудлыг санаачлах асуудал цаашдаа ер нь эрх зүйн хүрээнд зохицуулах ёстой асуудал юм биш үү. 
Энийг манай Төрийн байгуулалтын байнгын хороон дээр яригдсан асуудал мөн үү, үгүй юу гэж нэгдүгээрт асууя гэж бодож байна. 

Хоёрдугаарт нь хууль санаачлагчаас Засгийн газрын бүтэцтэй холбоотой асуудлаар Засгийн газар тодорхой саналаа өгч ээ. Бид энэ асуудлыг дэмжих боломж байхгүй ээ. Өмнө нь 2016 оны Улсын Их Хурлын 12 дугаар тогтоолоор бүтцээ баталсан. Энэ бүтцийг одоо дахин дахин ингэмээргүй байна. Бужигнуулмааргүй байна. 

Дээр нь энэ барааны тэмдэг газарзүйн заалтын тухай хуулиараа ингээд асуудлуудыг зохицуулаад явсан. Ер нь инноваци, оюуны өмчийн асуудал бол олдоо энэ агентлагийнхаа хүрээнд асуудал яваад байхад боломжтой юм гээд Засгийн газар бол саналаа өгсөн байна. Засгийн газрын бүтэцтэй холбоотой асуудлаар Засгийн газар үгүй гэж байгаа үед Их Хурлын гишүүд яагаад ингээд өргөн бариад байгаа юм бэ. 

Өөр асуудал бол хамаа байхгүй. Би Засгийн газартай холбоотой асуудал учраас ингэж хууль санаачлагчийн хувьд нэг асуултыг тодруулж асууя гэж бодож байна. Баярлалаа. 

М.Энхболд: Лүндээжанцан дарга эхлээд Байнгын хорооны дээр яригдсан асуудлыг хариулчихъя. Дараа нь Учрал гишүүн. 
Д.Лүндээжанцан: Байнгын хороон дээр бол энийг яг хөндөгдөж яриагүй. Яагаад яриагүй вэ гэхээр Засгийн газраас яг иймэрхүү төсөл ойролцоо төсөл өргөн барьсан байгаа. Тов тогтоолгох гээд өгсөн байсан. Тэгээд ирэх мягмар гарагт Байнгын хороо Засгийн газрын төслийг хэлэлцэнэ. Тэгээд бодвол Учрал гишүүн нэлээд эрт Засгийн газраас санал авсан бололтой юм гэж л би ойлгосон шүү дээ. Тэгээд дараа нь Засгийн газар нээрээ ч энийг салгаад байгуулах нь зүйтэй байгаа. Гэхдээ ямар сайдын эрхлэх асуудлын хүрээнд очихоос авхуулаад яриа хөөрөө гарна л даа. Тэрийг нь бол Байнгын хороон дээр дахиад яригдах юм. Нэгэнт одоо Улсын Их Хурлын гишүүн хууль санаачлах эрхийнхээ дагуу оруулаад ирсэн. 

Дээр нь бол Засгийн газар давхар хууль санаачлаад ороод ирсэн учраас энийг ярилцах нь зүйтэй гээд бид дэмжсэн байгаа. Ер нь бол би ноднин би бол хувийн бодлоо ярих шаардлагагүй л дээ. Засгийн газрын бүтцийг ярьж байх үед бол ер нь энэ оюуны өмчийн газрыг бол биеийг нь даалгаад явах нь зүйтэй талаар бол саналуудаа хэлж байсан. 

Агентлагийн тоо олон болчих гээд байна цөөлнө гээд. Ядахдаа оюуны өмч гэдгийг нь бүртгэлийн өмнө талд нь оруулъя гэж санал гаргаад ингээд явсан байгаа юм. Миний тэр байр суурь бол энд хамаагүй. Парисын конвенциор бол биеэ даасан байгууллага байх ёстой үгүй юу, зөрчсөн үү гээд цэц авч үзээд энэ бол зөрчөөгүй байна гэсэн дүгнэлт цэц гаргасан байдаг юм билээ. Тэгээд нийгэм оюуны өмчийн тэр үндэсний баялаг болсон оюуны өмчийг шинэ шатанд гаргахад тогтолцоо бие даасан агентлаг нь бол үнэхээр хэрэгтэй юм шиг байгаа юм. 
Тэгээд бид бүхэн бол Байнгын хорооны хурал дээр дэмжсэн. 

Хоёрдугаар асуудал бол ер нь Их Хурлын гишүүд юуг санаачилж болох вэ, ямар хуулийг санаачлах вэ, юуг санаачлахгүй вэ гээд асуудлууд Байнгын яригдаж ирсэн. Тэр бүрийг бол хуулиар нарийн зохицуулах боломж хомс байгаа. 

Их Хурлын хуулийн нэмэлт, өөрчлөлт, Дэгийн хуулийн өөрчлөлт яригдаж байгаа үед энэ төсөв мөнгөтэй холбоотой асуудал, татвартай холбоотой асуудал, Засгийн газрын ерөнхий сайдын өөрийнх нь эрхэнд байдаг асуудлууд гэх мэтчилэнгээр хэдэн асуудлаар бол Улсын Их Хурлын гишүүд хууль санаачлахдаа нэлээд сайн бодлоготойгоор санаачлах. Би бодвол Учрал гишүүн энэ асуудлаа Засгийн газарт олон удаа тавиад тэгээд нааштай хариу авч чадаагүй учраас энэ хөгжлийн бодлогодоо нийцүүлж өөрөө энэ хуулийг санаачилж байгаа юм байна гэж ойлгосон. 

М.Энхболд: Учрал гишүүн тэр хоёрдугаар асуултад хариулъя. 

Н.Учрал: Инноваци дэлхийг тэжээж байна гэдэг дүгнэлт гарчихсан. 21 дүгээр зуунд амьдарч байгаа 2016 онд Их Хуралд сонгогдсон залуу хүний хувиар бүртгэлийн байгууллагатайгаа Оюуны өмчөө нийлүүлсэн байгаа тогтолцоог зүгээр хараад суух бол надад эрх байхгүй. Тийм ч учраас 2016 онд засаг байгуулагдахад би энэ үгийг хэлж байсан. Энийгээ хэлсээр ч ирсэн. Шаардсаар ч ирсэн. Шаардлага хүлээж аваагүй 2017 онд санаачлаад 5 сар Засгийн газраас санал авсан 6 сард боломжгүй гэдэг хариу ирүүлсэн. Жилийн дараа 2018 оны өдийд хэлэлцэж байна. 2018 оны 10 сард би тов тогтоолгох гээд даргад хүсэлтээ явуулсан. Энэ удаагийн чуулганаар хэлэлцэж байгаа. Хууль зөрчсөн нэг ч үйлдэл байхгүй. Би бол энд зүгээр байшин барилга, эд хогшил хуваах гэж байгаа юм ерөөсөө байхгүй. 
Би бол Монгол оюун санаа Монгол залуучуудыг бодож энэ үйлдлийг хийж байгаа. Надад эрх ашиг байхгүй. Энийг бол Монголын олон мянган залуучууд телевизээрээ хараад сууж байгаа. Үүнд Монгол ухаан соёлт хүн төрөлхтний дунд бид нар амьдарч байгаа хүмүүс. 

Өнөөдөр Монголыг Оюутолгой хөгжүүлэхгүй ээ. Оюунтай толгой хөгжүүлнэ. Оюунтай толгойнуудын гаргаж байгаа сайн санал, санаачилгуудыг оюуны өмчийг нь эрхийг нь хамгаалахгүй, бэхжүүлэхгүй, хөрөнгө оруулахгүй, эдийн засгийн эргэлтэд оруулахгүй, гадаадад нүүрсний үнэ хэдэн төгрөг болох бол гээд залбираад сууж байгаа улсад Монголчууд дэлхийд байхгүй сайн технологиудыг дэлхийд байхгүй сайн контентуудыг үйлдвэрлэж чадаж байна. Энэ хүмүүсийн оюунтай толгойнуудаа ашиглахгүй бол наад оюунтай толгойнууд чинь оюу толгойд очоод жолооч хийгээд байна. Бид алийн бүр хэдий болтол ийм байдлаар амьдрах уу. Тэгээд эдийн засгийг төрөлжүүлэх бодлого гэж оюуны өмчийн газраа байгуулахгүйгээр хэнтэй ярьж суух вэ. Пранчайзын гэрээгээр орж ирж байгаа дэлхийн олон компаниуд байна шүү дээ. Эд нарыгаа ч бүртгэж чадахгүй. Мерчинтайз гэдэг ойлголт байхгүй. Өчигдөр гурав хоногийн өмнө Монгол залуучуудын хийсэн киног холивуудын кино компани 3.5 сая доллараар авлаа. 
Монгол залуучууд хиймэл оюун ухаан дээр суурилаад банк бус санхүүгийн байгууллага байгуулаад 43 тэрбумыг хөрөнгийн бирж дээр босголоо. Монголын эрдэмтэд эрүүл мэндийн олон бэлдмэлүүдийг хийгээд дэлхийд гайхагдаж байна. 
Сөүл хотын хотын төвд хоёр товероор хоёрхон ширхэг патент солигдлоо. Бид яаж эдийн засгийг төрөлжүүлэх юм бэ. 90 хувь нь уул уурхайн бүтээгдэхүүн эзэлж байгаа. Эдийн засгийн бүтэцтэй оронд амьдарч байгаа. Бид цаашдаа эдийн засгийг төрөлжүүлье гэх юм бол технологийн агууламж шингээсэн нэмүү өртөг шингээсэн бүтээгдэхүүн үйлдвэрлэх хэрэгтэй. 

Тийм учраас оюуны өмчийн байгууллагыг улсыг бүртгэлээс салгадаг нь бол залуучуудын ирээдүйд хэрэгтэй үйлдлийг би хийж байна. Тийм учраас би үүндээ бүрэн эргэлзэхгүй байна. Итгэлтэй байгаа. Энийг Монголын олон мянган соёлтой боловсролтой, мэдлэгтэй, чадвартай залуучууд зохион бүтээгч нар инженерүүд уран бүтээлчид контент үйлдвэрлэгч нар, кино үйлдвэрлэгч нар бүгд хараад сууж байгаа. Энийг кноптоод дэмжээд өгөх ёстой. Энэ байгууллага хаанаа байх нь надад сонин биш байна. Энэ байгууллага бие даагаад инновацийнхаа бодлогыг хажуудаа авч яваад оюуны өмчийг эдийн засгийн эргэлтэд оруулах хуулийг энэ байгууллага хэрэгжүүлдэг. Энэ байгууллагаараа дамжуулж эдийн засгийг төрөлжүүлэх гол бодлогоо авч явдаг болох ёстой. 

Урд хоёр хөрш бол хоёулаа инновацийн бодлогоо тодорхойлоод оюуны өмчийн эрхээ хамгаалж байна. Ийм цаг үед бид нар дэндүү дорой сэтгэлгээтэйгээр энэ байгууллага салгах нь буруу, нийлүүлэх нь буруу гэж ярьж суух бол инээдтэй. Энэ байгууллагыг хаанаа авна уу, солиод өг, хуваагаад өг. Оюуны өмчийн байгууллага мөнгө босгоно. Оюуны өмчийн байгууллага цаашдаа энэ улс орны хөгжлийн бодлогыг тодорхойлох ёстой учраас энэ байгууллага аль яаман дээр байх нь надад бол их сонин биш байна. Засгийн газрын зүгээс яг энэ хуулийн төслийг санаачилсан юм байна. 

Ингээд хуучин яаман дээрээ бай гэсэн ийм  саналтай байгаа юм билээ. Би бол дэмжиж байгаа. Энийг дэмжээд явна. Гол нь инновацийн бодлогыг хамтатгамаар байна. 

М.Энхболд: Гишүүд асуулт асууж, хариулт авлаа. Үг хэлэх гишүүн байна уу? Ц.Нямдорж гишүүнээр тасаллаа. 
Засгийн газраас хууль өргөн барьсныг хууль өргөн барьсныг Тогтохсүрэн гишүүн мэдэж байгаа тийм ээ.  Тогтоолын төсөл өргөн барьсан байгаа. 
Д.Тогтохсүрэн: Би сая л сонссон. Тэгээд юу л байна л даа Учрал гишүүн ээ. Би инноваци гэдгийг эсэргүүцээд байгаа юм биш, дэмждэг. Мэдээж энэ хөгжлийг нь тэргүүлэх гэдэгт бол хэн ч санал нийлж байгаа. Гэхдээ Монгол Улс 27 жил болж байна л даа. Зах зээлийн харилцаанд шилжээд. Хамгийн их хийсэн ажил нь юу байна вэ гэхээр бүтэц хийсэн байхгүй юу. 27 жил би бүтцээрээ оролдсон. Бүтцээрээ хөгждөг бол бид чинь байгууллага байгуулаад хөгждөг бол дэлхийд дээгүүр орохоор болсон шүү дээ. Нэг хууль гаргаад л нэг бүтэц өөрчилдөг. Хуулиараа хөгждөг бол Монгол ер нь дэлхийд дээгүүр орохоор болсон. 

Бүх л зүйл хуулиараа зохицуулдаг болчихсон. Хамгийн гол юм бол үйл ажиллагаа байгаа байхгүй юу. 

Энэ дээр инновацийн үйл ажиллагаа бүтцээр хөгждөг бол хөгжих л байсан. Би бол бүтцээр хөгжинө гэхгүй байгаа. Энэ бол өөр зүйлээр хөгждөг зүйл. Тэгэхээр бид нар бол нэгдүгээрт нь бол миний хэлэх гээд байгаа санаа бол Их Хурлын гишүүн Засгийн газрын бүтэцтэй холбоотой асуудлаар Засгийн газар өөрөө зөвшөөрөөгүй үед Их Хурлын гишүүн оруулж байж хэлэлцүүлээд байдаг нь хир оновчтой юм бэ гэж би асуугаад байгаа байхгүй юу. 

Инновацийг эсэргүүцсэндээ би асуугаагүй юм. Цаашдаа ингээд буруу жишиг тогтоод Улсын Их Хурлын гишүүн бүр хууль барьж гүйдэг бүгдээрээ бүтцээр оролддог болох гээд байгаа байхгүй юу. Бүтцийн цаана хэн явдаг юм бэ гэхээр төрийн албан хаагчид буюу бүтцийн өөрчлөлт л явж байгаа юм. Тийм учраас бол миний санаа бол Их Хурлын гишүүн Засгийн газрын бүтцийг нэг нэгээр нь салгаж барьж гүйдэг юмыг бол Их Хурал бол хэлэлцээд байх шаардлагагүй. Энэ буруу жишиг тогтох гээд байгаа юм. 

Асуудлын гол нь буруу жишиг тогтохдоо болохоос биш хэлэлцэж байгаа асуудлыг нь буруу гээд байгаа юм биш. 

Хоёрдугаарт нь Засгийн газар энэ асуудлаа би сая Лүндээжанцан гишүүний ярьсантай холбогдуулаад Засгийн газар бол бас ер нь агентлаг тусдаа байвал гэсэн асуудал өргөн барьсан юм гэж ойлгож байна. Тийм учраас энэ одоо орж ирсэн энэ Учрал гишүүний хуулийг Засгийн газрын хуультай хамтатгаж хэлэлцээд ингээд хэлэлцээд явбал яасан юм бэ. Тийм учраас өнөөдөр бол хойшлуулаад дараа нь Засгийн газрын хуультай нь хамтатгаад явбал яасан юм бэ гэж бодож байгаа юм. 

Ер нь Засгийн газар л ийм бүтэцтэй холбоотой асуудлаар бол би санал оруулж ирэх ёстой гэсэн ийм л хатуу байр суурьтай явдаг юм. 

М.Энхболд: Ц.Нямдорж гишүүн үг хэлье. 

Ц.Нямдорж: Би ч тэр Засгийн газраас төсөл өргөн мэдүүлсэн гэдгийг та бүхэнд мэдээлэх гэж л микрофон авсан юм. Хамтад нь хэлэлцээд явж болно. Учрал гишүүн аргагүйдээд төсөл санаачилчихсан юм шиг байна лээ. Дэмжлэг авч чадахгүй болохоороо, нэгдүгээрт. 

Хоёрдугаарт тэр Засгийн газраас дэмжээгүй санал нь түрүүчийн Засгийн газрын үед өгсөн санал шүү. Энэ Засгийн газрын санал биш. 

М.Энхболд: Гишүүд хэлэлцэж байгаа асуудалтай холбогдуулж үг хэллээ. 

Засгийн газрын хууль өчигдөр 19-ний өдөр өргөн барьсан шүү. Цэрэнбат сайд өчигдөр өргөн барьсан тийм ээ. Тэгэхээр зэрэг өчигдөр өргөн баригдсан учраас өнөөдөр чуулганд хэлэлцэж бололцоо бол байгаагүй. Учрал гишүүн бол энэний түрүүчийн долоо хоногт 4 сарын 26-ны өдөр олон улсын оюуны өмчийн өдөр болох гээд байгаа учраас энэ өдөр нь бас энэ Оюуны өмчийн байгууллагынхаа асуудлыг ер нь шийдвэл зүгээр юм гэж 7 хоногийн өмнө түргэн хэлэлцье гэдэг ийм саналыг хэлээд тэр саналын дагуу даргын зөвлөл дээр ярьж байгаад ингээд оруулж ирж байгаа юм. 

Өнөөдөртөө бол Учрал гишүүний энэ төслийн хэлэлцэх эсэхийг шийдээд дараагийн долоо хоногт Засгийн газрын оруулж ирснийг хэлэлцэх эсэхийг нь шийдээд тэгээд хамтад нь цааш нь ингээд шийдэд явъя тэгэх үү. 

Гишүүд үг хэлээд дууссан. Одоо Байнгын хорооны саналаар Засгийн газрын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. 

Засгийн газрынхыг бол дараа долоо хоногт хэлэлцээд тэгээд хэлэлцэх эсэхийг нь шийдээд хамтад нь цааш нь явуулъя. 

53 гишүүн оролцож, 62.3 хувийн саналаар санал дэмжигдлээ. Гишүүдийн олонх нь уг төслийн үзэл баримтлалыг хэлэлцэх нь зүйтэй гэж үзсэн тул Засгийн газрын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 
Ингээд өнөөдрийн чуулганы нэгдсэн хуралдаанаар хэлэлцэх асуудлыг хэлэлцэж дууслаа. Чуулган үүгээр өндөрлөж байна. Гишүүд сайхан амраарай. 

